
«Хьовсал оцу воккхастаге... Шсн дахарна 
кхерам боллушехь, цхьа кана к!а ден оцу 
берзанчу орца т1ехь лаьттан коржам лоьху 
цо... Къен б у цуьнан даймохк, амма и сте­
най дуьхьа беза хатта цуьнга... Цо жоп лур 
ду хьуна: кхузахь ас сайна луъург до, кху- 
захь цхьанна а хьалха ас корта ца тЫабо, 

,кху лайно, кху дерзанчу лаьмнаша сан мар- 
шо ларйо...»

А. А. Бестужев-Марлинский.

ПРОЛОГ

зар исс 6Ie пхоьалг1ачу шеран 1аьнан шийлачу бу- 
са Яьссин хи йистерчу жимчу юьрта вуьйлира цхьа 
некъахо.

Бутт тоххара д1абуьзнера. Куьйга кхийсича санна, 
стиглахь даьржинчу седарчаша серладаьккхинера лайн 
к1айчу шаршоно хьулдина 1алам.

Хан йоцчу хенахь урамехула воьдучу некъахочо ког 
безза боккхура. Хеталора, цуьнан когарчу летийнчу, як- 
кхийчу валенкаша иза юха а озийна, х1инцца охьатухур 
ву. Порийнчу цара а, цо лаьтта луьйзучу шогачу г1ожо а 
ц1ийзадора шелделла ло. Цо ког мосазза боккху ц1ий- 
зачу лайн г1овг1аной, наггахь тухучу екъачу йовхарший 
меттахъхьедора керташкара ж1аьлеш. Амма уьш, шаьш 
1охкуш бохбина меттиг а битина, ураме довла мало еш, 
дезага жимма бага а тухий д1атуьйра.

Букар таь1на воьду иза, урам некъаш къаьстачохь я 
морзахдовлучохь соций, шен дег1 нисдой, гонах б1аьрг 
бетташ цхьана ханца х1уттий лаытий, тГаккха, доккха 
са а доккхий, шен ги тесначу стоммачу гатанан п1аьлди-

ган доьхкарш белшашкахь нисдой, дДаволалора. Юьрта 
юккъе мел г1оьрти лаг1лора цуьнан болар, сецар а дукха 
хуьлура.

Эвла юккъерчу майданахь лаьттачу рузбанан маьж- 
дигна т1е нисвелча, буйна къевлинчу хьозанан санна, 
тохаделира цуьнан дог. Говзачу куьйгаша цестина т1улг 
нийса хьажош доьттина xlapa маьждиг, кхуьнан лаккха 
хьалаяхана момсар буьйсанан хьешо шен ма-хуьллу 
лоьхура юьрта юххе г1оьртичхьана дуьйна. Амма къоь- 
жачу ц1оцкъамашна к1елхьарчу сийначу бГаьргийн г1ий- 
лачу сина ца гира уьш, веана xlapa парна т1е1оттавал- 
лац.

Маьждиган майданара д1асаоьхучу ураман некъашка 
б1аьрг а тоьхна, тГаккха, дуккха а тилавелла леллачул 
т1аьхьа новкъаваьллачух тера, ц1еххьана ша лаьттачуь- 
ра меттахваьлла, царех цхьана новкъа д1аволавелира.

Шина a arlop тГекхозаделлачу бГарийн дерзанчу 
дитташна к1елхула болчу урамехула хьалавоьду иза, 
цхьа-ши б1е метр д1авахча, гу т1ехь доллучу тТулган 
шина чуртана тккхаьчча, жимма сецира. Барз бону ши 
чурт цхьана докъаза байначийн безамна доьг1на хила 
тарлора. Царех цхьаннах букъ товжийна, вехха лаьтти- 
ра некъахо. Кхузара д1а цунна, кераюккъехь 1уьллуш 
саипа, шера гора ерриг юрт. Генна, охьа чуьра къорра 
хезара чехкачу Яьссин г1овг1а. Дехьо юккъехь н1аьна 
кхайкхира. Цунна жоп луш гена доццуш, цхьана дуткъа- 
чу озаца, йиш хаьлча санна, кхайкхира къона н1аьна- 
к1орни. Дукха хан ялале ШозлаДа декачу котаман г1ов- 
г1ано дуьзира х1аваъ.

«Кху юьртахь, и серлонаш къегачу цхьана цГеношна 
чохь, маьрша бийшина 1охку хир бу сан к1ентий... Айза 
а. КЛентийн бераш а хила там бу».

Некъахочун дог тохаделира, юьхь г1ийла екхаелира, 
к1адделлачу дегТе цГеххьана ницкъ беара.

Иза, чехкка волавёлла, 1инца хвала а вахана, лакха 
маьПехь, б1арийн къеначу дитташна к1ел сецира. Масех 
минот хьалха цуьнан даг чу иккхина воккхавер, деган 
йовхо д1аяйира гонах керт йоцуш тесна лаьттачу оцу 
къеначу бешо. Леррана гонах д1аса а хьоьжуш, бодаш- 
кахь цхьа х1ума лоьхура цо. Иаккха хьаьдда вахана бе- 
шан цхьана маьПе хЬоьттира иза. Цуьнан сецар, лелар, 
дег1ах ц1е кхерстина хьийзачух тарлора хан мел ели.

Дуккха а иддачул т1аьхьа, бешан малхбузе маьПехь, 
лаьттах дикка хьалаайабелла гучу борза т1ехь сецира 
иза. Борза т1ехь, цхьа аьрша айаелла лаьттачу ц1енойн 
ширчу херцарша гойтура, кхузахь мацах цкъа ц1енош 
хилла хилар.

Оцу борза т1е а х1оьттина гонах г1ийла б1аьрг бет- 
тара цо. Амма, мел хьежарх цунна ца карадора ша лоь- 
хург, ца карадора доьхна иэккха доллучу д а т а  там 
беш цхьа а х1ума. Цхьаннан ч1ир кхобуш санна, кхоьл-и- 
на хьуьйсура наха генаш хедийна, дохийна, дерзана 
даьхна б1арийн къена дитташ. Ц1енойн херцарех х1оьт- 
тина барз, гонах кертан лол боцуш лаьтта беш а къеначу 
кешнех тера хетара. Муьлххачу стеган даг т1е сингаттам 
тосур болуш дара гонах лаьттачу 1аламан сурт.

Дийнахь а долуш, некъахочунна юххехь хиллачунна 
гур дара, цуьнан аьтту б1аьрган цЬцкъама тГехула д1а 
болу ирчу герзо йинчу чевнах бисна ц1ен, беха муо к1ез- 
к1езиг к1айлуш, кийра хьаьвзинчу, цунний бен ца хаа- 
лучу, балин ц1аро кхохкийна сийна б1аьргаш, его ч1ениг.

Некъахочо стигла ирах а хьаьжна, пхенаш т1едевлла 
шога куьйгаш хьала кховдийра.

— Х1ай ницкъ болу дела! Хьо хууш ву-кх ненан кий- 
рара ваьлчахьана ас диъна къиза дуьне, ас лайна хало- 
наш. Къанвелла, дег1ера ницкъ эшна к1елвисинчу хенахь 
ас х1инццалц хьегнарг дицдеш бала гайта воллу-те хьо 
суна? Мичхьа бу, ткъеберх1итта шо хьалха кхузахь биси-

на сан доьзал? Хьуна гуш ву-кх йиша-вешех, бевза-бев- 
зарех ваьлла, ц1а-ц1а доцуш цхьалха висна со. Хьанна 
хьашт ду, хьан т1елоцур ву со? Ялхитта шарахь ас т1еман 
ц1еран алу кегочу хенахь х1унда да йира ахь сан 1ожал- 
ла. Х1унда да елира ахь суна Гожалла туркойн махкахь 
вешина уллохь я сийначу Сибрех накъосташца? 
дац-те ахь сан зер, соьга хьоьгуьйту 1азап? Цкъа а хьуо 
дехнарг лур долуш велахь, лохьа суна тховса 1ожалла...

Мохь тоьхна до болийна кхайкхам дош мосазза олу 
аз лахлуш, шабаре белира. Щийбеллачу б1аьргашна 
чуьра юьхьанца къен ледда хиш, вал хаьдча санна, хеца- 
делира, мотталора багара дош къамкъаргехь кхехкаш, 
дуьхьалонашца къуьйсуш арадолу. Воккхастаг кхойкху- 
ра. Кхойкхура мохь бетташ, кхойкхура шабаршца а, ду- 
кхах дерг б1аьргашца дехар деш. Амма цуьнан кхай- 
кхамна жоп луш цхьа а вацара я стиглахь а, я лаьттахь 
а. Воккхастаг д1атийра, амма да тийнера цуьнан кий- 
рахь кхехка дог. Иза десташ, иэккха доллуш санна хет­
та, некхах катуьйхира до. Цхьа^хьере детталора иза.

Воккхастеган кийрара схьаелира кхагаран хьожа. 
Иза воьлхура. Воьлхура, шена гонах дерг дерриге а, ша 
дуьнен чохь дийна хилар а дицделла. Иза х1инда ойлан- 
ца генна шен беран хене дГавахнера. Б1аьрхиша дуьхьал 
бода х1оттийначу цуьнан бГаьргашна хьалхахула, хе 
текхо чалх санна, цхьацца, шишша дуьйлуш чекхдуьй- 
лура цуьнан дахаран декъаза денош...



«гБаккъалла а дика ян а ю, уггар дуьхь- 
дуьхьал долу ши х1ума —  т!ом а, маршо 
а —  шена чохь цхьа башха цхьаьна дог!у 
и акха край».

Л. Н. Толстой. Нохчичоьнах лаьцна.

ХЬАЛХАРА ДАКЪА

ВЕШИН ВЕСЕТ

I - Р А К О Р Т А

, «Оцу лаь'тех летта кхозучу х1усамаш- 
кахь дехаш а ма ду адамаш... Кхузахь а 
деттало адамийн дегнаш хазахетарций, бе- 
замций, массанхьа санна, кхузахь а бу За­
харе безам а, лаам а, дуьне мел ду дар- 
жийнчу адамийн берийн санна, х1окхера а 
ю цхьа 1алашо—даха а, къахьега а, сагат- 
дан а, баккхийбе а, безам а...»

Декабрист П. П. Беляев.

1\ хузткъе кхойтта шо хьалха, кхузахь, иза т1ехиъна 
1ен пенийн херцарийн барз болчохь, т1е латта тес­
на тхов а болуш хиллачу кегийчу ц1енойн мискачу xly- 
самашкахь машаре бехира цуьнан ден, Абубакаран бер- 
тахь жима доьзал.

Амма х1етахь дуьнен т1е валаза хиллачу 1елина 
ца доьг1нера шеи да а, я иза чохь ваьхна ц1енош а 
ган.

1аьржа 1ожалла йохьуш, нохчийн ярташ сийначу ц1а- 
рах ягош Яьссица хьала волавеллачу инарлин барон Ро- 
зенан яккхийчу тоьпийн татано цхьана дийнахь дохийра, 
сийначу бошмаша т1ехула тхов а тесна 1уьллучу Гати- 
Юьртан машаре дахар. 1елина ца хезара оцу яккхийчу 
тоьпийн х1оьънаша юрт отуш, ц1еран меттанаша ц1енош 
хьерчош, ца хезара ц1еххьана х1оьттинчу оцу къемат- 
дийно хьере динчу дохно хьоькху акха маьхьарий, ца 
гора гаттийчу урамашкахула, 1охкучу декъашна к1елху- 
ла йолаелла ц1ийн 1овраш. Цунна ца хаьара х1умма а. 
Иза оцу дийнахь шен ненаи кийрахь вара, ткъа, нана 
юьртарчу кхечу зударшца цхьаьна оцу къематдийнах

едда, орцахь, юькъачу хьаннийн хотийн к1оргехь лечкъи- 
на Iapa.

Ненан кийрахь Гуьллучу цунна ца хаьара шен да а, 
дейтта шо кхаьчна ваша Лоьма а, йогучу юьртахь, мо- 
стаг1ех леташ вуйла, ткъа нана, пхи шо кхаьчна Аьрзуй, 
цул йоккха ши йоПий мара а къуьйлуш, важа зударий 
санна, юьрта са а диллина 1еш юйла.

Цунна цул т1аьхьа масех шо даьлча бен ца хиира, 
оцу буса байинчийн декъий дохьуш орца юха бевлла- 
чу юьртахоша майрачун дакъа а, чов хилла Лоьма а 
шена хьалха веъча шийла мохь баьлла охьайоьжначу 
нанас ша хеназа дуьненчу ваккхар. Берзан к1езан сап­
на, шен дуьненчу валар акхачу хьуьичохь, йоьхначу бу­
са хилар. И дерриге а т1аьхьа хиира цунна.

Декъаза хилла цуьнан дуьненчу волу буьйса. 1аьр- 
жа буьйса хилла д1аяхана цул Цаьхьа цо дуьненчохь 
яьккхина хан а.

1ела т1е хиъна 1ечу борзана шина a arlop кхин а ши 
барз бу. Царех цхьаъ хьанна а къаьстар болуш, лаьттах 
дикка айабелла, ткъа важа, оцу бешан, цигахь даьхначу 
адамийн д1адахнарг ца хуучо я леррана т1е тидам ца ба- 
хийтича кхин хаалур болуш а бац. Цигахь динера церан 
доьзало шайн да вийначу буса дагийнчийн мстта кср- 
ла ц1енош. Цул Даьхьа дейтта шо даьлча, уьш лардеш 
шен къона дахар д1адала дийзира 1елаг1арна ден метта 
висинчу Лоьмин. Оцу дийнахь паччахьан эскаро ц1еххьа- 
на динчу т1елатаро х1оттийнчу инзаречу суртан теш ша а 
хилира 1ела.

И де 1елина гуттаренна даг чохь дисира. Оцу дий­
нахь байинчийн декъий наха д1адухкуш иза ша а вара 
кешнашкахь. Декъий барамашкахь ца кхоьхьура кеш- 
нашка. Цунна божарий ца тоьара. Уьш варданашкахь 
кхоьхьура цига. ОьгГазаллех юьзначу яххьашца, герзах 
боьттинчу наха, бист ца хуьлуш, лаьтте лора шайн дайн,
12



напоим, зударийн, йижарийн, вежарийн, ккнгийн, йоь1а- 
рийн декъий... Х1етталц баьсса лаьттинчу сийначу бай 
т1ехь цхьа б1е сов кошан барз, х1олламийн хьун х1оьтти- 
ра оцу цхьана дийнахь.

Иза тЛаьххьара Де дацара буьрсачу т1еман. Дуьнен 
чохь а нуьцкъала, йоккха пачхьалкх, дуьненан къиза- 
чарна юкъахь а къиза паччахь шен берриге а ницкъаца 
нохчийн жимчу, маьршачу махка г1ертара.

Жимчу халкъо шен паргГатонехьа къуьйсура.
Вийначу ден метта к1ант х1уттура, вешин метта ваша 

xlyrrypa.
Лоьмин метта Аьрзуна юххе д1ах1оьттира 1ела а.
Оцу дийнахь дуьйна юкъах дихкинчуьра герз ца до- 

стуш, нуьйрара ца вуссуш, бовха кхача а биъна, тхов 
к1ел к1едачу метта охьавижа аьтто ца нислуш д1аяхара 
цуьнан къона хан.

Уьш а дара адамаш. Церан кийрахь а дара безаман 
марзо а езаш, маршо а, дуьне а дезаш дегнаш. Амма уьш 
дера летара шайн а, шайх летачийн а ц1ий 1енош. Гор 
я1, ма лаьара царна цкъа а адамана топ ца йолийла, 
тур-шаьлта ца ойийла, цхьаннен а нана, йиша ца йоьл- 
хийла! Пайда ма бац царна лаарх. Шайн доьзалш, шайн 
дог1маш, шайн ц1енош, шайн даймохк ларбан деза церан, 
царна лаац шайн махка эскарш лоьхкучу генарчу оьр- 
сийн паччахьо шаьш хьийзадойла, дуьненах хьегадойла.

1елин кийрахь а догура бовхачу безамах дуьзна дог. 
Цунах ц1е йиллира цуьнан юьртахочо Айзас. Царшимма 
сатийсира т1ом чекхбаларе, цхьаьна а кхетта безамах 
марзо а оьцуш маьрша дахаре. Сатуьйсура, ши сту а 
боьжна дечиган нахарца ирзо аха, цхьа етт, тоьлий йо- 
луш даха а хиъна, доьзал болоре. Амма церан сатийсар 
кхочушхила гена дара, т1еман чаккхе гуш яцара.

...Шемал т1елоцуш, нохчашна моьттура, т1ом сихха 
чекхбер бу, колонизаторех шайн мохк ц1анбина баьлча,

шаьш Шемал а ц1ехьа хьажор ву, шаьш, хьалха санна, 
патриархальни демократица дехар ду. Амма болабелла 
иттех шо а далале т1амо кхузахь хьалхатеттира баккхий 
а, кегий а т1еман куьйгалхой, динадай, совдегарш, Ше- 
малан феодально-клерикальни пачхьалкхан чолхе йоцчу 
машинан бернаш, винташ, хьостамаш. Хенан йохалла 
цара шайн буйна къийлира халкъан лаг. Иза къиза та- 
ладора цхьана arlop Шемалан наибаша, вукху arlop 
т1амо.

Похчашна к1ордийна хьех а, сих а чекхваьллера и 
имам а, шайн 1адатан г1иллакхашца ца дог1у шар1ан 
1едал а, амма лаъане а ца лаьара оьрсийн паччахьан 1е- 
дална к1ел иэга а. Царна дика евзинера паччахьан инар- 
лийн акха къизалла. Шемалан 1едале безам а боцуш, 
амма шайн ницкъ цунна дуьхьал берзийча паччахьан 
эскаршна дан х1ума а доцуш, мел ца лаахь а садетташ, 
шина а къизаллех хьалхабовла г1ерташ х1илланца а, 
ницкъаца а к1елхьарабуьйлуш текхира цара и Наьххьа- 
ра итт шо.

Паччахьан эскарша нохчийн т1аьххьара юрт — Веда­
на д1алоцучу хенахь ткъе ворх1 шо дара 1елин. Оцу дий- 
нахь а, х1етале а нохчийн дуккха а наибаша д1атесира 
Шемал. Амма буьрсачу наиба, бенойн Бойсаг1ара ца 
витира Шемал, цо ша витталц. Бойсаг1аьрца цхьаьна 
Шемална т1аьхьа суьйлийн лаьмнашка вахара масех б1е 
нохчо. Цаьрца вара Аьрзу а, 1ела а.

Шемал Барятинскийна йийсаре воьдучу дийнахь, 
Бойсаг1аьрца цхьана тонна юкъара волуш, мостаНчун 
туьро йинчу чевнан муо бара 1елин хьаьжа т1ехь биси- 
нарг.

Ягийна ярташ д1айохуш, хийла доьзал байлахь буь- 
туш, хийла да-нана доьзалх доккхуш, дийна бисинчарна 
цкъа а дицлур доцу ирча сурт xI ottoiii чекхбелира и 
бахбелла буьрса т1ом.

Маситта шарахь лаьттинчу т!амо лаьхкина лелийна 
г1елбелла нах, шайн йохийна ярташ меттах1итто буьй- 
лира. Масех шарахь вовшех хьегначул т1аьхьа 1елин а, 
Айзин а аьтто нисбелира цхьаьнакхета.

Шаьш къона хиларе терра, к1ад на луш къахьегар- 
ца царшиммо, мацах цкъа шайн дас ц1енош динчохьлап- 
паг1анаш юьйДира. Етт а, дужуш хьайба а дацара цар- 
шинна^ кертахь. Уьш хьехо а ца оынура. Чохь цхьана 
маьПехь, поппараи терхина т1е х1оттийна дечиган, кхий- 
ран масех пхьег1ий, ц1енкъа тесна цхьа-ши кхакхий, со­
не х1оттийна кохьаррий, цунна юххехь гирда сов хьаьж- 
к1аш чохь, йоманаш техкина галий — иза бара царшин- 
нан бахам. Амма и шиъ хьага кхин тоьлла бахам болуш 
доьзал ерриге Нохчичохь а к1езиг бара. И шиъ цхьаьна- 
кхетча я ловзар а, я синкъерам а ца хилира. Ца ихира 
керта совг1аташца зударий а. И Циллакхаш цкъа ца 
хилча санна, моллица мах а бина, тайна д1адирзира 
пускал далор.

Сингаттаме дара керла даха хиъначу къоначу шина 
адаман ц1енойн дерзина пенаш. Оынург бен х1ума да­
цара, xlerre а шаьшшиннал ирсе адамаш дуьненахь а 
дац моьттура къоначарна. Дахар хала мел хили, оынург 
алсам мел дели ч1аг1лора юккъера безам. Вовшийн де- 
заро оынург ца гойтура, безамах дуьзна ши дог юх-юх- 
хехь долуш атта дара денна т1ете1а халонаш лан. Амма 
иза цхьа йоца, к1еззиг юкъ яра. Мецачу барзах тера ба­
га а г1аттийна т1е х1оьттина лаьттачу мацаллей, къел- 
лей хьалахьажа ца лууш, шаьш шайн Iexo г1ерташ цар- 
шимма тоькху денош а чекхдевлира.

Гор я1, ма атта дара гуш волчу мостаг1чуьнца герз 
буйнахь къийсам латто! Ма атта дара иза! Амма муха 
къийса деза т1амал а буьрсачу мацаллица, къеллица? 
Муха йицъян еза дайшкахь дуьйна лаьттина маршо, му­
ха ийза деза ийза ца 1емина олаллин дукъ?

Поли яц ткъа валар, лай хилла вехачул? Иза бохура 
х1ораммо шега. Иза олий г1оттура xlopa а, амма церан 
некъ танг1алкхашна т1е я Сибрех хуьлура. Вийра 
къена Бойсаг1ар а, хьаьшира шотойн 1умма а. Шайн 
стратегически хьесапашка хьовссий, 1едалша д1асалоьх- 
кура ярташ. Дуьйцура, уьш Пебартойн махкий, Теркал 
дехьа г1алг1азкхашна юкъий кхалхийна, нохчашкара 
мохк д1абоккху, нохчий керста дине берзабо бохуш. 
Нохчичоь юьзна лаьттара паччахьан эскарш. Туркойн 
махкахь бен карор яц парг1ато, машар, цигахь ялсама- 
не ю, бохуш, нахана цига кхалхар хаздеш лелара гих- 
хойн наиб Са1дулла, зандакъойн наиб Шахьболат, гез- 
лойн Хасу, бильтойн молла Нуркиши, кхин масех а.

Къизчу т1амо ах х1аллакбинчу, х1оьттинчу хьоло бер- 
риг х1аллакбан герга болчу нахана мичча бахана а, тай ­
на синтем безара, х1аллак хиларх хьалхабовла лаьара.

Х1етахь я 1елина а, цхьанна а ца хаьара нахана тур­
койн махка кхалха хаздийриг, паччахьан 1едало х1ирийн 
Мусегахула царна эзар туьма ахча деллийла, шаьш ци­
га кхалхар оьрсийн паччахьана а, туркойн султанна а 
оьшийла. Царна ца хаьара, дуьнен чохь массанхьа а ний- 
со яцар, харцой, къизаллий юйла.

Б1арзбелла уьш тийшира шайга дуьйцучух.
1елина дагадеара, 1865 шеран б1аьста салтий, эпсарш 

юххе а баьхна, шаьш г1аш туркойн дозанашка дигар. 
Муш а, Эрзарум а шахьаршна юххехь ерзинчу стигли 
к1ел массеран къинхетамах хаьдда нохчийн пхи эзар 
доьзало текхна ялх бутт. Мацалло xlop денна д1ахьора 
б1е, ши б1е стаг. Б1арзбелла нах Муш шахьарна цхьана 
дийнахь шозза т1елатар. Шаьш даймахка ц1а дерзийтар 
доьхуш наха яздина де. Цо дехар духатоьхча, шаьш ц1а 
дерза новкъа довлар. Чохь синош ду аьлча стаг теша ха­
ла, т1ехула гуш можа чкъор бен х1ума доцу адамийн 
чархаш, ши эзар ялх б1е стаг, зудий, бер России дозане

кхачар, цигахь туркойн эскарша шайна яккхий тоьпаш 
йиттина и доьхна де. Оцу дийнахь туркойн эпсаран куьй- 
го вожийна майра Аьрзу...

Царна ца хаьара паччахьийн дворецашкахь, т1еман 
штабашкахь инарлаший, дипломаташий шайх йохка- 
эцар йойла, ца хаьара цара шайна къайлах кечъеш къи- 
за 1ожалла юйла.

Ткъа царна гонах и гезган маша бузу масех шо а 
дара...

2 А. Айдамиров.

2 - П А  КО Р ТА

«Кавказехь вайн урхалла цхьана ца до- 
alypa меттигерчу къаьмнийн хьашт-дезарш- 
ца а, юкъаметтигашца а... Шемалал т1аь- 
хьа кхин керла деятель ца г1аттийта а, 
г!аьттича цуьнан кхиам ца хилийта а цхьаъ 
оьшу: гуманни а, нийсонан а урхалла х!от- 
торца, ламанхойн сцу тайпанчу деятелыи- 
ка долу хьашт д1адаккхар...»

Н. А. Добролюбов.

Л  хузткъе кхолг1ачу шеран б1аьстенан юьххьехь Тер­
ски областан эскарийн командующи х1оттийна 1аьржачу 
аматахь, хьийзина 1аьржа корта а, хаза ши мекх а до- 
луш, лохочу дег1ахь, ткъе берх1итта шо хенара инарла- 
лейтенант граф Михаил Тариэлович Лорис-Меликов син- 
тем байна хьийзара оду дийнахь.

Диллина лаьттачу коре а водий, геннахь лаьттачу 
лаьмнийн раьг1нашка а хьоьжуш, ойланашка волий вех- 
ха х1уттий а лаьттий, т1аккха ша-шеца лохха къамел а 
деш, ц1енкъа тийсинчу к1едачу кузашна т1ехула чехкка 
д1асаволалора иза.

Кавказ д1алацале а, д1алаьцначул т1аьхьа а — даи- 
. ма Россина хала хиллачу областана коьрте х1оттийнера 
иза императора. И гуш долу лаьмнаш, и буьрса мохк, 
цигахь деха и къар ца лун адамаш — дерриге а цуьнан 
куьйгаллина к1ел ду. Оцу махкана, оцу адамашна т1ехь 
1едал латто белла боккха т1еман ницкъ бу цуьнан ка- 
рахь. Амма Михаил Тариэловичана ша, тоьпан молханах 
дуьзна д1ах1оттийнчу чермина fie хиъна 1еш санна хе- 
тара.

И ойланаш тахана дуьххьара ца йора Михаил Тари-

18



эловича. Шен дагахь дерг ма-дарра цо д1аяздинера Тиф­
лисе, Кавказски Эскаринн Коьртачу Штабан начальни­
ке инарла-лейтенанте Карцовга. Цул т1аьхьа бутт сов 
хан яьллера, амма цигара х1инца а жоп дацара.

Лорис-Меликов синтем байна хьийзара...
Кавказски т1ом Нохчичохь чекхбелира я иза иэшна а, 

я Росси тоьлла а йоцуш. Нохчаша д1атесча йийсаре ван 
бен Шемална кхин некъ ца буьсийла хуучу фельдмар­
шала, эла Барятинскийс машаран барт бира нохчашца. 
Ткъа шарахь ягийна чим бинчу Нохчичохь х1оттийнчу 
оцу барта т1ехь, ах кхачаделлачу, мацаллой, цамгар- 
ший, къеллой б1арздинчу, хаддаза бечу т1амо кха 
чорна тТедуьгучу, гинчу иэрчонаша артдинчу, нуьцкъал- 
чу оьрсийн паччахьана кхин д1а дуьхьало ян ницкъ боц- 
чу, машаречу дийне сатуьйсучу нохчийн халкъо Нелеци- 
ра ша бен т1ом сацо а, кхин цкъа а дуьхьало ца еш Рос- 
сина муыТахь хилла саца а. Паччахьан правительствон 
ц1арах сардала Нелецира нохчашкахь герз дита а, уын 
салт ца баха а, церан дин, къоман г1иллакхаш ца тал- 
хо а, мохк ца хьебан а.

Шемал йийсаре веъча, ламанхошца долу Нуллакх 
чекхдаьлла а, Кавказ Наьххьара а караерзийнарг а ле- 
рина, паччахьан правительство Нохчичохь шен колони- 
альни 1едал x I otto юьйлира. Иза дора аьртачу т1еман- 
колониальни урхаллин методашца—къоман г1иллакхаш, 
амалш ца лоьруш, дукха хан йоццуш нохчийн халкъаца 
шаыц бина машаран барт эхь ца хеташ бохорца.

Шайн уггар дикачу, аренца долчу лаьтта т1ера д1а- 
баьхна нохчий дерзанчу лаьмнашка а лаьхкина, и латта 
НалгТазкхийн колонисташна а, оцу т1амехь шайна rlo 
динчу гонд1арчу къаьмнийн элашна а, шайн халкъана 
ямарт хиллачу нохчийн эпсаршна а, динадайшна а, сов- 
дегаршна а д1адийкъира паччахьан 1едало. Ламанца йол- 
чу ярташкарчу доьзалшна шайн кхаш т1ера даьлла ялта

кхузткъе итт денна, ткъа цанин аренашкара хьаькхна 
йол ткъех денний бен ца тоьура.

Гатте доьллина халкъ иэрчачу къелле доьжнера,
Паккха кхузахь юха а, цхьаъ вукхунна т1аьххье хуь- 

луш буьйлабелира антиколониальнн г1овттамаш. Т1аьхь- 
т!аьхьарчу г1аттаман оьмар йоца а, декъаза а хуьлура. 
Уьш къиза хьоьшура паччахьан инарлаша. Церан куьй- 
галхой бойура, дакъалацархой Сибрех хьийсабора, яр- 
таш х1аллакйора. Мостаг1чунна йохкаеллачу къоман 
буржуазно а, динадайша а чоьхьара барт бохош долу, 
вуьшта а нидкъ иэшна къам, цхьаьна а тоьхна, колони- 
альни 1азапна дуьхьалдаккха ницкъ ца тоьура т1еман 
баьччанийн. Иехула т1е, паччахьан 1едалша иэцна дина- 
дай а кхойкхура нахе паччахьна, цуьнан 1едална муь- 
т1ахь хиларе.

Х1инца халкъа юккъехь яккхий г1ортораш яра пачча­
хьан 1едалан: цо лерана юзош кхиайо нохчийн феодаль- 
но-буржуазни а, динадайн а, эпсарийн а лакхенаш. Кхуз- 
ткъалг1ачу шерашкахь, къоман-маршонехьа болчу къий- 
самна т1ехоттало чоьхьара классови къийсам.

Нохчий дагахь а бацара къарбала.
Юкъарчу г1аттамах догдиллина цхьаболчара, ткъа 

вукхара и хирг хиларх а тешаш, амма шайн мостаг1ех 
биэкхам иэцар оцу хене д1атетта собар ца хилла, анти­
колониальны а, классови а кийсаман керла мур болий- 
ра — обаргалла.

Лорис-Меликовс к1елхьарадовла некъ лоьхура...



3-Г IА К О Р Т А

«Х1ай дела, ма инарлаш а бу-кх тхан 
кхузахь! Чинашка а, лакхаваларе а иолу 
сан жерго кхин т1е а ч1аг1ъян кхоьллича 
санна бу-кх уьш!»

А. С. Грибоедов,

Михаил Тариэловичан ойланаш кжъахъехира т1улг 
хьажош тобинчу урамера схьа хезачу ленаш тоьх- 
начу говрийн бергийн татанаша. Иза ладоьг1на а вала- 
ле, rlonax чоьхьавелира ялх бере. Уьш ца бевзийла да- 
цара. Хийла эпсар шех хьоьгуш зоьртала, элдар-дег1ара 
инарла-майор Кундухов, виллина цунна улло ваьлла 
хуьлу парталчу дег1ара цуьнан ваша Афакой, церан виъ 
ялхой.

Дукха хан яллале чувеанчу адъютанта хаам бира, 
Кундуховс ша т1еэцар доьху, аьлла.

— Чувола ала! — реза воцуш кхоьссира Лорис-Ме- 
ликовс.

Ша ц1ена кавказец воллушехь, ткъа Кундухов кав­
казец хьовха, шен гонан стаг воллушехь, цуьнга безам ба- 
цара графан. Кундухов — хьуьнаре инарла а, ламанан 
халкъашлахь сий долуш къоьнаха а хиларна ца везара 
цунна иза. Амма Кундухов, империна дуккха а г1улла- 
кхаш диний, Петербургехь яккхий з1енаш йолуш а, мас- 
сара сий деш а, тешам луш а стаг хиларна цунна са ца 
диттича ца волура.

Дерригенал а Лорис-Меликовна собар лург берриге 
ламанхой гучуьра д1абевр болу хан гена ца хиларе дог- 
дахар дара.

— О, Мусса Алхазович! Мича дикано валий- 
те хьо тхо долчу! — маракхета санна, ши куьг 
д1аса а тесна, цунна т1е волавелира Михаил Тариэ- 
лович, амма и ца деш, цуьнга мелла куьг а делла 
сецира.

Кундуховна охьахаа шена дуьхьал к1еда кресло а 
гайтина, дукха ирахь хьийзина настарш к1адъелла ша а 
охьахиира иза.

— Ткъа, дийцахьа дукха сагатлой хьан хьайн Скут- 
Кохехь? Х1ун ду керла?

— Ломахь х1ун керланиг хезар ду? Керла хабарш 
дерриге а кхузара, Владикавказера, д1аса ма даьржа. 
Со-м уын дахьа ма вог1у кхуза. Т1аккха, хьо ларавой 
г1уллакхашца?

— Суна-м хаац цунах лаьцна айса х1ун эр ду. Соьга 
xlapa г1уллакх делла а биъ бутт бен хан яц. Динарг к1ез- 
га ду, амма планаш яккхий ю.

— Цуьнан Императорски Воккхаллина хьалха док- 
кхачу сийлалле кхаьчна хьо Хьан Локхалла. Кавказехь 
уггар хала область хьан кера елла цо. Иза боккха тешам 
бу.

— Ас дозалла до цунах.
Оцу масех минотехь коьртера д1аевлла чолхе ойла- 

наш уьйриг хилла юха а коьрте хьаьвзира Лорис-Мели­
ковна.

— Х1аъ, со цунна хастам бина а ца волу, и тешам цо 
сайка баларна! Амма хала-м ду. Гой хьуна, Кавказ ке- 
раерзийна аьлла шозза кхайкхийна вай: пхи шо хьалха 
цкъа а, х1инца, дукха хан йоцуш, кху деношкахь шоз- 
лаг1а а. Кхузахь вай т1ом чекхбаьлла лору пхи шо 
кхаьчча. Кху махкарчу кхин долчу къаьмнашка граж-

22



действенность т1е а иэцийтина, царна т1е бера а йиллина, 
цара налогаш а тоькху. Ткъа нохчашка иштаниг х1инца 
а хьехадойла яц. Oxl-вай, ма гена ду-кх вай х1орш ке- 
раберзо. Масех де ду ас кху г1уллакхан ойла ен. Латта 
тоац. Мел лехарх ца карабо к1елхьаравала некъ. Иэк- 
кха боллучу вулканна т1ехь лаьтташ санна, хета су- 
на суо.

— Цхьа некъ ца карош дуьсур дац вай кхузахь а. 
Йисинчу ерриге а Кавказехь х1оттаелла порядок Нохчи- 
чохь а х1отталур ю. Хьан план къобал ца йина Коьрта- 
чу Штабо?

— Жоп дац. Нагахь къобал яхь а, цуьнан кхиамца 
кхочушхилар шеконе ду. Нохчичоь шина декъе а 
йоькъуш, нохчийн ламанца йолу ярташ аренда йолчех а 
хедош, кхузара д1а Хасу-Юьрта т1е кхаччалц г1алг1аз- 
кхийн станицаш яхкар атта г1уллакх дац.

— Вуьшта, нохчий бертахь бевр буй ткъа цигара 
д1а? Вайна ма-хаъара, царна санна, шайн даймохк ду­
кха безаш къам дуьнен чохь кхин хир а дац.

— Дуьхьало-м йийр ю. Цаьрца дерг чекхдаллалц 
арахьарчу мехкашца вайн т1ом ца хилахь-м, догдохийла 
яра кхиаме.

— Дала г1о дийр ду. Ницкъ ца тоьучохь х1иллане 
волу стаг, — цхьа х1ума къадош элира Кундуховс.— 
Ницкъаца нохчий къарбан г1ертарх вайн г1уллакх ца хи- 
рий-те моьтту суна. Кхузара кхин каьмнаш керадало 
атта дара. Элашна, ханашна, динадайшна чинаш, сов- 
г1аташ луш, уьш 1ехош а, оьцуш а, кхерош а схьалийци- 
ра вай ДегГаста, Х1иричоь, Пебарта, кхиерш. Ткъа кху­
захь иза дер ала меттиг бац вайн. XIapa шен амалехь 
къам ду. Вай ницкъ т1е мел те1о, дера дуьхьало еш, х1ал- 
лак хир бу уьш.

Кундухов, шен къамел а сацийна, къайллах Лорис- 
Меликовга а хьоьжуш, сецира. Командующий хьекъале-

чу б1аьргашна чохь йоккха г1айг1а гора Мусина. Амма 
Муса сих ца лора ша дохьуш веанарг дийца.

— Х1аъа, нохчий к1ел совцур бац, — доккха са а 
даьккхина, долийра цо. — Тешалахь сох, Хьан Локхал- 
ла, цара хГинца а иттаннаш шерашкахь дуьхьало йийр 
ю вайна. Кхин вайна синтем ца хуьлуьйтуш, шаьш х1ал- 
лак хир бу уьш. Ткъа, хьан план кхочушхирг хиларх со 
а ву шек. Цигара шаьш кхечухьа кхалхор д1а ма-хьедин- 
нехь, герз кера оьцур ду цара. Иза кийчча т1ом бу. Юха 
а д1адолалур ду шовзткъалт1а шо. Х1етахь вайна нох- 
чашка бийца мотт карийнехь, кху т1аьххьарчу ткъа ша- 
рахьлера т1ом ца хила а мегара. Цунах лардала деза 
х1инца мукъана а.

— Со а ву цунах тешна. Шемал Ахульгахь веллера, 
амма нохчаша денвира иза. Х1аъа, Шемалан оьмар кхин 
а ткъа шарна яхйира цара.

— Х1ан-х1а, ткъа шарна яхйина ца 1а. Суна хетарехь. 
дег1астанхоша дГатеттинчохь висанехьара, муьлхха а 
бунтар санна, ц1е йоцуш вовр вара Шемал. Ткъа оцу 
шовзткъалг1ачу шарахь шен ирсана Нохчичу нис- 
велла иза дуьнен чохь ц1е яхана стаг хилла д1а- 
х1оьтти. Доцца аьлча, нохчий ца хиллехь, Шемал 
хир вацара, амма Шемал ца хиллехь, царна кхин ка- 
рор вара.

— Бакъду иза. Оцу т1аьххьарчу ткъа шарахь цунна 
бГаьхой а, сурсаташ а латториг Нохчичоь яра. Берриг 
бохург санна, и беха т1ом нохчийн лаьтта т1ехь хилира. 
Муьлш бара цуьнан уггар тоьлла наибаш? Шо1ип, Т1ел- 
хиг, Батукъа, Са1дулла, Бойсаг1ур, Эдал, Эска, Пой- 
тамар! Еккъа цхьа т1еман образовани ца тоар бен, шайн 
хьекъалций, хьуьнаршций европейски полководцел цуьр- 
риг а оьшуш-м дер бацара уьш.

— Толара, алахьа, толара. Мосазза йиттира цара 
вайн ц1е яхханчу полководцашна, — т1етуьйхира Кунду-

ховс, шен лулахойн майраллина Лорис-Меликов къера 
хиларх дагахь воккха а веш.

— Вайн иэхьана ишта дан а ду иза. Оьрсийн салтийн 
шина т1аьхьено т1ом бина xlapa мохк д1алоцуш. Кху- 
захь бахчалуш кхиъна кхузаманан ц1е яххана полковод- 
цаш а.

Лорис-Меликовн къера ца хуьлийла дацара. Кавказ 
д1алоцуш бинчу бехачу т1амехь лаьмнашкахь-хьаннаш- 
кахь бечу Леман луьра школа чекхъяьккхира оьрсийн 
салташий, эпсарший. Кхузахь Геминчу салтех, эпсарех 
вовшахтоьхна а, оцу тГеман урокаш хьоьхушЛамийна а 
дара Россехь тоьлла Кубански а, Сунженски а, Терски а 
ЛалЛазкхийн эскарш. Гуш ма-хиллара, эрна ца дайра 
инарла Ермолов шен хенахь лаьмнашкахь-хьаннаш- 
кахь Лом бан керла эскарш кхолла Лертар. Француза- 
ша Алжирехь, австрийцаша Къилбседа Италехь, англи- 
чанаша Индехь, Лаккха бурски Ламехь а Ермоловн оцу 
системех пайда а оьцуш бинчу Лемаша баккхий кхиа- 
маш бехира.

Кавказски эскарш оьрсийн эскаршлахь уггар тоьлла 
дакъош хилла лаьттира иттаннаш шерашкахь. Ламан- 
хошца бечу Лемашкахь 1емина, бахчабелла бара оьр­
сийн эскарийн уггар талантливи Леманачальникаш: Тур- 
цина Лехь баккхий толамаш баьхна инарлаш — Орбе- 
лиани, Бебутов, Бриммер, Тер-Гукасов, Лазарев, англо- 
французашца хиллачу Ламехь Ларабевлла Лиддерс а, 
Тотлебан а, Юккъерчу Азира Ханстваш д1алецна Кауф­
ман а, Леман министраш хилла Милютин, Чернышев а. 
Кхузарчу Леман школехь кхиънера ша тайпа, Лаьхьа 
лаьмнашкахь-хьаннашкахь бечу Лемийн говзанчаш 
инарлаш: Круковский, Слепцов, Бакланов кхин иттан­
наш. Амма оцу инарлийн наггахь а вацара нохчийн наи- 
башна хьалхара мосазза а вадазаниг.

— Тамащийна къам ду нохчий. Шаьш тоьлар боций

а хаьа, нисса ах хГаллак а хилла, хГетте а къарбала ой- 
ла,а яц, — ша-шега санна вистхилира Лорис-Меликов,— 
Испански герилье маликаш хилла кхаьрга хьаьжча.

Цул т1аьхьа ши инарла вовшашка вист ца хуьлуш 
вехха лаьттира. Малх чубуза герга бара. Де суьйрен- 
гахьа лестича самаелира г1ала а. Арахь наггахь говраш 
а чехош, ч1огг1а вовшашлахь къамелаш деш, салташца 
забарш еш х1иттина лаьттира Мусин некъахой а.

— Михаил Тариэлович, суо дохьуш веанарг дийца 
пурба лохьа суна? — хаьттира Кундуховс эххар а.

— О, со бехке ву, Муса Алхазович! — бехкала ваха- 
на хьаьвзира командующи. — Сайна т1едиллинчу жоь- 
паллин г1уллакхан ойла ян а хГуттий, цкъацкъа кхин 
дерг дерриге дицлой суна-м. Со ладуг1уш ву-кх хьоьга.

— XIapa край къаръярехь вайн государана сайн 
ницкъ кхочу rlo дан лаьа суна, — жимма ладоьгГуш 1ий- 
на, вистхилира Муса.— Хьан план — ц1ий 1енош бен кхо- 
чушхир яц. Вуьшта а ах сов х1аллак хилла нохчий. Юха 
а ц1ий 1енорах къахка деза вай.

— Иза дара суна луург а. Амма муха?
— Шовзткъе ткъоьсналг1ачу шарахь санна, ламан- 

хой шайн лаамехь Турце кхалхор карладаьккхича ба- 
къахьа хир дара.

— Х1ан-х1а, Муса Алхазович, иза ца хиндерг ду. 
Царна шера ма хаьа кху т1аьххьарчу шерашкахь Тур­
це кхелхинчу Малхбузе Кавказерчу туземцех новкъахь а, 
д1акхаьчча а хилларг. Т1ехула т1е, ахь ма-аллара, нох- 
чашна чул шайн даймохк дукха безаш къам кху дуьне- 
нахь а дац.

— Ткъа, хьуна луучу, Жимчу Кабарда а, Сунженски 
полкийн лаьтта т1е а кхелхар буй уьш?

— Цига кхалхор атта хир ду. Х1унда аьлча Кубань 
гена яц церан махкана.

— Кхузахь хьо галваьлла, Хьан Локхалла. Оьрсийц

бахархошна юккъехь даржийча, шаыи керста дине а дер- 
зийна, шайн маршо а, шайн мотт а, къам а дарна кхоьру 
малхбузера ламанхой, цига ца кхалха, Турце кхелхира. 
Турцехь шайна ялсамани карориг хиларх теша нохчий а.

— Царна и моьтту бохучух со-м ца теша.
— Кхечу arlop мухха делахь а, — Турци бусалба 

пачхьалкх ма ю. Дин — политикан коьрта г1ирс бу мас- 
со а пачхьалкхийн. Вайна-х къайлах даций Малхбалин 
г1уллакхехь динах ваьш боккха пайда иэцар. Закавка- 
зера халкъаш Россих схьакхетийтанарг а, Балканерчу 
халкъийн ойла вайгахьа йоккхург а — дин ду. Закавка- 
зехь вай Армянски область кхоьллича цига бусалба Ира- 
нера а, Турцера а ведда маситта эзар эрмало веара, 
ткъа Турцица вайн т1аьххьара хилла ши т1ом чекхболуш 
иштта Россе кхелхира маситта эзар болгараш, сербаш. 
Ас ма боху хьоьга, ницкъ ца тоьучохь стаг х1иллане 
кхевда. Вайн боккха аьтту бу, цуьрриг ваьш бехке а ца 
хуьлуш, нохчий шайн лаамехь Турце кхалхо.

— Делахь х1ета, нохчий Турци кхалхор ду-кх хьан 
дагахь дерг? Иза-м дика идея ю, нагахь кхочушъялахь. 
Схьайийцал хьайн план, суна ч1ог1а дика хетар ду, иза 
т1еэца мегаш хилахь.

— План-м х1умма а чолхе яц. Малхбузе Кавказерчу 
ламанхошна юккъехь Евдокимове санна, нохчашна Тур­
це кхалхар хаздеш, кхузахь агитаци лелор ю вай. Царна 
юккъехь султанан Дарах прокламациш яржо а тарло. 
Евдокимове а дирий ткъа иштаниг. Цул сов, цигахь сан­
на, т1аьхьо кхелхачарна вай казенни ахчанца rlo дича 
мелхо а дика хир дара.

Лорис-Меликов г1айг1ане велавелира.
— Хьоме Мусса Алхазович, массо arlop а мел йок- 

кха башхо йоллу нохчашний, Къилбседа Кавказерчу ди- 
синчу къаьмнашний юккъехь? Цигахь Евдокимовн сан­
на, аьтто бац вайн. Цкъа-делахь, цигара туземцаш xlop-

да йистехь бара. Х1ордехьа йолу arlo маьрша а юьтуш, 
вукху, кхаа аг1онгахьара эскаршца т1етаь1начу графа,
цигарчу туземцийн, шайн мохк а буьтуш, Турце бовда 
дезийтира.

— Т1ом болчу хенахь уьш кхалхар-м кхеташ ду. Ткъа 
т1ом чекхбаьллачул тГаьхьа кхелхинарш?

— Цунах кхета-м кхин а атта деца. Цигара ахархой 
церан туземни аристократии долахь бара. Ткъа и элал- 
гаш вайна ма моьтту 1овдал бац. Россехь помещикийн 
долара ахархой мукъабаьхча, уьш кхерабелцра шаьш 
вайи кера баьхкича, шайгара ахархой а, царна т1ехь 
лаьтта шайн 1едал а шайн керара д1а а даьккхина, шаьш 
ялкхан т1е ховшорна. Цундела цигара туземни аристо- 
краташ шайн ахархошца цхьаьна Турце бовда сихбели- 
ра. Ткъа даима цара аьлларг дан 1емина, бодане ахар­
хой царна т1аьхьах1иттира. Казенни ахчанца царна вай 
дина rlo ахь хьехадахь, иза х1умма а доцург ду: сина — 
ши сом! Бакъду, кху шарахь буьгучарна пачхьалкхан 
харжах кеманаш-м лийцира вай.

Муса, къоланна т1ехь лаьцна къу санна, вуьйхира 
цхьана минотана.

— Амма, нохчий Турце кхалхалург хиларх со тешна 
ву-кх. Ас дукха ойла йина цуьнан.

Лорис-Меликов ара б1аьрг а тоьхна, сахьте хьаьжи- 
ра.

— Садайна дели вайна-м вайша цхьацца дуьйцуш 
Гешшехь.

— Делахь х1ета, ас доцца дуьйцур ду. Нохчий xlop- 
дан йистехь а бац, церан элий а бац. Амма уьш маьрша 
нах бу. Т1ом чекхбаьлла, амма царна вай б1аьрга дан 
ца деза. Церан молланаш а, шайлахь лоруш баьччанаш 
а бу. Ахчанах ца дохкалуш а, ца эцалуш а адамаш ду­
кха дац. Цхьа масех молла а, ц1еяхначу баьччанех цхьа- 
шиъ а вай иэцча, цара кхузахь тГехиндолчу дахарх дог-

доккхуш, нахана Турце кхалхар хаздеш агитаци лелор 
ю. Со оьрсийн эскарийн инарла велахь а, уьш сох ч1о- 
rla теша. Нагахь вайн барт хилахь, цхьа-ши шо далале 
нохчийн кхо эзар доьзал д1абигалур бу соьга.

«Цкъа долчунна бакъ ма лоь xlapa, — ойла йора Ло- 
рис-Меликовс, — хьанна хаьа, цхьа аьтто нисбала а ме- 
гий х1окхуьнан-м. Пуллакх хилахь дика ду, ца хилахь 
башха галдала х1ума а дац».

— Тхоьгара х1ун оьшу хьуна?
— Нохчашна Турце кхалхар хаздеш агитаци лело 

царех пхи-ялх стаг иэца итт эзар сом ахча деза суна уг- 
гар хьалха. Ас цаьрца «къайлах» бен барт шайна ца 
хуучуха тайна 1ен деза шу. Х1унда аьлча, ас дуьйцург а, 
лелориг а шун бертахь дуйла хиъча г1уллакх кхиамца 
чекхдериг хиларе догдохийла а яц. Иза, цхьаллиг цхьан- 
на ца тосадолуьйтуш, йоккхачу къайлехь латто деза.

— Айхьа д1ахьийсо нохчий Турцехь т1еоьцург хила- 
ран, ца хиларан ойла йиний ахь?

— Дуьйцуш воллий со-м. Нагахь вайн барт хилахь, 
ас, кханнехь Константинополе а вахана, и Нуллакх, 
сайна бевзачу нахехула дуьйцуш, цигахь д1анисдийр ду. 
Уггар коьртаниг х1инца а ца аьлла ас. Нагахь ас дага- 
лаьцнарг кхиамца чекхдалахь, со Нуллакхера мукъавак- 
кхар а, нохчашна Наьххье сайн доьзалца Турце кхал- 
ха бакъо ялар а доьхур ду ас шуьга. Амма цига 
вахар сан нислур дац, нагахь правительствос соьгара 
сан латта а, ц1енош а цунна бопТучу мехах д1а ца 
иэцахь.

«Нохчий кхечухьа кхалхаран ма ч1ог1а бала кхаьч- 
на-кх х1окхунна. Х1ун дагахь лела-те xlapa?» — ойла 
йора Михаил-Тариэловича.

— Хьуна х1ун пайда хуьлу нохчий цига кхалхарх? — 
хаьттира цо 1е а ца велла.

— Суна х1ун пайда хир бара? Декъаза къам ду иза.

Нагахь соьга уыи цига бигалахь, ас х1аллак хиларх к1ел- 
хьарабоху уыл. Иза бу-кх суна хуьлу пайда.

«Оцу т1ехь-м аьшпаш буьттура ахь. Хьох хилахьара 
хьайна луург, нохчий тхан кочара бевличхьана. Цига ва- 
ханчу пхи б1е эзар ламанхочунна т1аьххье цхьа х1ири 
вахарх тхан х1ун галдолу».

— Мел ду хьан латта?
— Ши эзар ,6apxl б1е десятин. Нулгех йина яккхий 

г1ишлош а ю.
— Х1ун доьхур дара ахь ерриге хьайн именех?
— Шовзткъе пхи эзар сом уггар лахара мах бу церан.
«Аьшпаш буьтту ахь, инарла. Хьан бахаман мах

пхийтта эзар соьмал т1ех бац».
Аудиенци чекхъяьллийла хаийта санна, хьалаДетти- 

ра Лорис-Меликов.
— Дика ду, Мусса Алхазович. Хьажа мегар долуш 

идея ю хьайниг. Кестта йолчу ханна со Тифлисехь хир 
ву. Цнгахь, цуьнан Императорски Локхаллин Кавказски 
эскарийн коьртакомандующина хьалха х1оттор ю ас 
хьан план.

Кундухов д1авахча, Карцовга ша хьалха дахьийтинчу 
запискина т1едузарш а деш, х1инцца Кундуховца хилла- 
чу шен къамелах лаьцна сихха кехат яздира Лорис-Ме- 
ликовс:

«...Къилбаседа Кавказерчу къаьмнашлахь барамана 
дукха хиларо а, шайн юкъараллин д1ах1оттамо а, мехкан 
топографически башхаллаша а аьтто беш, массарчул 
т1ех а, ч1ог1а а, еха а, дера а дуьхьало йина вайна нох- 
чаша. Кхузара дерриге къаьмнаш гражданственность т1е 
а иэцна, шайна т1е ехкина беранаш токхуш, къарделла 
к1ел севцца, амма нохчий дуьхьало ечуьра совца дагахь 
а бац...

Нохчичохь дерриге галдаьккхинарг, кхузахь 1едал 
x I otto а, нохчий къарбан а новкъарло йийриг мохк бу.

Хала дацара Закавказ, Дег1астий схьалаца а, цигахь 
керла 1едал x I otto а. КЗезиг адам, дукха мохк болчу ци­
гахь масех Неман ч1аг1о д1а а лаьцна, оьрсийн масех 
юрт йиллина, хьалхалерчу 1едалан урхаллин кеп хий- 
цичхьана д1аделира. Оцу г1уллакхо цуьрриг ца талхий- 
ра церан бахаман хьалхалера д1ах1оттам. Ткъа, Кубан­
ски облаете г1алг1азкхийн станицаш яхка йолийча, хьал- 
ха хиллачу т1амо к1аддина цигара къам, шайн мохк а 
битина, Турце кхалхаро мукъа даьккхира церан латта. 
Х1ордаца дехачу оцу къаьмнийн иза дан аьтто бара. 
Ткъа массо arlop хьаьшна, цига баха ховшийнчу коло- 
нисташна юкъа а ийна дисна кегий къаьмнаш хенан 
йохалла лар йоцуш довр ду. Кхин хьал ду Нохчичохь. 
Вуьшта а к1езиг латта долчу нохчашна гатто йина, це­
ран дуьхьало кагъяр 1алашо йолуш, царна юкъа ваха 
хаийначу б1е эзар г1алг1азкхичо. Ялта кхиорехь уггар 
тоьллачу лаьтта т1е г1алг1азкхийн станицаш яхкаро риц- 
къах хадийна нохчий кхин т1е а карзахбуьйлу. Цхьана 
arlop шера, еса ареш, вукху arlop лайн лекха лаьмнаш 
долчу церан меттиг яц цигара д1асабовла. Вуьшта, уг­
гар токхе ах латта цаьргара дГадаьккхинехь а, т1еман 
1алашонна боккха аьтто болуш ду церан керахь дисина 
важа ах дакъа. Х1инца шаьш ма-барра битича, carla- 
доьхургийн хьолехь хене бовла а аьтто боцу уыц хадда- 
з вайна дуьхьало еш бен 1ийр бац...

...Цундела ас шуна хьалха х1иттабора нохчийн г1ул- 
лакх дерзоран цхьаъ бен боцу некъ: 1аьржачу ломаца 
Пачалкхан дукъаца йолу ярташ Пеберта а кхалхийна, 
ламанца болу нохчий аренца болчех хадор, Владикавказа 
т1ера схьа Хасу-Юьрта т1е кхаччалц г1алг1азкхийн кер­
ла станицаш яхкар. Оцу г1уллакхана лаххара а кхо-диъ 
шо хан, къинхьегамца йоккха харж еза. Цул сов и г1ул- 
лакх чекхдаллалц Нохчичохь муьлхха а Наттам хьаша 
даима кийча эскарш а, кхечу пачхьалкхашца йолу юкъа-

меттиг ма хуьллу машаре латто а еза. Т1аккха аьтто хир 
бу к1ез-к1езиг юьллуш царна т1е налог, оброк йилла а, 
гражданственность т1еэцийта а, уьш 1едална к1ел сов- 
цо а...

Амма дуьхьало ца еш нохчий шайн махкара д1абевр 
бу бохург хьехо а ца оьшу.

Цундела суна лаьа, Терски областехь вай кхид1а 
дан дезачу г1уллакхашна боккха аьтто хир болуш инар- 
ла-майора Кундуховс сайна хьалха деана г1уллакх Хьан 
Локхалле сихха д1ахаийта. Тахана Владикавказе веанчу 
Кундуховс соьга хьахийра Терски областерчу туземцаш- 
на Турце кхалха лааран г1уллакх царна юккъехь юха а 
меттахъхьадан тарлуш хилар. И г1уллакх шена т1ело- 
цур ду ша боху цо, ша къайлах ден долчу некъаша аьх- 
кенан кхаа баттахь кхо эзар доьзал цига бохуьйтург хи- 
ларх тешна а ву иза.

Ша т1елаьцна г1уллакх кхиамца чекхдаларан коьрта 
закъалт лору инарла Кундуховс, оцу г1уллакха юккъехь 
ша дакъалоцуш хилар къайлехь латтор, цул сов и ч1ог1а 
тешна ву, ша деш долу Луллакх правительствон бер- 
тахь дуйла халкъана хаахь, ша х1уъу дарх иза кхиамца 
чекхдериг ца хиларх. Цундела ас цунна дош делла, xla- 
ра Луллакх ч1ог1ачу къайлехь латто дезарх лаьцна 
Хьан Локхалле яздан.

Инарла Кундуховс элира соьга, и Луллакх кхочуш- 
хилахь, ша Одессе я Турце кхалха а мега. И Луллакх 
долош уггар хьалха шеи доьзал Турце д1ахьажо ойла а ю 
цуьна. Нагахь кхелхина боьлхучаьрца ша д1авахаро 
оцу Луллакхана пайда лахь, шена делла латта а, шен 
ц1енош а правительствос д1аэцаре догдахар а хаийти- 
ра цо.

Нагахь санна инарла Кундуховн предложена Цуьнан 
Императорски Локхалло къобалъяхь, ма-хуьллу сиха 
иза кхочушъян цунна бакъо ялар бакъахьа хета суна.

Цундела, Хьан Локхалле ч1ог1а дехар ду сан, оцу г!ул- 
лакхана Государ Воккхачу Элера бакъо ехар а, нагахь 
цо иза лахь, уггар хьалхавог1учу курьерца я телеграфан 
депешаца сайга хаам бар а.

7 май 1864 го. № 34, Владикавказ г1ала».

*  *  А*

Цул т1аьхьа нисса итт де даьлча, Лорис-Меликовга 
Тифлисера телеграмма кхечира:

«Владнкавказерчу телеграфе. Потера. Телеграмма 
№ 198. 17 май 1864 шо.

Правительственни.
Владикавказ.
Эскарийн Командующега.
Сийлахь-воккха Эла реза ву инарла К. предложени- 

на. Буьззана кхиам хуьлийла а лаьа. Гена мел бехи ди- 
кахо ду. Кардов».

3 Л. Айдамирон.



4-Г/Л К ОР Т А

<гХ/ара х/ун коменданташ, х1ун полковни- 
каш бу кхузахь берш бан ткъа!.. Кхаьънаш 
иэцар доцург х1умма а ца хаьа, я хаа а ца
лаьа...»

А. А. Бестужев-Марлинский.

£■< рриге шен орденаш т1е а оьхкина, цхьа наггахь 
хуьлу меттиг т1ех1оьттича бен духуш доцу к1айчу исха- 
рийн чоа а дуьйхина, юкъах тоьлла герзаш а дихкина, 
1аьржа верта а кхоьллина, уггар дикачу дина а хиъна, 
ваша юххе а ваьккхина, хьеший чуэца эвлах ваьлла воь- 
дура Кундухов.

Ша дехьна г1уллакх кхиамца чекх а даьккхина, Кон- 
стантинополора иза ц1а вирзина цхьа к1ира сов хан 
яра. Цигахь шен г1уллакх ма тов чекхдериг хиларх цуьр- 
риг шек вацара иза воьдуш дуьйна а. Алхазан Мусина 
Петербург а, Константинополь а цхьаъ яра. Шиннахьа 
а бара цуьнан баккхий хьеший. Мелхо а, хьалха дуьйна 
цига кхелхина яккхий хьаькамаллин меттигаш д1алецна 
дуккха а х1ирий, кавказски кхечу къаьмнех нах болчу, 
туркойн столицехь цунна аттахо дара г1уллакх дийца а, 
нисдан а. Бакъду, цо х1инца дехьна г1уллакх, башха 
цунна ма моьтту атта а ца хилира. Туркойн правитёль- 
ствона даггара лаьара, кавказски ламанхойх уггар кар- 
захе а, доккхачу къомах а болчу нохчийн пхи эзар доь-

зал шайн махка т1еэца. Царна ца лаарх доьхна 
х1умма а дацара; дерриге а дохийнера бухарчу, х1ет- 
та цига кхелхинчу чергазийн ламанхошка х1оьттинчу 
хьоло.

Кавказски т1еман чаккхе хьалххе дуьйна гуш хилла 
дукха молланаш а, таронаш йолу пах а, Шемал йийса- 
ре вахале а, ваханчул т1аьхьа а шайн лаамехь бевдда 
Турце кхелхира. Церан г1уллакх цигахь д1анисделлера, 
х1унда аьлча, уьш кисанахь шортта ахча а долуш баха- 
на хиларна. Нохчий Турце кхалхаран г1уллакх айана 
России дуьхьа а, нохчех къахеташ а лела ша бохуш, Кун- 
духовс Лорис-Меликовга дийцинарг ц1ена харц дара. 
Дуьххьал д1а, хьекъалечу коьртана гора Россехь хуь- 
луш лаьтта социальна хийцамаш а, цуьнан хинйолу 
тТаьхьало а, къаьсттана шех хиндерг а. Кавказски т1ом 
чекхбаьллера, Россия кхузахь ч1огг1а ког а г1ортийна 
д1ах1оьттинера. Хьалхалера сий хирий-те х1инца х1ирийн 
алдарийн? Х1ан-х1а, шайна ца оьшучу бевлча пачча- 
хьан 1едало юьстах теттира гуьржийн дворянаш, абхаз­
ски алий. Шех а изза хиларна кхоьрура Кундухов. Мел 
иза хьекъале, хьуьнаре инарла велахь а, кхид1а карьере 
догдохийла яцара цуьнан. Цул сов, Россехь крепостной 
ахархой мукъа баьхнера. Х1инца изза деш ду Закавка- 
зехь а. Кестта и закон Къилбседа Кавказан лаьмнашка 
а кхочур ду. Долахь леш боцчу элан ши кепек мах бац. 
Цу т1е, ахархой ца хилча ши эзар 6apxl б1е десятин 
лаьттах цо х1ун дан деза? Хьанна хаьа, 1едало мукъа- 
баьхначу ахархоша, мийра а тоьхна, д1акхосса а тарло 
иза. Иштта хилла меттигаш ю.

Цунах кхоьруш, шайн долара бовлале ялхой а иэц- 
на, хьалххе Турце кхелхинера Кубанерчу ламанхойн 
мехкадай. Амма Кундуховна иштта ведда ваха ца лаьа- 
ра. Хьанна хаьа, цигахь Нуллакх ма-луъу ца нислахь, 
юха ц1а верза а ма веза. Цундела Россира д1авала веза-

ра пачахьан 1едална хьалха дикачу д1арла а хуьлуш, 
безчу мехах цунна шен латта а, бахам а бухкуш.

Шен доларчу юьртан ахархой иэцна ваха а да лаьа- 
ра Кундуховна. Иза — т1еман стаг ву. Ткъа цуьнан ахар­
хой латталелорна бен кхечу г1уллакхана пайде бац. Уыд 
тТаьхьа а х1иттийна Турце вахарх, цигахь карьера ялур 
яд цуьнга. Цул Нохчичуьра уггар паччахьан 1едал да 
деза, бехачу т1амехь вахчавелла цхьа эзар т1еман гов- 
занча а иэцна Турце кхелхича ма тоьла. Иаккха цигахь 
цунна йиллина хир ю ирсан не1арш. Нохчийн цхьана 
шина полкаца иза г1аравер ву цигахь. Хьанна хаьа, цуьн- 
ца цига вог1у нохчо-м масех эзарнга вала а мегий. Цхьа 
дивизи нохчийн дошлой! Уьш-х цо хуьйцур бацара 
дуьненан муьлххачу а паччахьалкхан дийнна цхьана эс- 
карх. Цаь'рца дан цунна шортта г1уллакхаш ду Балка- 
нехь а, Жимчу Азехь а. Нагахь Турцис цхьанца т1ом бо- 
лабахь? Т1аккха цаьрца иза чекхвер ву Месапатамехула, 
Аравехула, Египтехула. Ткъа, Туркоша Россица бен 
т1ом-х цкъа а бац хедаш. Росси б1аьрга ян ца еза нох- 
чий, оьрсий т1еман говзаллий, Кавказ евза инарлий — 
иза баккхийчу кхиамийн закъалт ду. Веза дела, цунна 
шеца Шемалан г1арабевлла нохчийн наибаш — шела- 
хойн Т1елхиг, шотойн Ботукъа, гиххойн Са1дулла, бе- 
нойн Солтмурд, мичхойн Со1ада, Эски а, веданхойн Эдал 
а вига велча! Бенойн Бойсуг1ур ца вийнехьара, 1умма а, 
Атаби а лацаза велхьара.

И ойланаш дукха йинера Мусас оцу т1аьххьарчу ша- 
рахь. Турцехь нохчий тТеэцаран г1уллакх а цо д1анисди- 
нера. Цигахь цунна сацам боллуш дош деллера эскарехь 
лаххара а пашин чин дала. Цкъачунна и тоьар ду. Иза 
ламин хьалхара Tlerla ду, цигахь оцу тТера хьалавола- 
лур ву Муса.

И дара Муса Терски областан начальник волчу ва- 
лийнарг.

Амма уггар а коьртаниг хьалха ду: нохчий цига д1а- 
кхалхор.

Нагахь Со1дулла а, 1елаха а, х1етахь, цаьршингаху- 
ла биснарш а тТеберзо ницкъ кхочур бу цуьнан.

Тахана къасто деза Мусас дагалаьцнарг кхочушхир 
ду я дац. И ойланаш а еш, шен шуьйрачу махке б1аьрг а 
бетташ накъосташна иттех г1улч хьалха воьдура иза.



5 - П А К О Р Т А
«...Мохк т1еман хьолехь хиларо т1едох- 

кура, ламанхой шайн оьздангаллех бохор 
кхион долу, амма вайн ницкъ ч1аг1бен долу 
г1уллакхаш царна юкъа даржор... Х1етахь 
вай къобалйора нохчочун сутаралла... Х1е- 
тахь бохо безара война зуламе, ламанхойн 
шайн даймахке болу безам, дезара царна 
юккъе девнаш, питанаш тийса... XIстахь 
цаьргара т1еман шпионство а, ямартло а 
оьшура вайна... Х1инца цигахь ч1ог1а оьшу 
нийсо енйолу диканиг луу, оьзда админист- 
раци...»

Н. А. Добролюбов.

Ц къа уггар хьалха делкъан ламазаш дарца делан де- 
кхар д1а а делла, т1аккха токхечу шуьне хевшира 
хьеший.

Кавказски ламанхошна юккъехь б1еннаш шерашкахь 
схьадог1у г1иллакх дохо ца лууш, уьш кхача биъна бовл- 
лалц хеттарш ца деш Iapa х1усамда. Декъаза шуьна 
оьгура т1ерачу дерстанчу жижгах ц1анъелла даь1ахкаш. 
БГаьрг т1ех1отта ца кхиош лахлора жижган а, галнийн 
а баьрзнаш. ХГинцале а дассийнера гуьржийн цинан- 
дольски кемсийн дикачу чаг1аран масех шиша. Амма, 
хьаьж т1ей, логаххий дайн хьацар тохар беи кхин цуьр- 
риг шек бацара элдара-дог1маш долу зоьртала хьеший 
а, х1усамда а.

Детица, дешица кхелина ма1анаш уьйуш хГусамде- 
на а, цуьнан доьзална а, х1ирийн, нохчийн къаьмнашна 
юккъерчу доттаг1аллина а т1ера кедаш муьйлура хье- 
шаша.

Иаьххьара а кад айбана, шена дош ала пурба дий- 
хира х1усамдас Алхазан Мусас.

— Сан хьоме хьеший, нохчий! Сайн дешнаш хьуна

т1е дерзадо ас, Са1дулла. Цкъа-делахь, шуышшнах хьо 
воккха ву, шолг1а-делахь, вайша шира ши доттаг1 ву. 
Суна хьо вевзина, я вуьшта аьлча — гина, нисса ялхийт- 
та шо хьалха, Хьалха-Мартана уллохь. 1елаханна а хез- 
на хила тарло цигахь хиллачу т1амах лаьцна. Х1етахь 
тхоьца ца ларийра, Шемалан Нохчичу керла ваийтина 
наиб, Дег1астанара Абкаран Дибир. Тхо духа ца даха- 
делира майрачу, ас даим лоьруш волчу, хьекъалечу пол­
ководце шелахойн Т1елхаге а. Амма ахь коьртах х1ума 
туьйхира тхуна Са1дулла. Цкъа тоьхна ца 1ийра, дуккха 
а йиттира. Х1етахь ерриге а Кавказски лини аьрру arlop- 
хула хьайн ц1е яхханчу хьарг1ачу динахь, тхан дошан 
дарц тергал а ца деш, парпТат схьа а хьоьжуш хьуьнан 
йистехула хьан чекхвалар х1инца а сайна гуш санна хе- 
та суна. Х1аъа, ахь ц1ена этира тхан эскарш, берриге 
инарлаш цецбуьйлура хьан майраллех. Пурба лохьа су­
на, хьоме Са1дулла, xlapa кад хьайна Дера д1амала. 
Дала лардойла вай ямартлонах, дала къонахалла ма 
эшайойла вайна!

— Амин!
Кедахоша шайн ма1анаш ясса а йина охьаехкира, 

ткъа Са1дуллас шениг юха юза Афоке д1акховдийра.
— Хьан дашна юкъаиэккха ца лиъна, дерриге ала 

витира ас хьо, Муса, — элира цо ц1ечу чаг1арх юьзна 
ма1а кара а лаьцна.— Ахь, со Т1елхагал лакхавоккхуш 
дош алар нийса дац. Т1елхаг—тхан нохчийн эскаран хье 
бара, ткъа тхо дисина наибаш цуьнан куьйгаш дара. 
Цуьнга кхочуш наиб цхьаъ вара—дала гечдариг, ц1онта- 
ройн Шо1ип. Цундела, суна луур ду къеначу Т1елхигна а, 
шотойн Ботукъана а т1ера вай цхьацца кад мала.

— Бакълоь хьо, Са1дулла, — т1етайра Алхазан Му­
са. — Амма ас айса аьлларг Нелхаг лахван г1ерташ ца 
элира. Хьуна нисса ала лаахь, Нелхаг нохчийн эскаран 
хье хилла ца Тара. Хууш ду Шемал — нохчаша вина стаг

хилар. Дуьненна а хаьа цуьнан Деман ницкъ, тоьлла наи­
баш нохчий хилар. Шуд1акъаьстича, т1емаш хадийна аьр- 
зо санна, Шемал г1орсиз висина хилар а. ДеДастанхой, ци- 
гара наибаш, динадай цкъа а, цхьана дийнахь сарралц а 
'тешаме ца хилира цунна. Ахульгохь Шемал вохийначу 
дийнахь России когашка юьйжира ДеДаста. Х1етта яха- 
на Шемалан ц1е а юьйжира. Тхо тешна дара Къилбседа 
Кавказ гуттаренна а тхешан керахь хиларх. Т1аьххьарчу 
ткъа шарахь лаьттина т1ом шу бахьанехь болабелира. 
Шовзткъалг1ачу шарахь нохчий ца Девттинехь билггал 
чекхбаьллера иза. Ахульгохь велла Шемал денвинарг 
шу нохчий а, цуьнан т1еман сий айанарш шун наибаш — 
ц1онтаройн Шо1ип, даьрг1ойн Жовтха, аьккхийн Уллу- 
би, Пойтмар, мичкхойн Со1ду, шотойн Ботукъа, ведан- 
хойн Эдал, гумсойн Эски, бенойн БойсуДур, Ахьверда — 
Махьма, кхин дуккха а майра, хьуьнаре к1ентий бара 
шайн коьртехь шелахойн Т1елхаг а волуш. Со реза ву 

•царна Дера кад мала!
Цхьа а чу ма вита аьлла, Мусас омра дарна, хьешаш- 

на Дуллакх деш чохь цхьа а ялхо вацара. Цундела, цар­
на кад буттург Мусин ваша Афока вара. ЧаДарх юьзна 
маГанаш массара а буйна йоьхкича Са1дулла вистхилира.

— Кавказан сира лаьмнаш мел деха, цуьнан кийра- 
ра буьрса Терк бух мел дуьйлу, де-буьйса мел хийцало, 
дуьненчохь са долу х1ума мел еха, и ц1ерш яьхнарш сан­
на майра, хьуьнаре, хьекъале, тешаме къонахой ма 
оьшийла кху вайн хьомечу лаьмнашкара! Цхьана а къо- 
ман нанас дена ма войла яхь йоцу, тешам боцу к1илло 
к1ант, и вича ма вехийла xlapa маьлхан дуьне даа. Х1а- 
ра нана-лаьмнаш мостаДех лардеш хеназа беллачу къо- 
нахошна дала эхарт лойла, дийна бисинчара xlapa 1аьр- 
жа латта Доза хьоьшийла!

— Амин!
— Дала барт цхьаъ бойла вайн, к!ентий!

— Амин!
Веа стага ма1анаш юха а хьалаерзийра. Чохь т1адам 

а буьтуш, уьш стоьла т1е охьах1итто йиш яцара. Иза 
дуккха а мийла 1еминчу Мусас, Афакос сихха яссийна 
охьатийсира шайн керарнаш. Дагара ца хаийта rlep- 
таш, нуьцкъала д1амелира Гелахана а.

— Х1аъ, дагадог1у суна, Муса, ахь дуьйцу денош,— 
элира Са1дулл‘ас, шен кад д1а а мелла, мекхех куьг а 
хьаькхна. — Бакъдерг аьлча, оцу деношкахь оха х1ума 
туьйхира оьрсийн инарлех. Цигахь шайна хиллачу зено 
Чахкара-г1ала юхабовла дезийтира церан. Амма цкъа а 
тхан меттиг ца хуьлура тхешан толамех даккхийде. 
Шаьш Хьалха-Мартант1ара юха бовлуш цара къиза 
х1аллакйира ярташ, бошмаш, ялташ, цанаш. ГТунаш чу 
елла говраш тийсира.

— Амма и хиъначу ахь цара хадийнчу xlop диттана 
дуьхьал цхьацца салти-м вийра!

Са1дуллас г1айг1ане корта хьовзийра:
— Х1ун пайда бу биэкхаман? Тхан халкъо б1еннаш 

шерашкахь къахьоьгуш кхиийна бошмаш, ярташ пач- 
чахьан эскарша цхьана дийнахь чим беш ягайора. Х1ин- 
ца, саг1адоьхургаш санна, лела тхо. Берриге нохчий ло­
ман к1ажа берзийна, ткъа мегаш долу латта г1алг1аз- 
кхашний, эпсаршний декъна. Ц1убдарш санна, тхох бе- 
кхаш бу берриш. Масех б1е урд латта делла 1один Ва- 
х1абана, Къурмин берашна, Чермин Орцина, кхин иттан- 
наш паччахьана хьалхара лелачу писашна. Эла санна, 
ваха хиъна Шамурзин Бат1а. Цицигашка ун деъча дахка 
хуьлуш, дехкашка ун деъча цициг хуьлуш шен ц1ока 
ядийна лела и г1изби.

— Ахь х1унда ца доьху хьайна совг1ат? Хьо вац Ша­
мурзин Бат1а санна? И санна Шемалан наиб а хилла 
хьо, х1инца и санна, майоран чин а долуш, паччахьна 
гГуллакх деш а ву хьо?

— Цунах санна, сох тешац 1едал. Суна ца хаьа, цун- 
на санна, халкъана ямарт хила!

— Х1ун башхо ю? И санна, Шемал д1а а тесна, хьо 
а ма велира паччахьехьа.

СаГдуллин юьхьа т1ехула ц1е бос кхерстира.
— Х1ан-х1а, башхо йоккха ю. Бат1а шен лаамехь ве­

лира оьрсашкахьа. Цо доккха rlo дира царна тхо дохо. 
Со — тхаьш иэшна девлича, толаме догдохийла д1аяьл- 
ча, эрна адамийн ц1ий ца 1енорхьама велира. Цул сов, 
сол хьалха Евдокимовна т1евахара мичкхойн наиб Эска 
а, шотойн наиб Ботукъа а.

— Иаккха, Нелхаг, Умалт, Эдал а, Дуба а. Доцца 
аьлча, шун халкъан тешам байна шух, 1едална хьалха 
сий а дац шун. Шаьш мел дукха дахарх, ахь ц1ерш яьх- 
начу, паччахьна г1уллакх дечу нохчийн эпсаршка кхочур 
дац шу. Уьш-х шун 1аьржачу м1аран меха нах а бац.

— Хаьа суна, Муса. Суна иэша а ца оьшу ахь дуьй- 
цу сий. Паччахьна нохчий а бухкуш оьцу чинаш а, бахам 
а эшац суна.

— Амма, мел новкъа хуьлу хаьий хьуна, ахь ма-ал- 
лара, и цхьа писаш коьшкала хевшича? Я хьуна бен а 
дац иза? Суна-м, ала дашна, суо санна болу, нах сайн 
гихь лелочул, суо церан гихь лелар бег1ийла хета.

— Х1умма а дац. Жимма сатухур ду оха. Сихалло 
са диъна, собаро лам биъна боху кицано. Цхьа де дог1ур 
ду, оха, уьш гира охьакхиссина, тхешан халкъ марша 
доккхуш.

— Х1ета, бакъ даний, нохчий керлачу Даттамна кеч- 
луш бу бохург?

— Хаац. Ахь ма-аллара, тхан нах сох тешац. Тхо 
хьалха хиллачу наибех цхьаннех а ца теша уьш. Церан 
Нуллакх къайлах ду. Амма тера ду цхьаъ вовшахдетта- 
чух.

Мусиний, Са1дуллиний юккъера къамел сецира. 
Х1инца, xlope ойланашка а ваьлла, цхьана к1еззигчу 
юкъана д1атийра и шиъ. Мусас Тоттаре аьллачу дешна- 
ша Са1дуллина карладаьккхира, ша, Шемалах д1а а 
къаьстина, оьрсашкахьа ваьлла де.

...Неман оцу тГаьххьарчу шарахь Баряти1.скийс лоь- 
руш лелийра Са1дулла а, бисина, бевдда шайгахьа бевл- 
ла наибаш а. Ткъа т1ом чекх а баьлла, нохчийн хьаннаш- 
ка ондда ког а г1ортийна шаьш д1ах1иттича, паччахьан 
инарлашна бицбелира уьш. Наибаш боху цДерш яра це­
ран, амма кхин тГехъдаьлла 1едал дацара церан керахь, 
цхьа Шаммурзин Бат1а воцчун.

— Ахь 1оттар йина суна, Муса, — элира х1етталц 
Мусас а, 1елахана а дечу къамеле ла а доьг1уш, амма 
царшиммо дуьйцург ца хезаш Гийначу Са1дуллас.— 
Далла дика хаьа ас динарг сайн цГоканах кхоьруш ди- 
нехь а, ца динехь а. Тхуна маршо езара, кхетий хьо, тхе- 
шан варх1ий дайшкахь дуьйна схьа хилла нохчийн мар­
шо. Тхуна ца лаьара тхаьшна юккъера элий бовлийла, 
тхаьш цхьаннан а ялхой хуьлийла. Цундела х1оттийра 
оха Шемал тхаьшна коьрте. Моттара оьрсашца дерг 
кестта чекхдер ду, т1аккха имам иэккхийна шайн Суьй- 
личу д1авохуьйтур ву. Амма дерриге а ца нисло ма моьт- 
ту. Ном бахбелира. Шемал нохчашна т1е нуьйр тилла 
г1оьртира. Нохчашна ца везара я иза а, я паччахь а. 
Хьуна ма хаьа, оцу ткъа шарахь оха лелийнарг. Имама- 
ца а, паччахьца а, юха вовшашца ца торлуш, вовшийх 
леташ а хГаллак хили тхо. Ткъа шо. Хаддаза т1ом. И 
берриге а Нохчийн махка т1ехь. Д1адийна ялта чудерза- 
дойла а ца хуьлура. Т1амехь даьккхинарг бен рицкъа 
дацара. Зударий бераш дан ца кхуьура. Нисса ах сов 
х1аллак хилира тхан къам. Тхо кхераделла ца севцира, 
ткъа ницкъ кхачийна, г1елделла, т1аьхье йоцуш дерриге 
хГаллак ца хилархьама, оьрсашца машар а бина, севци-

43



ра. Кхетий хьо, Муса, адам эрна х1аллак ца дан вахара 
со инарлина т1е!

— Х1ета, ас халахетийтина-кх хьуна, Са1дулла? — 
эсала вистхилира шен хьешан кхехка дог хуу Муса. — 
Ас, дагахь х1ума доцуш, аьлла дешнаш дара уьш. Геч- 
делахь.

— Х1ан-х1а, Муса, стагана гечдан бакъо яц тоьлла- 
чун бен. Ткъа со иэшнарг ву. Хьо паччахьан инарла ма 
ву. Нохчийн пхеа эзар доьзалан боццучул бахам бу хьо 
цхьаннан долахь. Хьан сий ду. Хьуна хиъна хьайна некъ 
баккха. Россехь дешна веанчо, котаман к1орни дуьйчул 
башха ца хеташ, ц1ий 1енадо шен вежарийн. Со миска 
ву, амма ц1ийша буьзна шун бахам сайн ца хилийта, са- 
rla доьхуш лела а реза ву!

1елахас муьшка йира шен накъостана:
— СаГдулла, ахь ден къамел лан хала ду. Диц ма 

делахь, вайша Мусин х1усамехь хьаша хилар!
Са1дулла, ша хиъна 1ечуьра хьала а г1аьттина, Деда­

чу кузашна тГехула чехкка д1асаволавелира.
— Х1усамдена а хаа деза шен хьешан чевнаш ларъ- 

ян. Кхетий хьо, Муса? Х1ор нохчочун дег1а т1ехь и дуьз- 
зина луьра чевнаш ю. Ма хьее уьш, ма е 1иттарш, тхан 
чевнаш карзахйоху аш! Шаьш тхуна йина чевнаш ерза 
йита!

Лом карзахдала доллийла хиъначу Мусас, хьалаг1аьт- 
тина Са1дуллина т1е а вахана, цуьнан белшаш т1е куьг 
диллира.

— Оьг1аз ма эхахьа, доттаг1а. Вай дерриг ламан- 
хой, цхьа вежарий ма ду. Цхьанна иккхина лазар массе- 
ран а дег1е кхерста вайн. Со мила ву? Инарла! Кхин д1а 
х1умма а вац! Цхьана хенахь хьо санна, со а оьшура 
паччахьана, х1инца совваьлла. Хьох тешачул а ца теша 
сох. Сан кийрахь бац моьтту хьуна бала? Айса шун хал- 
къан 1енийнчу ц1ийно буса наб кхета ца вуьту со, оцу

къих хьалхавала некъ лоьхуш синтем байна хьийза. 
Цунна кхайкхина ас шуьша схьа а. Нагахь сох теша а 
тешна, ашшиммо ас аьлларг дахь, ас хоуьйтур ду-кх 
шуыиинна нохчийн халкъан дуьхьа сайн са д1адала а со 
кийча хилар!

Са1дулла, сиха Мусигахьа а вирзина, нур иэца сан- 
на, лерана дуьнан б1аьргашна т1евог1авелира. Амма 
дарна чохь цунна да тира я ямартло а, я вохар а, я к1ил- 
лолла а.

— Схьадийца, Муса, къиза хиллехь а, амма цкъа а 
къонахаллех воьхна да хилла хьо.

— Цкъа саметта а волий, охьахаахьа. Вай дуьйцу 
дерг к1езиг г1уллакх дац.

...ШолНачу дийнахь, хьеший д1а а хьовсийна, ц1а 
вирзинчу Кундуховс доцца кехат яздира. Лорис-Мели- 
ковга:

«Хьан Локхалла, Михаил Тариэлович!
Наибе СаГдулле дуьххьал д1а а, кхетош а дийцира ас, 

х1инца шаьш болчу хьолехь битича нохчашна хиндолу зен 
а, оду хьолехь уын биса таро яцар а, ткъа оду хьолехь ба- 
ха реза боцчарна xlapa мохк а битина Турце кхалхар 
тоьлаш хиларх уыи кхето безар а. Са1дулла массо arlop 
а соьца реза хилира, тайн гергарчу дахаца цхьаьна 
шаьш уггар хьалхарчаьрца кхелхина цига д1адоьлхий а 
хоуьйтуш, ма-хуьллу сиха халкъ д1акхалхор х1оьттинчу 
хьолах к1елхьардаккха цхьаъ бен боду некъ хиларх а 
тийшира. Со санна, иза тешна ву, адам д1акхалхар зен- 
зулам доцуш, машаре чекхдериг хиларх, иза д1адолор ду 
буц яьллачу хенахь. Мартан хьалхарчу дийнахь хьо вол- 
чу, Владикавказе вог1ур ву со.

Даггара хьо лоьруш волу Хьан Локхаллин тешаме 
лай Мусса Кундухов.

26 февраль 1865 
Скут-Кох эвла».



6- Г / А  К О Р Т А
«Кавказехь бечу т1амехь вай д/акхоьхьу- 

чу некъашна дуьхьал х1инццалц схьа г1ет- 
тинарг со дуьххьарлерниг а, цхьаъ а ву, 
цундела xlapa край йита дийзи сан. Кавка­
зехь вай дену г/уллакхаша дагабохкуьйту 
испанцаша Америка д/алоцуш юьхьанца 
хилла берриге а бохамаш, амма кхузахь 
суна гаи, и д1алоцуш Писарон, Кортесан 
хилла кхиамаш а, турпала хьуьнарш а. 
Оцу мехкашд1алецархоша Испански исто- 
ри т1ехь йитинчух тера, Кавказ д1алацаро 
оьрсийн истори т!ехь ц!ийн лар ма юьтий- 
тойла дала...»

Инарла Н. Н. Раевский.

* уьйренан т1аьххьара бутт хаза беара оцу шарахь. 
Кхоларш йоцуш декхна денош, дег1ана там беш бовха 
малх. Амма сарахь-1уьйранна лергийн т1илдигаш зий- 
зош шело хуьлура. Дукха хан яра лаьмнаш сирделла. 
Де-дийне мел дели герга г1ертара ло. Х1инцале а кхера- 
ме дара Гуьржин б1аьн новкъахула Тифлисе ваха. Де- 
лахь а, Кавказехь вина, кхиъна волу Михаил Тариэло- 
вич ца кхоьрура 1аламан буьрсаллех. Цунна дош ца хе- 
тара лаьмнашкахула, ч1ажашкахула, лайн токхамашна 
к1елхула и гена некъ. 1ай б1озза Тифлисе вахар Доли 
яра, иэккха йоллучу Нохчичу хиъна 1ечул.

Тифлисе кхаьчча цхьана дийнахь-буса са а даь1на, 
Коьртачу 1(!Цабе вахара иза. Тахана иза кавказски сто­
лице валийнарг к1езиг Дуллакх дацара. Бакъду, я Коьр­
тачу Штабан Начальникана Александр Петрович Кар- 
цовна а, я цуьнан Императорски Локхаллина Воккхачу 
Элана Михаил Николаевична а гуш бацара хьалха лаьт- 
та и кхерам.

Коьртакомандующис. Кундуховна бакъо елира Кон-

стантинополе ваха а, нохчий цига т1еэцаран а, уьш д1а- 
тарбаран а хьокъехь туркойн правительствоца къайлах 
дийцарш дан а, барт бан а.

Пуллакх кхиамца чекх а даьккхина Кундухов цига- 
ра ц1а вирзина бутт сов хан яра. Константинополехь 
волчу оьрсийн векалан г1оьнца динчу дийцаршца церан 
къайлах барт хилира кхузара нохчий Турце д1акхалхо, 
ткъа туркойн правительствос тГелаьццера уьш шайн 

-^■ахка бита а, шайнна билгалдинчу лаьтта т1е д1атар- 
^бан а. Коьртакомандующи а, цуьнан штабан начальник 

а тешна вара г1уллакх дика чекхдаьлла хиларх. Амма 
Кавказ а, Азиатски Турци а, кхузахь дехаш долу дер- 
риг къаьмнаш а церан ашалш а, гГиллакхаш а, шен куьй- 
ган пхи п1елг санна, дика девза Лорис-Меликов реза ва- 
цара оцу бартан цхьана аг1онна. Нохчий Турце кхалхор 
шина а правительствона ч1ог1а луург дара. Амма шина 
а правительствос лоьхург ша-ша пайда бара, ткъа оцу 
т1ехь туркойн правительствен Арахьарчу Нуллакхийн 
министра 1елам-Пашас граф Игнатьев а, инарла Кунду­
хов а кхоччуш 1ехийнера. И г1алат Лорис-Меликов воц- 
чунна гуш а, хууш а дацара.

Оцу хьокъехь Михаил Николаевиче кехат яздира Ло- 
рис-Меликовс, амма цунна дуьхьал шена жоп ца деъча, 
иза тергал ца деш дитина хиларна кхеравелла, дерриге 
Нуллакхаш д1а а тийсина, Тифлисе веара иза.

Цуьнан ширчу доттаНчо Александра Петровича, даи- 
ма санна, везаш Неийцира Михаил Тариэлович. Вов- 
шийн доьзалшкара хьал а, беза-бевзарш а хаьттинчул 
Наьхьа шайн декхарийн хьокъехь дийцаршка велира и 
шиъ.

— Т1аккха, вайн г1уллакхан хьокъехь Петербургехь 
ахь дийцинчунна жоп дуй? — хаьттира, Карцовн Милю- 
тинца хиллачу къамелах х1инца а официальни жоп кха- 
чазчу Лорис-Меликовс.

— Кху деношкахь кхаьчча.
— Къобалдой цара вайн д1адолор?

— Х1унда ца до! Хьоьга ца кхаьчча ткъа, инарла- 
адыотантан Милютинан рапортан копи? Ас д1а-м яийти- 
на иза. Хьо ц1ера ваьллачу кхаьчна хир ю-кх. Соьга 
дуьйцуьйтучул, айхьа дешахьа и рапорт.

Карпове, цхьа папка шена хьалха а оьзна, ну юк- 
къехь лехна карийна кехат схьа а эцна, Лорис-Меликов- 
га делира.

«Цуьнан Императорски Локхалла, Кавказски эска- 
рийн Коьртакомандующига Сийлахь-Воккхачу Эле Ми­
хаил Николаевиче.

1864 шо, 3 ноябрь, № 190.
Кху карарчу хенахь Кавказехь х1оьттинчу хьолах 

лаьцна Кавказски Эскарийн Коьртачу Штабан Началь­
ника соьга деллачу записко гойту, — доьшура Лорис-Ме- 
ликовс.— Нохчичохь хуьлуш долу низам дацарш, кар- 
захаллаш д1адаха шиъ бен некъ ца хилар: т1етаь11а- 
на — вуьшта аьлча, нагахь оынуш меттиг хилахь, герзаи 
ницкъаца, берриге а нохчий Теркан а, Соьлжан а аьрру 
аг1он т1е кхалхор, церан лаьтта т1е Сунженски г1алг1аз- 
кхийн 1-чу, 2-чу полкийн станицаш яхкар...»

— Хьан Локхалла, сайн записки т1ехь ас-м ма на 
гайтинера берриге а нохчий шайн лаьтта т1ера меттахба- 
хар? — цецвелира Лорис-Меликов.

— Нза-м х1умма а дацара. Х1инца бакъо ю-кх вай- 
на, нагахь оынуш меттиг хилахь, цигара уын берриге 
д1алахка а.

Лорис-Меликов кхин д1а а деша вуьйлира.
«Я сих ца луш — хенан йохалла, шайн лаамехь арен 

т1е кхалхорца ламанца болу нохчий г1елбар, царна Тур­
не кхалхар марздар...»

— Вай схьалаьцна система кхин т1е а кхиош д1ахьо 
боху-кх хГокхо?

— Доцца аьлча нохчий ламчу а хьовзабай, я 
Жимчу Пебарта, я 'Гурце кхалха дезарна т1ех1иттабе 
боху-кх.

«Цунах лаьцна шега йинчу докладе ла а доьг1на, Го­
сударь Императорна шен лаам схьахьебан лиира, нох­
чий нуьцкъала кхалхоро Кавказан дерриге ламанан 
къаьмнашна т1е зуламе 1аткъам баржориг хилар а, цул 
сов г1уллакх оцу т1е даьккхича дуккха а харж ян дезарг 
хилар а, цундела цуьнан императорски Воккхаллина 
ала лиира, Нохчичоь д1атеяран г1уллакх ницкъ ма-кхоч- 
чу машаран некъаца — нохчий, шайн ма-хуьллу бертахь 
кхалхош д1адерзор шена лууш хилар».

— Делахь х1ета, уьш бертахь д1а ца бовлахь, ци- 
гахь бита дезарг хир ду-кх?

— Х1ан-х1а, кхин д1а дешахьа.
«Амма г1уллакх ишта бертахь чекхдалар хьалххе 

ган таро йоцчу цхьацца бахьанех а, минотех а дозуш хи- 
ларна, Кавказски Начальство, записки т1ехь гайтинчу, 
халачу хьоле йожа а, т1аьххьарчу таронашка кховда а де- 
заш меттиг нисъяла а тарло. Цундела, иштта меттиг 
х1оттахь, Государь Императора Хьан Императорски Ло- 
кхаллина пурба ло Хьайна хетта некъ дГабахьа а, ткъа 
ца хуьлчу далахь, х1уъу дина а берриге нохчий Соьл- 
жан, Теркан аьрру аг1онна т1е кхалхо а.

Инарла-адъютант Милютин».
— Х1инца кхеташ ду, — элира Лорис-Меликовс, ра­

порт Карцовга юха а дерзош. — Кхийолчу ерриге таро- 
нех пайдаиэцарх г1уллакх ца хуьлуш к1елдисахь, тер­
зан ницкъаца нохчий шайн обаргийн баннашкара д1а- 
лахкар а, цигара д1абевлчхьана, шайна луъучу arlop 
д1абаха битар а т1едуьллу вайна Государь Императора.

— Хьо нисса кхетта, хьомсара Государь, — велаве- 
лира Карпов.

— Амма Кундуховс туркойн правительствоца бинчу
4 А. Айдамиров. 49



бартана а, шу цунна Летариа а реза вац со, Хьан Ло- 
кхалла. Оцу хьокъехь веана со леррана.

— Хьо реза ца хила бахьанаш ду ткъа?
— 1аламат доккхачу маь1нийн.
— Хаа мегар дарий?

— Уьш дерриге а Цуьнан Императорски Локхалле 
дийца дезар ду. Вайша цхьаьний rlyp ву иза волчу.

Александр Петровича реза воцуш корта хьовзийра.
— Хьоьга ладог1а цуьнан хан хир ю ала-м хаац суна.
— Х1унда?
— Цхьана масех денна тахана сада1а Каджаре ваха 

кечлуш ву иза.
— Амма сан Луллакх д1атетта йиш йоцуш ду. Сан 

таро яц иза цигара ц1аверззалц 1ен. Х1инца цо лундол- 
чу жоьпах дозуш ду нохчий кхалхо болоран г1уллакх. 
Цул сов, хьомсара Александр Петрович, xlapa Луллакх 
дГадолорхо ваьшшиъ хиларе терра, вайша жоп дала де­
зар ду кхуьнан Лаьхьенах а. Цундела д1а мел дийриг 
дика узуш, лоруш, сих ца луш дан деза вай.

— Хьан Луллакх дукха дахлур долуш дуй?
— Х1ан-х1а, цхьа сахьт хан тоъур ю суна.
Воккха эла новкъавала кечвелла 1еш карийра цар- 

шинна. Амма генара веана Лорис-Меликов цо Леийци- 
ра, шен резавацар ца тосадолуьйтуш.

— Хьуна ма-хаъара, хьомсара государь, Михаил Та- 
риэлович, со некъана кечам бина 1еш ву. Цундела дехар 
ду хьоьга, хьайн Луллакх сиха схьадийцар.

— Ас хьалха яздинчу доццачу кехатца Хьан Импе­
раторски Локхалле хаам бира, Турце д1акхалхош болу 
нохчий Азиатски Турцехь д1атарбаран хьокъехь инарла- 
майора Кундуховс а, инарла-адъютанта Игнатове а 
туркойн правителсьтвоца бинчу бартана со реза вац 
аьлла.

— Х1аъа, оцу запискех лаьцна соьгя доклад йира

Александр Петровича. Амма хьо хьуо схьаваре догдо- 
хуш, дуьхьал жоп ца луш сацийра ас.

— Цигара ц1авирзинчу инарла Кундуховс соьга хаьт- 
тира, нохчашна Турце кхалхар марздеш, уьш б1аьстанан 
юьххьехь, буц йолучу хенахь д1ахьовсо кечам хирриг г1ул- 
лакх д1адоло мегий ша аьлла. Амма Константинополехь 
хиллачу бартана реза воцчу ас, сайн реза ца хиларан 
бахьана Хьан Императорски Локкхале дийццалц, г1ул- 
лакх д1адоло пурба ца делира. Суна хаьа, ас хьан г1ул- 
лакхана новкъарло йинийла, амма сан г1уллакх дГатетта 
йиш йоцуш ду. Пурба лохьа суна, ма дарра дийца.

— Со хьоьга ладугГуш ву-кх, Хьан Локхалла, — бен 
доцуш тГетайра Михаил.

— Хьан Императорски Локхаллина хьалха айса йин- 
чу докладашца а, хьуна хьалха х1иттийначу запискашца 
а даим ас гойтура, латта к1езиг, адам дукха долчу Нох- 
чичуьра, ах б1е шарахь вайна дуьхьал латтийнчу къий- 
самехь кхиъна а, дахчаделла а долчу адамех цхьа дакъа 
мукъане а цигара д1адаккхар нохчийн гГуллакх къасто- 
рехь а, Терски крайхь машар, синтем х1отторехь а, цаьр- 
га гражданственность тГеэцийтарехь а йоккха г1улч ла- 
раяларх со тешна хилар. Амма кхелхина нохчий вайн 
дозанца йолчу Азиатски Турции областашка — Карски 
пашалыкерчу Саганлукски ломаца а, Топракх-Калехула, 
Милазгердехула, Патносехула д1а Ван Гомана тГекхач- 
чалц йолчу меттигашка дГатарбан туркойн правитель- 
ствос тГелацаро вайн гГуллакх буххенца хуьйту. Терски 
областера кхалхийна туземцийн пхи эзар доьзал оцу 
меттигашка охьахаоро машаран а, тГеман а заманахь 
вайна доккха зен дийр ду. Шайн схьабовларца осмонски 
къомаца юкъара дерг кГезиг долуш я данне а дац ала 
мегаш долу курдойн къам даима туркошца мостагГалла 
долуш ду. Доцца аьлча, вайна нохчий санна бу туркош- 
на и шайн курдой. Изза ала мегаш ду Карски пашалы-

кан дозанца дехачу каракапак къомах лаьцна а. Тур- 
кошна оцу къаьмнел к1езиг кхераме белахь а, амма тур* 
койн правительствоца доккха мостаг1алла Долуш бу ци- 
гахь беха эрмалой, несторианаш, айсараш. Цундела, тур- 
кошца вайн т1ом болчу хенахь оцу къаьмнийн ойла даи- 
ма оьрсашкахьа хуьлу, ткъа т1аьхьарчу т1амехь тур- 
койн курдойх нисса ах вайн эскарийн магГаршка х1итти- 
ра, ткъа биснарш юьстах а бевлла, оцу т1аме бен доцуш 
хьийса севцира.

— Нисса бакъду иза, — т1етайра Михаил Николае­
вич, — оцу кампанехь инарла Бебутовн кхиамаш хила- 
ран бахьана, суна хетарехь, цуьнан Неман говзалла ла- 
кхара хилар доцуш, ткъа вайн аьтто бина цигара мохк, 
бахархой цунна юххера бевзаш хилар а, царех пайдаиэ- 
ца цунна хаар а дара.

— Хьан Императорски Локхалло со ала гГертарг 
эли, — даг т1е аьтту куьг а дуьллуш, корта та1ийра Ло- 
рис-Меликовс. — Амма х1етахь х1оьттинчу хьолехь ишт- 
та хийцам хила тарлора Азиатски Турции вайн дозанаш- 
ца йолчу областашкахь х1инца беха бахархой болуш. 
Цигахь нохчийн пхи эзар доьзал хиллехь, буххенца кхин 
сурт xlyrrypr хиларан шеко яцара. Партизански т1амна, 
лаьмнашкахь-хьаннашкахь бечу т1амна нохчел йоккха 
говзалла йолуш халкъ дерриг дуьненахь хеталац. Итта- 
наш шерашкахь Нохчичохь хиллачу тГемаша зийна бакъ- 
дерг ду иза. Цул сов, доза дац нохчийн вайга болчу ца- 
безаман а. Х1инца ойла ел шайна, Нохчичуьра уггар кар- 
захе, вайга безам боцу пхи эзар доьзал туркойн прави- 
тельствос вайн дозанца йолчу шайн областашка охьаха- 
ийча хиндолчун. Турцица вайн т1ом болабелча, вайн эс- 
карш ког д1атаса-м дуьтур дацара цара. Кегийчу rlepa- 
нашка а бекъабелла, хаддаза Нелетарш деш, дерриге 
некъаш кхерамна к1ел латтор дара цара цкъа. Цаккха 
вайн дезар дара туркошна дуьхьалбаьккхина цхьаьна-

тоьхна ницкъ дакъошка а бекъна, оду г1еранашца къийса- 
ме берзо. Шеко яц вай д1адолийна муьлхха а г1уллакх 
цара сецориг хиларан. Цул сов, нохчаша атта шайна 
тГаьхьа хЛиттор бу туркойн курдой хьовха, вайниш а. 
Ткъа шаьш аьлларг а дина уыл вайна дуьхьал да ба- 
халахь, х1инццалц санна, курдойн тхьамданаш вайгахьа 
бовлучуьра цара атта совцориг хилар-м цхьа а тайпа 
шеко йоцуш бакъдерг ду. Кхин к1езиг кхераме хир ба- 
цара вайна и туземцаш машаран хенахь а. Уын цига ба- 
ха ховшийча дозанашкахь вешан кордонаш шозза-кхузза 
алсам яха дезар дара вайн, амма т1аккха а цигара вайн 
доза 1алашдар х1инцалерчул вочу хьолехь а хир дара 
вайн. Суна дика хаьа, Нохчичуьра туземцийн пхи эзар 
доьзал д1абаккхаро вайна мел боккха пайда ло. Иза 
дуьххьал д1а ас сатуьйсург ду. Амма цигахь вайна хуь- 
луш болу пайда т1епаза бойу туркойн правительствос Рос­
сии дозанашца йолчу шайн областашка уыд баха хов- 
шоро. Цунна реза хиллачу инарла Кундуховс а, графа 
Игнатьеве а доккха г1алат далийтина, амма и г1алат 
т1аьхьа доцчуьра нисдан вайн хан ю.

Михаил Николаевич, хьала а гГеттина, чухула д1аса- 
волавелира. Инарла-лейтенант Лорис-Меликов т1еоьцу- 
чу хенахь до къамелана тоьхна хан Нехъяьллера. Ткъа 
Сийлахь-воккхачу элан зуда шен майрачуьнга хьоьжуш 
оьг1аз"Ьоьхуш 1еш хила а тарлора.

— Хьан Локхалла, ахь дийцинарг дерриг кхеташ а, 
нисса бакъ а ду. Ткъа, нохчий кхалхоран хьокъехь гайта 
кхин некъ буй хьан?

— Хьан Императорски Локхалла, туркойн прави- 
телсьтвос гайтинчу меттиге нохчий кхалхийча вайна хуь- 
луш долу зулам гуш волчу ас и Луллакх д1а да дола- 
дойтуш сацийна инарла Кундухов. Оцу г1уллакха т1ехь 
куьйгаллина хьоьгара омра да хилча далац. Кхин т1аь- 
хьатиттича вайн аьтто хир бац б1аьстенан юьххьехь нох-

чий д1ахьовсо. Суна хетарехь, нохчий кхалхорна кхо некъ 
х1утту: 1) Туркойн правительствос инарла Кундуховга 
гайтинчу меттигашка нохчий кхалхо реза хилар; 2) Ази­
атски Турции вайца доза долчу областашка нохчий д1а- 
тарбан туркойн правительствос гайтина меттиг реза ца 
хуьлуш юха а тоьхна, нохчий Эрзинжанна а, Эрзерумана 
а, Диарбекирна а малхбузехьа, уьш вайна кхераме хин- 
боцчу дДатарбар т1елоцуьйтуш туркойн правительствоца 
юха дийцарш долор; 3) Т1аьххьара нскъ—нагахькхука- 
рарчу хенахь туркойн правительство вайга оцу барта т1е 
ца яккхалахь, нохчий д1акхалхоран г1уллакх цхьана 
аьттоне дГататтар.

-— Хьомсара Михаил Тариэлович, ахь далийна дер- 
риге масалш со тешош ду, — элира Михаил Николаеви­
ча, аравала а кечлуш. — Амма сан дехар ду хьоьга, ай- 
хьа дийцинарг дерриге а д1аяздеш, сан ц1арах записка 
х1оттор.

— Хьан Императорски Локхалла, иштта записка ас 
кийчча сайца схьадеана.

— Баркалла хьуна, Михаил Сариэлович, — коьрта- 
командующи Карцовна тГевирзира. — Ткъа хьоьга, Алек­
сандр Петрович, сан дехар ду, кхалхош болу нохчийн 
пхи эзар доьзал Азиатски Турции вайи дозанашца йолчу 
областашкахь д1атарбича, вайна хиндолу зулам а гой- 
туш, уьш Диарбекирна а, Эрзерумана а, Эрзинжанна 
малхбузехьа а д1атарбайта берриге ницкъ т1е баххийте 
туркойн правительствоца керла барт бар Недуьллуш 
граф Игнатьевга кехат яздар. Амма оцу Луллакхана си- 
хо елахь. Юха а боху ас, вай ц1ерш яьхначу кхаа Ма­
лина малхбалехьарчу областашкахь цхьа а нохчо вита 
йиш яц вайн.

— Хьан Императорски Локхалла, инарла Кундухов­
га х1ун ала омра до ахь соьга?

— Пуллакх дГадоло пурба ду шуна. Кхалхийнарш

Турцехь ахь боххучу меттиге д1атарбарна т1екхочур ду 
вай. Мел гена делахь а, декабрехь Игнатьевгара жоп до- 
rlyp ду суна. Со тешна ву, иза вайна товчу arlop хирг 
хиларх.

— Ткъа, инарла Кундуховгара мохк, ц1енош иэцар- 
ний, иза Турце д1авахийтарний х1ун ала ас?

Михаил Николаевича сихха жоп ца делира.
— XIapa мохк дика бевзаш а, кхузахь дукхий, дак- 

кхий гергарлонаш долуш а, лаьмнашкахь лоруш а, пул 
сов лаккхара Неман говзалла йолуш а волу хьуьнаре 
инарла вай гуттаренна а Турце дГахецча, Наьхьа бале 
ваьрий техьа иза вайна? Турцица вайн Ном эккхахь, иза 
мел кхераме хир ву хаьий хьуна? Цкъа а Ном ца хнлча а, 
ша цигахь воллушехь, кху Терски крайхь машар хила 
буьтур бацара цо. Цундела, суна бакъахьа хета нохчий 
кхалхоран Нуллакх, ницкъ кхачахь, иза кхузахь а сацош, 
чекхдаккхар.

— Хьан Императорски Локхалла, Кундухов кхузахь 
сацийча нохчашца долу вайн Нуллакх духу. Ас дехарш 
а дина цуьнга, хьехарш а дина цунна висахьара бохуш. 
И дерриге а эрна хили сан. Амма ша нохчашца дГакхал- 
ха везарх лаьцна цо дало бахьанаш а ду цхьа бух бо- 
луш. Иза, бакъ а долуш, тешна ву, массарех шекбевл- 
лачу нохчаший, церан коьртерчу тхьамданаший, шайна 
мел лаахь а, Турце д1а цхьа ког боккхур бац, нагахь 
Кундуховс уггар хьалха боьлхучаьрца шен доьзал цига 
д1а ца хьажабахь. Цул сов, суна 1аламат дика хаьа, на­
гахь Кундухов Турце кхалхахь, Са1дуллас, 1елахас цига 
кхалха къор1ана Нехь дуьйнаш биъна хилар.

— Дика ду, Михаил Тариэлович, нагахь Нуллакх 
ишта делахь, цо шеца пхиъ-ялх эзар нохчийн доьзал мах- 
ках баккхахь, д1авахийта ахь. Х1инца ахчанца дерг. 
Нохчий Турце кхалхарна Нетуьттуш, агитаци лело ца- 
ралахь цхьа ц1е яхана масех стаг иэца цкъачунна итт

эзар сом д1ахеца аьлла, хьуна айса бакъо елла моьтту 
суна. Цуьнан махках, ц1енойх дерг аьлча, цуьнан доь- 
зал Турце баха Владикавказера меттахбаьлча, пхи эзар 
сом ло цунна, ткъа Са1дуллина цуьнан а доьзалшца лах- 
хара а цхьаъ ах эзар доьзал Турце баха новкъа баьлча — 
дисина шовзткъа эзар а д1ало.

— Шена лучу ахчанах шовзткъе шиъ эзар сом деши 
далар а доьху цо, Хьан Императорски Локхалла.

— Мегар ду иза а.
— Цул сов, Хьан Императорски Локхалла, адам тай ­

на т1аьхьах1утту долу масех стаг ахча а делла Турце 
кхалхой, нохчашлахь ша лецначу агенташна далий итт 
эзар сом дато ахча доьху соьга эло Туманове а. Кху не- 
къехь ахча кхооро вайна пайда бийр боцийла хууш, пар­
на ц1еххьана иэшахь а аьлла, Терски Дошлойн Иррегу- 
лярни полкан капиталан чоьтах юккъерчу отделан На- 
чальникана ши эзар сом, Нохчийн Округан начальникана 
пхи б1е сом ахча а дахьийтина ас.

— И дерриг хьан бакъонехь гТуллакх ду, Михаил Та- 
риэлович. Вай долийнчу Луллакхана ахча ма кхоаде. 
Нохчийн цхьа доьзал цигара д1абалар а дуьненан меха 
ду. Кхин а ду цхьаъ, Михаил Тариэлович. Стохка вай 
Россе ссылке бахийтина Кунтий, цуьнан герггара мур- 
даш цигара схьа а баьхна, Одессехула Трапезунде бита 
безаран хьокъехь ахь ялийна предложени ас къобалйо, 
нагахь Терски областехь бисина берриге а цуьнан вир- 
дера нах цунна т1аьххье Турце д1аг1ахь.

— Цуьнан шеко яц, Хьан Императорски Локхалла. 
Кху деношкахь Кундуховс хаам бина соьга, Кунтин ва­
ша Мовсар Турце кхалха реза ву, ткъа вирдан вежарий 
цунна т1аьхьах1итта кечлуш бу аьлла.

— Мегар ду, Михаил Тариэлович. Со тешна ву хьан 
а, Александр Петровичан а, Кундуховн а хьекъалечу 
кортоша вовшахтоьхна xlapa нохчий д1акхалхор кхиам-

ца чекхдериг хиларх. Т1аккха шуьшиннан хьокъехь, 
Цуьнан Императорски Воккхалле дош ала т1е а лону ас. 
Амма нохчий цига кхалхор ванн инидиативаца д1адо- 
лийна хилар йоккхачу къайлехь латта дезар, ас ала да 
оынуш, шуна дика хаьа. Ткъа, Александр Петрович, 
хьоьга дехар ду сан, вайн хиллачу бартан хьокъехь яз- 
дина официальни кехаташ Михаил Тариэловиче д1ада- 
лар. Х1инца, ахь пурба лахь, со новкъа волу, Михаил 
Тариэлович. Хьо д1авахале вайна юха а гург хиларх 
тешна ву со!

— Даламукъалахь! Дехар ду хьоьга, вайн еза лоруш 
йолчу Ольга Федоровне соьгара маршалла далар.

— Баркалла, Михаил Тариэлович.
— Коджорехь, ахь дика садо1нйла а, хан самукъе 

йоккхийла а лаьа суна. Хьан Императорски Локхалло 
пурба лахь, шу новкъа даха а лаьара суна.

— Баркалла, Михаил Тариэлович, хьан догдикал- 
лин доза дац...

*  *  *

Оду шеран цхана буса, генарчу Лондонехь, шен мис- 
качу х1усамехь, чиркхан Лийлочу серлоне а хиъна, дот- 
таг1чуьнга кехат яздеш воллура дуьненан къинхьегаман 
халкъийн тхьамда:

«...Кху карарчу хенахь оьрсаша Кавказехь яьккхинчу 
чрезвычайни г1улчо — Европа идиотски биэлла доцуш 
шега хьоьжучу г1улчо, вукху arlop дечунна б1аьргаш 
хьаббарна т1е а тоьтту уын, и дан церан таронаш аттачу 
а йоху. И ши г1уллакх — польски Паттам хьашар а, 
Кавказ дГалацар а — 1815-чу шарахь дуьйна схьа хил- 
лачех уггаре доккхачу маь1не Луллакх лору ас...»

Европейски монархии бухан ч1ог1алла кагйинчу 
Французски буржуазии революцина т1ера схьа Европехь

революционни а, белхалойн а, къоман-маршонехьа а бо- 
ламна йоккха г1ортор хилла лаьттинчу кавказски ламан- 
хойн шайн къоман-маршонехьа турпалчу къийсаме — 
церан кхиамех воккхавеш, иэшамех доглозуш даим а 
йоккхачу дегайовхонца царна т1ехь сема тидам латтнйн- 
чу цо х1инца нажжаз йора дуьненаюкъара реакци:

«...Россис, корта Саикт-Петербургехь, ткъа куьйгаш 
Европан массо а кабинеташна чохь долчу оцу варвар­
ски державо Кавказски ламанан ч1аг1онаш шен дола 
яхаре, турпала Польша ере, цхьанггера а дуьхьало йо- 
цуш цо даккхий мехкаш д1алецаре Европан лакхара 
классаш иэхь доцуш къобалдарца, моттарг1ане догла- 
зарца а, идиотски биэлла доцуш хьийсаро а белхалойн 
классана шен декхар гойту — дуьненаюкъарчу полити­
кан къайленаш шен караерзор, — шайн правительствийн 
дипломатически деятельностана т1ехь тергам латтор, 
дкъа оьшуш меттиг хилахь, шайн карахь болчу берриге 
а г1ирсашца цунна дуьхьало яр; нагахь и деятельность 
сацо шайн таро яцахь — иза 1ораяккха а, цуьнца цхьаьна 
адамаша вовшашна юккъехь лело езачу оьздангаллин, 
нийсонан чолхе доцу законаш халкъийн юкъаметтигийн 
лаккхара законаш хилийта а цхьаьнакхета деза.

Иштачу арахьарчу политикехьа болу къийсам белха­
лойн класс маршаяккхарехьа болчу юкъарчу къийсаман 
дакъа ду.

Массо а мехкийн пролетареш, цхьаьнакхета!»



7 - П А  К О Р Т А

«Паччахьийн хьашташкий, лаамашкий 
хьаьжжана —  халкъаш духкура, оьцура, 
къестадора, цхьаьнадеттара».

Ф. Энгельс

'-'ттамански Портин арахьарчу гЛуллакхийн министр 
1ела-паша карзаха д1асахьийзара шеи дворецан уг- 
гар дика кечдинчу ц1а чохь. Цо оза дагахь яийтина опи­
ум чохь йолу прибор хьаянза лаьттара. Цхьа сахьт хьал- 
ха иза оза ойла яра цуьнан. Амма и ойла хийцаелира. 
Дукха ца 1аш цо т1еэца везара Стамбулехь волу оьр- 
сийн Чрезвычайни а, полномочии а векал, инарла-адъю- 
тант граф Игнатьев. Ткъа, мекарчу графаца къамел дан 
сирла корта а, могаш хьекъал а дезара. Цундела 1ела- 
паша къехкара опиумах.

Иза воккхавийна а ца волура д1аяханчу б1аьста оьр- 
сийн эскаран инарлаца Кундуховца шен хиллачу бартах. 
Кхиаме чекхбаьлла и барт бара 1ела-паша султанна 
хьалха вазвинарг. Шайх Мовсаран заманахь дуьйна 
туркойн султаната сатийсинарг, амма цхьангге а кхо- 
чуш ца даделларг 1ела-пашига кхочушдалуш лаьттара. 
Доцца аьлча, дукха хан яра туркоша Кавказехь ч1аг1- 
баларе сатуьйсу. Малхбузе Кавказехь а кхиамаш хили- 
ра церан цхьана ханна. Бусалба дин дика ч1ог1а долчу,

элийн 1едална к1ел йолчу Дег1астанца а г1уллакх до- 
rlypa туркойн султанийн. Амма, Къилбаседан Кавказер- 
чу ламанхошлахь барамана массарел дукха нох- ■ 
чий цаьргахьа ца бовлура. П о м  дезара парна. Герз 
а, кхи болу т1еман г1ирс а боьхура пара. Понах мах 
бала ца лаьара. Нохчийн ахча доций хаьара туркошна. 
Церан хилча а туркойн правительствос оьцур дацара 
ахча. Султанна мохк безара. Кавказан дега юккъехь 
1уьллу Нохчичоь.

Амма нохчашна лаац цхьаьннен а 1едал т1елаца. 
Цхьаъ шайн коча хуу rlo ца оьшу царна. Шайна х1ун 
башхо ю оьрсийн паччахь а, туркойн паччахь а олу. Цар­
на, цхьаннех а ца бозуш маьрша баха лаьа. Бертахь, 
дуьхьало ца еш цхьанне а цхьа буйн латта лур дац шаьш, 
я цхьаннен а ялхой хилла чу а х1уьттур дац шаьш боху. 
Цундела туркоша царна rlo ца до. Иштта, багахь моз 
дуьтту. Кху дуьнен т1ехь мел дерг шаьш царна д1алур ду 
а моттуьйту. Амма х1инццалц схьа, кху дезткъа шарахь 
ц1ий 1енорах царна г1оьнна цхьа хьостам белла-м бац.
Я х1инцачул т1аьхьа бала ойла а яц. Хабар-м дуьйцур 
ду. Цунах ма олу политика, дипломати.

Х1инца шаьш т1ег1ерта. Курачу нохчаша шешан xly- 
саме дитар доьху. Иштта пусар а доцуш кхуза кхалхий- 
ра абзи, шапеугаш а, убыхаш, кхинберш а. Кавказера 
бусалба ламанхой ч1ог1а оьшу туркойн 1едална. Кху 
Иаьххьарчу заманахь карзахбевлла Балканера керста- 
наш. Оттомански имперех д1акъаьстина Греци, Дунай­
ски элаллаш а. Туркойн не1алт хиллачу мостаг1чун, Рос­
сии болх бу иза. Болгарехь а изза дан г1ерта Алек­
сандр II. Ткъа Кавказехь? Иза д1ахуда ах багайоьллин- 
чу хенахь, озийна багара д1а а яьккхина бити уыц Рос- 
сис. Массанхьа а, массо хенахь Портана новкъа г1ерта 
иза. Х1инца туркойн махка т1ехь беха гуьржий, эрмалой 
шайх д1атоха а г1ерта. Питанаш туьйсу царний, туркош-

ний юккъе. Амма царна дан х1ума а ду 1ела-пашин. 
Хьалха схьабаьхкина ламанхой Болгари кхалхийна да­
ра. Бакъду, к1езиг бара уьш. Оьрсаша туьрций, ц1арций 
махках баьхна схьалаьхкина, цхьа а низам доцуш бевд- 
да кхуза баьхкина ах миллион ламанхой, берриге бохург 
санна, х1аллак хилира...

* * *

Оду 1ай цаьрга х1оьттина ирча хьал гинчу оьрсийн 
1илманчо яздира:

«Цкъа а меттадог1ур дац, Новороссийски бухте гул- 
винчу вуьрх1итта эзар ламанхочуьнга х1оьттинчу ирча- 
чу хьоло 1овжийна сан дог. Шеран уггар шийлачу, ткъев- 
нечу хенахь, мацалла да бала рицкъа а доцуш 1охкучу 
царна юкъа яьржинчу тифан, морзагалийн цамгарша 
б1аьрзечу хьоле иэгийнера уьш. Хьенан дог 1аьвжар да- 
цара, ерзинчу стигли к1ел, тГуьнчу лаьттахь т1елхигъяьл- 
ла елла 1уьллу къуона черкешенка а, цунна уллохь дала 
доллучу сица къуьйсуш 1уьллу цхьаъ а, шен мацаллина 
рицкъа'лоьхуш, ненан шелбелла накха ц1уббеш доллу 
важа а — ши бер гича? Ишта сурташ дуккха а гора...»

Шен дешнаш дукха шога а хетий, уьш к1аддархьама 
т1етуху до:

«XIX-чу б1ешарахь таж лелийнчех уггар адамалла 
долуш волу император Александр шолг1аниг Галамат 
гена вара, 1609-чу шеран 22-чу сентябрехь шен пачча- 
хьаллин омарца Испанера авраш къиза х1аллак хи- 
лийта Африкан есачу ара кхийсарца г1араваьллачу Фи­
липп кхозлаг1чун политикана.

Шен паччахьаллин лаам кхочушбан до граф Евдоки­
мов хаьржира, ткъа иза пачхьалкхана пайденна дечу 
г1уллакхашка шен хьежаршца 1аламат лакхахь вара 
герцог Лермел, я муьлххачу Дон-Жуан-де Рибойрал...»

*  *  *

1ела-Паша, дивана т1е а вахана, к1еда назбар к1ел а 
оьзна, охьахиира. Цуьнан бГаьргашна хьалха х1уьттура 
Ач-Кале ваханчу хенахь шена гина сурт. Меца, дерзана, 
цомгаш адамаш. Декъий. Цхьа ша тайпа боьха хьожа... 
Х1инца а, и хьожа шен мерах кхетча санна, муц1ар 
ч1ачкъийра цо.

Цхьа шо хьалха кхуза кхелхина ламанхой, берриге 
бохург санна, белла. Белча х1ун ду? 1ела-Пашин нанас 
бина-х баций уьш? Кавказан лаьмнашкара саДадоьхур- 
гаш. Шайн даймохк гаурашна д1а а белла, евдда яьхки- 
на к1иллош. Порсизниш белла, ницкъ берш дийна биси- 
на. И дийна бисинарш султанна г1уллакх деш бу. Цара 
низам латтадо болгарийн ярташкахь. Церан отрядаш 
хьийсайо эрмалошна, грекашна та1зар дан дезаш меттиг 
яьлча. Амма уьш к1езга бу. Уьш Турции европейски де- 
къа т1ехь бу. Кавказехь Россица долу дозанаш ч1аг1дан 
деза Портас. Шина х1орда юккъехь долчу дозанца иох- 
чий баха ховшийча, оцу arlop сагатдойла хир яц. Цара 
совцор бу наггахь оьрсашкахьа буьйлу курдойн баьчча- 
наш. Нохчий ша тайпа къам ду. Цхьаннин а олаллина 
к1ел 1ен ца 1емина, маьрша кхиъна ламанан аьрзу. 
Церан цкъа а машар хир бац оьрсашца. Царех дошлойн 
эскарш кхуллур ду, эпсарш кечбийр бу. Россица т1ом 
хилча уьш догах летар бу шайн дайн мостаг1ех. Меттигаш 
а, цигара адамаш а, Диллакхаш а девзаш болу уьш Пор- 
тин Дуллакхана агенташ а, разведчикаш а хир бу. Це­
ран бартаца атта Довтталур ду цигахь дисина къаьм- 
наш а.

Ткъа туркойн империна чоьхьа низам латто мел дика 
бу уьш! Оьрсашца цхьаьна шайна дуьхьал Дом бина 
гуьржий бГаьрга бан ца беза царна. ТГехула т1е, цаьрца

t I om бина оьрсийн инарлаш дукхах берш эрмалойн, гуьр- 
жийн къаьмнех бу. Х1инца царна т1ехь 1едал латтораш 
а бу дукхах берш царех. Цундела нохчашний, кхузарчу 
керста къаьмнашний юккъехь даима луьра мостаг1алла 
латторал атта г1уллакх дац. Амма, бог1ур буй техьа 
уьш? Царна къаьсттана дукха беза шайн даймохк. Уыи 
х1инца а къар да луш, т1аьххьара а сауьйзуш леташ бу 
паччахьан эскарех. Дала аьтту бойла Муса-Пашин. Цо 
дош-м делла уггар оьрсашца машар боду нохчийн пхи 
эзар доьзал схьабало. Царна юккъехь лаххара а пхи 
эзар т1емало хир ву. Х1ан-х1а, х1инца-м хуур дара цар­
на ламанхой т1еэца. йовхачу хенахь. К1ез-к1езиг. XIop- 
даца доцуш, ткъа лаьтта т1ехула.

Оьрсий б1аьрга бан да беза, цаьрца иттаннаш ше- 
рашкахь бинчу т1емашкахь вахчавелла пхи эзар майра 
нохчо, церан коьртехь оьрсийн эскаран г1араваьлла 
инарла Муса-паша а, цГарна а ц1е яхана Шемалан наиб 
Са1дулла а!

Воккха эла Михаил дуьхьал ву боху нохчий Рос­
сии дозанца баха ховшорна. Цунна шена дага-м 
да деана хьуна иза. Лорис-Меликов ву и дерриге а 
цунна дагатуьйсург. Гаур, хьекъал долуш корта бу 
оду эрмалочун. Х1умма а дац, реза да хилахь 1ийр 
бу-кх. Уьш шаыд ма бу ламанхой схьакхалхор до- 
лийнарш...

Ф *  *

Гена Кавказски лаьмнашкахь бехачу нохчийн пхи 
эзар доьзалан кхолламна гонах шина державан дипло- 
маташа ира къийсам латто масех де дара. Ткъа т1аьх- 
хьарчу дийнахь, тахана царшиннан цхьаьнакхетар хьал- 
хачул деха а, дукха къамеле а, девне а хилира. Амма 
Николай Павловича кху деношкахь хьегна къа цуьрриг

эрна да дайра. Тахана 1ела-Пашина Нехь баьккхина 
толам Турцехь шен дуьххьарлера толам хиларна, Мини­
стран дворецера ц1авирзича я делкъе яр а, я сада1ар а 
доцуш, сихха охьа а хиъна, Тифлисе депеша язъян во- 
лавелира иза.

«Кавказски Эскарийн Штабан Начальнике.
Къинхетаме государь
Александр Петрович.

Хьан Локхалло 29-чу ноябрехь № 11 йолчу кехата 
т1ехь сайга хаийтинчу Цуьнан Императорски Локхал- 
лин, Кавказски эскарийн Коьртакомандукдцин лаамна 
т1е а доьг1на, махках баккха билгалбина нохчийн пхи 
эзар доьзал, хьалха дагахь ма-хиллара, Саганлугски 
дукъа т1ера д1а Ван 1оме кхаччалц йолчу юккъе а да 
хаош, ткъа вайн дозанна гена, нисса аьлча, Эрзерумски 
Пашалыкана дехьа, Диарбекирна гонд1а баха хаорна а, 
Ахалцыхехула чекх а баьхна, уьш лаьттахула дига д1а- 
бигарна а иза Неверзор 1алашо йолуш, ас туркойн Ара- 
хьарчу Пуллакхийн Министарца дийцарш долийра. Мо- 
саззе а оду arlop вайн г1уллакх нисдан со г1ертарх, шайн 
махкахула бехачу, халачу некъашкахула ах-акхачу нох­
чийн пхи эзар доьзал д1абига доьлча ког мел баьккхин- 
чохь церан а, меттигерчу бахархойн а 1отта-баккхам, 
дов, зуламаш хилаза диса йиш яд, цундела оду некъан 
бохалла низам латто шаыд дига боккха Неман ницкъ 
хьажо беза, ткъа и дерриге а шайна йоккха харж езаш 
а, 1аламат хала а Нуллакх ду бохуш, 1ела-Паша ша 
хьалха аьллачунна Нера да волура. Цуьнца цхьаьна 
Туркойн Министра соьга къедадора, вай, къийбелла ах 
миллион ламанхой вешан лаамехь махках а баьхна, 
схьахьовсорца кхузарчу правительствона царех Галамат 
боккха бала бина да 1еш, ткъа ваьш махках баьхна 
шайна Не баьхкина уьш баха ховшо меттиг гайта rlep-

тарца ц1енна шайн чоьхьарчу урхаллин г1уллакхашна 
юкъаг1ерташ хилар. Оцу arlop цуьнан вухъхьавалар а 
гуш, амма вукху arlop портин даим а вайн махкарчу, 
шайца дхьана динехь долчу къаьмнашца з1е латто а, 
царна т1ехь шайн 1аткъам латто а лаар мел ч1ог1а ду 
хуучу ас сайн т1аьххьара а бисина г1ирс юкъа тасарца 
1ела-Паше д1ахаийтира, нага хь санна, ас хьалха- 
х1итторг цо т1е ца эцахь, Кавказски Коьртачу На- 
чальствос цхьа а нохчо Турце хоьцург цахилар. 
Оцу сан д1ахьедаро ас ладег1на 1аткъам бира. Эххар а 
туркойн Министро соьга хаийтира, нагахь нохчий тур­
койн махка дхьана хенахь а, берриге цхьаьна а ца бо- 
г1уш, ткъа юкъа хан юлуьйтуш, кегийчу тобанашца ба- 
г1ахь, лакхахь буьйцу нохчийн пхи эзар доьзал вайн до- 
занна гена, вуьшта аьлча, Алеппона гонд1а баха хао а, 
Ахалцыхехула чекх а баьхна, лаьттан некъаца уьш дига 
д1абахийта а Порта реза хилар.

1ела-Пашин и дешнаш Цуьнан Императорски Ло- 
кхаллина Государь Воккхачу Эланна докладана Хьан 
Локхалле д1ахаийта ирсе хиллачу ас доьху Хьоьга, къин- 
хетаме государь, со хьуна тешаме а, хьо лоруш а хилар 
д1аэцар.

Инарла-адъютант И гн а ть е в .
Константинополь, № 840.

19-г1а декабрь 1864-г1а шо».

Депеша ешна ваьлча, горгали тоьхна секретаре чу- 
кхайкхира цо.

— Ма-хуьллу сиха Тифлисе кхачо деза xlapa, — ке- 
хат д1акховдийра цо, — Кавказски бердашка доьдуш ке- 
ма ду моьтту суна. Сиха а, къайлах а. Инарла Карцов- 
га. Ялхочуьнга суна кофе ло а алахьа.

5 А. Айдамиров 65



8-Г IА КОРТА

...Хастам лекхчу ламанашна,
Шийлачу ишша хьулдинчу!
Хастам хуьлда турпалхошна,
Дала ца бицбинчу!
Аш къийса —  шу тоьлур ду!
Дала шуна г1о деш ду,
Шуьца ду бакъдерг, шуьца бу хастам, 
Сийлахь маршо а шуьца ю!

Т. Г. Шевченко «Кавказ».

. ..О ц у  доьхначу хьола т1е нисбелира 1ехабелла Тур- 
це кхелхина нохчийн пхи эзар доьзал. Чекхделира цара 
даймахкара шайна схьадеана рицкъа. Иза а ма дацара 
дукха. Делан 1ожалла т1екхаччалц яа сискал хиллехь-м 
уьш даймахках бевр ма бацара. Церан дахар лаьттаца 
ду. Лаьттах хадийча уьш бала ма беза. Ткъа иза оьр- 
сийн паччахьо цаьргара д1адаьккхинера. Я carla деха, 
я мацалла бала дезара церан цигахь. Иза а ца лаара. 
Шен ц1а чу стаг а хаийна, цуьнан лай хилла муха 
соцур ву? Иехула т1е эладита а ма дара, кестта нохчий 
керста дине берзор бу, зударий сийсаз бийр бу, цхьа- 
берш оьрсийн махка д1акхалхор бу, бохуш. Кхечара бо- 
хура Хонкара махка дахча тоьла, цигахь кийчча ялсама- 
не ю. Нохчийниг санна, токхе латта, кийчча х1усамаш, бу- 
салба паччахь. Цо д1абоьху шен бусалба вежарий. Ци- 
га кхелхаш бу бохура Нохчичуьра ц1е яххана нах. Цар- 
на юккъехь вара ц1арна а ц1е яхана гиххойн Са1дулла. 
Цига дГавигна бохура лаьцна волу Киши-Хьаьжа а. 
Цунна т1аьхьа цига баха кечлуш бара цуьнан мурдаш

а. Борах д1абуьхкура паха миска бахамаш. Оццу г1ул- 
лакхана 1едало базарш ехкинера нохчийн яккхийчу яр- 
ташкахь. Амма Хонкара махка кхалха луучара пачча- 
хьан 1едална т1едог1учу ткъа шарна йог1у налог а, ма- 
ситта бера а такха езара. Талийра уьш церан «г1айг1а» 
беш юкъалуьйчара а. Т1аьхьа дохкобийлира нах. Амма 
кхиа х1ума дацара. Кхалха цкъа дош делларг 1едало ца 
вуыура Нохчичохь. Лаахь а, ца лаахь а иза махках ва­
ла везара.

Уьш Турце кхелхира. Шайца «цхьана динехь паччахь» 
волчу «ялсамане» беанчу оцу пхи эзар доьзале а х1оьт- 
тира хьалха цига кхеЛхинчу чергазошка деъанарг. Цул 
ирча хила йиш яцара цхьа а жоьжахате.

Цига д1акхаьчна кхо бутт баьлча, даймахка юхабер- 
за новкъа бевлла уьш меллаша России дозанашка rlep- 
тара. Лийриг лер, виснарг даймахка д1акхочур аьлла, 
Муш а, Эрзрум а шахьаршна уллора меттахваьллачех 
новкъахь валаза виснарг кхо эзар гергга стаг вара. Кхо 
эзар гергга стаг аьлча а, т1елхигашла хьаьрчина кхо 
эзар гергга адамийн чархаш. Оцу йочанечу гурахь шина 
баттахь некъ бира цара кхуза кхача г1ерташ. Къилбсе- 
дехьа мел г1оьрти, де дийне мел дели нилхаюьйлура це­
ран тобанаш. Уьш хьоькхура къизчу мацалло. Царех ун 
даларна кхоьруш, уьш шайн ярташка ца буьтура метти- 
герчу бахархоша. Ши бутт хьалха иштта б1арзбелча, ма- 
цалла леш дохкучу берашна рицкъа даккха, Муш ша- 
хьарна санна, цхьацца йолчу ярташна т1елата а дийзи- 
ра. Х1ун дийр дара? Тилийна шайн даймахках баьх- 
на, 1ехийна кхуза схьа а балийна, бала битинчу царна 
кхин некъ бацара, иззий бен.

Амма 1ожалло уьш хьоькхура. Эрзерумерий, Муше- 
рий схьа Александрополе бог1учу оцу бехачу некъан 
йистошца цара дуьтура кегий а, даккхий а кешнийн кер- 
ла баьрзнаш. Мацахлера иллеш, эшарш х1инца есанан

сингаттамечу мукъаме дирЗинера. Некъашкахь сих-сиха 
совцура велларг д1аволла. Цхьана коша масех вуьллу- 
ра. Ца хезара веллачунна зударийн белхарш. Ца гора 
тезета х1иттина тхьамданаш а. Дег1ехь мелла а ницкъ 
болу къонахий, моллий, велларг д1аволла юьстах волу- 
ра. Хийрачу лаьтте лора вертанна, я истанган б1ег1агна 
юкъа хьарчийна, я, хьарчо уьш йоцуш, шайн т1елхигаш- 
ца, къонахчун дакъа. Иза хуьлура маситта ша- 
рахь шен даймехкан лаьттехьа, маршонехьа къийсина, 
чевнийн моьнаша дег1ан чкъор хебийна, ах шо хьалха- 
лера кура нохчо. Сихха т1е латта а хьокхий, лохха барз 
а бой, г1евланге дечиг юг1ура:

«Тхьозу ибн Бзмматгери.
Шела ал Д агестан .
«...Ц1оьнтара ал Д агестан
«...Б1аьчи-юрт ал Дагестан»...

Иаккха сингаттаме долалора моллин аз. «Ясин вал- 
къур 1анил хьаким, иннакаламинал мурсалийн»... Мол- 
лас ца хоттура, велларг муха стаг вара, ца доьхура цун- 
на къинт1ера довлар, иза муха стаг ву аьлла тоьшалла 
дар. Д1авуллучун дукха хьолахь гергара хьовха, юьртара 
стаг а ца хуьлура.

Амма накъосташна тГаьхьакхиа сихбелла, коша юх- 
хера дГабовлуш церан лерехь декара весет. Х1ан-х1а: 
веллачун весет шел т1аьхьа буьсучу бахамах, хьолах, 
т1аьхьенах лоций ца хуьлура. Х1ораннан а весет цхьаъ 
дара: нагахь шаьш, 1ожалло новкъахь ца совцош, нана- 
Нохчичу д1акхачахь, даймехкан лаьттана шен ц1арах 
барт лолаш, дуьненах 1ехавелла хьайх ваьллачу к1ан- 
тана гечде алалаш, юьртан кешнийн кет1ахь шен беза- 
мана цхьа шога т1улг бог1алаш...

...Нохчий юха ц1а берза болабаларо кхерийра, шина 
правительствен хилла барт туркоша нийса кхочушбарна

т1ехь тергам латто кавказски коьртакомандованис кхуза 
командировать вина генеральни штабан капитан Зеле­
ной. Диарбекирна а, Эрзинжданна а дехьа-м муххале а 
ца бехира туркоша нохчий. Султан 1абдул-Межидан вок- 
кхачу везира, нуьцкъала уьш Мушаний, Эрзерумний 
юххера д1а а баьхна, Диарбекирски виллаете д1абига 
пурба а ма деллера эрзерумски велина Мухлис-Эмнн- 
пашина. Велис кхо эзар дошло а ма валийра Эрзеруме. 
Амма буьрсачу т1емашкахь иттаннаш шерашкахь бахча- 
беллачу, шайн герзаца болчу нохчаша чанг1алкхел баш- 
ха тергал ца дира и эскар. Уьш д1а ца бовлура Мушера, 
Эрзерумера, Байбуртера, Чилдырера, Къарсера, Бане­
ра. Оцу т1ехула хаддаза дов дара шина правительствон 
векалшна юккъехь. Ткъа, шаьш хьийсочу дГабаха а ца 
лууш, кхузахь совца а ца буьтуш, дуьненах догдаьлла 
хьийза нохчий ерзанчу стигли к1ел лаьтта кхо бутт бара. 
TIeeapa йочане гуьйре. Гена дацара буьрса 1а а. Юкъа 
хьийзара уьне цамгарш, мацалла. Даймахкара деанарг 
тоххар диъна бевллера. Цара мацалла ца бала г1ерташ 
талораш йора.

Иаккха эххар а, шайн даймахка юхаберза новкъа 
бевлира уьш.

Цунах кхераделлачу туркойн 1едало мехкан массо 
маьПера хьовха, шайн столицехь дерш а цхьаьна, эскарш 
уьйзура Муше а, Эрзеруме а. Церан 1алашо яра х1уъу 
дина а нохчашкара герз дГадаккхар.

Кхелхана бахана нохчий юханехьа болабелча, кхе- 
раделлера паччахьан кавказски 1едал. Паччахьан Алек­
сандр П-чун вешин, Кавказски эскарийн коьртакоман- 
дующин инарла-фельмцехмайстран Михаилам ерриге 
ойла ц1ехьа г1ертачу нохчашна т1ехь яра.

...«Оцу юккъехула, д1абаханчу октябран 17-чу дий- 
нахь, Александрапола уллохь, — яздора цо т1еман мини­
стре Милютине—Арпачай, вайн дозане кхечира кхелхина

баханчу нохчийн 200 стаг, вай бохург х1уъу дан реза хир 
дара, вайн махка довлийтахьара шаьш бохуш. Царна 
т1аьххье Арпачай оьхучийн барам 2600 кхочуш хьалабе- 
лира.

Нохчий вайн дозане болабеллийла хиъначу эрзерум- 
ски велис кхелхинарш юхаберзабе аьлла, дошлошца Му­
са Кундухов царна т1аьхьавахийтира, амма цуьнга уьш 
ца совцабелира. Кхелхина баьхкинарш мел халчу хьо- 
лехь хиллехь а, царех масех доьзал юхаберзийтаро ци- 
гахь биеина берриге нохчий юханехьа буьйлаболуьйтург 
хилар гучу ас, кхелхинчийн дехар духа а тоьхна, омра 
дира, дозан т1ехь тергам ч1ог1а а латтабе, нохчий берта- 
за империи махка т1е ца бовлийта, оцу arlop долу дер- 
риг эскарийн дакъош Арпачайна т1е а оза, аьлла. Нох­
чийн тобанаш вайн дозанашка эхар шена ма-хеззинехь, 
капитана Зеленис эрзерумски велига д1ахьедира, к1ира 
далале вайн доза нохчех ц1андина хила дезар; и д1ахье- 
дар динчул т1аьхьа туркойн 1едало эекарш дахийтира Ар- 
пачайра нохчий д1абаха, цара йиттинчу яккхийчу тоь- 
паша вайн дозанаш дита а, туркойн эскарийн хаца Къар- 
се д1абаха а дезийтира нохчийн...»



9 - П А  К О Р Т А

«Нохчичохь латториг «Лаьмнийн, хьан- 
нийн маршоно, вотанийн серлонца латто 
къийсам бара»

А. С. Грибоедов

Л  ундухов цхьа-ши к1ира хьалха шен дошлошца т1аь- 
хьакхиира ткъех доьзалх лаьттачу 1елаг1еран тобанна, 
уьш Чилдарна сехьабевлча.

Оцу деношкахь доккха дог1а а дилхина, некъ боьх- 
начу цара дхьана метта ши де текхира туркойн юьртана 
юьстахо ламанан басех летта йоллучу цхьана ширчу 
б1аьвна чохь. Хьалхара буьйса екхна а еана, дегнаш 
айаделира нехан. Шолг1ачу дийнахь малхо некъ бакъор 
бара, т1аккха уьш т1улгех йоьттинчу оцу шийлачу б1аьв- 
на чуьра ара а бевлла, кхин а д1а г1оьртур бу. Шолг1ачу 
дийнахь цигара гена довлале некъахошна хезира шайна 
т1аьхьа дог1у говрийн тэта. Уьш юхахьовса а кхиале, 
царна го бира марсадаьхначу дойшкахь тГекхиъначу 
дошлойн отрядо.

— Юхадерза! — шед лестош, мохь хьоькхура 
т1екхиъначийн коьртехь волчу 1аьржачу эп- 
саро.

Шодмаш а уьйуш, зударшний, берашний т1е говраш 
туьйсура дошлоша.

Наха, еиха кочара схьаэцна, тоьпаш дошлошна т1е

лецира. Зударийн карахь къегира, г1алакхаш санна, 
шуьйра, еха шаьлтанаш.

— Соьгара пурба доцуш герз ма тохалаш! — мохь 
туьйхира Аьрзус.

Цунна ца лаьара ц1ий 1ано. Ялх бутт бара иза тало- 
рех нах юхабаха г1ерта. XIapa янне а дов хьеде меттиг 
яцара.

Уьш тоьлар ма бац туркойн пачхьалкхан эскарел. 
1едало даржийнчу эладиташа кхузахь дерриг бохург сан­
на адам кхелхина баьхкинчу ламанхошна дуьхьал даьк- 
кхина. Къаьсттана rleprapa туркойн 1едал бухарчу гуьр- 
жашний, эрмалошний, т1ебаьхкинчу ламанхошний юккъе 
мостаг1алла дожо. Ткъа, балла бохкучу пекъаршна ма 
ца оьшу цхьаьнцце а дов. Шайн новкъа къилбаседехьа 
д1адаха шаьш дитичахьана, церан цхьанцце а 1отта- 
баккхам бац. Амма турхойн дошлойн оьг1азечу ях- 
хьаш т1ехь гуш бац къинхетаман зирх. Ванах, лата деза 
техьа? Ванах, кхин даймохк а ца гуш кхузахь дала деза 
техьа... 1елина гира, з1ок санна, хьаьвзина мара а бо- 
луш, йоккха бага а'йолуш волчу озачу туркочо цхьана 
зудчун буквах шад тухуш а, зудчунна т1ехьа лаьттачу 
жимачу стага дошлочунна топ йожош а, уллорчу Аьрзус, 
к1ел куьг а тоьхна, тоьпан юьхьиг хьалатосуш а... Ирах 
яьллачу тоьпан шалха долуш ламанца кхерстина тэта 
дижа а кхиале, гучувелира кхин цхьа бере. Цо тоьхначу 
маьхьаро юхабехира туркой. Дукха хан ялале гучуели- 
ра новкъа схьа чаболахь дог1учу коьртачу эскаран юьхь. 
Хьалха сирчу динахь eorlypa зоьрталчу дег1ахь, инзаре 
куьце паша. Туркойх вухавелла и велахь а, б1аьрг ма- 
кхийтти хаьара, иза Кавказан ламанхо вуйла.

— Ассалам 1алайкум! Мила ву шун коьртаниг? — 
шена хьалха суждане иэгна туркойн дошлой тергал а ца 
беш, нохчийн маттахь хаттар дира цо цецбевлла лаьтта­
чу нахе.

— Со ву, — хьалхавелира Аьрзу.
Паша лаьррана Аьрзуга хьоьжура.
— Вовзац хьуна со, Алхазан Муса?
Шен ц1е яьккхича цецваьллачу Кундуховс когашкара 

коьрте, т1аккха юханехьа б1аьрг кхерстабора хьалха 
лаьттачу лекхачу дег1ара озачу стаге. Ша мел Делвел- 
лехь а, цо курра arlop тесна латтабора баьлла корта, 
дег1ах ц1е йилла санна, цуьнан юьхьа т1ера схьахьоьжу- 
ра майра ши б1аьрг.

«Ванах мичхьа гина техьа супа xlapa стаг, — ойла- 
йора Кундуховс — х1инца xlopui бовза хала ма ду. Кху­
захь наггахь бен тешац кху сагТадоьхургех тарбеллачу, 
декъий санна мажбелла лелачу нохчаша дуьненахь уг- 
гар нуьцкъалчу империйн эскаршна турпал дуьхьало йи- 
на ца 1еш, ткъа цуьнан тоьллачу т1ема-начальникашна 
т1ехь толамаш баьхна аьлча. Хьанна хаьа, xlapa, суна 
хьалха лаьттарг, мацах цкъа со лиллина, я ас лиллина 
наиб хила тарло». Мел ша кура, къиза велахь а, и г1ел- 
делла г1аддайна, ахдийна адамаш гича ламаст меттах- 
хьайра Алхазан Мусин. «Амма мисканийн, кхо бутт 
хьалхалерчу элдарчу дог1мех шайн майра дегнаш 
доцург х1инца х1умма а ца дисна-кх. Ac rlo ,дира 
паччахьан правительствона х1орш 1ехош махках баха. 
Гечдир дуй техьа суна дала? Цо гечдича а кхеран т1аь- 
хьено»?

— Бехк ма биллалахь, суна хьо вовзац, — элира цо 
эххар а.

— Х1унда буьллу! Тахана цхьанне а ца лаьа тхо 
довза. Тхоьгара хила дика ма дац цхьанне а. Тхо юха- 
дерзийнарг, тхо къиза х1аллакдинарг чинехь, даржехь 
лакха-м воккхур ву. Ткъа шаьлтанчанна шен шаьлтанна 
к1ел корта буьллург вовза ца лаьа. ДагадогТий хьуна 
нисса диъ шо хьалха ахьий, Чермин Орцасснй бенойн 
ярташ а ягийна, карахь мел долчух баьхна цигара ба-

73



хархой 1аьнан шелах берашца хьаннашкахь, таллар- 
хоша акхарой санна, лоьхкуш лелийна?

Кундухов, Аьрзуна жоп ца луш, говрара охьа а воьс- 
сина, урх нуьйран х1оьах тесна, некъана юьстах корта 
а тосуш, шена уллохь лаьттачу эпсаре масех дош а аьл- 
ла, юха а Аьрзуна тГевирзира.

— Кху адамашна хьалхара д1авала вайша?
Цунна гонах лаьттачу эпсарех цхьаммо, мажбелла

лаьттачу бай т1е жима куз а баржийна, оцу т1е торга 
ши г1айба тесира.

Царшинца юьстахволуш кхрзлаг1ниг вайна, 1ела цар- 
на т1аьхьах1оьттира.

— XIapa соьца верг сан ваша ву, — элира Кундуховс, 
Аьрзуна тГаьххье охьа а хууш.

— Вевза суна, Апако. Ткъа вайна т1аьхьа г1ерта xla- 
ра, сан ваша, 1ела ву.

— Ас сайн паччахьо сайна хьалха диллина декхар 
кхочушдора. — Хьалха Аьрзус юкъадаьккхинчу г1улла- 
кхана т1е вухавирзира Кундухов. — Бойсаг1ур, Солта- 
мурд, 1уммий, Атабий — уын бара оцу шарахь 1енийнчу 
ц1ийна бехке.

— Ткъа нохчийн долара мегаш долу латта д1а а 
даьккхина, уын дерзанчу лаьмнашка а боьхкина, мацал- 
ла бала битарна бехке мила вара?

— Вайн цигара дисина халкъаш санна, дуьхьало ца 
еш, бертахь Россех д1акхетттехь, шуна а хир дацара 
х1ума.

— Шайна чинаш, даржаш, совг1аташ делча, шун эла- 
ша шаьш лоллехь латто шайн халкъ оьрсийн паччахьна 
доьхкира. Тхан бацара тхо дохка алий. Тхо маьрша да­
ра. Тхуна ца лаьара цхьаннан а дукъ кочадолла. Кхе- 
тий хьо, цхьаннан а?! Цундела летара тхо. Я цуьрриг 
дохко а ца девлла. Зударий бен ца совцу дуьхьало йоцуш 
к1ел. Массо зуда ца хуьлу ишта, цхьа нахаца лела кхахь-

пий бен. Маршонан дуьхьа вала-м, и маршо х1ун ю хаа 
дезий. Хьуна и хац, я цкъа а хуур а дац, Алхазан Муса. 
Нах бохка а, иэца а, ямартло ян, сий мел доцург лело 
бен шу, элашна, инарлашна кхин хууш х1умма а ма дац. 
Шу г1орсизчаьрца майра ма ду. Шаьш маьрша делахьа- 
ра шу г1ертар а дацара маьрша нах лолле берзо. Маьр- 
шачу стага цкъа а стаг лолле ма ца верзаво, цунна дика 
ма хаьа маршонан мах. И шуна хаац.

— Цул, д1огахь хьуо ала Диртинарг алахьа, — шаьш 
т1етт1а кхаьчначухьа корта ластийра Кундуховс.

— Со-м хьуна суо вовзийта г1ертара. Диъ шо хьал­
ха цхьана буса бенойн хьаннашкахь ахь цхьа кГеззиг на- 
хана дош делира кхин цкъа а нохчашна дуьхьал герз ца 
айбан а, зулам ца дан а. Оцу ахь дош деллачу нахах 
цхьаъ ву со. Х1етахь ахь аьлла дешнаш даим дагахь ду 
суна: «Дитт, ша охьакхеташ, уллорчу диттана т1е тевжа» 
боху х1ирийн кицано, — элира ахь. — Цхьа бохам т1е- 
беъча, вай вовшашна т1е ца тевжича ца довлу. Ас дош ло 
шуна, тховсачул т1аьхьа цкъа а шуна зуламана куьг ца 
айба а, ког ца баккха а, дош ца ала а». Амма хьо хьайн 
дашах воьхнийла а хиъна, хьуна и карладаккха, д1ада- 
ханчу 1ай хьан юьрта ши стаг веара. Цу шиннех цхьаъ 
ву со.

— Со волчу оьхучуьра нохчий цкъа а ца хедира кху 
Даьхьарчу шарахь. Дукханна цхьаъ дагахь латто атта 
ду, цхьанна дуккханан сибат дагахь латто хала ду, — 
шого жоп делира Мусас.

— Хьо волчу листинарш кхуза кхалхаран хьокъехь 
дагабовла оьхура, ткъа тхойшиъ кхечу Дуллакхана веа- 
ра.

— Соьца масане Дуллакх хилира нехан.
— Тхойшиъ хьоьга хьайн дашна т1ехь саца аьлла 

веанера.

— Хьан ц1е х1ун ю?
— Сан ц1е Аьрзу ю.
— Дагавог1у. Амма ца вийцича вевзар вацара. Хий- 

цавелла хьо.
— Кхузахь оха баьккхина кхо бутт кху т1аьхьарчу 

ткъа шарал хала беана тхуна.
— Ас ца дохийра шуна делла дош. Со сихха д1аваха- 

ра шун махкара. Цул т1аьхьа ас цкъа а дакъа ца лецира 
1едало шуна дуьхьал дечу г1уллакхашкахь.

— Амма нохчий Iexo оьрсашна rlo динарг-м ву хьо 
Муса. Нах тешара хьох, ахь деллачу датах. Ламанан 
к1енташа шайн дош лардо. Иштта схьадог1уш г1иллакх 
ду вайн дайшкара. Нахана хьо къонаха ву моьттура, ткъа 
иза бакъ ца хиллера.

«Хажахьа х1окху писан хецаялар! — дагахь яппарш 
йора Кундуховс, — Лергах а хьокхий цо со! Х1окху 
туркойн жоьжахатес а ца йожийна-кх кхеран 1ов- 
дала куралла. Схьа а лаьцна, д1а а вихкина 
вехьна диарберкиран набахте таса веза!.. Х1ан-х1а, 
и дан а ца тарло. Цо зулам дийр ду сан 1алашонна. Х1о- 
кхарна дуьхьал ас ницкъ баккхахь xlyp-пака хуьлу ас 
даим а дагахь латтийна, шен дуьхьа ас оццул хан а, 
ницкъ а байина сан мерза сатийсамаш. Ас кхарна дуь­
хьал герз айахь бисинчу нохчашна юккъехь сий довр ду 
сан. Айса оццул лерана кху хьолаДе далийна сайн г1ул- 
лакх xlapa т1уьйлагаш бахьана долуш дохо деза ас? 
Х1уьу хилча а дохор дац! Иехула т1е, кху эскаро кхе- 
рор а буй ткъа уьш? Шаьш т1аьххьара а са уьйзуш бе- 
лахь а, летта бала кечбелла 1а уьш-х. Суна-х евза церан 
хьере майралла. Хазчу дашо бен берта балор бац уьш. 
Х1умма а дац, мел сайн сий дахь а, нийсачо нийсачуьнца 
санна къамел дер ас кхуьнца. Дехаре ваьлча а дац 
х1умма а. Парижан дуьхьа-м- ламаз дан а мегар ду аьл- 
ла-кх Генрих Навварскийс а...»

— Цкъа-делахь, ас хьоьга доьхур ду, айхьа олу доиб 
ойла а йина алар. Хьан къамел дукха шога а, со ца ло- 
руш а хета суна, — элира цо шен оьг1азвахар сецо а 
г1ерташ.

— Шолг1а-делахь, нах Турце кхайкха Нохчичу ца веа- 
на со цкъа а. Шуи яртийн тхьамданаш суо волчу баьхки- 
ча, ас сайна хетарг аьлла.

— Хьо-м ца веара, амма xlapa хьан ваша, Афока-м 
лийлира хьан дагахь дерг, шегара долчуха, къайлах- 
къулах а нахала даржош.

— Хьуо делах тешахь, тешахьа сох, Аьрзу, суна ца 
моьттура айса долийнчун т1аьхье иштта декъаза хир ю. 
Шуна дика болх бан воьллера со. Мегаш долу латта д1а 
а даьккхина, лаьмнийн к1ажа дерзийнчу шуьгахь ирча 
хьал дара. Оцу г1елонах хьалхадовла шуна кхоъ бен 
некъ бацара: я мацалла далар, я саг1адеха арадовлар, 
я шайгара д1адаьккхина латта герзаца юхадерзор. Аш 
т1аьхьара некъ харжар суна хууш дара. Юха а цкъа 
ц1ий 1аназа ца долура, Аьрзу. Оцу хьолехь шу дисича, 
цкъа а цигахь синтем хир боцийла хуучу оьрсийн 1е- 
дало сацам бинера ах нохчий Пебартий, Теркал дехьий, 
г1алг!азкхашна юкъий бекъа, шун махка керла стани- 
цаш яхка...

— Тхуна хаьара иза.
— Шу цигара бертахь д1адевр дацара. Оьрсаша шу 

дуьтур дацара. Кийчча т1ом бара иза. Суна шера ма 
хаьа, хьо кхуза х1унда веана. Оьрсийн 1едална дуьхьал 
аш кечбечу керлачу г1аттаман тхьамданаша тГедиллар- 
ца, туркошка шайна rlo деха, цхьа барт бан веана хьо 
а, Маккхал а кхуза. Амма оьрсашца и керла т1ом чекх- 
бер бара шух нисса ах х1аллакдеш, диснарш махках а 
дохуш. Цул суна бакъахьа хийтира, шуна юкъара цхьа 
масех эзар доьзал бусалба Турце а кхалхийна, биснарш 
маьрша бахийтар...

— Тхох къахеташ лелла-кх хьо?
— Дела ву-кх сан дог гуш.
— Харц лоь хьо, Алхазан Муса. Хард лийча иэхь ду 

къонахчунна. Д1адаханчу 1ай хьо волчу веъча ас а, Мак- 
кхала а элира хьоьга, Хонкара кхалхар къобалдеш ха- 
барш ма дийцахьара ахь хьайна т1ебаьхкинчаьрца, ци- 
гахь даладелла бохуш, тхан наха юкъа эладитанаш а 
ма даржаде, цига бахча нах, шайл хьалха бахана черга- 
зой санна, хГаллак хир бу, лахь шайн лаьтта т1ехь лер 
уьш, бита нах 1адда. Бехирий?

— Бехира.
— Х1унда дира ахь xlapa?
— Бахьана ас дийцина хьоьга.
— Харц ву хьо, Алхазан Муса. Къайлах цхьа 1ала- 

шо хилла хьан. Кхузахь туркошца я д1огахь оьрсашца 
бина барт бу хьан. Ца хилча берриге хьан бахам безчу 
мехах д1а а иэцна, дара хьо схьа а хоьцур вацара. Хьа- 
жал, кхуза схьа ма-кхеччи, туркоша хьайна деллачу па­
шин чине.

— Х1аъа, сан барт бара шина а аг1онца. Шун дуь- 
хьа, шу х1аллак ца хилийта.

— Муха керча хьан мотт,Муса! Д1ег1аста а, Нох- 
чичоь а д1алаьцча, цигахь т1ом чекхбаьлча, кхин д1а хьо 
ца оьшура оьрсийн паччахьана. Хьуо мел дукха вахарх 
чинехь кхин хьалаваларе догдохийла яцара хьан. Т1е- 
хула т1е, оьрсийн 1едало мукъабохура, Муса эла, шун 
ялхой а. Цигахь хьайн г1уллакх галдала доллийла хиъ- 
на хьо, кхузахь иза тодан, нохчий а иэцна, схьавеана. 
Тхан нехан ц1ий 1енош, цигахь инарлин чине кхечира 
хьо, и ца тоуьйтуш, кхуза а далийна, юха а цкъа тхо 
х1аллакдарца, паша хили хьох. Хьан дагахь кхин а дик- 
ка х1уманаш ду, амма кхин тхо 1ехалур дац. Бойсаг[ар 
имам ваьллачу шарахь айхьа х1аллакдинчул уьттазза 
сов адам х1аллакди ахь кхузашха схьа а далийна. Мах-

ках а даьккхина мацалла, къиза. Хьан элдитё мотт сец- 
цехь, xlapa адам шен махкахь хир дара.

— Гор, Аьрзу я1, со бехке вар бен кхин х1ума-х ца 
хаьий хьуна, — доккха садаьккхира Кундуховс.—Хьоь- 
ца ца къийсархьама, ахь боххург бакъдийр ду ас. Амма 
цкъа а со дуьнен чохь ца хиллехь а, шуьца хиндерг ду-кх 
ахь суна т1ете1ориг. Со ца хиллехь, кхин инарла хир ва­
ра диъ шо хьалха шун г1аттам хьаша. Иза сол къиза, 
дера хила а мегара. Шу кхузашха схьадало а вер вара 
кхин. Сох а, хьох а дозуш ма дац хилларш. Ницкъ болчо 
г1орсизниг иэшош, вацош схьадог1уш ду xlapa дуьне. 
Оьрсийн къам а, мохк а дукха ду, ницкъ болуш ву це- 
ран паччахь. Дукха хан яра дуьненан нуьцкъалчу пач- 
чахьаша вайн исбаьхьчу лаьмнашка сутара б1аьргаш 
хьийсаде. Вайн ницкъ бацара цаьрца къийса. Царех 
цхьанна к1ел совцаза ца довлура. Девнехь иэшна к1ел 
совцучул, бертахь т1едерзар тоьлаш лерина дина тхан 
дайша шаьш динарг. Делира дера-кх царна-м чинаш, 
даржаш, совг1аташ. Дуьхьало йинехь? Шу санна, х о л ­
лах хир бара. Сий а, пусар а хир дацара. Шуна хаа ма 
деза, Аьрзу, оьрсашна дуьхьало ян гуьржийн пачча- 
хьашний, х1ирийн, г1ебартойн, гГумкийн, ж1айхойн элийн 
ца кхаьчна ницкъ шайн кхочур боцийла. Хаа деза, го- 
баьккхина долу дерриге халкъаш шена муьт1ахь хилла 
севцича, оцу юккъехь цхьа к1айдарг хилла лаьтта шаьш 
т1е ца дирзича оьрсийн паччахьо дуьтур доцийла. Цар- 
на оьшурш-м шуй, тхой даций, вайн хьоме, исбаьхьа лаьм- 
наш, 1алам ду. Уьш бертахь шайга д1а ца делла халкъ 
паччахьо х1аллакдийр ду. Иштта дара шен инарлашка 
цуьнан буьйр денна. Шу ловзош 1ийр вацара. Цигахь, 
гаттехь т у  дита йиш яцара. Латта ца тоьура. Щуьгара 
д1адаьккхинарг элашний, эпсаршний декъна совг1атана. 
Дукхахдолчунна т1е г1алг1азкхийн станицаш ехкина. 
Диснарг пачхьалкхан дола даьккхина. Шу массо мацал-

ла леш хиларх, паччахьо цигара г1алг1азкхий д1абохур 
бац, я эпсаршний, элашний декънарг шуна юха а дерзор 
дац. Иза ма хаьа хи чуьрчу пхьидашна а. Цул шу цхьа- 
дерш России к1орге, вуьш ГТебарта, диснарш Теркал де- 
хьа кхалхийчи? Оьрсашна юккъе даржийча, уьстаг1ий 
санна ма хир дара шу. Церан диней, маттей, г1иллакхей 
дерза мегара. Бертахь шу девр дацара шайн махках. 
Кийчча керла т1ом бара иза. Гой хьуна, Аьрзу, со цкъа а 
дуьненахь ца хиллехь а, хир долуш х1уманаш дара уьш. 
Ткъа, цигахь а, кхузахь а шун аьтто бан со мел г1ирти 
хууш вайн дела ву.

— Хаьа тхуна, Муса, Диарбекирехула д1а ца дуь- 
гуьйтуш Мушаний, Байбуртаний, Эрзерумний, Къарса- 
ний уллохь тхо совцо г1ерташ ахь хьайн ницкъ кхочург 
лелийний хаьа. Амма паччахьан инарла Алхазан Муса 
диъ шо хьалха тхоьца берта валийнарг а, цигахь, кху­
захь а тхан бала кхаьчна лоьлуьйтург а х1ун ду хаац-кх. 
Х1инца, д1а ойла йича, хетало, и дерриге ахь паччахьан 
1едалан бертахь лелийна-техьа олий. Нагахь тхо шек- 
дерг тхуна бакъхилла карадахь, ларлолахь, Алхазан 
Муса. Лаьттах воларх, стигла валарх тхуна карор ву 
хьуна хьо.

Кундухов вист ца хуьлуш сецира. Щеххьана чу г1ай- 
rla йоьссина цуьнан майра ши б1аьрг т1уьначу лаьтта 
некъан йистонца хевшиний, эгний 1охкучу адамашна т1ехь 
керчира. Цуьнан омре ладоьДуш, кийчча лаьттара тур- 
койн дошлой. Цуьнгара дош даьлча, уьш, ж1аьлеш сан­
на, т1екхиссалур бу оцу балла бохкучу нахана. Ткъа, 
маса кхачалур ву царех юха к1егар Муше? Иттех. Бис- 
нарш лийр бу. Х1етахь кхеран г1аттам хьошуш коман­
довании приказ кхочушдира цо. Ягош х1аллакйира дийн- 
на ярташ, таллархочо экха санна хьаннашкахь адамаш 
хьийзийра. Амма нохчаша оцу Дуллакхана командовани 
бехке ца йира, ткъа операцина т1ехь куьйгалла дина иза

бехкевира. Х1инца а цо велнн приказ кхочушдахь, царна 
хьалха дерригенна а бехке а хир ву. Цунна уггар коьр- 
таниг — нохчий шех тешар ду. Ткъа кхеран ц1ий турко- 
ша 1анор...

Хевшина 1ечу нехан цхьана тобано цГеххьана г1ийла 
назма йолийра:

...Бусалба паччахьо ша волчу доьхура,
Кераста паччахьо ц1ахь совца бохура,
Къематде х1уттуш ду молланаша бохура,
Ц1е йоцуш, мох бодуш Нохчичоь йогура,
Мел дезарг д1атесна вай махках девлира.
Паччахьийн багахь берг ямарт мотт хиллера,
Алхазан и Муса сийна ц1е хиллера,
1успанан Са1дулла ц1арна мох хиллера,
Тешхачу молланаша вай 1ехош хиллера,
Цара вай кхачий-кха къематан кху дийне...

Оцу назманан xlopa дош буроха лерга хьаьвзий, де- 
rlax лазар тухуш, массо пхонах чекхдолура Кундуховна. 
Цкъацкъа ойла хуьлура цуьнан лерга п1елгаш дохка, я, 
дина а хиъна, цхьана arlop къайлавала. Амма уьш ший 
а дойла яцара. Цергаш а та1ийна цо сатуьйхира назма 
чекхъяллалц.

— Аьрзу, нехан не1алтал доккха та1зар дац стагана. 
Суна хаьа, шун т1аьхьено сайна и кхайкхор дуйла. Шун 
мехкаш д1алоьцуш дакъалаьцна со а, дисина адамаш а, 
замано шен кхиэлана г1овттийна хилла. Кхин х1умма а 
дац, Юха а боху ас, сох, со санначу иттех, б1е стагах 
новкъа дала а, к1елдиса а х1ума дац. Тхо ца хиллехь 
кхин хир бара. Суо вина мохк ца безаш ца веана со кху- 
за. Шу-м ц1а дерза а мега. Доьрзур а ду, даламукъа- 
лахь. Амма суна иза юха гур бац. Со а, СаГдулла а, кхин 
масех стаг а юха Росси вуьтур вац паччахьо. Дерриг 
дуьйцур дац ас. Цунна хан дукха еза. Амма сайн цхьа 
къайле хьуна йийца лаьа. Диъ шо хьалха, бенойн хьуь-

пах шаьш сайх ас х1унда тешийра бохучу хьан хаттарна 
жоп а хир ду xlapa. Оьрсийн паччахьна тхаьш г1уллакх 
деш делахь а, оьшуш дуьненан даьхни дацахь а, тхо 
дхьадолчаьрга да лалора вайн халкъашна т1ехь оьрсаша 
латто къизалла, дара вайн сийсаздар, иэхь да хеташ та- 
лор. Цундела оха цхьана пхеа стага барт бира, оьрсийн 
олалла вайн махкара д1адаккха. Уьш пхиъ сой, 1успин 
Са1дуллий, Цугин 1елахий, Уцмин Мусий, Атажукинний. 
вара. Тхан 1алашо кхочушъян боккха ницкъ оьшура.Ткъа 
цунна хан езара. Амма оха хьалхара г1улч тоссушехь, 
дуьйхира дерриге а: Атажук эло мотт бира тхуна. Эла 
Уцмин Муса Россех кхалхийра. Ткъа, тхо висина кхоъ 
лацаза висира. Со суо а цецвийлира цу балхах. Суна ма 
хаара, бартан коьртехь со ву аьлла, Атажукина мотт би- 
нийла. Къаьсттана цецвуьйлура со суо витарх. Ас дуй 
ма биънера, оьрсийн паччахьана муьт1ахь хила. Со дуь- 
нан эскаран инарла вара. Ткъа ас, и сайн дуй а къарбеш, 
пачхьалкхана ямартло йинера. Xlerre а да лецира, чи- 
нехь а висира со. Амма, суна кечдина кхин луьра та1зар 
хиллера церан дагахь. Теркан областан начальнике инар- 
лас Лорис-Меликовс, цхьана дийнахь шена т1е а кхай- 
кхина, доцца схьахьедира соьга: я оьрсийн Гедална реза 
боду нохчий а иэций, Са1дуллица, 1елаханда Турце 
кхалха, я оха цу нохчашца дуьнен чуьра к1ур бойу 
хьан...

Кийра цхьа бала хьаьвзина, ша 1еччохь меттахъхьеш, 
синтем байна хьийза Аьрзу ц1еххьана хьалаиккхира. 
Шен кхоьлина б1аьргаш х1етталц бен доцуш дехьа ло­
ма баса а доыТна г1ийла къамел деш 1ечу Кундуховс, 
г1улч таса а кхиале, катоьхна пхьарс лаьцна, лаьтта 
охьаозийра Аьрзу.

— Хьайн делан дуьхьа, Аьрзу, со дийцина валлалц 
ладогГа, — дехаре хьалахьоьжура иза. — Х1инца хьоьца 
къамел дийриг оьрсийн инарла а, я туркойн паша а вац,

ткъа шуьца цхьана лаьмнашкахь вина, кхиъна лдмаро 
ву...

Аьрзу, тоьхна шен куьг Мусин керара а даьккхина, 
б1аьрган nerlap ца тухуш, цунна т1е а вог1авелла, се- 
цира.

1елина дика евзара вешин амалш. Т1ехьашха хьаьж- 
ча а хаьара цунна иза г1ийла хилча а, самукъе хилча а, 
оьг1азе хилча а. Ткъа х1инца Аьрзун юьхьа Дера к1ез- 
зиг йисина ц1елла а яйнера, кГайделла балда цергаца а 
лаьцна, цо буйна къуьйлура шаьлтанан к1айн маь1а 
мукъ. Цуьнгара цхьа доьхнарг даларна кхеравелла 1ела 
дерригенна а кечвеллера. Амма, Аьрзус, г1елбелла хев- 
шиний, изгний 1ачу зударшкий, берашкий,. кхерамна 
кийчча ирахь хьийзачу накъосташкий б1аьрг а тоьхна 
доккха садаьккхира.

— Суна хаьа хьан дагахь дерг, Аьрзу, — юха а г1ий- 
ла къамел долийра Кундуховс. — Суна тешха, ямарт 
ж1аьла аллаза виси хьо.

— Х1аъ, цхьана м1аьргона цу дешнашца ж1аьла сий- 
саз дора ас. Дика ж1аьла тешаме хуьлу шен дений, ц1ен- 
ний. Ткъа хьо ямарт хилла хьайн дена — оьрсийн пач- 
чахьна, ямарт хилла хьайн ц1енна — даймахкана, хьайх 
тешначу адамашна. Х1ан-х1а, Муса, ж1аьла аларх юьз- 
зина ца йолу хьан бакъ ц1е. И миска адамаш дацахьара, 
хьо ларвеш дерриг туркойн эскарш хиларх, ас са док- 
кхур дара хьан. Хьоьца кху хьан вешин а!

Х1етталц цхьа дош аьлла а вист ца хуьлуш шаьлта­
нан макъарна т1е куьг а диллина, шина нохчочунна Де­
ра б1аьрг ца боккхуш 1еш волу лекха, мезалчу дег1ара 
Афока къамела юкъавуьйлира.

— ЛадоЛахьа, Аьрзу, тхо хьоьца адамийн маттахь 
къамел дан г1ерта, ткъа ахь, кхерамаш туьйсуш, 1ит- 
тарш йина ца 1еш, тхо сийсаз а до. Нагахь хьо вицвел- 
лехь а, тхаьш хьо винччу лаьмнашкахь дина а, кхиъ-

на а хиларрий, майраллей, оьздангаллей даьккхича, 
хьол т1ех хила бен оьшуш доцийла а д1ахоуьйту хьуна!

Аьрзу, вагийча санна, ц1еххьана Афокина т1евирзира.
— Шуьшиъ к1илло ву бохург тхуна цкъа дага на деъ- 

на, Афона. Амма тешам, оьздангаллий хьехо эхь хета 
дезара шуьшинна. Шуьшиннан ямартлоно пхи эзар доь- 
зал мацалла х1аллакби кхузахь. Нохчичохь тхан ц1ий 
1анош инарлин чин даьккхира хьан вашас, ткъа кхузахь 
схьакхачарца паша хили цунах. Х1етте а тешам, оьздан­
галлий хьехайо ахь! XIapa адам юхадерзадай я д1ада- 
хийтий айхьа дийриг дай вала, Алхазан Муса.

Шен веше, х1ирийн маттахь човхош, масех дош а 
аьлла, юха Аьрзуна тГевирзира Муса:

— Ас юха а боху хьоьга, Аьрзу, х1инца хьоьца къа- 
мел дийриг я оьрсийн инарла а, я туркойн паша а вац, 
ткъа, хьо санна, махках ваьлла ламаро ву. Хьайна деле 
собар а дехий, дийцина валлалц ладог1ахьа соьга. Х1аъ, 
Аьрзу, ямарт ойланаш лилхина хила а тарло сан даг чу. 
Айса бохург дигахь ца хуьлийла хиъча, шун бохамах 
пайдаиэца дагадеара суна. Ас ойла йира. Оцу ломан 
к1ажа хьовзийнчу нохчашна, царех итт дакъа дича исс 
декъана а латта ца тоара. Оцу хьолехь уын совцур бац. 
Оьрсашна и хаьа. Амма нохчашкара д1адаьккхина латта 
1едало царна духадерзор дац, уьш мацалла лахь а. Лах- 
хара а нисса ах нохчий шайн даймахкара д1абаха деза 
1едалан. Амма уьш бертахь махках бевр бац. Ца хьебеш 
битча а, д1абаха г1оьртича а кийчча керла т1ом бу иза. 
Юха а х1аллак хир бу нохчий. Иаккха суна бакъахьа 
хийтира, инарла Лорис-Меликовс сайна хьалха х1оттийн- 
чу шиннах хьалхарчу новкъа валар. Нохчичуьра пхи 
эзар доьзал д1абаьккхича, цкъа-делахь, дуккха а латта 
буьсучарна мукъадолура, шолг1а-делахь, — xlapa уггар 
коьртаниг дара,— цо уьш к1елхьара бохура керлачу 
т1амах. Цундела ас сацам бира, сайца бахка реза болу

нохчий а эцна, Турде кхалха. Са1дулле а, 1елахане а дий- 
цира ас сайд дагара. Ас цаьршинга да хаийтира айса 
лелориг оьрсийн 1едалца бертахь хилар. Кху хьоле шу 
оьгур дуйла да хаьара суда, Аьрзу. Бакъду, шул хьалха 
кхуза баьхкида чергазой, абазеш, убыхаш, шапсугаш 
суда кхид а ирчачу хьолехь байдера. Амма туркойд пач-= 
чахьо со тешийдера дохчийд дола шаыд дийриг хиларх. 
Дерриг галдаьккхидарг— шайд дозадца болчу махкахь 
шу дитарда оьрсийд 1едал дуьхьал хилар ду. Ткъа 
шайда къастийдчу лаьтта т1е даха шуда а да лаьа. Бехк 
а бац шуд. Дуьйш-дерзош доцчу оду екхачу махкахь 
дукха стаг хеде вер вац. Цуддела, туркойд а, оьрсийд а 
бертаза со дуккха а гГиртира шу кхузахь совцо. Ницкъ 
кхачадц.

Муса цхьада ханда вист да хуьлуш сецира. Лаьттара 
схьаэцна цхьа дакъаделла чамхалг цергаца 1уьйшуш а 
1ийна, Аьрзу вист да хуьлийла хиъча, юха а шеи къамел 
д1адолийра до:

— Х1аъа, Аьрзу, сан бехкенна х1аллак хуьлуш ду шу 
кхузахь. Со 1ехавелира, шу а 1ехаделира. Бехке ву. Сох 
биэкхам иэца луучо, суда эзар шо оьмар еха. Цхьада 
arlop, шуд къила воьжна до дог огуш, вукху arlop, дай- 
махке сатуьйсуш вехачул суда велла д1авалар г1оле ю. 
Ас дуьненахь йоккхучу xlop минотал луьра та1зар дац 
суда.

1ела да тешара Кундуховс дуьйцучу дукханнах. Ам- . 
ма цхьадолчех тийшира. К/ьаьсттана цуьнан т1аьхьарчу 
дешнех. Длина хиънера даймахках валаран, цуьнга са- 
тийсаран къаьхьа чам.

— Тхоьца ц1а верза, — аладелира 1елега цкххьана.
Доккха садоккхуш, г1айг1ане вела а къежна, Гелига

хьаьжира Муса.
— Э, жима къонаха, хьуна и ала бед хаац. 'Гуркош- 

на со кхузахь оьшу, оьрсашна со цигахь а, я кхузахь а

хьашт вац. Туркоша со д1а а хьажор вац, оьрсаша доза- 
нал чоьхьа а волуьйтур вац. Шу-м къайлах-къулах а ц1е- 
хьа те1ар ду, валаза виснарг д1а а кхочур ву, шайн яр- 
ташкахь къайла а ваьлла вуьсур ву. Ткъа со? Со къайла 
вер вац цигахь. Билгал ву. Даймахке сатуьйсуш, вал- 
лалц кхузахь къиза ваха деза сан.

— Муса, хьан цхьана а дашах ца теша со, — злира 
Аьрзус. — Хьайх тешам байина ахь.

— Ас бехк ца буьллу, Аьрзу.
— Хьо вохкалуш стаг ву, хьуна хала хир дац кху­

захь ваха!'—къиза дешиаш кхуьйсура Аьрзус.
— Аьрзу, ма ехьа 1иттарш, сан собарх къинхетам бе- 

хьа! — Къаьхьа мохь белира Кундуховн.— Х1аъа, соь- 
гахь шортта ахча ду! Туркоша со лоьру, царна ч1ог1а 
оьшу со шайн мостаДийн эскарш, т1еман 1илмий девзаш 
инарла волу дела. Цигахь сайна г1енах а гундоцчу дар- 
же кхача мега со кхузахь. Амма х1ун до цунах? Кхузахь 
паччахь хилла вехачул, суна-м лаьмнашкахь къелла ва- 
лар тоьлий. Амма т1аьхьа кхетта-кх.

— Дала хьукма дойла хьуна! Вало, 1ела.
— Собар, Аьрзу, Шу юха дерзо хьажийний со-м!
Масех г1улч ма тессинехь, сецира Аьрзу.
— Хабар ца дахдеш, кху адамашна кхэл кхайкхаяй 

валахьа, Алхазан Муса. Духа ца дерза лийр ду тхо.
— Эрна къа а ца хьоьгуш, духадерза. Оьрсийн пач- 

чахьан омра ма ду, кхуза кхелхинчу нохчех цхьа а юха 
России дозанал чоьхьа ма валийта аьлла.

— Хаьа тхуна. Амма, дозане а хевшина, оха юха а 
дехар дийр ду.

— Шу тергал дийр дац.
— Мухха дирзина а ц1а доьрзур ду тхо.
— Къайлах ц1а вирзинарг Сибрех хьажор ву шу!
— Мехкан Сибрех делира тхо, кхузахь хуьлучул.
— Цигахь керста дина дерзор ду шу! Шун зударий

цигахь шарбалш йоцуш, гауршца лелар бу! Шуи берийн 
берашна нохчийн мотт а, г1иллакхаш а, дин а дицлур ду!

— Тхуна са ма гатдехьа Алхазан Муса. Оха мухха 
1алашдина а тхаьш а, тхешан дин а 1алашдийр ду. 
Пул, Алхазан Муса, хилаза ца дериг д1адоладе вай.

Декъий ца хьахь, дийна тхо юха дуьгур дац аш. 
«Ванах х1ун де-те ас? — хеттара Кундуховс шега. —. 
Герз айача? Х1ан-х1а, х1ан-х1а. Цул д1абохуьйтур ас 
xlopui. Х1окхарна гергахь со ламанхо, х1окхеран дуьхьа 
махках ваьлларг, х1окхеран г1айг1а бан г1ертарг хилла 
виса веза...»

— Ма дийцахьа,' Аьрзу, шу юхадерзо дагахь хилча, 
со 1ийр вацара хьоьца xlapa захало дуьйцуш. Ас-м шу 
д1адохуьйтур дара, туркоша дозане дуьтур дац. Цара 
дитарх, оьрсаша чоьхьа а довлуьйтур дац. Суна хууш 
ма ду, шуна дуьхьал шина a arlono цига инзаре дукха 
эскарш оьзнийла. Ас аьлларг дай, юхадерзийша, Аьрзу. 
Суна лаац оцу пекъаршна дуьхьал герз даккха. Амма, 
дозанехь шух къинхетам бийр бац кхара а, я вукхара а. 
Цул, кхузахь а совций, кхара бохург дейша...

— Иолах эскарехь г1уллакхий? — к1оршаме хаьтти- 
ра Аьрзус. — Цигахь оьрсийн паччахьо тхо санна, кху 
хонкаран махкахь цхьанахьа туркоша б1арздина г1уьтту 
къаьмнаш ц1ийла керчош лелий? Хьуна а, хьан керлачу 
дайшна а моьтту хир ду, шайн мохк, доьзалш, шайн си- 
нош лардеш дезткъа шарахь ц1ий 1снийна нохчий ц1ий- 
га марзделла акхарой ду? Х1ан-х1а, Алхазан Муса, тхо 
хир дац цхьацнан а леш, цхьаннан а йолахой. Иштта 
д1аала ахь туркойн паччахье. Марша 1айла хьо!

Меллаша къилбседехьа буьйлабеллачу наха цхьа 
чаккхарма некъ бале, царна т1аьхьакхиира, юххе ваьлла 
бере а волуш, ши Нудалкх. Генара б1аьрг ма-кхийтти 
вевзира 1елина Мусин ваша Афока.

— Мусас некъана xlapa ши г1удалкх кхачанан сур-

саташ даийтина шуна, — элира цо Аьрзуна т1е а веа- 
на. — Х1орш д1аэцар а дийхира цо. Юха а дийхира цо, 
аса а доьху шуьга, тхойша воина дага ца лецар. Дика- 
ниг дечуха лийлира-кх тхо. Шуи дегнаша лоьхург лойла 
шуна дала. Дала шен къинхетамах ма дохийла шу а, 
вай дерриге а!

Шина салтичо г1удалкхаш яссоре а ца хьоьжуш, юха- 
озийна говр ма-йоьдду лаьллина, некъо гола тухучохь 
къайлавелира Афона...



10-Г IА К О Р Т А

Лаьмнашна т1ехьа лиьмнаш ду, мархаша 
хьарчийна,
Балано 1аьвдина, довха ц1ий хуьйдина. 
Цигахь вайн къинхетамо 
Схьадаьккхина мецачу къехойн долахь мел 
дере —  маршо а,
Экха санна, хьийзабо...»

Т. Г. Шевченко «Кавказ».

Ш и  к1ира дара 1елаг1ар Арпачайна уллохь совцийна 
лаьтта. Нохчий дозанна т1е ца буьтура туркоша. Цара 
т1ебитича а, уьш дехьа ца бовлийта, вукху arlop сема 
лаьттара оьрсийн эскаран отрядаш. Даймахка ц1а дер- 
зийтахьара аьлла, Турце кхелхинчу берриг нохчийн ц1а- 
рах дехар эцна Аьрзу коьртехь Михаил Николаевичана 
т1е, Тифлисе вахна итт стаг а дегнаш иэгна вухавирзинера 
селхана. Ткъа юханехьа оьхучу нохчийн тоба денна стам- 
лора. Уьш тера а бацара ах шо хьалха кхузахула чекх- 
бевллачу нохчех. Х1етахь, къен белахь а, х1инца санна, 
беркъа, догТмаш гуш бацара. Х1етахь уьш богТура вор- 
данашца, т1аьхьа тийсина даьхний а долуш. Аьтто бара 
къенаниг, цомгашниг, бер вордана хаон. Х1етахь церан 
берриг бахам шайца бара. Миска бахам. Миска бара це­
ран бахам шайн даймахкахь . Оцу къеллех, мецачу 1о- 
жаллех, оьрсийн паччахьан 1едалан къизаллех бевдда 
баьхкира уьш кхуза. Баьхкира, шайн бе-боцу бахамаш, 
кхелхина боьлхучарна аьттонна аьлла, 1едало х1етта Не- 
сарехь, Шелахь ехкинчу базаршкахь 1аламат борах д1а 
а боьхкина. Халкъе беанчу бохамах баккхийбера, цунах 
пайдаиэца юкъ йихкинарш. Кхалха кечбеллачийн сал-

89



пал, даьхний, бахаман г1ирсаш оьцуш Нохчичухулий, 
Г1алг1айчухулий буьйлабелла лелара гонд1арчу къаьм- 
нийн совдегарш. Мах ца къуьйсуш д1абоьхкира наха 
шайн бахамаш. Схьалуччух. Царна ахча оыпура. Хонка- 
ра махка кхелхачо оьрсийн 1едалера паспорт даккха деза- 
ра. И паспорт ца лора, т1едог1учу ткъа шеран пачхьал- 
кхан налог а, бера а д1а ца такхахь. Т1аккха а ца хуь- 
лура чомахь г1уллакх. Кхаъ бала безара: 1едалан чинов- 
никашна, юьртдена, пурстоьпана, «юкъалелачарна». Цун- 
дела йоьхкира шайгара д1аоьцург, герз, дой доцург. Ма- 
хуьллу даьхни кхоо а г1ерташ. Амма, к1езиг вара и до- 
луш да.

Х1аъа, дозанал сехьабовлуш къен хиллехь а, жим- 
т1ама х1ума дара. Т1ехь, когахь, герз, зударийн кочахь, 
лергех, пхьаьрсех дашон, датон х1уманаш а... К1езиг де- 
лахь а, ялта а, хьайбанаш а. Барта схьадийцарехь уьш 
меттигерчу бахархойх ларбо а бохуш, амма дагахь — на- 
гахь дохкобовлахь юха ца берзийтар а долуш, кхо бутт 
хьалха кхуза, Арпачай, дозанс схьабалийра уьш оьрсийн 
эскарша. Пхи эзар доьзал. Ткъе барх1 тобане а бекъ- 
на. Вовшах ца кхетийта xlop тобанна юккъехь ши- 
на-кхаа дийнан некъ а буьтуш. Кхузахь оьрсийн 
эскарша, xlopa тоба, бежнаш санна, адамаш да- 
гардеш, д1абелира нохчий туркойн эскаршка. Х1е- 
тахь, дегнаш даймахкахь дитина гена схьабаг1ахь а, 
т1ехиндерг къайлехь латтахь а, дегнийн к1оргехь богура 
дегайовхонан суй. Цаьрга дийцинера Хонкаран-махкахь 
царна къастийна, церан даймахкарниг санначу исбаьхь- 
чу 1аламо кхалийна, токхе латта а, кийчча х1усамаш а ю 
бохуш. Х1ан-х1а, и дийцина ца 1а. Царна шайн б1аьр- 
гашна гина хонкаран паччахьо нохчашка яздина кехат. 
Xlopa эвлахь юьртан моллас, рузбана гулбеллачу наха- 
на дешнера иза. Амма цхьанна а дата ца догГура, мол- 
ланаша доьшуш лелориг цхьа-ши шо хьалха туркойн

султана малхбузера ламанхой шега дГабоьхуш язйина 
прокломаци, схьа а лехна, Тифлисехь нохчийн ц1арах то- 
йойтуш Лорис-Меликовс зорба а тохийтина, нохчашла 
даржийна аьшпе кехат хилар. Цигахь шайна ялсамани 
хир ю бохучух-м ца тешара уьш. Делахь а, моьттура 
шайн даймахка йоьссина харцо, къелла, къизалла кхе- 
чухьа хир яц. Цхьана моттарДанех ца 1ехавелча вер ма 
вац стаг шен ц1ийнах, винчу махках. Паддайнера. Са- 
тийсира, цигахь мукъане а маьрша, машаре дахар ка- 
роре, шайн динерчу паччахьера орца хиларе, мацца а 
делан г1оьнца, оьрсийн паччахьан 1едал цигара д1ада- 
лахь, юха ц1а дерзаре.

Амма царна оцу бехачу некъаца цхьаннахьа а ца ти­
ра шайл башха г1уллакх таделла адамаш. Гуьржий, 
оьрсий, эрмалой, курдой туркой... Нохчичул церан Дех- 
даьлла хьал — уьш шайн махкахь 1аш хилар дара. Ял- 
самане яцара цхьаннахьа а. Дуьххьал д1а паччахьо б1арз- 
бинчу царна моьттура бусалба туркойн паччахьо шайн 
дог лохур ду. XIapa дуьххьара а дацара. Шайх Мовса- 
ран заманахь дуьйна схьа уьш даима хьуьйсура къилбе- 
хьарчу орцане. Дезткъа шарахь. Амма царна ца кхечи- 
ра бусалба паччахьан орца. Цхьа стаг а, молханан чим 
а, цхьа хьостам а. Ца кхечира царна я туркойн а, я оьр­
сийн а паччахьашна к1ел совца ца лаарна. Царна, ла- 
манан аьрзошна санна, парг1ат, маьрша баха лаарна.

Х1аъа, белла уьш, мозий санна. Мацалла, махкалла 
дина а. Дийнахь-бусий ши б1е, шиъ ах б1е леш* Даймах- 
кара еана миска къелгаш меттигерчу бахархошна д1а- 
йоьхкина бевлира уьш шаьш схьакхаьчна бутт балале. 
Бераш мацалла ца далийта Дерташ. Амма, церан Дел- 
хигех лучу кана макхей, барцей саца ма ца лора, бага а 
Даттийна, хьалха мацалла а яьккхина, саьрмик санна, 
Даьхьа Дешерша къиза 1ожалла. Юха ца йолура иза, 
туркойн 1едало кхелхина баьхкинчарна нуьцкъаша лучу

carlex. Ткъа, нохчашна да лаьара, шайн бераш туркойн 
мехкадайшна дацо дохка, шаьш йолах салт бийла, шаьш 
санначу, мисканийн ц1ий 1ено. Цхьаберш белира шаьш 
1охкучуьра меттах да хьовш, я азаллехь яздинчух девр 
дац бохуш, я меттигерчу керстанашна къолаш, талораш 
деш шайн сий да дайархьама, я шайна х1оьттинарг дуь- 
ненан къемат де хеташ. Цхьаболчара, мацалла да бала 
а, дукхахдерг шайна хиллачу бохамах бекхам иэца rlep- 
таш а, талораш дора х1уманна а бехке боцчу меттигер­
чу бахархошна. Муш шахьарна шозза т1елатар дира да­
ра. Цхьадика, д1ий 1анор доцуш д1адирзира уьш: Эххар 
а, цхьаберш даймахка юхаберза йинчу ч1аг1онца новкъа 
бевлира, 1аьржа 1ожалла оду хийрачу махкахь да иэда, 
даймахка боьдучу новкъахь т1еэца реза хилларш.

Х1инца уьш дозане кхаьчча. Церан ирсана а, докъа- 
заллина а юккъе х1оьттина бу гуш боду лекха берд. 
Х1ан-х1а, церан дахарний, 1ожаллиний юккъе хГоьттина 
лаьттара и торг1ала б1ог1ам...

Генарчу даймахко шена т1еийзабора уьш. Иза бара, 
чохь са доцуш санна гучу, церан дог1мийн чархашна 
ницкъ лург, уьш къилбседехьа д1абуьгург.

Амма оду бехачу новкъахь т1аьхьа кешнийн баьрз- 
нийн лар юьтуш кхуза кхаьчна и адамаш, и ши эзар ялх 
б1е 1индаг1а сацийна оду лаьттачу торг1ал б1ог1амо. 
Цунда дехьа бара церан даймохк. Ялх бутт хьалха шена 
букъ тоьхна, тилла дахана шен бераш т1едоьхуш. Даима 
церан лерехь декара царний бен да хуучу маттахь до бе- 
чу кхайкхаман аз. И царна гора маьлхан а, беттан а сер- 
лонца. Иза царна хезара мохан эсалчу тулг1еца, шовда- 
нийн декарца, олхазарийн шакаршца, шайн сингаттаме- 
чу иллешца техкачу хьаннашца. Па-бацо, дорцан yrla- 
ро — дерриге а 1аламо д1а мел хьаечу меженца кхай- 
кхам шайга кхийдабо моьттура.

ХЬгнца и к1айн-1аьржа мохане б1ог1ам лаьтта

царна юккъехь мокхазан берд хилла. Цул дехьа церан 
дахар ду, сехьахь — 1ожалла. Амма, буйнахь шийла герз 
а къуьйлуш, т1улгийн йолуш санна, къинхетамазчу 
яххьашца, оцу б1ог1амна дехьа а, сехьа а лаьттачу сал- 
тийн кхин ойла ю. Туркойн ойла яц х1орш оцу б1ог1амна 
т1е бита. Ткъа дехьа лаьттачу оьрсийн ойла яц цхьа ког 
а России лаьтта т1е ловзийта. Иштта ду шина а мехкан 
паччахьийн омра.

Иза дика хаьа оцу ши эзар ялх б1енна. Амма царна 
кхин цхьаъ а хаьа: оцу б1ог1амал сехьахь дисахь — 
шаьш дерриш лийриг хилар, т1ех довлахь—ах мукъна а 
далаза даймахка д1акхачаре догдохийла юйла.

Цхьа к1ира ду цара, шаьш ц1а дерзийтар доьхуш, 
дозанерчу туркойн а, оьрсийн а инарлашна кара куйнаш, 
корталеш детта. Туркоша бехк оьрсашна т1е тоьтту. Ца­
ра довлийта бахахь — дехьа довлуьйту шаьш боху. Ам­
ма вукхара аьттехьа а ца дуьту. Шаьш цкъа а оьрсийн 
1едало аьллачул т1ех девр дацара бохуш а дийцира. Ре- 
за ду, Нохчнчу а ца доьрзуш, шайн доьзалшца кхечухьа 
даха а. Кху жоьжахатара д1адовлийтичхьана.

Амма къинхетамза ду сардалан дог. Т1улган долуш 
санна. Т1улг а бешаш ма хуьлу дуккха а хиш т1е 1енча. 
Амма, оьрсийн паччахьан вешин дог дашалац оцу бе- 
рийн, зударийн б1аьргех дог1анха 1еначу б1аьрхишка.

Церан цхьаъ бен некъ бац: бертаза дозанах дехьа
довлар.,.



1 1 - П А  К О Р Т А

« Халкъаш, 1ама царех, маьрша диса луу 
адамаш стенна хьцьнаре хиьли...»

К- Маркс.

Д ерриге а хилира 1ела ойла ян а кхиале.
Хьалхарчу буса хан яллалц кхеташонаш еш къий- 

синчул т1аьхьа массеран а цхьанабартаца садам хилира, 
нагахь бертахь да довлийтахь, бертаза дозанах дехьа 
довла. И садам тГеоьцуш дукхахболчара догдохура до- 
занехь долчу шина а аг1онан эскарша, оду цомгушчарна, 
мацаллой, махкаллой, баланаший, мангало буц санна, 
хьоькхуш кхачош лаьттачу оду адамашна аьлча а, оду 
адамийн г1аларташна дуьхьало да яре. Дуьхьало яхь а, 
герзаца йийр яд. Хьанна хаьа, ирх-пурх а шайн махка 
д1акхачале новкъахь белла а х1орш кхачалур бу аьлла, 
д1ахеца а мегий уьш-м. Герз дуьхьал даккхахь? Х1умма 
а дац, доккхий шайна. Кху дозанехь уьш а буьтур бац, 
юхаберзийча а уьш лийр бу. 1азап а хьоьгуш, дай-на- 
нойн—берех, берийн дай-нанойх дог а 1ийжаш к1ез-к1е- 
зиг лечул, кхузахь цхьана дийнахь, я сехьарчийн, я де- 
хьарчийн карах белла д1абовлар г1оле ю царна.

Оду мехкан 1аламо а да бора царех къинхетам. Х1ор 
де а дог1ура юькъа дохк т1ете1аш, я гуттар серсаш, я,

серий саниа, дог1а детташ. Амма тахана и хаза деънера. 
Ламанан дукъа т1ехула хьалаайабеллачу малхо дог1- 
маш а, дегнаш а дохдора адамийн. XIope а ч1ог1а тешна 
вара, сийсара шайн хилла садам дала къобалбина хи- 
ларх.

...Ткъе барх1 тобане а бекъна, махках баьхначу нох- 
чех, 28-чу апрелехь уггар хьалха Нохчичоьнна букъ тоьх- 
начу тобанца болу 1елаг1ар, 17-чу июнехь Арпачайна ге­
на йоццуш йолчу Хазапински заставехула дозанал сехьа 
а баьхна, туркошка схьабелира. Тахана октябран вуьр- 
х1итталг1а де ду. Нисса биъ бутт хьалха, кху жоьжахате 
чу-м атта битира уып, х1инца арабовлуьйтурий техьа?

1865-чу шеран вуьрх1итталг1а октябрь.
Я массо велла кхузахь вожа, я, дозанал дехьа а девл- 

ла, нана-Нохчичу кхача садам бина, меллаша дозанна 
т1е волавелира ши эзар ялх б1е нохчо. Къений, къоний, 
зударий, берашший.

Оду йоккхачу тобанна цхьа чаккхарма хьалха вог1у- ' 
ра кера лаьцна к1айн байракх йолуш итт стаг. Церан 
керахь а, дег1аца а цхьа тайпа герз дац. Яьстина, зуда- 
рийн санна, хецна ю г1одан яккъаш. Уьш — юха а цкъа 
машарна хьалхабаьхна векалш бу. Ткъа, важа висина 
ши эзар ялх б1е стаг, аьлча а, и адамийн 1индаг1аш, 
юкъ-кжъа кера лецна к1айн байракхаш а йолуш, мелла­
ша ког боккхуш, ламанан басеца ч1уг етташ, царна т1аь- 
хьа вахвеллера...

Хьалхарчу оду иттанца вара Аьрзу а, 1ела а.
Массарна хьалха, г1ожа т1е йихкинчу к1айчу чалба- 

нан кийсиках йина байракх а айбина воьдучу Аьрзун 
к1ажаш хьоьшуш тГаьхьауьдура 1ела.

1елина геннара дуьйна гора гу т1ехь, некъа т1е а ер- 
зийна лаьтта яккхий тоьпаш. Царна уллохь а, т1ехьа а, 
зингатийн туьйлиг санна, и гу сийсош, туркойн г1ашсалт, 
дошлой.

«Доза д1анехьа ду, ткъа яккхийчу тоьпийн юьхьигаш 
шайн махкана чоьхьа ерзийна цара, — дагахь цецвелира 
1ела.— Ванах, тхуна т1е тоха-м ца бохку хир бух1орш?»

Д1а мел боккхучу когада уьш герга г1ертара оду тур- 
койн эскарна. Царех схьакъаьстина цхьа ах б1е дошло 
1елаг1арна дуьхьал а веана, х1окхарна т1екхаччале се- 
цира. Х1инца шера къаьстара церан сутара яххьаш. До- 
занал дехьара схьа, кхара лелочуьнга хьуьйсура оьрсийн 
салтий. Ша дуьненчохь даьккхинчу оду ткъе дейтта ша- 
рахь тахана дуьххьар даг чу кхеравалар иккхира 1елина. 
Хьалхахьа лаьттара герзах доьттина, дуьзна терсаш, 
ц1ийна бага а кховсийна, лата кечделла шина паччахьан 
эскарш. Ткъа х1орш, ши эзар ялх б1е адаман чарх юк- 
къера къонахойн машаре сатуьйсуш, шайн керара герз 
зударшка а делла, уьш т1ехьа лоцуш, хьалха а бевлла, 
оду буьрсачу ницкъана т1е бог1ура. Царех х1ораннан а 
даг чохь ч1аг1о яра цхьа ког а юха ца вала. 1уьйренан 
мелчу мохо т1екхоьхьура тГаьхьарчийн г1ийла мукъам:

н ...Нам чехка олхазар, Нохчичу хьо додахь, 
Маршалла луш ала тхан муъма вежаршка 
Даа рицкъа ва доцуш, дийша мотт ва боцуш 
Тхо лелаш ду алий, кху пана ва махкахь.

Буьйсанна хьаннашкахь бух1анан мохь хазахь, 
И буйла хаалаш нохчочун шийла мохь, 
Ииш-вешех, юьртаха, даймахках хаьддачу, 
Т1аьххьара сауьйзуш ша цаьрга кхойкхучу.

Шаын миска х1усамашка сарахь чудирзича, 
Буьйсанан олхазар мохь хьекха долалахь, 
Хийрачу кху махкахь хеназа кхелхинчу 
Декъазчу тхан синойн мохь буйла хаалаш.

Шийлачу буьйсанна борз yrly ва хезча, 
Алалахь ма мотта мацалла и yrly,
И уг1уш ю ала ардангах хадарна,

\ Тхо цунах тарделла лелаш ду алалахь...

Шеи сих ца кхоьру иза, ткъа хьалхавогГучу вешима, 
Аьрзуна цхьаъ хиларх вогу., И цхьаъ бен ваша вац 1е- 
лин. Я церан ц1ийнах а ца висина и шиъ воцург. Аьрзух 
хадахь, дерриге йиш-вешех ваьлла, г1аж санна, цхьалха 
вуьсу иза доккхачу дуьненахь. Амма, тахана х1унда боьс- 
сина цуьнан даг чу и к1илло кхерам? Дуьззинчу ялхийт- 
та шеран xlop дийнахь, xlop сохьтехь, xlop минотехь ба­
ра царна кхул а луьра кхерам. Мостаг1чунна чухохкучу 
хенахь даима хьалха хуьлура цаьршиннан дой, т1екхаьч- 
ча — т1ом уггар буьрсачохь, юхадовлуш — массарал 
т1аьхьа хуьлура и шиъ. Оцу ялхийтта шарахь йиллина 
д1а—хьалха а, т1аьхьа а, массо a arlop а, массо ханна а, 
шен сутара бага а г1аттийна, царна т1ег1ертара и 1ожал- 
ла. Амма б1аьрнег1ар тухучу юкъана а 1елин даг чу к1ил- 
лоллий, кхераваларрий ца доьссинера. Х1етахь цунна хаа 
ма-хаьара, шайна хьалха верг шайх лата, шаьш дайа, 
шайн мохк д1алаца, шаьш лолле дерзо, шайна 1азап до- 
хьуш веана мостаг1а вуйла. Цундела иза массо мино­
техь кийча хуьлура дерригенна а. Иза ларвора цуьнан 
кадечу, нуьцкъалчу дег1о, семачу лергаша, ненан 1унал- 
ло — даймехкан 1аламо. Мацвелча вузавора, шелвелча 

вохвора, чевнна дарба дора, мостаг1чух къайлавоккху- 
ра. И нана-даймохк бара оцу дезткъа шарахь цара 
ницкъ оьцу кхачалун Доцу хьоста. Цунах д1ахаьдда уьш 
тера бу хеназа ненан некхах даьккхинчу берах, г1одах 
д1ахадийначу марг1алх, хи чуьра аратесначу ч1ерах... 
Амма, муьлаш бу техьа царна хьалха лаьтта и туркой? 
Доттаг1ий бу, я мостаг1ий? ДоттаДий боцийла-м хиъне- 
ра, мостаг1ий ма хилахьара!...

Х1ун ду а хаац, тахана, иэккха санна, детталора дог 
готтачу кийрахь. Цкъацкъа ойла хуьлура, Аьрзу т1ехьа 
а лоцуш, хьалхавала. Амма, воккхачу вешина хьалхава- 
лар а Диллакхехь ца дог1ура. Воккхах волу ваша хила- 
рал совнаха, кху махкахь дала а, наха а д1атеттинчу

нохчийн nxii эзар доьзало баьчча вина хьалхаваьккхина 
ма ву Аьрзу.

1елас xlepa б1аьрг ца боккхура вешина. Шуьйра бел- 
шаш, юткъа г1одаюкъ, деха пхьаьрсаш, буто хенан маь- 
1игаш, хебаршка ихна оза к1есарк!аг, месалчу куйна 
к1елхьара схьакъедда дуккха а хенахь дуьйна башазчу 
коьртан сира чоьш. Цуьнан шовзткъа шо а дац. 1елел 
дийына ши шо воккха ву. Ялх бутт хьалха бацара оцу 
коьрта т1ехь цхьа а къоьжа чо. Ткъа х1инца йис йилли- 
ча санна бу. Кьежвелла. Халонаша аьхна цуьнан майра 
юьхь, лекха хьаж. Амма дег1 ду, ч1у санна, нийса, элда- 
ра. Kloprre хьела эгнехь а, къонахаллех дуьзна догу 
хьекъале б1аьргаш.

«Къежвелла... — боху 1елас ша шега. — Ас-м зуда а 
ялийра. Ши к1ант ву ц1ахь. Ткъа xlapa къежвелла бе- 
заман марзо ца оьцуш... Я аллах1, х1ай веза дела, 
1алашвелахь сан цхьаъ беи воцу ваша...»

— Совцал!
Векалийн некъ лаьцна лаьттара, хьалхаваьлла кхо 

эпсар а волуш, даьхначу таррашца ах б1е гергга дошло.
— Мича г1ерта шу? ■— к1оршаме хаьттира, кхааннех 

хаза хьовзийна 1аьржа мекхаш долчу верстанчу эпсаро, 
байракх керахь хьалхавог1учу Аьрзуна т1е а вирзина.

— Шуна ца хаьа, тхо тхешан махка г1ертийла? — 
хаттар дира Аьрзус, дукха хийцам боцуш туркойн мат- 
таца бог1учу г1умкийн маттахь.

— Ткъа, бакъо хьан елла шуна?
— Аш а, де'хьарчу оьрсаша а и бакъо яларе догдо- 

хуш ши к1ира даьккхи оха кху Арпачайхь, ерзанчу стиг- 
ли к1ел. Кху шина к1ирнах масех б1е стаг велла тхан.

— Х1инца х1ун до аш? — ца лоруш, к1оршаме хет- 
тарш дора эпсаро.

— Къилбаседехьа д1адоьлху, тхешан махка.
Кхааннах ши эпсар г!адвахана велавелира.

КхозлагГниг, къонанпг, парна реза воцуш хьоьжу- 
ра.

— Кхузахь леш кхачош лаьтта тхо, — шен декхар 
дерг дуьйцура Аьрзус. — Схьакхелхинчу тхан нахах 
доьалгГа дакъа бен дийна ца бисина. Дийна биснарш а 
буй ткъа дийна? Шуна го-кх xloprn. Даймахках, шен хал- 
къах хаьдда стаг велла ву, цо мел дика хьегахь а. Тхо 
сингаттамой, мацаллой, цамгарший х1аллакдо кхузахь. 
Шуи а, оьрсийн а 1едало 1ехийна тхо. Цунах кхетта нах.

Шолг1ачо, тур санна, хьаьвзана мара а, нилха ме- 
кхаш а, ц1ена яьшна маж а йолуш, ийзинчу опиумо 
б1аьргийн нур дайинчу, озачу эпсаро д1анехьа, гу т1е 
п1елг хьажийра.

— Д1огахь лаьтта яккхий тоьпаш а, царна уллора 
салтий а гой шуна? Кхин д1а аш ког баккхахь, шуна 
т1е тоха аьлла, дина омра ду цаьрга. Царна т1ехьа пхи 
ззар дошло лаьтта, шуна т1е хахка кийчча. Церан де- 
къашна Дехулий бен тхан дозанал дехьа а девлла, гау- 
рийн махка ког буьллур бац аш.

1ела цуьрриг шек вацара, эпсаро дуьйцург цара ден 
дерг хиларх. Иехдика евзинера цунна церан къиза 
амалш. Х1етте а Аьрзус кхин дуьйцура:

— Тхо девнна ара ца девлла, эпсар. Ца го хьуна, 
тхох цхьаннан а юкъах, атталла, шаьлта а яц. Т1ехула 
т1е — кху дуьненахь мел долу герз караделла д1ахецча а, 
цуьнца шуна дуьхьало ян дег1ехь ницкъ болуш оцу йок- 
кхачу тобанна юккъехь б1е стаг а вац. И нах я кхузахь 
лийр бу, я белла кхачабаллац къилбаседехьа д1аоьхур 
бу. Юханехьа ког боккхур бац, эпсар.

— Ас аьлла шуьга, нагахь кхин д1а аш ког баккхахь, 
оха, мозий санна, дойур ду шу! — Дечевхира векъана 
эпсар.

— Аса боху шуьга, оцу наха кху дозанехь бала, я де­
хьа а бевлла, къилбаседехьа д1абаха сацам бина.

— Делахь лийр ду-кх шу кхузахь!
— Тхуна герз айба дохку шу? — юкъавуьйлира 1е- 

лина уллохь лаьтта Чора. — Вай-х цхьана дала кхоьл- 
лина, цхьана умматехь бусалба вежарий ду? Оцу миска- 
чу зударийн, берийн, баккхийчу нехан ц1ий 1ано ойла ю 
шун? Аш тоьхча, дан ц1ий дац церан дог1машца. Уьш 
халла синоша сийсош чархаш ю. Д1адахийта тхо.

— Мича?
—Тхайн даймахка. Нохчичу.
— Даймохк мичхьа ю шун, саг1адоьхургаш! — чуь- 

равелира верстана эпсар. — Шу к1иллош лаьхккана мах- 
ках а яьхна, цига охьа ца хевшина оьрсий? Юха шу цига 
хьан дуьту? Гаурийн паччахьана шайнаш, шайн динехь 
берш бен ца беза. И хаьий шуна? Кхузарий, Пажареха- 
рий маситта эзар эрмалойн доьзал д1абнгна цо. Х1ордал 
дехьара тхан керста ялхой а кхалхийна шен махка. Шен 
керстанаш д1абуьгу, бусалбанаш схьалоьхку. Цо д1а- 
бигна керстанаш юха ца г1ерта, ткъа шу, бага са а кхаьч- 
на, д1аг1ерта!

— Цигахь тхан даймохк бу!
— Цу т1е, шун 1едал а ду, оьрсийниг санна, къиза.
— Сацийта, мунепикъ!
— Собаре хилал цхьа жимма, — вистхилира, х1ет- 

талц тап аьлла хилла къона эпсар. — Шуна х1унда ца 
хаьа, оха д1адахийтича а, дехьа лаьттачу оьрсийн эскар- 
ша шаьш дехьа довлуьйтур дацар? Цул меллаша юха- 
дерзийша, тхо къила а ца духкуш. Х1ун ду шуна цигахь 
оццул марзделларг? Д1адахча а ду-кх шу оьрсийн пач- 
чахьо Сибрех лохкур. Цигахь шелонна лийр ду. Дийна 
диснарш керста дине а дирзина, хьакхарчий а юуш ле- 
лар ду. ТГаккха дуьненах а, эхартах а довлу шу.

— Кхузахь х1аллакьхуьлучул, я даймахке са а туьй- 
суш дехачул Сибрех даха а, керста дине дерза а реза ду 
тхо! — иэккхийтира 1елина т1ехьа лаьттачу цхьаммо.

— Сацийта, хьакха! — ulorla туьйхира векъначуэп- 
саро. — Цул, Говдалш, оха боххург де, шайл хьалха кху- 
за кхаьчна важа ламанхой санна, тхан эскаран мог1арш- 
ка х1итта. Шайн йолал сов, маьхза даа мерзаниг, т1еду- 
ха диканиг, х1уьлла1уьнан мехкарий санна хаза, денна 
хуьйцуш лело керла-керла зударий хир бу. Т1ехула т1е, 
х1ордал дехьара керстанаш тхан кота к1ел латто rlo деш 
х1онц южур ю шуна. Къаьсттана хаза хуьлу церан зу­
дарий. Ткъа дукха хан ялале оха шуна rlo дийр ду шайн 
мохк маршабаккха. Оха бохург дахь, элий санна, дехар 
ду шу, ца дахь, кузахь лийр ду.

Собаречу Аьрзус к1оршаме вела а къежаш, ладоьг1у- 
ра векъанчу эпсаран къамеле, амма собар доцу Чора 
оьг1азе чуг1оьртира.

— Тоийта! И зурма тхуна лоькху дукха хан ю. Хьал­
х а — эмин Мухьлис-пашас, т1аккха, Нуьрсет-пашас, юха 
Алхазан Муса-пашас! Тхо схьакхаьчначу шолг1ачу дий- 
нахь дуьйна! Цкъа-делахь, xlapa берригмохк ашдашо 
бина тхайна схьабелчи а, тхох шун йолахой хир дан, 
Тхешан даймохк, маршо, тхешан доьзалш, синош лар- 
деш маситта шарахь оха тхайн а, мостаг1чун а ц1ий 1е- 
нийча, шуна-м дер моьтту тхо шаьлтачаш ду. Оха-м 
тхешан махкара девлла дахана цхьаннан а ц1ийн 
т1адам ца 1анийна, атталла, тхешан мостаг1чун а. Оьр- 
сийн паччахьо тхан къам санна, цхьанхьа цхьа 
миска керстанаш хьийзочу шун паччахьна оха 
rlo даре догдохура аш? Х1ан-х1а, оха цкъа а т1елоцур 
доцуш пхи х1ума ду: лоллий, саг1адехар, шаьлтачаллий, 
ямартлой, тешнабехк. Шун мохк гаурех маршабаккха 
оха rlo дийр ду шуна тов! Д1адаханчу дезткъа шарахь 
тхуна rlo ца оьшуш 1ийра шу? Х1ан-х1а! Лергаш та1ий- 
на 1ен атта дара! Дага-м ца даьхкира шуна тхо, итт- 
цхьайтта шо хьалха оьрсашца шайн т1ом болабаллалц, 
цара шайга шарбалш яшаяйтталц! Баккъал аьлча, кху

махка кхаччалц, тхуна моьттура шун кийрахь бусалба 
дегнаш ду, шуьгахь ницкъ бу, аш дуьйцург цхьа дош ду. 
Уьш дерриг харц хиллера? Цкъа-делахь, оьрсечул цуьр- 
риг къинхетаме дац шун 1едал. Шолг1а-делахь, тхуна 
дан rlo-м муххале а дацара шун, шаьш ду шу нахера rlo 
оьшуш. Кхозлаг1а-делахь, кхузара бусалба вежарий бев- 
зинчул тГаьхьа оха сатесна, ц1а а дирзина, керста оьр- 
сашца цхьана лулахь, машаре дахаре. Кхийтин, шун бу­
салба туркой, цигахь а, кхузахь а — тхуна мел гинчу 
меттехь — вовшашца къуьйсуш кхиъна харцой, къизал- 
лий, ямартлой ю. ДГадовла новкъара, тхешан махка 
д1адахийта тхо!

— Чора, вон ма ала! — доттаг1чун аг1онах муьшка 
йира Аьрзус. — Дов долийча вай тоьлар дац кхузахь. 
Амма х1аллак хир ду. ТГаьххьара минот хГотталц ма- 
шар бийца беза вай.

Чорас корта хьовзийра.
— Х1ан-х1а, Аьрзу, машар хуьлучу т1ера дГадаьлла 

xlapa, — оьгГазвахар т1ехдаьлла, вехьара Чора. — 
Х1орш къинхетам боцуш адамаш ду. И суначул дика 
хьайна хуъушехь лела хьо. Ца го хьуна тарраш а даьх- 
на, чухахка кийчча дойшна тГехь 1а дошлой. Ца го хьу­
на, яккхийчу тоьпашна уллохь лаьттачийн керахь к1ур 
туьйсу милташ?

ХГетталц шен вешина а, кхаа эпсарна а т1ера б1аьрг 
ца баьккхинчу 1елина, хьалха д1ахьаьжча гира цхьаннан 
омре ладоьгГуш герз керахь лаьтта туркойн эскарш.

— Совца! Совцаде и жГаьлеш! — мохь хьоькхура ве- 
къачу эпсаро.

1ела т1ехьа хьаьжира.
Х1орш машар бан гГертташехь тГекхиира тГаьхьа 

бог1у нах. Чов хилла, дала шен тунгари чу текхачуэкха- 
нах тарделира Длина и адамийн татол. Ши эзар ялх 
б1е адам. Зударий, бераш, къенаниш. Чуэгна б1аьргаш,

оза якъаелла яххьаш. Хьокха т1е оьхкича санна хетара, 
церан иръеллачу белшашна т1ехь кхозу мацах цкъа хил- 
лачу бедарийн т1елхигаш. Хала дара и т1елхигаш цхьа- 
на хенахь чоьэш, г1овталш, вертанаш, башлакхаш хил- 
ла ала. Кхин а хала дара и адамаш цхьа масех шо хьал- 
ха дуьнен чохь ц1е яххана майра, каде, говза тГемалой 
хилла бохучух теша. Чохь са доцуш санна, севцца, кхоь- 
лина б1аьргаш, евлла яххьаш кенах тарделла кортойн 
чоьш. Дукхахберш коггаш 1уьйра, важаберш не1арма- 
чийн бахтарш когахь. Мацалла г1елделла, т1ехь дерзана, 
мажделла, п1ендарш, пханарш т1е а девлла, куьйгаш а 
лаьцна юххе даьхний, гехь, мараххьий бераш. Дакъа 
кешнашка иэцна боьлхуш санна, тийна, кхоьлина, мел- 
лаша т1еоьхура уьш. Схьагарехь, хийлазза шен куьйга 
къиза кхиэл йина векъана 1аьржа эпсар а лаьттара бо- 
хамаша иэрчадаьхначу оцу адамех цецваьлла, шен кара- 
ра юьйлина тапча а йицъелла.

— К1ентий! — кхайкхира Аьрзу, нахехьа а вирзи- 
на. — Бертахь дозане а дитац, делера ца хилахь, кхаьр- 
гарчу къинхетаме догдохийла а яц, х1ун де вай?

— Д1адига аш тхо, Аьрзу!
— Я даймахка, я кхузахь 1ожал!
— Кхин некъ бац!
— Зудашний, берашний х1ун дийр ду ткъа?
— Кхузахь дисахь, б1аьстенга вай цхьа а вер вац!
— Дела ву вайн накъост!
Аьрзус уьш юхаберзабойла хьоьжуш ладоьг1уш, 

т1улган сурташ санна, лаьттара туркой.
— К1ентий! — мохь туьйхира Аьрзус. — Вай кхин 

д1а г1улч тасахь, туркоша вайна тоьпаш тухург хиларх 
тешна ву со. Д1адаханчу 1ай Шелахь, Сту бийначу арахь, 
хилларг ма хилахьара вайх тахана? Нагахь туркоша 
вайна т1е т1ом болабахь, зударшкара герз схьа. а эций, 
дуьхьало е. Болх далла а, пайхамаршна а, эвлаяашна а

т1е билла, амма герз кийча латтаде! Вай хоуьйтур ду 
туркошна холчах1иттийна нохчий муха ле!

Тобанна хьалха лаьттачу, ялх бер, зудий туркойн 
лаытах а доьллина, цхьалхха ц1а вог1учу Къосама наз- 
ма йолийра. 1елина а гуш хийцаелира Аьрзун машаре 
юьхь: х1инца туркошна т1е волавелларг машаран ве- 
кал вацара, ткъа даимлера буьрса т1емало Аьрзу 
вара.

— Совца! Юхадерза! — маьхьарий хьоькхура тур­
койн эпсарша. Дой т1ехьарчу когашна т1е а х1иттош, 
кортошна т1ехула тарраш лестадора дошлоша.

Туркойн маьхьарий т1епаза дайира, т1аьхьа-т1аь- 
хьарчара д1аоьцуш, масех б1е стага айбинчу Къосамаи 
назманан сингаттамечу, амма буьрсачу мукъамо: 

...Ва-а-а-а...
Сийлахь иэлча, Абубакар,
1умар, 1усман, я 1алиюн.
Довлийша орцах.
Бейша къинхетам 
ЛайлахЬиллалах!,
Лаилах1-иллаллалх1...

Хуьйса юг1учу мунданех тарделлачу оцу адамийн то- 
ба хьалха д1аг1оьртира. Массарел хьалха вара Аьрзуй, 
Чорий, Гелий. Шен керара к1айн байракх лаккха хьала 
а лаьцна, назманна т1аьхьа къорра г1иг1 деш вшТура 
Аьрзу. 1ожалла беи ца хеташ т1ебог1учу нахах ларлуш, 
шайн дой юха а хьовзош, стоммий, векъаний ши эпсар, 
тобанна юкъа тапчанаш а тоьхна шайн дошлошца хаьх- 
кина кГегарвелира. Длина гира вешин юьхь ч1ечкъаш а, 
цо шен некхе куьг хьош а, цунна аьтту arlop вог1у 
Чора аркъал кхоссалуш а, тГехьарчара иза хьалало- 
цуш а.

Масех г1улч тесча, макхвелла Аьрзу, хадийна зоьр- 
тала дитт санна, меллаша сеттина, Длина керавуьйжира.

Дата кДл вон чов хилла ваша маракъуьйлуш гора

лаьттачу клина хаза а ца хезира, ган а ца гора гонаха 
хуьлуш дерг. Цхьа г1енах санна, стигал къекъаш, гонах 
дохк х1уьттуш санна хийтира цунна. Хезара зударийн а, 
берийн а белхарш, маьхьарий...

* * *
Ткъа дозанал дехьахь, Воккхачу Эло Михаила кхи- 

д1а яздора:
'«... Кху сохьта и кхелханарш Саганлугехула к1егар 

буьгуш бу вайн комиссаран бертахь, йовха хан т1екхач- 
чалц аьлла Карски а, Ольтински а пашалыкашкахь би- 
тана цомгаш, ницкъ эшна цхьа 180 доьзая боцург...

Вайн дозане г1оьртина нохчий бухаберзо эскарш да- 
хийтарца цхьаьана туркойн 1едалша, цара ен талораш а, 
шайн лааме г1уллакхаш а совцо 1алашо йолуш, Мушехь, 
Эрзерумехь а Гасан-Калехь а болчу нохчашкара герз 
д1аэца долийна, амма нохчаша дера дуьхьало йо, ши­
на а аг1орхьара байанарш а бу...

...Мушехь а, вайн дозанехь а хиллачу г1уллакхийх 
лаьцна болчу хаамашца цхьаьна, инарла-дъютантера 
Игнатьевгара сан г1оьнчане хаамаш кхаьчна — оцу г1ул- 
лакхаша Портин са а гатдина. Мушана а, Эрзерумана 
а т1е мехкан массо маьПера — столицера а цхьана — 
зскарш а оьзна, нохчий цхьана гулахь баха ховшор 1а- 
лашо йолуш, туркойн Гедалийн гайтамаш нийса кхочуш- 
барна новкъарлонаш еш хилла Кундухов кхайкхана 
Константинополе д1а а вигна, нохчаша цигахь лелочу 
г1уллакхаша дерригенах а дог даьккхинчу Портас кхин 
нохчий-м хьовх — уьш-м хьсхочохь а дацара — муьлхха 
а кавказски ламанхой Турце т1еиэца дуьхьало йо, бохуш. 
Цундела, цигахь х1оьттанчу хьолан ойла а йина ас са- 
цам бина, т1едог1учу шарахь кхалхо билгалбина нох­
чий цкъачунна ца кхалхош совцо...

Кавказский Эскарийн Коьртакомандующи инарла- 
фельдцехмейстер Михаил».



1 2 - Г1 А К О Р Т А

« 1едалхойн зуламаллина, цара 1едал 
т1ехь латтораш бехке бан мегар дац: пра­
вительствам цкъацкъа бандитам хуьлу, 
амма халкъам цкъа а ца хуьлу бандитам».

В. Гюго

‘ елина хиллачу бохаман дакъа кхаьчна г1елделча 
санна, кхоьлина, сингаттаме деара шолг1а де.

Гуобаьккхина долу массо х1ума къайладоккхуш даьр- 
жира лаьттах хьаладуьйлуш санна, маь1-маь1нехь боьра- 
нашца, хица ийало дуькъа, т1уьна дохк. Х1аваэхь лов- 
зуш, пел дуьйлуш, меллаша, тэта доцуш лаьтта охьаоьгу- 
ра аьхкенан духар т1аьххьара охьатосуш ц1анлучу дит- 
ташна т1ера мажделла г1аш. Лаьтта бухара хьала санна, 
лаха чуьра, дахкарна к1елхьара, цхьанхьа-м юьртара 
схьахезара ж1аьлеш леташ, 1уьйренна т1аьхьара н1аь- 
неш кхойкхуш.

1аламо шек доцуш дГахьора шен раж. Оцу дахкарна 
кГелхьарчу юьртахь а, дисинчу дерриг дуьненахь а, 1уьй- 
ранна д1адолалуш ду дахар. Кху сохьта цхьаберш шайн 
х1усамашкахь, ховха набарш еш 1охку. Вуьш — къин- 
хьегаман денна кечлуш бу. Де долало цхьаберш белош, 
вуьш белхош, кхозлаг1ниш хьаналчу къинхьегамца тай ­
на я нахана бецаш, вукхара уьш бацош, Iexoui, талорш 
деш, бойуш...

Дахарехьа латто и буьрса къийсам буьйсанна цхьана

йоццачу ханна д1атуьй, ткъа 1уьйранна кхин а карзахе 
юхаболало.

Адам дуьнена даьлчахьана xlopa де иштта т1едог1у, 
иштта д1адоьду. Уьш хийцаделла муха, маца дог1ур 1е- 
лина хаац. Цунна цхьаъ хаьа: цхьаннан бохам кхечуь- 
нан ирсан ламп хилар.

Ломан басахь, т1ехь лаьттал дукха хиллачу т1улгех 
цГандеш даьккхинчу цхьана жимчу ирзохь, къанделлачу 
б1ара к1ел сийсара буьйса йоккхуш севцира уьш.

Селхана малх чубузучу хенахь кхетамчуьра ваьллачу 
Аьрзуна юххе хиъна сахуьланга ваьлла 1ела. Стомма 
чкъор деш яржийнчу хьардашна т1е виллинчу Аьрзуна 
к1елтесна ду цуьнан чоа. Вешин чевнна хьерчош иэт1ий- 
на коч. Асанаш яьхна г1овталх а. Гуобаьккхина д1аса- 
кхийсина 1охку ц1ийша юьзна т1елхигаш. Ах верзана, и 
шийла буьйса к1егархиъна яьккхинчу 1елин дег1а т1ера 
массо чо, т1е тхи а диллина лаьтта. Амма цунна ца хаало 
и т1уьна шело. Цунна гуш, хезаш, хаалуш цхьа а х1ума 
дац, веккъа цхьа Аьрзу воцург. Ткъа иза 1уьллу шортта 
ц1ий ихна, халла хаалуш садоь1уш. Оцу цхьана буьйса- 
но буткъбина, чорха т1е лаьцча санна, ирбина цуьнан 
аьрзунан з1ок санна, хьаьвзина мара. Кегий сурхаш тий- 
сина бета гонах. Детта ц1ий ду сирделла дог1учу месал- 
чу мекхашна т1ехь. 1елас хьоькхучу хих rlo ца хуьлуш, 
дакъало лилхина балдаш.

1елас мара къуьйлу вешин базбелла корта. Ши-кхо 
г1улч дехьахь, вертана к1ел, когаш гуш, 1уьллу селхан- 
лерчу тасадаларехь вийначу чорин дакъа. Йоьхначу не- 
1армачаш чуьра аракъеда кегий 1аьржа, иэтт1а п1елгаш. 
Вертана к1елхьара чевнах 1ийдаделла ц1ий, жима 1ам 
а х1оттийна, детта. Селхана, малхбузу хенахь садаьлла 
цуьнан, д1аволла а ца кхиийна, буьйса т1ехь яьккхина.

«Хуьлуш доллу-кх со кхийринарг... Дерриг дан ницкъ 
кхочуш волу х1ай веза дела, воккха дела, кхул т1аьхьа

дуьненахь цхьа вуьсу волчу сох къинхетам бехьа, вита- 
хьа xlapa суна...» — кийрахь мохь оьхура 1елин.

Куьркахь санна, чу ц1е хьийзаш батталучу шен кий- 
рара цхьа башха хеталуш, кхагаран хьожа ftorlypa цун- 
на. Ойланаш цкъа д1аяханчу хенан к1орге уьдура, юха 
ехха таханлерачу денна т1ехь соьцура, т1аккха кханенан 
сурт x I otto гГертара. Хаьдда иза доьзалх а, винчу юьр- 
тах а, даймахках а. Шена мел безачех. Келбечу керла- 
чу гГаттамна туркошкара rlo хиларе догдохуш, цаьрца 
дийцарш дан Нохчмехкан тхьамданаша кхуза ваийтира 
Аьрзуй, Маккхал. 1едал шайх шек ца далийта, кхелхина 
боьлхучаьрца новкъа велира и шиъ. Цхьаъ бен воду ва­
ша гена, хийрачу махка ша хьажо а ца лиъна, т1аьхьа- 
х1оьттира 1ела. Жимчу шина к1аптаца Айза цуьнан къе- 
начу деца а йитина. Цуьнан дог кхиънера хинболчу бо- 
хамах. И кхийринарг хили. Хьалха, мелла а ницкъ бол- 
чу хенахь а ца хилла rlo х1инца туркошкара хиллане хир 
доцийла а хиъна, схьаг1ерта нах, кхузара хьал ма-дарра 
д1адийцарца, даймахкахь совцо а, туркойн г1оьне дог 
ца дахийта а Аьрзу ц1а а хьажийна, ша бухахь сецира 
Маккхал. Шерра 1аьрбишгд, туркойн а, г1еххьа оьрсийн 
а меттанаш хууш волу ша цигахь сацар бегГийла хий- 
тира цунна. Цхьа бутт бара 1елаг1ар Маккхалх къаьсти- 
на. Хаацара цунах хилларг: дийна ву, вац. Сахьт дацара 
кхузахь валаран. Тахана могуш ву бохуш леларг, оцу 
сохьта цомгаш а хуьлий, ши-кхо де далале лейд1аволу- 
ра. Вийна 1уьллу 1елин лулахо, вешин доттагГа Чора а. 
Мурат-хин тог1ехь эзарнашца цхьаьна туркойн лаьттах 
вахана Данч1а а. Шен доьзал лахьабелла кхачийначул 
т1аьхьа, ша санна, аьрха масех стаг а иэцна, Аьрзуг1е- 
ран бертаза вахана Мовсар, эрмалойн обаргаша шайн 
баьчча а вина, туркойн 1едална Мулкамовт хилла кхер- 
ста цига лаьмнашкахь. Иишанваша бохург хьехо а ца

оьшура, атталла, доттаг1ех а, нийсаройх а стаг ца вуь- 
суш воллу...

«Ванах, вала воллу-техьа Аьрзу?»
1елае, ша волччуьра д1акхийдаш, лахе шеллуш юйла 

хьажа Дерташ, Аьрзун когашка ца кхочуш, настарех 
куьг хьоькхура. Наггахь бен ца хезара цунна, шена ит- 
тех метр генахь каш даккха г1ерташ М1аьчагий, Къоса- 
мий жаг1ечу лаьттах еттачу з1окберган, белан татанаш. 
Сатоссушехь, гена йоцчу эрмалойн цхьана юьрта ваха- 
на з1окберг а, бел а, хи лело йоккха баттам а йохьуш 
веанера Къосам. 1ела ша-м Аьрзуна юххера меттах ца 
волура. Вешина хиллачу луьрачу чевно са а дехьна, 
1адийча санна, селхана дуьйна къонахалло дуьххьара 
д1атесна, ша х1ун до а, дан деза а ца хууш, вешин корта 
кера а биллина, хиъна Iapa иза. Хаацара, са меттахь 
хилча а, ша х1ун дийр дара. Нохчичохь хилча-м лор а, 
дарба а каро мегара. 1елина шена а евзара дикка дарба- 
не бецаш. Нохчийн лаьмнаш, хьаннаш цуьнан ц1а дара. 
Цуьнан куьг ховха нана яра иза. Ткъа кхузахь? Дерриге 
а хийра, ца девзаш...

Цкъа узарш а долийна, Даккха жимма 1ийча, сийса- 
ра санна, харцле вуьйлира Аьрзу. Кхойкхура Маккхале, 
Берсе, Солтмурде. 1уммин, Атабин, 1аьлбаган ц1ерш 
йохура. ОьгГазе дов дора Мусина, Са1дуллина, Нурсет- 
пашина. Доь1учу сица кийрара схьа тов детталора. Де- 
даьллачу хена ц1еххьана дагар а сецна, сада1ар а тодел- 
ла, ши б1аьрг биллина, самавелира Аьрзу. 1еле а хьаьж- 
на, хи дийхира цо. 1елас жимчу туьтана чохь бете дехьна 
хи лаххьийна д1а а мелла, доккха са а даьккхина, хил- 
лачух бакъдерг шега дийцаре догдохуш санна, х1иттина 
б1аьргаш Длина т1е а доьг1на, сецира иза. Амма 1елас 
жоп ца лора. Мелхо а иза кхоьрура, кхетаме веана, са- 
маваьллачу Аьрзуна селханлерачу дийнан иэрчо хаарна. 
Кхоьрура, цунна шен нийсархо, лулахо, бераллехь дуьй-

109



на шеца ирс а, хало а йоькъуш схьавеана б1аьхаллин 
доттаг1а, велла 1уьллу Чора гарна. Амма и ца хууш дуь- 
сийла яцара. Делахь а, хилларг ца хууш д1айоьду xlopa 
минот а Аьрзун могашаллина пайдехь хетара цунна.

— Чора... Д1аваха? — хаьттира цо эххар а.
1ела воьхна хьаьвзира.
— Иза суна хууш ма ду, 1ела. Чора дийна вац боху 

сан даго... Д1аволлаза ву иза? Даима санна, иза сайна 
юххехь хета-кх...

1ела вист ца хилира.
— Сох х1ун лечкъо г1ерта хьо, 1ела... Со вохарна 

кхоьру хьо? Вайна ганза... вай 1овшаза х1ума ма ца ди- 
сина... Дуьне доладелчахьана адамашна гина а, дуьне 
доххалц царна ган бисина а берриг баланаш, бохамаш, 
иэрчонаш... вайна гина, вайн шерашца дГаихна... Вай 
цецдаха, вай стогаллех дохо х1ума хир ду ца моьтту су­
на... къемат-дийнахь, адам махынаре лоьхкучу дийнахь 
а... Къонахаллех, собарах ма вохалахь, 1ела, сайн ницкъ 
тоахь, хьоьга дан весет ду сан. Чора... д1авоьллиний 
аш? — шолг1а а хаьттира цо.

Легашка г1ерта шад а сецош, корта ластийра 1елас.
— Х1инцца каш доккхуш бу-кх.
— Оцу мисканех х1ун хили?
— Хьанах? — ца кхийтира 1ела.
— Нахах. Вайн накъостех... Селхана, дозанна т1е- 

г1оьртинчу вайнахах...
Хилларг дГадийцаза ца волура. К1елхьаравала кхин 

некъ ца хилча, д1аса ца хьийзош, д1адийца сацам бира 
цо.

— Туркоша, т1е яккхий тоьпаш йиттина, юхабаьхна. 
Цхьаберш хьаннашца баржийна, важаберш лецна, го­
нах ха а даьккхина, селхана дГабигина. Биснарш лоь- 
хуш, лоьцуш xlapa хьаннаш къажъеш лела туркойн сал- 
тий. Доьхна де хили селханлераниг.

Аьрзуп кийрара узам белира.
— Суна хууш дара и хир дуйла,,, Делахь а, нахана 

луург дира-кх... Дийцина х1ун до цуьнан... Кхузахь lab- 
на к1ел баханехь б1аьстенга бевр бацара уьш... Байи- 
нарш дукха буй?

— Дикка байина. Мел бу хаац. Шайн белларш, чев- 
наш хилларш иэцна д1асабаьржина нах. Байинчарна 
юккъехь зударий а, бераш а, къенаниш а бу.

— Мисканаш я1... Нагахь даймахка дерза ца доьгЬ 
нехь... и 1азап а ца 1уьйшуш... цхьана дийнахь делла д1а- 
довлар г1оли ма яра вайна... Дала гечдойла царна... 
Шаьш бирзина меттиг мукъапе а дала декъала йойла це- 
ран... 1ела, цуьнга хьажийтахьа со... Кху харц дуьнена- 
ра д1авалале доггах цкъа вовшашка хьажа тхойша...

— Ахь мила боху, Аьрзу, — т1е охьатаь1ира 1ела.
— Чора...
М1аьчигей, Къосумей схьа а кхайкхина, иза Чорин 

докъе хьажийтира 1елас.
— Валлах1, хьол дика а хилла к1ант-м ца ваха дал- 

ла дуьхьал. Вуьшта, 1ожалла декъаза хили-кх вайшин- 
нан... Ткъех шо дара цо вайшинна лоьру, иза иэшош вай- 
ша схьавог1у... Амма х1инца атта схьалеци... уггар вай- 
шиннан г1аддайна сахьт а лехна... ТГеман арахь эзарза 
шена дуьхьалваьлча дан х1ума ца хиллачу цо х1окху зу- 
дарийн 1ожалле вилли-кх вайша... Дала гечдойла хьуна... 
Къаьстана дукха 1ийр вац вайша... новкъа цхьаьна вала 
а мега...

Шаьш иза хьалхалеррачу д1анисвича, дукхахдерг 
воьхна хьийзачу 1елина а долуш, Аьрзун ойла айа г1оьр- 
тира М1аьчиг.

— Иштта ма ала, Аьрзу. Делан къинхетам боккха 
бу. Сан дег1а т1ехь ши п1елг биллал меттиг яц муо бо- 
цуш. Х1етте а, вала ца леш, xlapa дика хьега висина.

Хьо а толур ву. Лхь ишта аьлча клин а б1о ма буху. 
Цуьнан дог ма дохадехьа.

— Дуьненахь клин ваша дуьххьара леш вац... И хаа 
деза, — зуьйш клига хьаьжира Аьрзу.

— Хьуна х1ума хила йиш яц. клина жимма аьрхо 
хуьлу ишта. Цхьа вуьсу ша бохург дагатосу. Хьо-м та- 
лур вай.

Халла хаалуш цхьа гкйла велакъежира Аьрзу.
— Эххкй, М1аьчиг, ма даккхий х1уманаш дац моьт- 

тахьа х1орш... Вай маца кхийрина 1ожаллех? Бакъду, 
шена везарг вала ца лаьа... Эццахь дуьне десо хетало... 
Амма дан х1ума дац. Вайн дай-наной а белла, вай а лийр 
ду... Дерриг йиша-ваша цхьана дийнахь ца ле, царех 
цхьаъ массарел т1аьхьавуьсу... Царех уггар декъазниг. 
Церан 1ожаллин къахьо 1овша... И декъазниг... хьо ву, 
1ела. Со леш воллу х1инца... амма хьо ма вохалахь... 
Вайн доха йиш яц... Хало, бохам ткбеъча духуш хил- 
лехь... вай тоххара х1аллак хилла, кхачийна хир дара... 
Х1инца, соьга дика ладог1алахь, 1ела...

Цхьа хан яллалц вист ца хуьлуш, ши б1аьрг хьабби- 
на сецира Аьрзу.

— кла, ц1ахь висина Айзин ши к1ант ца вагарвича... 
сол т1аьхьа вайн ц1ийнах стаг ца вуьсу хьо воцург... 
Х1умма а стаг хьоьгур воцуш декъаза кхаж бу хьан 
баьлларг. Ерриге а дегайовхо 1умарах, 1усманах ю... 
Царшиннех вайн ц1ийнан т1аьхье хиларе, сайл т!аьхьа 
вуьсу хьо царшиннах кхаваларе догдоху... Делахь а, 
х1ун гур хаац. Амма, х1уъу хьайна т к  дарах собарх, къо- 
нахаллех ма вохалахь... Нагахь вохахь, кху къизчу 
цуьнено къинхетамза кклхьарчор ву... Дайша вайна 
хьехначу оьздачу новкъа, цхьаннахьа а корта ца та1ош, 
майрра г1улч йоккхуш хьалха д1аг1ой, воссалахь коша... 
Ког шершаш, гор воьдуш, охьакхеташ меттигаш а йог1ур 
ю хьуна... Хьо эшна меттигаш а нислур... Амма воьж-

начоь 1илла ма сацалахь, тоьллачу мостаг1чуьнга къин- 
хетам ма бехалахь... Маршонах догдилле, нехан лай хи- 
лий ма вахалахь. Майраллина, оьздангаллина, тешама- 
на, собарна т1ехь яхь ца луш верзалахь вайн дайшна... 
тхуна дуьхьал... Хьо ц1а верза... Айзина, шина к1антана 
т1е... Суна ца лаьа вайн ц1ийнан... к1ур бойла..: ц1а вер­
за, мухха верзий а. Жимма са ца даь1ча... дийцалац, 
суна....

Къилбседехьара схьахьаькхначу мохо д1асадаржий- 
ра дохк. Ломан дехьа баеахь гучудевлира курдойн че- 
тарш. Гена доцуш дежара церан жа. Хезара жа1уьно ше- 
дагца лоькху башха йиш а, вовшашка детта маьхьарий 
а. Ч1ожца кхолха дуьйлуш кхерстара лаха чохь цхьаммо 
деттачу дагаран тэта. Аьрзу шен дег1е ницкъ гулбеш, 
вист ца хуьлуш хьевелча, баттам а эцна хи дан ваха то- 
хавелира Къосам.

— Къосам, д1аса ма ваьллахь... ас кхин д1а эриг шу 
кхаанга хир ду...—Охьахаийра иза Аьрзус. — Вайн ден 
дайша шаын къона долуш болийна т1ом вай къандеш 
чекхбелира... Х1ан-х1а, иза х1инца а чекх ца баьлла. 
Къийсам бахлур бу. Иза чекхбер бац, ша вайгара мах- 
каца д1аяьккхина маршо оьрсийн паччахьо вайна юха- 
ерзаяллалц... Цо соьга дика ойла яйтина вай х1инццалц 
охьа бинчу некъан... Суна хетарехь, оцу новкъа вай 
б1аьрзе даьхкина... Оцу бехачу т1амо ваьшна бина ниц- 
къаш, бохамаш, ваьшка хьегийтина баланаш, халонаш 
берриге а керстанех окхура вай... Уггар хьалха, оьрсийн 
къам бехке дора... Вайн молланаша вайна хьоьхура и 
т1ом бусалбанашна а, керстанашна а юккъехь бу бо- 
хуш... Вайга г1азоте кхойкхура... Вай ваьш а олура rla- 
зотана г1евттина... Амма и харц хилла... Цхьанна а ца 
лаьара г1азотехь а велла ялсамана ваха... Цул, шен 
тхов к1ел, шен йиша-ваша т1е а хьийзаш, делан цамгарх 
воьжна, 1ожалла тТеиэца лаьара хТоранна а... Амма оьр-

сийн паччахьо вайна т1е слтий лоьхкура... вай, вешан 
синош, доьзалш, даймохк ларбан г1ерташ, летара...

Аьрзус къамел деш ч1енга к1ел буйн а г1ортийна, лер- 
рана ладоьг1уш 1ийна Къосам, иза цхьана юкъана са- 
да1а соцунг1а хилча, вистхилира:

— Делахьа ма бакълоь хьо, Аьрзу. Ма нийса ду-кх 
ахь бохург. Пазот даккха воьду ша аьлла керстанан мах- 
ка а вахана, царех летта велла став суна-м ца хаавелла. 
Пазот! Хьанна иэшара иза? Хьанна дагадог1ура иза? 
И керстанаш вайн махка ца г1иртинехь, ца хин болу 
т1ом бара вай бинарг. Да-нана а, виъ ваша а, кхиъна 
вог1уш к1ант а вара сан. Х1инца цхьа а вац царех. Т1а- 
мехь байина берриге а. Баклан-инарлин дошлоша юьр- 
тах ц1е тесначу дийнахь ц1еношца яьгна тхайн къена нэ­
па йицлац суна... Да хьалххе вийнера. Веа вешех со 
цхьаъ висинера. Орцах бевллачу наха, чуьра араяла а ца 
тигна, йоккхастаг йитина даьхки шаьш аьлча, мостаг1ех 
сийсош йогучу юьрта иккхира со. Х1етта чу кхерстинчу 
ц1аро юкъахьарчийна ц1енкъахь 1уьллура иза. Катоьх- 
на схьаэцна иза мара а къевлина, со араиккхича мохехь 
кхин а марсаелира цунах летта ц1е. И яйа гГерташ, воьх- 
на хьийзачу суна т1екхаьчначу шина г1алг1азкхичо юкъа- 
воьллира со. «Къосам, нана яларг, со а йитий, к1ел- 
хьарвала хьажа!» — мохь ихира ненан. Тапча тоьхна 
шиннах цхьаъ охьа а вожийна, д1ахьаьжначу суна иза 
яьгна яьлла тира. Сан дог дагийнчу минотах пайдаоь- 
цуш, мостаг1чо, тур тоьхна, охьаяхийтира сан xlapa бес- 
не. Цо ластийнчу туьрах сан корта ларбира ас каде дуь- 
хьал тесначу тоьпо. ШозлаДа а тоха дагахь цо тур айби- 
ча, цхьаммо бешара схьатоьхна вожийра иза. Со юьрта 
вахана аьлла хезна, т1аьхьавеанчу сан к1анта, вуьрх1ит- 
та шо долчу Коьрас тоьхнера цунна. Амма тхойша юьр- 
тара араволуш Коьра а вийра. Цхьаъ бен воцу Нант, со 
кГелхьара а воккхуш, ша вуьйжира. Иштта хилла чов ю
114



xlapa сан юьхь иэрчаяьккхинарг. Хи чухьаьжча гича, 
юьхьах куьг мосазза кхийти карладуьйлу и де. Оцу дий- 
нахь, 1ела, цхьа висира со. Аьрзус аьллачунна бохий 
аса-м. Пазот даккха хьаьддера со йогучу юьрта, мо- 
стаг1ашна юкъа? Х1ан-х1а, со вина нана к1елхьараяккха 
вахара. Пазот даккха веанера сан Коьра, юьрта? Х1ан- 
xla, иза шен дена орцах ваьллера. Ох1вай, ма г1азот да­
та ца дог1ура-кх суна оцу дийнахь! Ма дицделира суна 
дуьне а, эхарт а, дела а. Суна гурт, сан дагахь дерг сайн 
доьзал, сайн х1усам, сайн юрт мостаг1ех ларъяр дара. 
Эзар шарахь тхаьш дахарх, эзар ялсамане тхаьшна лург 
хилча сан дай, кхо ваший, сан к1анттий — тхо rlyp ма 
дацара керстанан махка г1азот даккха. Иза-м дийца а 
ца оьшура. Бехк ма биллалахь, Аьрзу, ахь садоПушехь, 
цхьа-ши дош ала волларх дахди ас.

— Баркалла хьуна, Къосам... Суна ала луург, амма 
ала сан ницкъ боцург дерриге а эли ахь... Берриге кер- 
станаш вешан мостаг1ий бу, бусалбанаш доттаг1ий бу 
моьттура вайна. Шина a arlop галдевлла хилла... Сел- 
ханлера де дукха тера дара д1адаханчу 1ай, Шелахь, 
Сту бийначу арахь... вайна т1ех1оьттинчух...Х1етахь ке- 
рахь герз доцуш, дехар дохьуш шайна т1е бог1учу вай- 
нахана яккхий тоьпаш йиттира оьрсийн салташа... Оцу 
салташца цхьа оьрсий... цхьа керстанаш хилла ца Iapa... 
Инарла Тумановна юххе хГиттина бара, цуьнан багах 
даьлла омра сиха кхочушдан кийча, нохчийн эпсарш 
Къурмин Къосум, Вах1абан 1оду, Чермин Орцу, Муста- 
пан Махьмуд, Мустапан Девлатмирза, кхиберш, молла- 
наш а юккъехь. Селхана вайна яккхий тоьпаш йитти- 
нарш а бу бусалбанаш. Дерриг Маккхала бохучунна т1е- 
Дог1у... Адамалла, къинхетам боцурш массо динехь а, 
xlopa къомехь а нисло... Дин, къам олу вай, амма дерриг 
цхьана дала кхоьллина, цхьа адамаш ду... Вайга г1оьрт- 
туш Тазапехь, балехь, халонаш 1уьйшуш бу и... вайна

гина оьрсий, гуьржий, зрмалой, туркой, г1ажарий, кур- 
дой... Тайп-тайпанчу къомах, динехь бу уьш... амма да- 
хар цхьаъ ду... Саг1адоьхурган т1елхигашна т1ехула йих- 
кина кхелана шаьлта санна, царна юккъехь къеста..,, 
уьш бацош, царех бекхаш болу алий, эпсарш. Вон хьоь- 
гуш бац динадай а... Амма, важа дисина адамаш... та- 
хана дуьненахь а, кхана эхартахь а вайх къасталур бо- 
цуш, цхьа мисканаш бу... Цундела суна нийса да хета, 
вайгарчу бохамна муьлхха а цхьа къам дийнна схьалаьц- 
на бехке дар... Маккхала олура xlapa дерриг зулам, хар- 
цо, д1овш цхьанахьара, цхьа к1езигчу нахера схьадолуш 
ду... Уьш муьлаш бу, мичхьа бу цунна а, я суна а ца 
хаьа... Сан хьекъал ца тоьа... оцу къайленан к1орге кха- 
ча... Амма, со тешна ву... хено мацца а цкъа... бехкениш 
гучубохург хиларх... вайн т1аьхьено царех бекхам оьцург 
хиларх... Мухха дерзий а ц1а дерза шу... Хьанна хаьа... 
Маккхала буьйцу... и оьрсийн, гуьржийн... къен ахар- 
хой... вайгахьа бовла а мега... Амма, 1ела, сан ваша, сан 
т1емало. Хьуна пурба дац вайгарчу бохамна бехкечех... 
биэкхам оьцуш кхоа а велла... суна дуьхьал, эхарта ван. 
Маршо я 1ожалла... Шиннах цхьаъ... Изза весет делахь 
хьайн т1аьхьене а... Кхин д1адийца... ницкъ бац к1ентий... 
1ела... сан настарш шелло... Даг т1е хьалаг1ерта шело... 
Хуьлуш дерг-м хаьара суна... амма хьо ч1аг1лолахь... 
Кхул доьхна денош дукха дог1ур ду... хьуна... Чора а, со 
а цхьаьна коша... виллалаш... Сан чоьин бустама чохь... 
вайн Гати-Юьртара... латта ду... Иза сан... бесни к1ел до- 
далаш... Маккхале... Берсе а ала...

Аьрзу, ц1еххьана луьйчуьра а сецна, цхьана ч1ог1ачу 
лазаро ов тоьхча санна, дег1 дулуш, юьхь а ч1ачкъийна, 
къаьрззана 1еле а хьаьжна, малвелла д1атийра.

— Аьрзу? — дош даккха г1ерташ цуьнан малбелла, 
базбелла корта хьебора 1елас. — Аьрзу!..

Ша х1ун леладо а ца хууш, вешина т1етийсалу 1ела

меллаша д1а а теттина, Аьрзун меженаш нисйира М1аь- 
чига.

— Аьрзу, со цхьа вити-кх ахь! — гор а х1оьттина, ве­
шни некха т1е вуьйжира 1ела,-—Кагъели дуьненахь сан 
т1аьххьара г1ортор, кхин цкъа а буха ца кхета дГабуь- 
зи-кх суна серло лун сирла малх... Лекъи-кх сан дегГа- 
на ницкъ луш, коьртана хьекъал луш хиллачу татолан 
хьоста... Аьрзу, да-нана а, йиш-ваша а, доттаг1а а хьох 
тардина вехира со. Дуьненахь кхин воккхаве х1ума дац 
сан, стенах 1ехавала вити ахь со, Аьрзу...

1адийначу бежанан Iexapx тера кхерстара 1аннашца 
1елин велхаран къора мохь. Цуьнга терра тийжаш хе- 
тара мелчу мохо техкае, мажлуш ерзана юьйлу хьун а. 
ТГекхозаелла 1аьржа стигал б1аьрмециг елха елира.

«Лечунна коьртехь еса деша молла а вац. Къен леш 
ду тхо...» — ойла йора МГаьчига. Пазотехь веллачунна 
моллас деша а, лийчо а, марчо хьарчо а ца оьшу. Мун- 
кар-Некира кошахь цуьнга барт хоттур бац. Ялсама- 
нан не1арш цунна йиллина хир ю. Х1уьрла1ан мехкарий 
цуьнга хьуьйсуш хир бу. Цаваьллачу денна вала а, дий- 
на вуьсучу гергарчух догъэца а хаза дешнаш ду уьш. 
Намехь денна лечу царна деша молланаш, хьерчо мар- 
чош а мичхьа лаьтта. Тхан-м къанделла божабераш лела 
дерзана, эхье меттигаш д1ахьулъян йома а йоцуш. Амма, 
керстанан карах воьжнарг бен г1азот хуьлий техьа? Цу- 
нах шек вара М1аьчиг. Цхьаммо а цунна жоп луш ца 
хезнера. Х1орш бусалбанаша ма байина. Дуккха а ойла 
йинчул т1аьхьа МГаьчига, эххар а сацийра, адамаш дой- 
урш, уьш муьлххачу динехь, муьлххачу къомах белахь а 
берриге а цхьаъ хилар. Х1ун башхо ю царна юккъехь? 
Башхо йоккха ю! Масала, оьрсийн салти-м, наччахьо 
нуьцкъала валийна, ца ваьллачу денна лета нохчех. Ха- 
захета ма ца лелара иза. Ткъа, цаьргахьа бевлла, шен 
къоман а, динан вежарийн а цГий Генош лелла ямарт-

хой, нохчийн эпсарш? И ямарт ж1аьлеш дайинарг хир 
ву г1азот! Ткъа х1ун хийцам бу керстанийн, бусалбанийн 
эскаршна юккъехь? Цхьа герз ду-кх цара тхуна деттарг. 
Шиннахьарчар а 1енадо тхан ц1ий. Къизаллица вовшел 
тола г1ерта ший а 1едал. Х1ан-х1а, кхузахь белларш rla- 
зот бу. ТГехула т1е, шайн махкана генахь а белла xlopui. 
Иза а дилла дог1у дала цхьана йоле.

Кхузахь байинарш ша г1азот леринехь а, х1етте а зо­
не хир дац-кх аьлла, Аьрзун коьрте а хилла шабарца, 
шена хуу масех аят деша вуьйлира МЛаьчиг. Ткъа, т1а- 
мо верина, декъаза Къосам т1е моьнаш х1иттина, сенаш 
мехаца т1етт1а ийзийча санна, хеббачу юьхьа т1ерачу 
къаьрзинчу, шен цхьаъ бен боцчу б1аьрга чухула шиннан 
метта комаьрша б1аьрхиш а 1енош, озий белшащ егош, 
кийрахь тийна воьлхура.

Б1арзвелла хьийзачу 1елас цунна карладаьккхинера 
иштта, и санна, ша цхьа висина де...



1 3 - Г1 А К О Р Т А

«1илманан серлоно Кавказан лаьмнаш 
ц1ийх а ц1андина, цуьнан ке1нтий машаре- 
чу ахархошка берзон болу хан кестта кхо- 
чур юй-те? Адамаллин ц1арах оцу хене са- 
туьйсу оха...

...Машар лойша Кавказана, ма лехийша 
дуьненан ялсаманеш Евфрата т1ехь... иза-м 
кхузахь яй, кхузахь!».

А. А. Бестужев-Марлинский.

* елин тийжар, т1аьхь-т1аьхьа йиш хелаш, велхаре а 
дирзина, эххар, аз дайна, сецира. Дуккха а хенахь дуьй- 
на башаза, баьлла, вешин къоьжа корта шен некха т1е 
а та1ийна, сауьйзуш, дег1 дегош, торгам хилла хебна Iapa 
иза. Т1аккха шен коьртара схьабаьккхина месала куй 
г1евланга а буьллуш, Аьрзун корта, меллаша ларбеш, 
оцу т1е охьа а биллина, цуьнан б1аьргашна а, хьаьжна 
а, беснешна а т1е дай куьг а хьаькхна, хьалаг1еттира. 
Вехха лаьттира иза чу ц1ий х1оьттина, кхохкийна, хьела 
бахана шен г1айг1ане ши б1аьрг вешин юьхьа т1е а боьг1- 
на. Аьрзу дГакхелинчу оцу цхьана сахьто, т1е к1ац 
йиллича санна, къежбира цуьнан корта. Массо чо ира- 
х1оьттира, кан еанна, хьирчина маж а, корта а бара.

«Х1ун до ас дуьненахь ваьхна? — уьйриг хилла хьий- 
зара цуьнан коьрте ойланаш, хеттарш, жоьпаш. — Цул, 
айса сайна а тоьхна велча?»

Хецца йолчу шен гГодаюкъах куьг хьаькхира цо. Иза 
еса яра.

«Тоха хТума яц. Мича дахана сан герз? Х1аъ, селхана

тхо векалш хилла бусалба вежаршна т1е доьлхучу хе- 
нахь зударшка деллачохь дисина-кх... Муха даккха те- 
хьа ас сайн са... Ой, ша шена а тоьхна валарал доккха 
къа ма ца дуьйцу. Иштта веллачун эхарте даха дог хи- 
лийтац. Иманах ваьллачу стага бен лелор дац иштаниг. 
Иман. Ислам. Мичхьа ду и шиъ? Харцой, бакъой, хьарам, 
хьанал, тешам, ямартлой хоьржуш мила лела кху дуь- 
ненахь! Ас х1инццалц лайна баланаш тоьур ма бу х1ин- 
ца ас т1еоьцучу къих хьалхавала. Суна ма ца оьшу 
Аьрзух а ваьлла айса дуу дуьне. Дуу дуьне? Хьоьшу 
латта, хьоьгу 1азап! Амма муха вала веза? Д1ога лекха- 
чу тарха т1ера чу а иккхина..»

1ела дуьххьал д1а тарха т1е волавелира. К1ог чу ког 
нислой, кхосеалой охьакхеташ, г1оттуш, к1охцалан кулла 
т1е 1отталой, юха эккхаш, торха т1е боьг1начуьра 
б1аьрг д1а а ца боккхуш, хьалха д1авоьдура иза. Ши 
накъост a Iapa иза стента воьду, цо х1ун леладо ца 
хууш, хатта там ца хеташ, т1аьхьа хьоьжуш. Амма эзар 
шарахь ойла ярах цу шинна дагадоДур дацара 1елас 
дагалаьцнарг. Б1е, ши б1е шо долура нохчашна юккъехь 
стага ша шен вер ца хуьлуш. Ша шен вер — стеган оса- 
лалла, к1иллолла, оьзда вацар лорура цара массо хе- 
нахь. Цул доккха эхь дацара доьзална хьовха, тайпан- 
на а, юьртана а Деда. Мацах цхьана хенахь шун цхьам- 
ма ша шен вийна хиллера бохуш, т1аьхьарчу йаьхьенна 
а Дехбеттам бора.

1ела ломан басах хьалавоьдура. Д1а мел тосчу Дул- 
чаца цунна дуьхьалх1уьттура шен дахаран д1адаханчу 
буьрсачу шерийн 1аьржа денош. Жимчохь хилларш, бак- 
кхийчийн дийцарех дагадоДурш. Неман кхехкар. Мал- 
хехь ткъесах лепа тарраш, цхьамзанаш. Йогу ярташ, 
стиглахь соьцу 1аьржачу к1уьран мархаш. Зударийн, бе- 
рийн маьхьарий. Хьайбанийн Iexap, ж1аьлийн yrlap. 
Кешнийн керл-керла б1еннаш, эзарнаш баьрзнаш, х1ол-

ламийн хьаннаш. Декъий, ц1ий, ц1ий, ц1ий. Татолашца. 
Иттаннаш шерашкахь саццаза. Маршо езаш, и шайгахь 
сацо, мостаг1чунна дуьхьало ян ницкъ боцуш, б1арздел- 
ла хьийза адам. Мацалла, цамгарш. Паччахьан 1едалан 
къизалла. Кхузахь мукъана а маьрша, делан цамгаршца 
1ожалла т1е оьцийла хиларе догдаьхна, махках бевлла 
схьакхелхина пхи эзар доьзал. XIapa туркойн жоьжа- 
хате...

Дерриге а карладуьйлура. Дерриге а дуьхьалх1уьтту- 
ра. Да, нана, йижарий, вежарий, доттаг1ий, нийсарой, 
б1аьхаллин накъостий. Т1амо, мацалло х1аллакбина зу- 
дарий, бераш. Царех х1ораннан г1аларто 1еле бехк бок- 
кхура.

«Т1аьххьарчу вешех ваьлча, хьуо цхьа вуьсу х1унда 
моьттура хьуна? — хезара цунна цхьанхьара, гушвоцчун 
аз. — Мила ву дуьненахь цхьалха? Нахана хиллачу ди- 
канехь а, вонехь а дакъалаца стогалла а, тешам а бону 
к1илло, ямарт стаг ву-кх цхьа. Амма, нахе деанчу вонан 
дакъа а кхочуш, диканах воккхавеш веха оьзда, тешаме, 
майра, дог ц1ена стаг, напас дена дина йиша-ваша ца 
хиларх цхьалха вац. Дуьненахь мел долу оьзда, тешаме, 
майра, догдика адамаш дерриге а цуьнан йиша-ваша ду. 
Ткъа к1илло, ямарт, тешха стаг иза ворх1 вешин ваша 
велахь а цхьа ву. Кхетий хьо, 1ела, вухаверза!»

«Тхан ч1ир екха къонахалла а ца тоьъпа воьду хьо? — 
хезара зударийн, берийн белхарш. — Атта ду тарха т1е- 
ра чу а иккхина вала! Мостаг1ех бекхам иэца, къийса- 
ман некъ чекхбаккха къонаха веза. КЛилло! К1илло!..»

«Хьажал схьа, оха 1ожалла т1е муха иэцна? — чевна- 
ша дерина шайн догГмаш оьхьура тоххара вукху дуьне- 
на бирзинчу цуьнан б1аьхаллин, накъосташа, къеначу 
т1емалоша. — Герз буйна а къуьйлуш, делла оха тхешан 
синош д1а...»

«Х1ан-х1а, иза сан кГант вац, — цкъа гучу а даьлла,

дуьхьал куьйгаш а туьйсуш, морхашлахь къайладелира 
цуьнан ден г1аларт. — Сан ц1ийх ваьлла хила йиш яц 
иштта осала, к1илло к1ант...»

«1елий, сан жима 1ела, хьо мича вог1у! — нана хьал- 
ха лелхара цунна. — Ца го хьуна, дуьненах марзо оьцу- 
чу бовллучу хена заманан халалло хеназа кхалхийна 
хьайн йижарий? Ца го хьуна, шуна болчу сингаттамо 
къиза йийна со? Тхан ч1ир екха къонахалла-м ца тоьи- 
ра хьан, вайн ц1енна иэхь мукъа ма дехьа. Айхьа дага- 
лаьцнарг ахь чекхдаккхахь, ас баийна накха хьарам 
бу-кх хьуна! Вухаверза, 1елий, вухаверза!..»

«Вийна со ц1а валийначу дийнахь сан ткъа шо а ца 
дуьззера. Хьан ткъе дейтта ду. Х1етте а воьхна, кхера- 
велла хьаьдда вог1у хьо. Х1ан-х1а, 1ела, сан ваша вац 
хьо!..» — элира, ц1ийша а вуьзна гучуваьллачу Лоьмас.

— Ас 1ийшинчу баланийн эзарлаг1а дакъа а ца гина 
хьуна!— Лоьмина дуьхьало йира 1елас.— Ахьдеа шарахь 
бен ца бина т1ом, ас — ялхийтта шарахь! Хьо шозлаг1чу 
чевнах велла, суна т1ехь уьш исс ю! Хьо вайн дена 
т1аьххье велла, ткъа ас шу массеран а 1ожалла мелла. 
Со-м адам дай, кхин д1а садетта ницкъ бац, хьере 
хилла!

«Саца, мича воьду хьо! — Аьрзун омран буьрса мохь 
хезира цунна тГаьххьара а. — Цхьа сахьт хьалха ас хьай- 
га дина весет ма сиха дицди ахь? Хьайн зудчунна, ши­
на к1антана т1е, даймахка вуха а верзий, маршонехьа 
къийса ца элира ас хьоьга? Ма сиха вуьйхи хьо? Мар­
ию, я 1ожалла бохург-м, маршо яккха ницкъ ца тоахь, 
бердах а иэккхий ле бохург даций, ткъа герз керахь 
къийсамехь вожа бохург ду. Хезий хьуна, 1ела? Маршо 
я Гожалла! Вайгарчу бохамна бехкечех бекхам а ца 
оьцуш, суна дуьхьал ван пурба дац хьуна, ца аьллера ас 
хьоьга? Ткъа хьо... атталла со лаьтте а ца кховдош, суна 
тТаьхьа сихвелла...»

Щеххьана саметта веана сецначу 1елина ша, цхьа 
б1е аьрша лекхачу бердан йисте кхача кхо г1улч генахь 
карийра. Охьа чуьра хьала хезара зударийн белхарш, 
беро йишхаьлла хьоькху мохь. Чу хьаьжча цунна берда 
к1ел гира цхьаъ д1аволла г1ерташ воллу виъ стаг а, пар­
на дехьо бер керахь х1оьттина лаьтта зуда а. Кхин д1а 
бГаьрг тоьхча, кера юккъехь санна, шера гучу оцу ерзан- 
чу хьуьнх 1елина и сурт массанхьа а гира. Х1ан-х1а, 
1ела цхьаъ вацара оцу дийнахь везачух къаьстина б1арз- 
велла хьийзаш. Хьанна хаьа, селхана баьржана оцу ч1а- 
жашкахь, хьаннашкахь маь1-маь1нехь вовшийн мичхьа 
бу а ца хууш, шайн белларш шаьш бол-болчохь лаьттах 
бохка г1ерта и нах, уьш хила а мега, шайн йиша-вешех 
т1аьххьара а висина стаг д1авуллуш. Амма, тарха т1е 
хьалаваьлларг цхьа 1ела бен вац. Х1инца иза ша а ца 
тешара ша дагалаьцначух. Кхо г1улч теснехь, бердах 
оьккхура иза. Т1аккха-х иза лаьхьано, даь1ахк ца юьсуш, 
вожур вара.

Эзарза Гожалла иэшийна, дийна воллушехь жоьжа- 
хате веана маьхьшери гина, сиртан т1ех ваьлла 1ела ле 
ткъа бердах а иккхина? Ой, иза зуда-х яций? Зуда х1ун- 
да хьехайо? Зудчо мичара дийр ду иштаниг. Иштта лечу 
стеган ц1е яц!

«Oxl-вай, ма ирча иэхь деш хилла-кх ас, — доккха 
садаьккхира цо. — Шайт1а доьлла хилла-кх сан кийра. 
Х1ан-х1а, ас Аьрзун весет кхочушдийр ду. Стигалхула 
вирзина а, лаьтта бухахула вахана а Нохчичу воьрзур ву 
со. Мацца карийна а суна карор бу тхайгарчу 1азапна 
бехкениш. Ас царех биэкхам оьцур бу. Оцу къийсаман 
новкъахь цхьа хир вац со. Сан эзарнаш вежарий бу...»

— Аьрзу! Со вуха вог1у хьуна! — мохь туьйхира цо, 
лаха чу, ирзерчу б1арехьа а вирзина. — Маршо я 1ожал- 
ла!

Х1инца цунна хезара ломан бердашна к1елхьарчу

боьлакашлахь декъашна т1ехь, тийжар доцуш зударийн 
къора белхарш, жаг1ечу лаьттах еттачу белийн а, уппа- 
г1ашна дечгаш цоьстуш деттачу дагарийн а татанаш.

Лахо чу воьссича иза тЫоттавелира, деттачу ц1ий- 
лахь, ткхула сийна, даккхий мозий а хьийзаш, меженаш 
яржийна аркъал 1уьллучу шен пенах а хьерчаш шийла 
мохь хьоькхучу дерзанчу, жимчу берана.

1ела гучуваьлча, ши куьг хьалха а кховдийна дуьхьал 
хьаьдда иза цуьнан настарийх хьаьрчира. Цуьнан баьл- 
лачу, модаша буьзначу коьртах куьг а хьаькхна йо1 хьаь- 
стира 1елас. Т1аккха т1е вахана, 1адийна, къаьрзана 
севцца зудчун б1аьргаш д1ахьулдеш цуьнан юьхьа т1е 
кортали а тесна, йо1 мара а йоьллана ламанан аьрзоно 
санна, лакхара охьа, гонах сирла б1аьрг а тоьхна, цхьан- 
на т1екхета санна, ши буйн а бина, ц1е санна, богу шн 
б1аьрг генна хьалха къилбседехьа а хьажийна, шуьйра 
г1улч йоккхуш, басех чуволавелира 1ела. Даймлера, 
дуьненахь цхьана а х1уманах, ткъа х1инца атталла де­
лах а ца кхоьру, майра т1емало, Абубакаран 1ела...



ШОЛПА ДАКЪА

МАЛХ
КЪИЛБАСЕДЕХЬАРА ЛЕПА





1 -РА КОРТА

Буьйса. Некъо валий со кху эвла. 
Диллинчу корах схьайогу серло.
Кхуьнга сатуьйсуш, геннара веъна.
Со лаьтта ладоьгЫа г1овг!ане...

М. Мамакаев.

Ш ен ойланашца шовзткъа шо к1егар вахана а лелла, 
х1инца юха а тховсалерчу буьйсанга вирзинчу 1елина 
б1аьргех мела хи хьаьдира, легашка шед х1оьттира. Аьр- 
зу вийна де дара цуьнан дахарехь уггар доьхна де. Дага- 
баьхкира кхузахь шеца т1аьххьара сахьт т1ех1отталц 
даймахкехьа къийсина, турцехь шеца ерриг халонаш 
екъна б1аьхаллин накъостий: самукъане, амма дарвелча 
лоьмах тарлу Мовсар а, б1аьрг боцу М1аьчиг а, даим 
буьрса, амма догдика Къосам, мискачийн молла, къона 
б1аьхо Маккхал...

«Х1ун хили техьа шух? Даймахке кхойкхуш меца 1о- . 
жалла тДэцна, цигахь, хийрачу лаьттан кийра дирзи те­
хьа шу я, х1етахь санна, дай баьхначу лаьтте, шайн хал- 
къе сатуьйсуш лела техьа шу?»

Амма, дуккха а халонаш 1уьйшуш, лечкъаш ц1а вир­
зинчу Длин а ца хилира шен доьзалца маьрша ваха хаа 
аьтто. Иза ц1а веана шо а кхачале, гГаттам болабелира 
Нохчичохь. Паччахьан Ддалан колониальни политикана 
г1ийла дуьхьало яра иза. Къонахчун декхаро, вешин ве- 
сето бакъо ца лора Длина оцу къийсамна юьстах виса.

127



Иза, оцу г1аттамаи уггар жигара дакъалацархо хилла 
ца 1еш, цуьнан куьйгалхойх цхьаъ хилла д1ах1оьттира.

Халкъан лаам кхочушбан дош даларца, цкъа хьалха 
адам д1а а тедина, шен аыто а нисбина, паччахьан 1еда- 
ло д1алеца болийра г1аттам болорхой. Туркойн махкара 
ц1а верзарна а, г1аттамехь дакъалацарна а шозза бехке 
хилла 1ела, итт шо хан а тоьхна, Сибрех хьажийра.

И цхьаъ вацара цига хьажийнарг. Кхи цкъа а хадий- 
ра Нохчичоь шен тешамечу к1ентех. Мацалла Делохьоь- 
гуш, 1азапехь дуьсучу шен халкъан а, чохь хьакхо ял- 
тин цинц боцуш шина бераца юьсучу Айзин а ойла еш, 
болатан шийлачу буржалша къуьйлуш лозучу дег1ан 
меженашка ла а доьг1уш, генарчу Сибрех ваха ткъе бер- 
х1итта шо хьалха кху юьртах велира 1ела.

Ткъе кхоъ шо делира цунна шен ненан маттахь адам 
дистхуьлу хазаза. Къежвелла, дег1ера ницкъ эшна, 
къанвелла кхечи иза ша дукха сатийсинчу винчу юьрта. 
Нуьцкъала каторжни белхаш ца лайна, мацалла г1ел- 
белла, цамгарша иэгийна беллера кхуьнца Сибрех нис- 
белла шортта нохчий. Дала доллучу се б1арзбинчу 
накъосташна гонах хьийзаш я церан узаршка ладоьг1уш 
цо хийла йийхира шена 1ожалла. Амма декъазчу 1елин са 
ца даьхьира 1ожалло. Къонахаллех, собарх буьзна на- 
къостий лаьттах а боьхкина, цхьа висира иза цигахь а. 
Иза дийна висина. Ца велла ялхийтта шарахь т1ом барх 
а, туркойн жоьжахатехь а, Сибрех ткъе берх1итта шо 
доккхуш а.

Шен ненан кийрара ваьллачу минотехь дуьйна ирсан 
чам ца хууш, декъаза диъна дуьне дицдеш, дахаран малх 
чубуза perla т1е лахбеллачу хенахь, цо дуьненахь даккха 
дисинчу масех шарахь цунна ирс дала валийна техьа 
иза кхолламо винчу юьрта, я, хьегнарг дицдеш, доккха 
вон гайта?

Воккхастаг ойланаша лаьцна кхузахь хиъна 1еш, цун-

на шена а ца хууш, дпкка хан яьллера. Х1инцца хааде- 
лира цунна ша шелвалар. Шийлачу лай т1е хиъна 1нй- 
начу цуьнан лахе шелъелла леххера. Дегадора дег1. Ша 
бинера можа т1ехула некха т1е 1енначу б1аьрхих.

«Кхузахь кхин жимма висахь, со-м riopop ву» — да- 
гадеара цунна. Амма мяча ваха веза — цунна шена а ца 
хаьара.

Гонах б1аьрг тоьхча, цунна гнра бешан цхьана маь1- 
1ехь г1ийла йогу чиркхан серло. Мила ву техьа цу чохь 
вехарг? Милла хилча а, цунна.вевзарг хир вацара. Цуь­
нан нийсархойх стаг, нагахь виснехь а, дукха висина 
хир вац, верг а цунна вевзий а хаац. Ткъа, мичча а 
цхьанхьа чу а вахана, буьйса яккха езара.

Уггар хьалха цунна хаа луург Айзех а, шина к1антах 
а хилларг дара. И кхо са бен дацара xlapa Сибрех воь- 
дучу хенахь кхуьнан ц1ийнах диснарг. И кхо адам, xlapa 
вина мохк, валале хьалха цаьрга б1аьрг тоха лаар дара 
къена 1ела ц1а валийнарг.

Цо дукха сатийсинера винчу махке, хьомечу доьзале.
Цо кхочушдан дезара вешин весет. Х1инца иза ц1ахь 

ву.
Халчу дахаро а, 1едалан харцонаша а тешам байина, 

ларлуш хила 1еминчу цунна ца лаьара, юьрта кхачарца 
ша дГакхайкхо. «Хьанна хаьа кхузахь х1ун хьал ду. То­
хара туркойн махкара ц1а варна а бехке вира со. Сиб- 
рехара ц1а бакъонца ваг1ахь а, 1едална х1ун иэхь ду, 
цхьа бахьана а х1оттийна, со юха хьажо. Цхьанне а ца 
вовзуьйтуш, цкъа хьалха кхузара хьал довза а, сайн 
доьзалх хилларг хаа а хьожур ву со. Нагахь доьзал дий- 
на^белахь — вовзуьйтур, бацахь... цхьа дала дайттинарг 
дийр ду-кх. Цул даккхий вонаш а лайна, иза а ловр ду. 
Амма муха дан деза и дерриг?»

Тхьусйоьлла настарш меттаяло гГерташ, цхьацца- 
шишша ког боккхуш, соьцуш, серло гучу керта воьдду-

шехь, цо ойла йора ала кечдан дезачун. Цунна дагавеара 
т1ом чекхбаьллачул т1аьхьа шен гергарло тасаделла, 
Оьрза-г1алара г1алг1азкхи Андри. Керла бахам вовшах- 
тухуш шений, Айзиний цхьацца оьшург иэда ахча а, я 
дохка ялта а ца хилла, шен, Чорин цхьацца сту боьжна, 
дечиган к1орий, хьаннашкара лахьийна цхьацца акха 
стоьмашший бохка я хийца дагахь варданахь ваханчу 
1елина х1етахь дуьххьара вевзира и оьрсн. Андрин ков- 
керт, пхьалг1ий х1инца а шена гуш санна хетара 1елина. 
Цуьнан пхьалг1ахь шортта к1ора бара. Муха ца хуьлура, 
церан юьртана гена йоцуш йоккха хьун хилча. Амма, 1е- 
ла мяча дезаро араваьккхина хиъначу Андрис, цуьнан 
варданара к1ора охьа а боьхкина, цунна дуьхьал масех 
бел, цел а, мангал-марс а, кхин цхьацца х1уманаш а елла 
ц1а хьажийра иза. Х1етахь тасаделла хьошалла лаьтти- 
ра царшинна юккъехь, 1ела Сибрех ваххалц. Андрис, 
кху эвла а вог1ий, юьртахошна мехах аьчган цхьацца 
г1ирсаш кечбора. Иштта веана 1ела волчохь ши бутт сов 
хан яьккхира цо xlapa туркойн махкара ц1а веъча.

«Кхузахь со цхьанна а вевзар вац. Оьрсийн мотт а 
супа дика хаьа. Суо Андри ву эр ду ас, хаьттинчуьн- 
га», — сацам бира цо воьддушехь.

Керта воьдуш, ков лоьхуш цхьа го тесначул т1аьхьа, 
цунна карийра къевлина лаьтта ринжа. Кертара схьа 
ж1аьла хьадарна кхоьруш, ша ринжа деллале йовхарш 
туьйхира цо. Амма меттахъхьов хезаш х1ума дацара. 
Кертахь цхьанхьа ж1аьла хирг хиларх тешаш, ларлуш 
гонах хьоьжуш вахана, т1е латта тесначу кегийчу ц1е- 
нойн уча а ваьлла, меллаша кор туьйхира.

Чохь цхьаъ меттахъхьайра. 1елина хезира когийн тэ­
та. Некхоьллина чоа а долуш, коьртта1уьйра боьрша 
стаг уча велира дукха хан ялале.

— Буьйса дика хуьлда хьан, х1усамда? — элира 1е- 
лас оьрсийн маттахь.

Х1усамдас, халла оьрсийн дешнаш лахьийна, жоп де­
лира хьешан маршаллина.

— Бехк ма биллалахь, хан йоцчу хенахь хьуо г1ат- 
торна. Ахь пурба лахь, тховса хьан хГусамехь буьйса 
йоккхур яра ас, — бехкалавахара 1ела, цунна оьрсийн 
мотт дика ца хаьий хиъна, ша эриг ма-хуьллу къостуьй- 
туш ала а гГерташ.

— Буьйса яккхаран г1уллакх хоьттуш ца хуьлу. Чу 
а волий, хьайн х1усамехь санна, парг1атвала, — аьлла, 
не1 йиллина, хьалха куьг тесира х1усамдас.

Цо куьг хьалха д1атосуш беллабеллачу чоьийн т1о- 
ма юккъехула 1елин б1аьрг кхийтира цуьнан хечин бор- 
чах йоллучу тапчин макъарх.

«Х1инца а бу техьа нах, хьалха санна, маьрша бий- 
ша йиш йоцуш», — дагадеара 1елина.

1ела ц1а чу велира. Т1ехь шиша а доцуш, чуоьзна 
г1ийла богучу чиркхо серлаяьккхинчу чохь поппаран 
маьнги т1ехь наб кхетта 1уьллура диъ бер.

Xlerra г1аьттина х1усамнана, набаро дохийначу шен 
дег1ан меженаш саттош, шуьйра бага г1атторца метта а 
еана, новкъара х1уманаш д1асалуьстуш, чухула йола- 
елира.

Ма дукха хан яра 1елина х1усамехь ишта доьзал ган- 
за. Маьрша дийшина 1охкучу берашна т1е а вахана, уьш 
сама а даьхна, хьаста сак1амделира. Йовхачу х1усамо, 
нохчийн кхерчан дагна там бечу хазчу хьожано дахаре 
безам бахийтира.

— Же, ма 1елахь, зуда, — ц1ийннанна т1евирзира xly- 
самда.— Вайна т1евоьссинарг хийра хьаша ву. Пазкхи 
ву xlapa, доллачул хьалха юучуьнца там бел кхунна. 
Хьаша, хьо хьайна т1ера кетар, когара мачаш д1а а 
яхий, парг1атвала, — аьлла, тГетуьйхира цо 1елигахьа а 
вирзина.

Цхьана баттахь гергга генара бинчу некъо дег! а, чу-

хулара бедарш а бехйина волу 1ела воьхна хьаьвзира, 
сов-ков х1ума д1аяккха дезча. Амма иза уьш д1аяха во- 
лаваларе ца хьоьжуш, т1евеанчу х1усамдас валенкаш 
д1аозийра цуьнан когара.

1елас, шен гира п1аьлдиг схьа а баьстина, rlepa ке- 
тар д1а а яьккхина, уьш шена юххе охьаехкира.

XIapa шиъ и деш воллушехь, х1усамнанас йовхачу 
шурех буьзна боккха кхийра над, сискал чохь шун х1от- 
тийра 1елина юххе маьнги т1е.

— Бовха кхача кечбен хан яц xlapa, тховса цкъа 
кхунах кхачо йина ца 1ийча вер вац алахьа цуьнга,— 
дийхира зудчо майрачуьнга.

Царшиммо дуьйцучух ша ца кхетачуха, вист ца хуь- 
луш Iapa 1ела.

— Хьаша, хьуна сихха охьавижа ца лаахь, вай кхин 
бовха кхача кечбийр бу, цкъачунна xlapa кхаллахьа,— 
элира х1усамдас.

— Баркалла, бераш, дала дукха дахадойла шу. Су- 
на-м кху довхачу ц1а чохь цхьана сонехь д1атовжа мет- 
тиг хилчахьана х1ума ца оьший.

Оцу дийнахь, 1уьйранна цкъа-шозза х1ума кхалларх, 
кхин рицкъа кийра дахаза волу 1ела, сискал кеггийра 
чу а кагйина, яа вуьйлира. Ша хийла сатийсина сискал 
йоккха кхоллуш, марзо а оьцуш, яа кхелаш хуьлуьйтург 
мах лур бара цо.

Амма уьш яцара. Бага иэцца сискал цо, лоррий шен 
хьалха йисинчу еа церга к1ел а нисйой, меллаша 1уьй- 
шура.

— Xlapa х1ун муьжги ву? — хаьттира зудчо майра­
чуьнга.

— Хьанна хаьа и, — доцца жоп делира майрчо.
— Амма милла велахь а, маьттаза муьжги-м ву. Док- 

кха х1ума ду-кх, иза т1е а вижийтина, мотт бехбайта де- 
зар, — цхьа хан ялийтина, юха а йистхилира зуда, хье-

шан яьллачу можей, коьртей, силмаший, модаший юьзин- 
чу бедаршкий хьаьжна.

— Иэхь хета жимма! Иза х1унда ву маьттаза, хьо 
санна, дала кхоьллина адам дац иза? — човхийра иза 
майрчо.

— Ас-м иза боьха, беркъа волу дела бохура, — аьл- 
ла, йоьхна жоп а делла, д1атийра зуда.

— Хьанна хаьа, вайга х1ун дог1ур ду. Де эшначу ста- 
гах кхарда ца веза, дог лаза деза. Ша кхаьрдинарг шен 
коьрте дог1у.

Церан къамеле ла а доьг1уш, кедара шура лаххьийна 
д1а а мелла, шуьнара вухахилира 1ела. Х1етталц шуьне 
б1аьрг тоха дата ца дог1уш 1ийна х1усамнана, кхин а т1е 
шура йотта дагахь, пеша Дера кхаба схьа а иэцна, т1е- 
хьаьдира.

— Баркалла, кхин ца оьшу, — дуьхьал куьг тееира 
баккъал вуьзначу 1елас.

— Дийцахьа, хьаша, хьо мила ву, айхьа х1ун леладо. 
Хьанна хаьа, ахь айина лелочу Дуллакхана г1о дан 
ницкъ кхочур бацара техьа, — хаьттира хГусамдас, хьа­
ша вуьзна парг1атваьлча.

— Со Червлени станицера ву. Оьрза-Далара.
— Ц1е х1ун ю хьан?
— Андри.
— Андри... Андри... И ц1е йохуш хезна-кх суна мацах 

цкъа, — ша-шега вистхилира х1усамда, аз лахдина. — 
Ткъа, лаа веаний хьо Нохчамахка?

— Къийвелла лела. Доьзал хене баккха, жимма 
йолах бан болх лаха веана со.

— Доьзал дукха буй хьан?
— Диъ бер... КЛентан диъ бер ду. Церан да вийна 

т1амехь.
— Мича т1амехь?
— Японица болчу т1амехь, дукха хан яц вийна.

133



— XIaa, т1амо баланаш бохьу адамашна. Тхан эвла- 
ра а ву оцу т1амехь кхоъ. Цхьа а хабар доцуш... Х1ун 
болх бийр бу ахь?

— Ц1енош дотта а, дечиган пхьола дан а хаьа суна. 
Мах белчахьана, суна-м муьлхха болх бен бац.

Майрачун а, хьешан а къамеле лерана ла а доьг1уш, 
амма дуьйцучух ца кхеташ 1ечу х1усамнене шена хиънарг 
д1адийцира х1усамдас. Вукхуьнан юьхь екхаелира.

— Делхьа ма дика ду-кх xlapa вайга нисвелла! Кха­
на вайн божалара кхелли керта т1ехула беша тосуьйтур 
ю вай цуьнга.

— Иэхь хета цхьа жимма! — оьг1азвахара х1усам- 
да. — Товр-м дара вай хьеше кхош дохуьйтуш!

— Цунна х1ун башха ду, шена мах белчахьана.
— И хир дац, зуда. Доккха х1ума ду-кх сел сонта 

хилар. Болх бича, хьо х1ун яла йоллура цунна. Вай-х 
ваьш ду, и санна, арадовла кечделла 1еш. Хаац, кху мис- 
канна болх хьаьнгахь карор бу. Мехах болх байта йиш 
хьена ю. Дена наь1алт хиларийн, 1абден, Саь1адан, 
Хьусин ирсана нисвелла-кх xlapa кхуза. Мел яарх ца бу­
зу уьш, йоккха топ хилла лелхарш. Шен делан кхоллам- 
ца, ницкъ белара сан, ахча а делла, xlapa шен доьзална 
т1е д1ахьажо. Оцу кхаа харина кхуьнга болх ца байта, 
х1уъу дийр дара ас. Амма ницкъ бац. Сайн хьаша 
ас кхобур ву, болх цо неханиг бийр бу. Хаалахь 
хьайна, иза вайнехан хьешал дуккха а бехке хилар. 
Цул, иза охьавижо г1айг1абе. Пекъар, к1адвелла хир
ву-

— Мича вижаве ас иза?
— Дер хаац. Хьешан ц1а чохь, т1е к1ел санна, шийла 

ю. Бераш ц1енкъа а дахий, маьнги т1е мотт билла ахь 
цунна.

Х1усамненан дагара хаале дуьйна а ша боьха хеташ, 
пйзавелла 1ела, уьш ша маьнги т1е вижо бохкийла хиъча,

хьала а Даьттина, цара дуьйцучух ца кхетачуха, вистхи- 
лира:

— Х1инца аш пурба лахь, ас, охьа а вижина, садо1ур 
ду. Х1оккхуза соне, суна к1ел таса тишо истанг-черт xly- 
ма хир юй?

— Хьо д1ога вуьжур ву, — бераш 1охкучухьа п1елг 
хьажийра вукхо. — Зудчо цигара бераш д1а а даьхна, 
хьуна мотт буьллур бу.

— Х1ан-х1а, со кхуза вуьжур ву. Бераш меттах ма 
хьеде.

— Кху х1усамехь да со ву. Хьо сан хьаша ву. Ас аьл- 
ларг дан деза ахь.

— Шун нехан г1иллакхаш суна дика девза, жимстаг. 
Иевоьссинчу хьешан лаам-х1усамдена закон ду. Аш и 
бераш самадахахь, со лулахошка rlyp ву.

— Хьалха сан х1усаме воьссина хьаша кхечухьа ви- 
жа вахана бохург нахана хезча, ма хир дара!— нохчийн 
маттахь мохь белира х1усамден.

Цунах кхеравеллачу х1усамдас оьрсийн маттахь 1с- 
лнга элира:

— Сан хьаша цГенкъахь 1иллина хилар нахана хиъча 
муха хир ду? Со сийсазван г1ерта хьо? Ойла ехьа цуь- 
нан!

— Х1умма а хир дац. Суна сайна ма ца лаьа бераш 
меттахъхьедан. Цу т1е, со 1аламат боьха ву. Ас бохург 
дехьа, диканиг.

Хьаша шенчунна т!ера а ца ваьлла, к1елвисира xly- 
самда. Дехьа чу яханчу зудчо чу ча доьллина тиша гоьй, 
кенан г1айбий, дуткъа боьзан юрг1ий деара. Цо биллин- 
чу метта а ваьлла, охьавижинчу 1елина там хилира, ме- 
сийн назбаршла вижча санна.

Х1усамдай бийшаре ца хьаьжира цуьнан к1адделла 
къена дег1.

Ах сахьт далале хьешана ч!ог!а наб кхийтира.



2 - П А  К О Р Т А

Хьуна т1ехь йоьлхуш ерг мацъелла 
и борз ю,

Хьоьха дог лозуш ерг и 1аьржа хьарг1а ю.
Нохчийн халкъан илли.

1уьйранна хьалххе самавелира 1ела. Малхбалехьа- 
ра схьаг1ерта де х1етта гучудала детталуш дара хил де- 
хьарчу perla т1ехула. Тайп-тайпанчу аьзнашца кхойкху- 
ра лулахойн нГаьнеш. Хезара гена доцуш дегаза летачу 
къеначу ж1аьлин г1овг1а.

Ц1ийнан доьзал наб еш 1уьллура. Берех цхьаъ набарх 
цхьанна луьйш доллура. Оцу буса хьаша а веана, мотт 
гатбелла, ца тарлучу цара юрг1а къуьйсуш, наггахь вов- 
шийн човхабора, юха а тапъолий д1атуьйра.

Самадолучу 1аламе ладег1ахь а, 1елин ойланаш гена- 
хула хьийзара. Цунна х1инца а теша хала дара ша вин­
чу махкахь, шеи юьртахь, парг1атехь ву бохучух. Цо са- 
тийсира де т1екхачаре, ара а ваьлла б1аьрг тоха. Цхьа- 
ши сахьт даьлча цунна гур ю ша вина, берахь левзина 
меттигаш. Цаьрга а хьоьжуш, цо дагалоьцур ю декъаза 
бералла, къаьхьа къоналла. Цунна гур ду дайн кешнаш. 
Хьанна хаьа, цунна-м шен Айза, 1умар, 1усман ган а ме- 
гий. Цкъа цаьрга б1аьрг тоха йиш хилча, вала а хала 
ма дац.

«Ткъа х1ун деш хир бу техьа супа сайн во1арийн мет- 
та хилла Петро, Кирилл, Датико, кхин иттаннаш накъо- 
стий? Схьахетарехь, уьш хьун хьокхучу д1акхачча бох- 
куш хир бу. Ткъа Николаз? Иза кхана бен кхочур вац 
шеи юьрта. Дала дукха вахавойла иза. Дуьненах дог- 
диллина 1ийна со до валий кху махка. Амма бисинарш а 
бевр бу оду жоьжахатера ара. Уьш къона бу, тоьхна хе- 
наш дукха яд. Хан чекхъяллалц 1ай хаац. Кхиберш сап­
на, уьш а бовдур бу. Юха а шайн ц1а боьрзур бу, маршо- 
нехьа къийсам латто. Везан дела, аьтто белахь церан, 
1алашбелахь уьш! Кхоам бу хьекъалечу, майрачу, хьуь- 
наречу, къоначу церан хеназа х1аллак хуьлийла. Цара 
дош делла мискачу сан х1усаме хьошалДа бахка. Амма 
коьртаниг ма дицделаш. Аш къеначу Клина дош делла 
цуьнан халкъехь, массо а адамашкахь 1азап-бала латто- 
чу хьолахошна дуьхьал шаын т1ом болош шайн маг1арш- 
ка соьга д1акхайкха. Кхойкхурий техьа? Вицвийр ву те­
хьа цара со? Ой, царна хаа ма хаьа, сан вашас генарчу 
туркойн махкахь шен са долуш соьга дина несет? Цара 
суна гайта ма беза асий, сан дайший хьегначу 1азапна, 
уьш х1аллак хиларна бехке берш! Ас царех биэкхам 
эца беза. Ас гойтур ду, сайн къоначу доттаг1ашна мар- 
шонехьа муха лета веза. Хоуьйтур ду, нийса топ тоха, 
каде тур ласто къеначу Клина дицделла да хилар...»

Кла шен ойланех юкъахваьккхира, хьала а Даьтти- 
на товха лато тохаеллачу х1усамнанас. Дукха хан ялале 
лелхаш цК кхерстира кхерча тиллинчу иожан дечигах. 
Клина там беш, коьрте мерза ойланаш туьйсуш, техкира 
х1усамненан керахь цаца. ХьалагКьттина х1усамда, бе- 
дарш тК а юьйхина, вист да хуьлуш, аравелира. Х1инца 
хьалаДаьттича мегаш дара Кла а. Ша чохь вуйла хаарна 
кхоьруш санна, меллаша юххера схьаэцна шен миска 
барзакъ тК а дуьйхнна, чуьра аравелира иза. Уггар 
хьалха цунна дагадеанарг — кешнашка вахар дара. Ам-



ма, тахана цкъа г1ойла доцийла хиъна, дитира цо иза. 
«Керста» стаг шайн кешнашка хьийзар дезалур дацара 
пахана.

Сийсара шена ши чурт гинчу гу т1е вахара иза, мел- 
лаша волавелла. Цигара д1ахьаьжча, кера юккъехь сан- 
на гуш яра юрт. Дуккха а ц1енош дацара хьалха хилла- 
чохь. Иза Сибрех вахале динчех наггахь ц1а а ца диси- 
нера юьртахь. Шира дитташ хедийний, къанделлий д1а- 
девллера. Къанделла пайда ца лучу девллера шовзткъе 
кхоъ шо хьалха кхуо дийг1ина синтарш а. Царех цхьа- 
дерш, генаш кхаьдда, ч1ана даьхнера. Мацах цкъа цо 
шайн коре боьг1на 1аж лаьттара бакъа а белла, еллачу 
хГуманан чарх санна. Беккъа цхьа малх бара, ткъе бер- 
х1итта шо хьалха санна, хьалхалерчухула схьакхеташ 
а, циггахула д1абузуш а.

Кхин мел дерш хийцаделлера.
Хийла сатийсинчул т1аьхьа х1инца шозлаг1а хьоьжу- 

ра 1ела даймехкан 1аламе. Амма Турцера ц1а веъча а, 
х1инца а цхьатера яцара дог-ойла. Х1етахь, мел ду-ьне 
доьхнехь а, ша къона хиларе терра, дуьненах самукъа- 
долура, дахар тодаларе сатуьйсура. Халачу дахаро те- 
1ош вохийнчу, къанвеллачу, мел ваьхна а шина-кхаа ша- 
рахь бен вехар воцчу цуьнан кханенга сатуьйсийла а 
д1аяьллера х1инца. Доьзалах хилларг хаац. Дег1ехь 
ницкъ бац. Къеналло гергаийзайо 1ожалла. Х1инца кхуо 
сатуьйсург 1ожалла яра. Шен лаьтта т1ехь маьрша ваха 
ца витинехь а, кхузахь вала а, шен каш хила а лаьара. 
Юха кхузара д1а а ваьккхина, нехан хийрачу махкахь 
шен каш хиларна кхоьрура. Х1инца цунна х1умма а ца 
оьшура, кхузахь цхьана тоьли чохь паргг1ат ша вала ви- 
тичхьана, велча вижа иттех дол латта делчахьана. Амма 
и 1ожалла къийсамехь, герз буйнахь, мостаг1ех леташ 
хила еза,.,

РегГа т1ехула хьалаайабеллачу маьлхан шнйлачу

з1аьнаршна к1ел, детий санна, лепара семсачу лайно д1а- 
хьулдина 1алам. 1елина юххехула т1ех а буьйлуш шов- 
дан т1е оьхура 1уьйранна даьхни хит1а иэцна а, хи иэш- 
на а бог1у зударий. Цунна улло нисбелча къаьрззий 
цуьнга хьовсура уьш. Наггахь зуда, ша т1ехъяьлча а, 
юхахьоьжуш хуьлура. Шен хьежар эрна дуйла хуъу- 
шехь, 1ела а хьоьжура цаьрга, вевзарг rape догдохуш.

Пхьаьрсех тийсина к1удалш а йолуш, вовшашца 
цхьацца забарш а еш, зевне йоьлуш, ши йо1 т1ехъяьлча, 
царна т1аьхьа хьоьжуш 1елина карлаелира шен декъаза 
къоналла. Церан ц1ийнан корехула д1ахьаьжча гучу, 
лулахойн бешан маьПехула схьахьаьвзачу урамехула, 
х1инцца т1ехъяьлла яхана и ши йо1 санна, пхьаьрсах 
ц1естан к1удал а кхозуш, хи иэца шовдане йог1ура Айза.

И хан, х1етахь лелийнарш гинчу набарх ваьлла, и 
г1ан дагалоьцуш санна хеталора х1инца. Х1етахь дуьй- 
на шовзткъа шо сов хан яьллера. Вац х1етахьлера 1ела 
дуьненахь. Х1инца иза, къанвелла шалха а вахана, ба- 
ланаша юьхь а аьхна, настарш а шелъелла воккхастаг 
ву.

«Нагахь дийна елахь а, гича евзар юй техьа суна Ай­
за? — дагадеара цунна. — Б1аьргаш девзар ду. Хьекъа- 
ле, къинхетаме, безамах дуьзна цуьнан 1аьржа бГаьргаш 
девзар дара суна мел дукха хан яларх, дуьненахь мел 
долчу бГаьргашлахь».

Цигахь х1оьттина латта к1ордийча, ц1аверза ойла 
хилла, цкъа д1а а волавелла, юха мухха делахь а вуха а 
вирзина, шина чурта т1е вахара 1ела.

Пайракхан тГулгах кечдина цхьатерра ши чурт дара 
и шиъ. Говзачу пхьеро царна тТехь лерана дехкинера 
говран, Tybpair, шаьлтанан, тоьпан, тапчин сарташ. Цар­
на т1ехь 1асий, суьлхьанаш цахнларо гойтура, и шиъ 
къоначийн безамана доьг1на хилар. 1аьрбийн йозанашна 
т1ехула хьекхна басарш мохой, малхой дГадайанехь а,

гуш дара, и шиъ доьг1чахьана ткъех шо хан бен яьлла ца- 
хилар. Мацах цкъа Маккхала Гаьрбин йоза деша а, из­
дан а 1амийна 1ела, охьа а таь1на, царна т1ера ц1ераш еша 
вуьйлира. Цхьанна т1ехь цуьнан вешин Аьрзун ц1е яра, 
ткъа вукхуниа т1ехь... цуьнан шен ц1е! Шен шина 61 аьр- 
гэх ца тешаш, юх-юха а йийшира ц1ерш. Палатво- 
лийла дацара. И ши чурт цунний, Аьрзуний доьг1нера.

Шена х1отттийна чурт гича, цкъа дег1е зуз хьаьдира 
1елин. Пенах хуьлура иштаниг. Ткъа, xlapa дер- 
риге а самах ду. Цхьа хан ехьира до догдоьхна. Амма 
иза ц1еххьана хазахетарца хийцаделира. Цунна а, Аьр- 
зуна а цхьаммо чарташ доьг1на. Делахь х1ета, цуьнан 
ши Нант дийна волу куц ду. Царшимма бен и rlafirla 
бойла яц. Воккхастеган дахаре болчу безаман ц1арах 
бисинчу суйнах ц1е летира.

«Ма тамашена х1ума ю-кх хьо, дуьне, — ойла йора 
цо. — Къанвелча а ца лаьа вала. Х1ор денна кханенга 
сатуьйсу, шена оцу кханено берриг дика болх бохьур 
болуш санна. Мерза ойланаш еш, сатуьйсуш буса охьа- 
вуьжу, ткъа 1уьйранна самаваьлча дерриге а хьалха сан­
на, хГумма а хийцадалаза карадо, я и керла де, бала а 
бохьуш, дог1ий схьакхочу. Лекха лам хадор санна, х1ума 
ду стеган дахар. Оцу ломан буьххье ваьлча, шена хьал­
ха, х1етталц массарна а къайле хилла лаьттина керла 
дуьне схьаделлалур ду моьттуш, цига хьалаг1ерташ шен 
берриг къона ницкъ кхачабо цхьаволчо. Оцу т1ехь ду 
моьтту шен ирс. Ткъа, шен дахаран шовзткъа шо хан 
йойуш некъ бина, оцу буьххье ваьлла д1ахьаьжча, х1ум- 
ма а ца карадо. Лахара хьалахьаьжча цунна цигахь ю 
моьттина хазна, х1аваэхь лепа з1аьнарш хуьлий юьсу. 
Т1аккха дахаран и ах уьйриг юха луьстуш, Негарван 
йиш мукъа а елхьара! Х1ан-х1а, яц. Мелхо а, цуьнан 
йисина ах дГайостуш, кошан бодашка восса деза...»

«Нагахь чарташ доьг1начул т!аьхьа ши Нант вел-

лехь'г1 — кхоьруш ойла йора цо, воьдуш лаьтташехь. — 
Со санна, ваьккхина дхьана arlop вигнехь? Гур вуй те- 
хьа суна и шиъ? Дела, хьан керахь бу-кх болх».

Ша буьйса яьккхинчу керта вирзина 1ела, ц1а чу а 
ца хьаьвзуш, ма-воьддура божли чу вахара. Х1усамна- 
нас сийсара хьехийна кхелли д1аяккха дагадеанера цун- 
на. Раг1ун, кертан цхьана сонехь лерана т1е-к1ел юьл- 
луш, бина барз бара кхеллин. Схьахетарехь, иза, беша 
йохка яхкаялийта, тойина шира кхелли яра. Цкъа ойла 
хилира 1елин кхеллех дан дезарг х1усамнене хатта. Ам- 
ма хьешан дагахь дерг хиъча, цо бакъо лур яцара и кхо- 
чушдан: майрчо ч1ог1а дихкинера цунна хьеше болх бай- 
тар. Кертал дехьа, беша а ваьлла хьаьжча, цигахь цун­
на карийра к1езиг кхелли. Шеко яцара йиснарг цу т1е 
тийса езаш хиларан.

Божли чохь дечиган шада а карийна, т1ера кетар д1а 
а яьккхина, болх бан волавелира хьаша.



З - П А  К О Р Т А

Тхо цкъа а, цхьанне а 
Къарделла совцур дац,
Я марше, я 1ожалла 
Шиннех цхьаъ йоккхур ю.
Б1аьстенга тхаьш довлахь,
Цу кхахьпа элашка,
Хьот/ца ц1ий тийсийта,
Делах дуй биъна ду...

Нохчийн халкъан илли.

ш  а болийна болх бина а ваьлла, кхин дан г1уллакх 
доцуш хиъна 1еш, ши чурт долчу rly т1ера цхьаммо ч1о- 
rla бетта мохь хезира 1елина.

— Ладог1алаш, нах! Ладог1алаш, нах!
1елас лерана ладуьйг1ира.
— Делкъан ламазаш а дай, рузбанан маьждиган 

майдана гуллолаш! Тахана юьртан гулам бу. Хезий шу- 
на нах, ламазаш дича, рузбанан маьждиган майданахь, 
юьртан гулам хуьлу...

Юьртан туркхан оцу маьхьаро 1елина карлаяьккхира 
генна д1аяхана хан.

Оцу майданахь кхэл ян охьаховшура юьртан тхьам- 
данаш. Иза кхайкхайора юьрто а, юьртан тхьамданаша а 
шаьшлахь сий деш къастийнчу юьртан баьччано. Цо буь- 
гура юьртахой т1аме а, цуьнан каралора юьрто ша х1от- 
тийна 1едал машаран хенахь а. Оцу тхьамданашна 
юкъахь ца хуьлура ямарт, к1илло, оьздангалла йоьхна 
стаг, харцо ен ерг. Цара нийсо йора цхьа а тайпа оза- 
безам боцуш. Церан дов шайн мостагТашца делахь а,

бехк баьллехь, цара бехке бора шайн вежарий, к1ентий, 
дай. Цара, дегнаш а къуьйлуш, амма б1арганег1ар цату- 
хуш, луьрчу та1заре вуьллура бехке хилла шайн к1ант, 
ваша а, дагна мел гергарниг а. Бехк бацахь, бехказа во­
ра шайн ц1ийнан мостаг1а а. Церан 1едал—нийсояра, да- 
харан 1алашо—юьртахь барт, нийсой, беркат латтор яра.

«Муьлаш бу техьа х1инца юьртан тхьамданаш? Цара 
кхиэл а муха йо техьа? — ойла йора 1елас. — Хьажа ве- 
за цигахь х1ун до».

Делкъал т1аьхьа, адам гулделла хир ду аьлла хетта- 
чу хена рузбанан маьждиган майдана вахара иза. Адам 
дикка гулделлера, амма т1еоьхучийн т1аьхье хадаза яра. 
Кхузахь лелориг шена бен а ца хетачуха, амма цара 
дуьйцург дика хеззе, майдана бог1учу беа урамах 
цхьаннан керта улло а х1оьттина, нах тергалбора 
1елас.

Оцу урамехула схьабог1учара, шаьш уллошха т1ех- 
бовлуш куьг а лоьцуш, маршалла-могашалла хоьттура 
х1окхуьнга. Къамел доца хуьлура, диснарг куьйгашца, 
доьлучу б1аьргашца дуьйцура.

— Как дела? Матушка, яхши? Баранчук яхшн? Ба- 
ранчук чорак ест? — хоттура цара, ч1ог1а 1елин куьг а 
1уьйдуш, массара а цхьа барт бича санна.

Цара буьйцу и мотт нохчашла баьржина дукха хан 
яра. «Пуллакх муха ду? Зуда могаш юй? Бераш могаш 
дуй? Берашна яа сискал хуьлий?» — уьш шега хатта 
Нертийла шера хаьара 1елина. Иаьххьара а вог1учу, 
буьрсо юьхь йолчу лекхачу стага, ша маршалла хаьттин- 
чул т1аьхьа, нехан тоба йолчухьа д1аозийра иза.

— Вало, г1азкхи! Тхан юьртда селхана шен ден ц1а 
вахана веана. Цо тхуна х1ун совНаташ деана хьожур 
хьо.

1ела ца вахара цуьнца. Нехан хеттарех къехкара иза. 
Иехула т1е, хьанна хаьа, юьртдас кехаташ хаттахь,

хуур ма ду иза Оьрза-г1алара Андри а воцуш, кху Гати- 
юьртара 1ела вуйла.

Маьждигана гонах йинчу аьчган кертана арахула дех- 
кинчу дукъошна т1ехь, лохха къамелаш а деш, хевшина 
Iapa баккхий нах. Биснарш, т1ех1иттина, цара дуьйцу- 
чуьнга ладоьг1уш а, шайн-шайн тобанаш а йина, къаме­
лаш деш а лаьттара. Нехан яххьашка хьаьжча а хиира 
1елина, шаьш гулдинчу г1уллакхана уьш цуьрриг реза 
боцийла а, кхуза дегаза гулбеллийла а. Амма, мел хаа 
г1ертарх, цунна да хиира оду баккхийчу иахах юьртан 
кхеташонехь хаьржина тхьамданаш муьлхарниш бу а, 
церан баьчча муьлха ву а. Т1аккха, юьртан тхьамданаш 
схьакхачаза хир бу аьлла, сацийра до.

Адамаш гуллучуьра севцича, гонах керт йоцчу д1о 
ц1еначу ц1еношкара араваьлла виъ стаг веара майдана. 
Царех цхьаннан коьртарчу куйна гонах хьарчийна к1аин 
чалба а, г1одаюкъ къевлина цхьа куьг шуьйра 1аьрбийн 
юкъйоьхкург а яра. Т1ерачу духарой, цуьнан леларой 
гойтура и лекхачу дег1ахь, верстана буто воккхастаг 
хьаьжо хилар. Б1аьргех доьхкина куьзганаш а, кера 
лаьцна суьлхьанаш а долуш, кегийра г1улчаш йохуш, 
цунна тГаьхьауьдура эг1азо, юккъерчу дег1ара стаг. Иза 
моллех тарвелира 1елина. И виъ стаг тГекхаьчча, къаме­
лаш а совцийна, д1атийра нах.

Хьалхавог1учу, говран коьртах тера ехо юьхь-марш а, 
мукадехкачух ши б1аьрг а, йоцца лергана хьаьрса маж а, 
дуькъа мекхаш а долуш, ц1ена логан к1ело яыдна, ло- 
хачу дег1ара верстанчу стага, гона юккъе а ваьлла, куьг 
хьалалецира.

— Х1а-х1ани, нах! — мохь туьйхира до дуькъочу оза- 
ца, — шуна ма-хаъара, вайн укурган начальника, пол- 
конака Хьанжаловс кхайкхина Ведана вигначуьра со 
селхана сарахь ц1а кхаьчна. КЛезгачу гГуллакхана кхой- 
кхур вац полконака пурстоьпал т1ех а ваьккхина шена

т1е. Суо д1авахаран бахьанаш дуьйцур ду ас шума. Ца- 
рех хьалхарниг юьртарчу наха 1едална текхамаш цабар 
ду. Д1адаханчу шерийн шуна т1ехь дисина декхарш дуьй­
цур ду ас шуна.

Наха юккъехь реза боцуш г1овг1анаш евлира.
— Тхайна т1ехь дисина декхарш-м дагахь хаьара тху- 

на, — вистхилира юьккъера цхьаъ. — Уьш ткъе уьттазза 
дийцина ахь тхуна. Хьайн делахь, кхин дийцахьа, Саь- 
1ад.

— Бакълоь, Б1аьштаг, б1акълоь. Кху шелехь эрна 
хан яйа да оыну!

— Керланиг а дуьйцур ду, Б1аьштаг, — шен г1овта- 
лан хьалхарчу кисанара схьадаьккхина, деалха тоьхна 
кехат даржа а дина, цу т1е хьаьжира Саь1ад. — Соьмаш, 
кепекаш ягарйийр яц ас. Пачхьалкхан налог дезткъа 
туьма. Юьртан юкъарчу Дуллакхашна яла еза налог 
шийтта туьма. Шера некъаш а, дика т1еш а, юьртахь 
ц1ена хиш а хила-м лаьара шуна, амма оцу Дуллакха- 
на харж яр дезац-кх. Б1аьн налог ткъа туьма. Х1ор 
юьрто оц-оццул налог ца елча, мел 1аь1а хаьий шуна? 
Аш ахча ца делча, 1едале кхабалур дуй Нохчичохь лаьт- 
та эскарш?

— Дер деза оьрсийн махка д1адига. Нохчаша 
хьошалДа кхайкхина ца далийна уьш, — мохь туьй- 
хира хьалха лаьттачу жима, тиша, векъанчу воккха- 
стага.

— Янаркъа, вай кхайкхина хьошалг1а далийнехьара 
и эскарш тоххар д1адахана хир дара. Хьоьга хоьттуш 
схьа а ца далийна, хьуна лаарх д1а а дуьгур дац. Т1е- 
хула т1е, хьо юкъа ца лелхаш кхузахь къамел дойла а ца 
хилла сан. Т1аккха, салт ца довлархьама тоькху налог 
дезткъе итт туьма ю шуна т1ехь. Салт ваьллачунна хьа- 
кхарчий яайо, цигахь далла Дуллакх дойла ца хуьлу, 
керстанашца вижар-г1аттар, цара кечбина кхача баар

къилахь ду, бохуш салт ца довлу шу, я шаьш ц1ахь ди- 
тарна т1ера 1едална налог а ца ло. Я пачхьалкхан де- 
кхар охьадилла, я яханчу б1аьста эскаре а бевлла, Япо 
т1аме баханчарна т1аьххье д1аг1о. Эскарехь шо даьк- 
кхича ткъе диъ туьма ахча ло. Цхьана ден бахам! Цхьа- 
на шарахь. Шо кхочуш доллу Аьрсамирзин Эламирза а, 
Васалган Юсуп а, Солтханан Солта а цигахь волу. Я ци- 
га rlo, я, цигахь г1уллакх дечунна дала, 1едална ахча 
луо. Лаккха, байначу баттахь Оьрза-г1алахь лачкъий- 
начу шина говран а, цхьана аьттан а лар вайн махка 
т!е еана. Церан мах ткъе ялх туьма бу. И ахча х1инца а 
схьа ца делла аш...

— Вайн махка т1е ялийнарг харц лар ю. Тхоьгара 
г1уда даккхархьама!

Вайн эвлахь къуй бац!
— Шен ворх1а а дена не1алт хуьлда и диначунна!
— Г1овг1анаш ма ейша, нах!—мохь бетташ, куьг ле- 

стадора Саь1ада. — Къуй бац элира ахь, доша? Хьуна 
уллохь лаьтта Хьомсаркъа мила ву? Эвлаяъ вуиза? Д1о- 
га лаьтта Мудар малик ду? Цо къаьркъа стенах муьйлу? 
Теркал дехьарчу ярташкара даьхни арадовла ца дуь- 
туш, къоланаш деш хене буьйлуш бац уьш? Я, со санна, 
хьаькамалла долуш, я, 1абдин санна, туька йолуш, я, 
Пантахьаьжин санна, дуьйш масех кха долуш беха уьш? 
Х1ай-х1ай! Полконака омра дина, юьртана т1ехь долу 
1едалан соьмаш, кепекаш цхьана ягарйича ши б1е шовз- 
ткъе итт туьман диъ сом езткъа кепек а, къолана тоьхна 
ткъе ялх туьма а тахана дуьйиа кхо бутт балале аш Ве- 
данан укурган хазне охьа ца диллахь, ша, б1аьста йол- 
лушехь, кхуза тражникаш а бахкийтина, чуьра йийбар 
дГалахьор ю, т1е цхьацца нах Сибрех а хьовсор бу, аьл- 
ла. Шу паччахьна дуьхьал ду, юьртдас а, суьдо а аьлла- 
чуьнга аш ла ца дуг1у, аш йийриг бунт ю, боху цо. Цул 
сов, цунна хиъна, харачойн Зеламхас шен обаргашца

is a fin юьртахь буьйса яьккхинийла. Ас дуьххьал дТабоху, 
Доша, ахь а, Хьомсуркъас а х1окху юьргана бохам бийр 
бу. И обаргаш 'кху юьрта ма кхийла. Шолг1а и меттиг 
хаалахь, кху юьртахь виллана 1ен г1алг1азкхийн б1е 
дошло воуьйтур ву ша боху полконака. ТГаккха атта 
хир ду шуна дуучуьнца-молучуьнца, говрашца уьш кха- 
ба. Иехула т1е, герз лелор нохчашна дихкинийла тайна 
шал шера хуъушехь, герзах воьттана веана шу массо 
кхуза. Цкъа мэрах дер ду шуна иза. Герз схьадаьккхина 
ца дуьтуш, ла ца даллал деза гГуданаш деттар ду шуна...

— Хьан?
■— 1едало.
— Шун маттаций?
— Палг1азкхашна йоллу бакъонаш хила еза нох­

чашна а. Цхьана паччахьан 1едална к1ел даьхна ца 1еш, 
цаьрца цхьана махка т1ехь деха тхо. Нохчашна дихкина 
герз, ткъа г1алг1азкхашна, лело бакъо елла ца 1еш, доц- 
чунна 1едало ша ло герз.

— Г1овг1ош ма ейша, х1ай нах, х1ай! — Iaca хьала а 
лаьцна, мохь туьйхира чалба йолчо. — Ой! Шу муха 
ду? Иэхь-бехк, г1иллакх бохург х1ун ю а хаьий шуна? 
Вистхила витийша и стаг.

— Ладог1а, нах, ладог1а, — хьала а таь1на, лохха 
вистхилира хевшина 1ечех цхьа воккхастаг. — Шайна 
луург т1аьхьа эр аш. Дийца ахь, Саь1ад.

Нуьцкъала балийна охьаховшийча санна, бист ца хуь- 
луш, реза боцуш ладоьНура баккхийчу наха, шайн 
юьртдас кхийсаре дечу къамеле.

— Сан-м дац кхин х1умма а. Дийцарх ладугГуш стаг 
а вац кхузехь. Ас иштта д1аэр ду-кх полконаке: ас аьл- 
ларг цхьаммо ца до, со мукъа а ваккхий, кхин юьртда 
х1оттаве. Янаркъа, Доша, Б1аьштаг, Хьомсаркъа—дуккха 
а ма бу уьш. Царех цхьаъ х1оттийча, цо дийр ду шун до­
ла!

Накхармозийн тускарахь санна, г1овг1анаш евлира 
нала юккъехь;

— Оха тхаьш хоржур ву, тхаьшна хеттарг!
— Уыи хьайл оьшуш-м ца хета хьуна?
— Церан коьрта Дера цхьа чо лур бацара оха хьох, 

хьан полконаках!
— Ца оьшу тхуна хьо тайпа юьртда а, хьуна юххера 

суьдахой а!
— Кхин цкъа а тхо гуламе ма кхайкхалахь! Ахь хьов- 

ха, полконака кхайкхича а гуллур дац тхо!
— Цкъа собардейша, нах! — Шен шина накъостехьа 

г1одаккха, юкъавелира б1аьргех куьзганаш долу эг1аза 
воккхастаг. — Делах мукъа а кхера вай! Дала даздина, 
Жабраил маликехула Мохьмад пайхамарна даийтинчу 
къор1анехь дала аьлла ду, дуьненан паччахьаш ша х1ит- 
тош бу, цара кхайкхо 1едал шен лаамца ду. Паччахьийн 
некъ хадийнарг, 1едало бохург ца динарг шена дуьхьал 
ву, иза Допал хир ву. Мила ву xlapa Саь1ад? Делан пур- 
банца х1оьттинчу паччахьо шен 1едал латто вайн юьрта 
т1е виллина стаг ву. Xlapa вайн юьртан 1у ву, ткъа вай — 
х1окхуьнан жа. Жа долчунна хьалха 1уьно санна, пач- 
чахьна хьалха вайх жоп ло x I okxo ...

— Жана а веза 1у!
—Дер деза «жан» дола дан!
— Собаре хилалаш, муъма вежарий! Аш къобал ца 

до кху Саь1ада кхайкхо 1едал — делан лаамца вайнаДе 
веанчу оьрсийн паччахьан 1едал. Шу реза дац делан кхиэ- 
лана? Попал хила г1ерта-кх шу. Ойла е бусалба вежа­
рий, ойла. Шаьш динчунна дохкодовла, дала гечдийр ду. 
1едало т1ейиллина бера, муьлхха а налог, пхи ламаз, 
ткъе итт мархий санна, парз ду вайна. Нагахь далла а, 
1едална а хьалха вешан декхарш кхочуш ца дахь, эхар- 
те даха дог дац вайн. Пехула т1е, вай вешан и декхарш

кхочуш ца дахь, ша 1едал кера деллачаьргахула дала бе- 
кхам оьцур бу вайх...

— Тоийтахьа, Хьуьса, и хьехамаш хьуо мимар чу 
х1оьттича бер ахь тхуна!

— Тахана ма хецавели xlapa!
— Ас цхьаъ эр дара, нах. Пурба дуй суна ?
Дуккха а века ойла йолу Хьуьса наха юкъахваккхарх

пайда а иэцна, тонна юкъавелира цхьаъ. Гуламе воьхуш, 
1ела шеца д1аийзийнарг вара иза.

— Делхьа, Хьуьса-молла, масийтта шарахь оццул ду- 
кха вайн, оьрсийн ц1ий 1енош дала деллачу х1окху пач- 
чахьан 1едалан чам тхуна-м ннзаре къаьхьа ма хета. Ван 
а веана полконака юьртана т1е х1иттийначу аш тоам би- 
на тхуна. Нах, шуна хууш ма ду, 1едало х1иттийна юьрт- 
дай, суьдахой, къаной д1а а бохуш, гонд1арчу ярташкар- 
чу наха уын шаьш хоржуш хилар. XIopui лаьхкича х1ун 
дара техьа вай а?

— Ойла йийр ю вай, Доша!
— Шуна х1ун моьтту, Саь1ад, — хаьн т1е ши куьг а 

диллина, юьртдена т1екхох^авелира Доша. — Шу, мерз- 
за даа а дууш, хаза т1е а духуш, месийн назбаршла а 
керчаш, шишша, кхоккха зуда а ловзош Iepax, тхо-м къел- 
ла къикъ доьлла, са логе а кхаьчна, хан токхуш дай. 
Наха юккъехь нийсо а ,барт а латтош юьртан дола дан-м 
къонахий безий. Ткъа уын юьртана дика бевза. Шу наха 
хаьржина дац, веанчу полконако кха деха, кхелли ле- 
кха, киса стомма, дог 1аьржа, са к1илло хьенан ду а 
хьаьжна, шеггара х1иттийна. Шуьга дало юьртан дола? 
Цхьаьнга вайн махка т1е харц лар а ялаяйтина, беа бехк 
боцуш, ткъе ялх туьма ахча юьртана т1е дожийна 1еда- 
ло. И 1орадаккха ца г1оьрти шух цхьа а. Хьанна хаьа, 
иза шун бертахь дуйла а? Зулам доцург, шух болуш пай­
да бац. 1едало х1иттийна шу кхаба гГерташ, оха xlop 
шарахь дезткъа, дезткъе итт туьма ахча токху. Цул, нах,

вай кхин харжа беза, маьхза болх бенберш, юьртан до­
ла дендерш. Юха вай кхуза гулдалале цуьнан ойла елаш!

— Бакълоь, Доша!
— Вай а дац нанна т1аьхьа даьхкина!
— Ойла йийр ю вай!
—Аш ладоьг1ча, кху Саь1аде цхьа-ши дош ала лаь- 

ара суна. Нах! Шуна хьалхха, х1окху юьртана а хезаш, 
суна къу ву аьлла кху лаьттачу Саь1ада. Цундела, шу 
массарна а хезаш, х1окхунна жоп дала лаьа суна, — куьг 
айбина, наха юкъара схьаг1ертара беркъо стаг.

Наха, г1овг1анаш а совцийна, ладуьйг1ира.
— СаьГад, со вац къу, хьой, д1ора Панта-Хьажий, и 

лаьтта Хьуьсий, xlapa 1абдий, кху наха юкъа кхета да 
бешаш, юьстах лаьтта и хьуьлла Инарлаг1аррий, — шу 
ду къуй. Аш къайлах а, къулах а талош ду тхо. Тхьам- 
данаш, шун сий дала дойла, эхь-бехк до лоьрийла. Со 
х1ун ала г1ерта аьлча, дала сох тешийна дуьнен чу даьк- 
кхина исс са ду сан х1усамехь. Амма, шуна ма-хаъара, 
кГентий, сан латта дац. Тхан ден хилла кхо урд Саь1да 
дуьйш ду. И кха, тхан да вийча, Саь1адан дас, 1едалеху- 
ла цхьа маша а боьзна, шен дола даьккхина. Дийцина 
х1ун до цуьнан, шуна ма хаьий иза. И кха дехарх Саь1а- 
да схьа а да ло, Гедалехула и схьадаккхий, я кхечуьнга- 
ра кхин наций сан ницкъ а бац. Нагахь ас иза аьхча, цу 
т1ера со д1аваккха къонаха-м вацара xlapa Саь1ад, ам­
ма Гедале д1а а велла, Сибрех вохуьйтур ву. Дела а, 1е- 
дал а хьалдолчуьнгахьа ду. Аш сан латта лачкъийна, 
Саь1ад, Хьан да Товсолта а хилла къу, хьо а ву. Ас муха 
кхаба беза доьзал? Я, ахь санна, 1едалан ялхо а х1оьтти- 
на, цхьа мисканаш тало беза, я carla деха аравала веза. 
Сан да а велла маьрша, со а лийр ву.

— Амма мацалла вала ойла а яд. Аш юуш, тхо б1аь- 
рахьуьйсуш хила ца дог1у, алахьа, Хьомсуркъа!

— Ой, йолчуьра схьа а иэцна, ца йиъча волий со? Я

доьзалца мацалла вала веза? Амма, ас х1окху рузбанан 
маьждигах дуй бууш ц1ано йо шуна, айса цхьана а сте­
ган цкъа кхаллал х1ума лачкъийна яц аьлла. Х1аъа, ас 
даьхни даладо Теркал дехьара. Цигахь г1алг1азкхийн 
ярташкахь бехаш г1алг1азкхий бу, со санна, къен цхьа- 
берш, xlapa Саь1адг1ар санна, оцу мисканех важберш 
бекхаш. Оцу, со санначу, пекъарш х1ун до аьлча, хьо сан- 
начеран хьарам даьхни схьа а лоьций, соьга хьаладала- 
дойту. Ткъа ас х1ун до аьлча, уын кхузахь я 1аьнда дуь- 
гий духку. Оцу т1ера йолучу х1уманах доьзал хене бок- 
кху кадетташ. Цкъа доцург, со бахьанехь цхьана а юьр- 
тана г1уда ца тоьхна, иза а, асий сан накъосташа-г1ал- 
г1азкхаший сов а доккхуш, д1атеккха юьртана. Х1инца 
дуьйна цхьа ойла ю сан, Хьуьса. Иза жайнахь муха хир 
хаац. Схьатоьхча д1атоха бохуш ду. Г1алг1азкхаша даи- 
ма даьхни хьала а кхоьхьуьйтуш, ткъа со, даим царна т1е 
ши куьг а ластадой, воьдуш товш дац. Иштта, шу цхьа 
таро йол-йолчу нехан даьхни наггахь мукъа а охьа ца 
дигахь, царна хьалха юьхь1аьржа хуьлу-кх со?

— Тхан даьхни а иэцна хьо мича ваха воллура? — 
гуламехь дуьххьара вистхилира шен шичошца юьстах 
лаьтта Инарла.

— Мичий? Хьуьнах, Зеламха волчу. Лаккха ас, бар- 
зо санна, кадеттар дара шух!

•— Хьайца со а вигалахь, Хьомсуркъа!
— Къаьркъа молу стаг Зеламхас шен тобане ца оьцу 

боху, Мудар. Цунна къуй, малархой ца оьшу.
— ТГаьххьара а цхьа ши дош олу ас, — шен къамел 

чекхдаккха вуьйлира Хьомсуркъа. — Юьртана харц т1е 
дожийна ткъе ялх туьма я 1едале д1адаккхийта, я, бех- 
кениг каравай, цуьнга охьадиллийта, я шаьш такха. Со 
1едалан бага ма Гитта. Со д1авоьду, соьца вог1ург схьа 
т!аьхьах1отта.

Хьомсаркъина Даьххье гуламера дГавахара Янаркъа, 
Доша, Бети, кхин а масех стаг. Т1аьхь-т1аьхьарниш д1а- 
оьхуш жимма хан яьлча, хевшина 1ен баккхий нах бен, 
адам ца дисира майданахь.

— Аш х1ун олу х1окху Дуллакхана, Лорса? — цар- 
на т1е вирзира Саь1ад, шен оьг1азвахарна халла са а 
детташ. — Со юьртда хиларх, дика-вон т1едеъча цуьнан 
бала кхача безарш, и листа дезарш-м шу дай. Тхол ла- 
кхарчу 1едало, кхана 1уьйрре схьа а деана, юьртан тхьам- 
данаш схьагулбе эр ду соьга. Лаккха х1ун дан дохку 
шу?

Лорса дукха хье ца велира жоп дала.
— 1едало жоп деха, тхо цхьаммо а хаьржина нах дац, 

Саь1ад. Я нахе xlapa де, важа дита ала карахь х1ума а 
дац тхан. Тхоьга жоп деха ца оьшу 1едало. И д1адели. 
Шолг1а. Ахь дагардина декхарш такха долахь, кху 
юьртарчу xlop доьзало бохург саннадийнна хьайбадох- 
ка деза. Долчо-м духкур дара иза, доцчо х1ун дан деза?

— Долчо токхур ду цунна т1ераниг а.
— Нехан аьттонаш бац, Саь1ад. Еккъа цхьа сискал 

ца тоьуш бохку нах. Цу т1е ахь ма-дуьйццу дукха а дац 
нахана т1ехь долу декхарш. Аш цхьа хьарамло лелайой- 
ла тхуна хууш ду. Адамийн собар кхачийна, Саь1ад. 
Адам оьг1азе ду. Кхин жоп дац сан цхьанне а дала.

Баккхий нах хьалаг1итта буьйлира.
— Цхьа а тайпа дан къамел дац тхан. Лорсас 

аьлларг оха аьндерг ду. Оцу полконака, шена лаахь, 
стохка санна, схьа а веана тхан т1елхигаш д1а- 
хьор.

— Лорсас ма-аллара, адамийн собар кхачийна, Саь- 
1ад. Массо х1уманан ю юьхьиг а, чаккхе а. Ларлуш хи- 
лар Доли ю хьуна.

Вовшийн 1одика а йина, шайн Гасанаш а луьйзуш 
шишша-кхоккха цхьаьна д1асабекъабелира баккхий нах.
152



■;<Тохарлерниг бац юьртан гулам а, — ойла йора 1елас 
царна т1аьхьа а хьоьжуш. — Сий дайна цуьнан».

Х1етахь, 1ела къона волчу хенахь xlop стеган шен-шен 
меттиг яра оцу майданахь. Х1етахь ца хьуьйсура стеган 
хьолей, тайпанан доккхаллей. Хан а, хьекъал а, къона- 
халла а лорий дора стеган сий. Баккхийнаш болчохь 
охьа ца ховшура къонаниш, цаьргара пурба доцуш бист 
ца хуьлура. Цхьаммо къамел деш юкъа ца г1уртура 
цхьаа.Ам'ма баккхийчу нахана а хаьара шайн къеналлин 
сий деш т1ех1иттина лаьттачарлахь хьекъална а, хьуь- 
наршна а, къонахаллина а шайл ца оьшурш а, шайл т1ех 
бевлларш а хила тарлойла. Хаьара, шайл т1аьхьа цара 
оцу майданахь шайн меттиг д1алаца езийла. Цупдела 
баккхийчу наха сий а, т1алам а бора т1екхуьучу къона- 
чийн. Царалахь къастабой шайна т1е ийзабора хьекъа- 
ле, хьуьнаре кегийрхой. Царна хьоьхура дуьнен чохь 
яьккхинчу хенахь шайна 1еминарг, зеделларг дерриге а. 
Оцу т1екхуьучу къоначех бара х1етахь Маккхал, Аьр- 
зуй, Чорий...



4 - П А  К О Р Т А

Х1ан-х1а,
Поли ю дорцах ницкъ бустар,
Садаллалц къийсамехь летар,
Воьлхучул чевнашка а хьоьжуш,
Тийначу бердашка а хиъна...

А. Мицкевич.

О ц у  дийнахь суьйранна бен шен х1усамда ца гира 
1елина. Вижина 1уьллу воккхастаг меттахъхьаван а ца 
лиъна, цуьнга вист ца хуьлуш рог1ехь же вахана иза 
суьйранна т1аьххьа бен ц1а ца веара. Шайн хьешо божли 
чуьра кхеллий д1аяьккхинийла хиъна оьг1азвахана, иза 
зудчунна дов дан вуьйлира.

— Х1ай стаг, х1ай, ахь х1ун де боху соьга? Вайн уста- 
зор ца хиъна суна цо дийриг делккъехь бен. Ас ийзаварх 
иза чу а ца веара, даккха г1ертарх шада схьа а ца дели­
ра. Ахь сайн бехк бийр буйла хууш, со-м дукха г1иртира 
цуьнга и д1а ца яккхийта, — елхха йоллура бехкала яха- 
на х1усамнана.

Дарвелла х1усамда генавала воллийла хиъначу 1елас 
хала меттавалийра, дерригенна бехке ша ву, мукъалла 
х1ун дийр ду а ца хиъна, цхьангге хаттаза ша бира и болх 
аьдла.

1елас х1усамдега дийцира ша тахана юьртан гуламе 
нисвалар, амма цигахь дуьйцуш шена хезначух дош ца 
элира.

— Тхан юьртдас кху т1аьххьарчу хенахь дуьйцург

дерриг цхьаъ ду,— цавашаре куьг ластийра х1усамдас.—• 
Цигахь ца хилча а хаьа суна, цо' х1ун дийцина. 1едалан 
налогаш, г1уданаш такхар. Бес-бесар ц1ерш а техкина, 
хьесап дина ца валлал дукха ю уьш. Пуда туху, хьо, ког 
тасабелла галвалахь а. Эвла мел веана а, эвлахула т1ех 
мел волу а хьаькам кхаба веза, царна говраш, ворданаш 
латто еза. Сайн шина старах чомахь дезар иэца йиш ца 
хилла сан цкъа а. Даима 1едалан Дуллакхана даьхна 
лелош. Д1адаханчу шарахь етт белла сан бердах баха- 
на. Т1едог1учу шарахь бен дехкар дац цунна тГаьхьара 
шинара. Я бежана, я ялта ца доьхкича кера шай дан 
arlo яц. Ткъа суна т1ехь, х1окху шерниг йоцург, пхийтта 
сом 1едалан налог ю. Кхаа-деа туьманал лахахь хир яц 
х1окху шераниг а. Лаххара а пхи туьма дала деза сан 
1едална. Мичара лур ду иза? Аттана т1аьхьара дохкана 
духкур олийла а яц. Ялта-м, дохка хьовха, атталла даа 
а тоац. К1ордийна хьех, сих чекх и юьртда a, xlapa Ie- 
дал а даьлла. Йоккхачу тоьпа а воьллина мархашка 
кхоссахь а, царна дала шай долуш вац. Стохка, траж- 
никаш балош веанчу пурстоьпо лаххьийна чуьра сал-пал 
ехьна сан. Базара яьккхича х1ун доьху хоттур долуш 
х1ума дац кху декъа т1ехь. Х1етте а пхийтта сом дитина 
т1ехь. Иза-м х1уьттаренна дитинера цара. Тхешан ден 
хилла герз дахьа уьш г1оьртича дуьхьало йина ас. Оцу 
т1ехула оьг1азло а йина суна Лера ах декхар бен 
д1а ца далийтира. Зуда, и саьрмасекх, над, оккхалой ло- 
хьа соьга, берам кечбе ас.

Дег1ана цхьа там хилира, йоккха ц1е а латийна йох- 
йинчу чохь. Хьер баьлча санна, кхехкара товханчуьрчу 
очакха т1е хГоттийна к1ай долу яй. Ц1енкъа лахъелла, 
хьолт1амаш еш йоллура х1усамнана. Хьакхийна межарг 
хоьлаха бохь баьккхина лаьттара текхахь. Цунах к1ез- 
к1езиг межаргаш дохуш, цкъа буйнахь гала еш, т1ак- 
кха кера юккъе таТабой ч1апбеш, цхьана arlop охьатуьй-

сура цо. Жимах долу кхо бер а доллура, нанас шайна 
беллачу межаргах йина кегий сискалш ятта г1ерташ 
ц1арна гонах хьийзаш.

— Гуттар хьийкъина деанчу шарахь, тхешан ялтица 
халла бГаьстенга довлу тхо, дуьйцура х1усамдас саьрма- 
секхан цергаш а ц1анъеш, — цхьа етт, шуьстий 1аьнах 
даккха докъар ца хуьлу тхуна. Шайн даьхни 1аьнах дак- 
кха Теркал дехьа боьлхура нах. Масех стаг цхьаьнакхе- 
таш, мехах дежийла а лоьцуш. Итт мах боккхура тхоь- 
гара. Х1инца цига а ца дохуьйту, 1едало дихкина тхуна 
даьхни' ломара охьалахкар. Цу берашкахь дерг хьо гуш 
ву-кх. 1ай кху чуьра арадовла де дац церан. Берзана бу. 
Боцу аьтто, етта налогаш. Лехула т1е, бала а бой юьрта 
масех баттана салтий ховшабо кхабийта. Цара дуург, 
мерг новкъа дацара делахьара. Шайна доьг1нарг беи 
дуур дарий цара. Оьздангаллех чо бац цаьрца. Хьакхар- 
чий ю-кх, боьха хьакхарчий. Шишша-кхоккха xlop керта 
бекъна уьш, шайн ворх1а а ден баьрче кхаьчча санна, 
безабе, моханаш лелайо. Т1екхаьччарг йоу, хазъелларг 
д1аоьцу. Хьан елахь говр а, ворда а церан гГуллакхана 
кийча хила еза. Ц1ера а, арара а хьайн г1уллакх дойла 
мичара хуьлуьйту хьуна. Уьш д1абахча, юьртахь екаш 
котам хезар яц хьуна. Лаххьайой йоу. Яппарш йо, боьха 
баганаш лейо доьзалшка. Я царех летта вала веза, я, 
уьш ловш, котам хилла 1ен веза. Цкъацкъа ойла хуьлу 
царех а, х1окху 1едалх а дог 1абийна, Зеламханна т1аь- 
хьах1отта. Дуккха а нах бу шайн доьзалшца обарг бевл- 
ла лелаш.

Тахана мосазза хеззера 1елина адамаша оцу Зелам- 
ханан ц1е йоккхуш.

— Мила ву и Зеламха? — хаьттира цо.
Х1усамда цецваьлла шен хьеше хьаьжира:
— Ой, харачойн Зеламха вуьйцу хазаза ву хьо?
1ела вуьйхира. Зеламха ц1еяххана стаг хилча, Оьр-

за-г1аларчу нахана иза ца вевзаш хуьлийла а ма дац. 
Ша гучуваларна кхеравелира иза.

— Ца хезна. Со шун arlop веана дукха хан ма яц.
— Зеламха мила ву хоьтту ахь? — 1елина гира шеи 

х1усамден б1аьргаш чохь ц1е леташ. — Муха вуьйцур ву 
хьуна иза? Зеламха — Харачуьрчу Б1аьхон Гушмац- 
къин к1ант ву. Зеламха обарг ву. Цуьнца бу маршонехьа, 
харцонна дуьхьал къуьйсуш бала кийча нохчийн, г1ал- 
г1айн уггар дог ц1ена, дог майра, дог дика, б1аьрг сирла 
к1ентий. Зеламха, нехан ц1ий муьйлуш, харцонца бехачу 
нахана, хьаькамашна т1е Мулкулмовт хуьлий вуссу, къе- 
чун, мискачун, г1ийлачун догъоьцу до, къизачех, ямарт- 
хойх бекхам оьцу. Иза ву-кх Харачойн Б1аьхон Гушмац- 
къан к1ант Зеламха!

Суьйранна пхьор а диъна, шаьш парг1атдевлча шен 
доьзалх лаьцна хеттарш дан велира 1ела.

— Ткъе берх1итта шо хьалха, дика таро йолуш вехаш 
вара со. Сан долахь аьчган пхьалг1а а, дика беш а яра. 
Х1етахь со сих-сиха вог1ура кху юьрта, нахана цхьацца 
Дирсаш бохка, пхьола дан. Оду заманахь х1окху юк- 
къехь хьаша вара сан. Туркойн махка вахана шо а даьк- 
кхина, ц1а веана иза, дукха хан ялале лаьцна Сибрех ва- 
хийтира. Оццу шарахь сан г1уллакх а галделира. Доьзал 
хене баккха г1ерташ, дуьне мадду волавелла лела дий- 
зира сан. Донехула, Кубанехула. ХГетахь дуьйна вов- 
шийн гина вац тхойшинна я х1ун хилла а ца хаьа цунах.

Х1усамдас цецваьлла ладоьг1ура хьешо дуьйцучуьн- 
га. Буш дара иза цхьа х1ума дагадаийта г1ерташ хилар.

— Ц1е х1ун яра цуьнан? — хаьттира до ц1еххьана.
— Цуьнан ц1ей... — йицъелла ц1е дагайоуьйту сурт 

х1оттош, соцунха а хилла, тховх хьалахьаьжира 1ела. — 
Цуьнан ц1е 1ела яра моьтту суна. Шел воккха цхьа ва­
ша бен кхин стаг вацарий хьовх х1етахь цуьнан. И ваша 
а Турцехь вийнера.

— Сийсара ахь хьайн ц1е Андри ю аьлча, дукха ойла 
йира ас, и ц1е йохуш сайна мичахь хезна техьа бохуш. 
Х1инца дагадеа. Мацах цкъа, со жима волуш, тхайн на- 
нас хьехош хезна суна, кхуза аьчган пхьола дан вог1уш, 
Андри ц1е а йолуш, Оьрза-г1алара цхьа г1алг1азкхи ва­
ра, бохуш. Пенах дара я самах дара хаац суна иза. 
Схьахетарехь, самах хилла.

— Паккха, оду сан хьешах, 1елех, хилларг хаьий шу- 
на?

— Дера хаьа. Х1етахь лаьцна Сибрех вахийтина иза, 
кхин хабар доцуш, вайна ткъе берх1итта шо ду. Цуьнца 
бигнарш а байна, иза а вайна.

— Суна вевзинчу хенахь зуда а, ши Нант а дара 
цуьнап. Царех цхьаъ хилла хир ду-кх, — дог детталуш 
сецца, ладуьйг1ира 1елас.

— Цхьаберш дийна бу.
Х1усамден багах и дешнаш девлча хазахетта 1ела, 

мохь а хьаькхна, хьалаэккхаза висира.
— Мичхьа бу уьш? Кху юьртахь буй?
-— Дера бу. Цуьнан жимах волу Нант со ву, ткъа...
Эццахь д1ахьажавеллачу х1усамдена гира, дог мал- 

делча са.нна, бос баьхьна, макхвелла 1ен шен хьаша.
— Ой, ахь х1ун до, хьуна х1ун хилла? — аьлла, т1е- 

хьаьдира х1усамда. — Ма 1елахь, зуда, же шийла 
хи!...

— Ца оьшу, ца оьшу, — меллаша д1ахилийра 1елас 
ша д1алаьцна х1усамда. — Коьрте цхьа вон лазар 
дог1уш ву со. Дукха ца лаьтта деъча. Х1инца д1адели. 
ТГаккха, дийцал ахь. Хьан ц1е х1ун ю?

— Сан ц1е 1усман ю.
— Х1аъа, хьан ц1е-м 1усман ярий. Воккхачун ц1е 1у- 

мар яра аьлла хета суна. 1умар, 1усман варий шуьша-м. 
ХГаъа. Ткъа, 1умарах х1ун хилла?

Гусмана доккха садаьккхира. Цуьнга д!а ма-хьаьж-

жипехь хиира 1елина, воккхах волчу к1антана цхьаъ хил- 
ла хилар.

— 1умар воцуш ву. 1аьлбак-Хьаьжа имам ваьллачу 
шарахь вийна иза.

«Дела, хьуна хастам бу-кх. Хьайга бирзинчарна геч- 
делахь, дисинчу тхуна иманца собар лолахь...» доцца да- 
■гахь до1а дира 1елас.

— TI амехь вийна иза, муха хилла цуьнан кхалхар?— 
хаьттира до, шеи 1аьвжина дог к1антах къуьйлуш.

— Намехь вийна. Ден дегара охьа т1аьхьенашка 
луш схьадог1уш весет ду тхап ц1ийнан. Некхуьучу xlop 
боьршачу стагана маршонехь къийсар т1едожош. Ден 
весет кхочушдеш, 1аьлбак-Хьаьжина т1аьхьа а х1оьтти- 
на, лийтира тхойша. Х1етахь 1умаран берх1итта шо да­
ра, со вуьрх1иттара ваьллера. Т1ом болабеллачу шарахь, 
б1аьстенан юьххьехь, Майратуьпа уллохь паччахьан эс- 
каршца хиллачу т1амехь вийна иза а вахьаш ц1а веара 
со...

Хилларш карладевла, цхьана юкъана вист да хуьлуш 
сецира да а, к1ант а.

— Шайн ден хилла меттиг д1а х1унда тесна аш? 
Схьахетарехь, цигахь дика беш хилла, — эххар а тийнал- 
ла йохийра 1елас.

— Товш яд и тхан ц1енна. Дадас дина дГенош, иза а 
вуьйш, дагийна боху. Тхан воккхах волчу девашас дина 
ц1енош а дагийна, иза а вуьйш. Иза-м хьалха т1ом бол- 
чу хенахь хиллера. Ткъа дул т1аьхьа тхан дас доьг1на 
ц1енош а, иза лаьцна Сибрех а вахийтина, пурстоьпо да- 
гадайтира. Массара а олура и меттиг тхуна товш яд, 
ц1ийнах висна тхойшиъ х1аллак хилахь ц1ийнан к1ур 
бов, цигара д1а а валий, кхечухьа пДенош дог1а.

— Шун ненан д1е х1ун яра? — хаьттира 1елас эх­
хар а.

— Айза.

— Ткъа, Айзех х1ум хилла, дукха къанъеллий, xlapa?
— Дер къанъелла. Иза кхечухьа марехь ю.
Оцу дешнашца 1усмана 1оьттина шен датах чекх 

шаьлта яьккхича санна, дог 1овжийна, некхе катуьйхира 
1елас. Юьхь, кир тоьхча санна, к1айъелла д1ах1оьттира 
цуьнан. Коьрта т1ехь наггахь бисина 1аьржа чо а эццахь 
к1айбелча санна, букар дахана дег1 кхин т1е а хьаьвзи- 
на шалха доьдуш санна, хетаделира цунна. Дег1е хьаьд- 
дачу щелоно егайора настарш. Амма шен кийрара узам 
баларна кхоьруш, берриг ницкъ гулбина садеттара до. 
Зуда маре яхар дара цуьнга даза диснарг. Оцу т1е х1от- 
талц дерг лайнера. Шена а, накъосташна а т1ехь х1ит- 
тийнчу акхачу эрчонийн теш хиллачу, езчу нттех чев- 
нах дисна моьнаш дег1а т1ехь лелочу, 1ожалла б1озза 
дуьхьал яларх б1аьрганег1ар да тоьхначу 1елин дог 
дохийра к1анта аьллачу деа дашо.

«Гор Айза я1! Хьо, дийна а йолуш, кху хьолехь каро- 
чул хьан коша т1е х1отта дезаш хили велира со. Я суна 
сайн 1ожала карийна елира генарчу Сибрех, — бохуш, 
б1аьргех хи да дог1уш, кийрахь воьлхура иза. — Амма 
сатоха ахь декъаза 1ела, дукха хан да йисина дуьненан 
баланех хьо хьалхавала».

Хеттарш а совцийна, ойлане ваьллачу шен тамаший- 
начу хьеше а хьоьжуш, д1атийра 1усман а.

— Делхьа, к1антана нана совъяьлла хилла-те? — 
хаьттира 1елас, — я цГийнах догдаьлла хилла-те?

— Хьанна ер ю нана сов? Х1ан-х1а, Андри, суна 
х1етахь а езара иза, х1инца а еза, ткъа тхан да до вид- 
вина хан цкъа а яд. Тхан да лаьцначул т1аьхьа ткъа 
шарахь сов 1ийра иза цуьнга ладоыТуш. Тхойша 
а кхиийра цхьацца лол бетташ. Цуьнан-м цкъа а яца- 
ра тхойша а витина, маре яха ойла. 1умар вийча со 
цхьаъ висира цуьнан. Цул т1аьхьа иттех шо а де­
лира. Кху юьртара цхьа стаг висинера зуда а

елла. Мухха делахь а, цхьана наха оцу стагана 
хьахийра иза. И г1уллакх хьехош хилар а, тхайн нанна 
маре хьаштдоцийла а хаьара суна, и дерриге а мел сайх 
къайладаккха г1ертахь а, Оцу деношкахь даима г1ийла, 
кхоьлцна, б1аьргаш ц1ийбелла хуьлура нана. Эххар а, 
тхан нендас, со шена т1е а кхайкхина, элира: «Нана ма­
ре яхана бохург к1антана хаза хеташ х1ума дац. Делахь 
а, нштанпг хуьлуш схьадог1уш дуьне ду xlapa. Кхузахь 
эхье х1умма а дац. Шу ши к1ант кхобуш шен ерриг 
къона хан д1аяхийтина цо. Велларг вуха вог1ур вац, 
ткъа виснарг вахаза валац. Х1инца хьо воцург, шун ц1ий- 
нах боьрша стаг а, я зуда а дац. Цхьана дена вина ца хи- 
ларх ваша а хуьлу, йиша а тов. Айзас-м шега хьеха а ца 
дойту маре яхар. Амма тховса и захало деха суна т1е 
вог1ур волуш ву вайн устаз, 1аьларара хьаьжа. Цунна и 
дехар далаза ца волу со». Сайна новкъа дрлахь а, нен- 
дена луучунна Нетайра со.

— Кху эвларчу стагехь юй иза?
— Ю. ,
—Хьенан мила ву xlapa? Вевзар варий техьа суна.

— Ахьмад ю цуьнан ц1е. Акхболатан Ахьмад.
Акхболатан Ахьмад. 1елас ойла йора. Цунна дагадеа-

ра т1ом чекхболучу т1аьхьарчу шеран аьхкенан цхьа 
довха де. Стаг юкъа а ца Дорталуш, юькъа, д1аьвше 
к1охцал долчу оьртхана коьллаша д1алаьцна гезалойн 
аре, ц1еххьана Хоьшкалдана т1е г1оьртина инарла Бак- 
ланан дошлойн зскар. Оцу гонах йолчу шина-кхаа юьр- 
тара зударий, бераш рег1аца йолчу ярташка д1акхалха- 
даллац, нохчийн оцу arlop болу коьрта ницкъ гезлош- 
ний, хоьшкалдахошний т1ехьарчу дукъаца ч1аг1баллалц, 
и т1е г1ерта паччахьан эскарш совцо дезаш я вала везаш 
д1ах1оьттина ши б1е нохчо. Царна юкъахь вара 1ела а, 
Ахьмад а. Де делкъанга даьлча Неетта йолийнчу яккхий- 
чу тоьпийн х1оьънаша бух йохуш ирх оьхуьйтура оьрт-

хапан коьллаш. Дага дуьйлира хоьшкалдхойн ц1енош. 
Klerap довлуш д1аядо аьтту хирриг шайн ши йоккха топ 
гу т1е, къайленга а х1оттийна, гена йоццуш йолчу боьла- 
кахь 1инчу говраш д1а а тийсина, мостаг1а т1екхачаре 
хьуьйсуш къайлабевлла Iapa 1елаг1ар.

Дуьне къардан санна, цхьана-шина сохьтехь йиттина 
яккхий тоьпаш жимма лаг1ъелира. Цара аьттачу оьрт- 
ханан коьллийн арахула шуьйра меттиг д1алаьцна хьал- 
ха доладелира г1ашлойн эскарш. Т1аьхь-т1аьхьа герга 
г1ертара еттачу вотанийн г1овг1а. Малхехь къегара цара 
хьалхалецначу тоьпашна буьххьера цхьамзанаш, эпса- 
рийн белшашна т1ера хьесан к1ужалш. Уьш цхьа-ши б1е 
г1улч герга ма-кхеччинехь, ека йолаелира т1улгех юьзна 
х1окхеран шн йоккха топ. Нийса еттачу тоьпийн х1оьъна- 
ша хьокхуш охьабохкура т1ег1ерта салтий. Амма уьш, 
цхьа а леш воцуш санна, хьалхаг1ертара. Шера къаьста- 
ра церан баккхийбер а, къинхетам а ца хаалу т1улган 
яххьаш. Хьалхарниш охьаоьгура, ткъа т1аьхьарниш, наг- 
гахь совцуш бертахь тоьпаш а тухий, зингатий санна, 
т1ег1ертара. 1елаг1еран жимчу б1она юккъехь байъи- 
нарш, чевнаш хилларш гучубевлира. Цхьаболчара уьш 
perla д1акхоьхьура, вукхара т1ег1ерта мостаг1а сецаво- 
ра. Эххар мостаг1чуьнца чучча бахара уьш. Юкъ-юкъа 
бен топ ца йолуш, дека доладелира болат.

Бист ца хуьлуш оьгура шина а аг1орхьара. Амма 
х1орш юха ца бовлура. Дацара юхабовлийла, х1унда 
аьлча т1ехьалаьтташ зударий, бераш дара, уьш к1елхьара 
даххалц мукъа а мостаг1а сацо везара. 1елина гира, ши­
на салтичо цхьамзанаш 1оьттина хьалаайбина, 1аьла- 
ройн Вара кхоьссина юьстах вохуьйтуш, мичара вели ца 
хууш схьаиккхинчу мескитхойн 1абас царшиннах цхьан- 
нан гайх шаьлта 1уттуш а, вукхунна некха т1е а та1ийна 
тапча тухуш а. Ц1ийн 1овраш, узарш, к1ур, шаьлтанийн 
лепар, терса говраш...

Салтий к1ез-к1езиг бовлуш юхабовла буьйлира, амма 
геннахь гучубевлира коьллашкахула чаболахь бог1у 
дошлой. 1елаг1ар шайн ши йоккха топ а такхийна, боь- 
лаке юха а бевлла, дойшна т1ехевшира. Х1инца уьш 
б1еннал к1езга вара, итт мостаг!чунна дуьхьал цхьаъ ца 
кхочура. Х1ун дийр ду ткъа, х1уъу дина а кхин цхьана 
сохьтехь сацо веза мостаг1а.

Юха а вовшахдеттачу болатан rloerla. 1елина ул- 
лохь каде хьийза Акхболатан Ахьмад. Цуьнан шина а 
буйнахь цхьацца тур ду. Аьтту а, аьрру a arlop леста и 
шиъ. 1ела т1ехь волу сира дин бужу. Оцу т1ера парг1ат- 
вала г1ертачу цуьнан аьтту белш д1аьндарго ягайо. Ша 
х1етта 1елина тоьхна, к1ур туьйсуш лаьтта тапча доьх- 
карх а юллий, цунна тоха тур ойбу хьаьрсачу эпсаро. 
«Х1инца-м чекхделира хьо», — хетало 1елина. Амма оцу 
минотехь дег1ах къаьста эпсаран корта. «Воха ма воха- 
лахь, 1ела! — мохь бетта Ахьмада, шена т1ег1ерта мо­
стящий шина a arlop цоьстуш. Суна т1ехьа хаа!» Ахьма- 
дан говран гоа т1е вала г1оьрта 1ела, амма валалац. 
Т1аккха Ахьмада ондийчу куьцгашца ойий шена хьалха 
пурхал вуьллу иза. «Дийна виснарг вухавала! Дийна 
виснарг вухавала!» — мохь бетта Ахьмада.

Длина цул т1аьхьа шех хилларг ца хиира. Буьйсана 
юккъехь синкхетаме веъча, цунна юххехь хиъна 1еш 
Аьрзу а, Маккхал а, чов хилла аьрру пхьарс кочахь 
Ахьмад а вара...

1ела доккха са а даьккхина, 1усмане хьаьжира. Хаац 
цо стенан ойла йора, цунна х1ун карладаьллера, амма 
иза а вара, куьйга корта а лаьцна, г1ийла.

— Ткъа, муха стаг ву Ахьмад? — хаьттира 1елас.
— Дика стаг ву. Суна ден метта лаьтта иза.
— Айзина муха ву xlapa, реза юй зуда шен xlyca- 

мана?
— Дика ву. Массарна а ву иза дика. Амма, нана ирс

доцуш сгаг хилла тхан. Ша ц1а мосазза йог1у, Тхан 
хьалха хиллачу беша а йоьдий, дукха йоьлху иза. Виц- 
лац цунна тхан да. Вицлац. Амма Ахьмадана хамталла 
а ца йо. Мацах цкъа Ахьмада тхан да лечуьра ваьккхи- 
на, боху. Цунна ч1ог1а сий до оха цуьнан.

«Маржа Айза яI! Девзина, вовшашка безам баханчул 
т1аьхьа ма дукха лийлира вайша, цхьаьна а кхетта, вов- 
шийн хила йиш йоцуш. Халла вовшахкхетча а, цхьаьна 
ма к1езиг хан яьккхира вай, мел к1езиг марзо ийцира 
безамах. Вайшинна вовшийн ца дезний, вовшашка са ца 
тийсиний-м ца даьлла хьуна вайша вовшех. Дала азал- 
лехь иштта яздина хилла-кх. Х1инца х1ун дан деза?» — 
ойла йора 1елас.

Ерриг къона хан а, безам а, тешам а шена схьабелла, 
ягарйина ца валлал дукха халонаш шеца цхьаьна лай- 
на Айза ган лаьара цунна. Амма х1ун аьлла кхайкха веза 
нехан зудче? Х1ун эр ду цо дагна гергарчу, амма нехан 
Айзе? Х1етте а лаьара иза ган. Моьттура, Айза гича, цу- 
нах б1аьрг кхетча шен кийрара бала байлур бу, иза ах 
цо д1аоьцур бу.

— Генахь буй Ахьмадаг1ар? — хаьттира 1елас.
— Х1ан-х1а. Лаха юккъехь бу.
— Бераш дуй Айзин цигахь?
— К1ант ву.
«Дика ду-кх иза а. Сан к1антана ваша ву-кх. Амма 

суний, Айзиний юккъехь мокхазан берд бу иза».
— Кхайкхича схьайог1ур ярий техьа Айза?
— Х1унда ца йог1у.
— Цо хьекхийна дукха межаргаш биъна ас цуьнан 

х1усамехь. Гича со вовза а магара цунна. Хьо ган лууш 
Андри ц1е йолуш цхьа г1алг1азкхи ву, йэгГийла делахь, 
йола алахьа цуьнга.

— Иза-м хала доцу Цуллакх ду, — аьлла, шен зуд- 
чунна Левирзира Гусман. — Хьада, ялол зуда, нана йол-

164



чу а г1ой, и хоьттуш Андри ц1е йолуш Оьрза-г1алара 
цхьа г1алг1азкхи ву, ас схьайола боху алал цуьнга.

Х1усамнана сихха ара а яьлла яхара. 1усман шайн 
халчу дахарх лаьцна цхьацца дийца велира. Амма лера- 
на ладоьг1уш велахь а, 1елина ца хезара цо дуьйцург, 
иза дог детталуш хьоьжура дукха ца 1еш Айза чоьхьа 
яьн йолчу не1аре...

Къанделлачу майрчун, зудчун дуьненахь шиъ ирс 
дуьсу: бераш а, шаьшшиъ вовшийн а. Шаьш анда довл- 
лалц бераш дех-ненах хьерча, царна т1ег1ерта, царех 
хаьдча шаьш г1орсиз дуьсу дела. Амма, бераш дак- 
кхий мел хуьлура, шаьш шайн амал ечу мел довлу, 
к1ез-к1езиг довлуш царех херадовлу. Уьш шайх хера 
мел довлу да-нана царна т1ег1ерта: къан мел лу н шиъ 
беран лорт1е доьду, бераш церан гГортор ю. Къандала- 
ре терра зудчун а, майрчун а вовшашка болу безам а, 
лерам а т1етт1а т1е ч1аг1ло. Хаьа, къаналло к1елдита- 
ча шаьшиъ берашна а, вовшашна а т1е ца тийжача 
тайна кхин г1ортор йоцийла.

«И цхьа г1ортор-м кагъелла, д1аели сан, — ойла йо- 
ра 1елас, — Айза, сан къоналлин безам, х1инца ма ч1о- 
rla оьшура суна хьо..,»



5 - П А  К О Р Т А

Суна гац хьан б!аьргаш лиэпаш, 
Дуьххьара со вохвеш санна,
Массарел а ирс долуш хеташ,
Айвина со лелош санна?
Алахьа ца йисна хьоьца 
Вай т1омахь лелийна йовхо?
Дог сацац къуоналла лоьхуш,
Даханчух богу суй боьхуш...

М. Мамакаев.

«елас ладоьг1ура. Ладоьг1ура, арахь адам дистхуь- 
лу, когийн тэта доле, ж1аьла латаре. Амма ца хезара. 
Делахь а, цунна шена хезаш санна хеталора масийтта 
шо хьалхалера Айзин зевне аз, самукъе елар. Хан мел 
ели чехкадуьйлуш детталора, буйна доьллинчу хьозан- 
чух тарделла цуьнан дог. Набарх санна, хезара Гусма- 
на бен балхам. Эххар а, 1елин ойла цо дуьйцучунна т1е- 
йирзира.

— Хала ду, Андри, тхан ламанхойн дахар, — дуьй- 
цура цо, шен хьаша ша дуьйцучуьнга леррана ладоьг1уш 
1а моьттуш. — Латта ду к1езиг. Ткъа, тхан дерриг хьал 
цунах доллу. Хьалха Теркан йистошций, Соьлж-хиций 
хилла нохчийн дика латтанаш паччахьо, цигара уын д1а 
а баьхна, шун г1алг1азкхашна делла. Меттахбаьхна нох- 
чий кху лаьмнашка кхалхийна. Х1етахь дуьйна дерриг 
т1ек1ел кху к1ажахь дохку тхо.

— Хьо жимма галваьлла, Гусман, — юкъахваьккхи- 
ра иза Гелас. — Ахь боху шайгара дГадаьккхина латта 
гГалгГазкхашна делла. Бакъду, шун лаьтта т!е баха

г1алг1азкхий ховшар. Шайн ц1ийца оьцу цара шаьш ле- 
ло латта. И латта бахьана долуш паччахьо, дуьненан еа 
а маьПе лоьхкуш, х1аллакбо уьш. Дуй ткъа деран мас- 
серан а латта? Дац. Нисса ах сов г1алг1азкхий бу лаьт- 
тан коржам а, я баьпган юьхк а йоцуш, кхечарна бецаш, 
со санна, сагГадоьхургаш а хилла лелаш. Иехула т1е, 
шуьгара д1адаьккхина латта цхьана г1алг1азкхашна 
делла а ца 1а. Шун мохк дГалоцуш rlo динчу нохчийн 
эпсаршна совг1атана а декъна иза.

— Иза а, дера, бакъхила ма тарло. Сан долахь цхьа 
кха ду, доккхачу вертано хьулдалла. Юьртара, цхьа ит- 
тех ц1а доцург, массо воллу со санна. Ткъа тхан юьртан 
мехкан ах сов латта оцу иттех стеган долахь ду.

— Царна мичара даьлла иза? — дуьхе кхиа г1оьр- 
тира 1ела.

— Мичара дер дара? Дера дац хьуна нза церан дайх 
дисний, я цара хьун хьокхуш ц1андиний-м. 1едалан хьа- 
далчаш хилла нах бухкуш, талораш еш, кера деанчу 
ахчанах эцна-кх. Ткъа хьаьнгара, муха эцна хаттал 
ахь? Т1амой, цунна т1аьххье еанчу мацаллой, къеллой, 
паччахьан 1едалой божарий а баьхьна, и шайн долара 
лаьттан кийсик лело а, я тайна сискал лаха а ницкъ 
боцуш бисинчу зударшкарий, байшкарий цхьана уьрдах 
гирда ялта иэццал мах а луш, иэцна-кх. Я уьш 1ехош- 
ший, нуьцкъалий шайн дола дерзийна, я 1едало совг1а- 
тана делла!

КТанта дуьйцучо цецваьккхира 1ела. И нийсо яцар 
1елина гинера туркойн махкахь а, оьрсашлахь а, кхин 
шена девзинчу къаьмнашлахь а. Амма цунна ца моьт- 
тура харцо ца езачу нохчашлахь иштта нах хир бу. 1е- 
лина дагадеара ши бутт хьалха цхьана буса шай, Пет­
рой къамел деш 1еш цо шега аьлла дешнаш: «Паччахьо 
шайн мохк д1алаццалц алий а, мехкадай а боцуш, шайн 
лаамехь даьхначу шуна йовзац хьоладайн къизалла, ца

хиъна цара адам муха дацадо. Амма х1инца хуур ду т у ­
па, я х1инцале хиъна хила а мега. Шу а декъалур ду ши­
на декъе: хьолахошкий, къехошкий. Царех классаш олу. 
Хьалдерш к1езга бу, адамех пхи дакъа дича цхьа дакъа 
а хир бац уыл. Къехой дукха бу. Xlerre а хьолахоша ба- 
цабо уьш, х1унда аьлча, паччахь а, 1едал а эскарш а, 
дин а цаьргахьа ду. Хьо хьайн махка вирзича, хьайн 
б1аьргашна гур ду хьуна иза дерриге а». Ткъа со 1овдал, 
ца тешара нохчашлахь иза хьал х1оьттина хир ду цара 
аьлча», — ойла йора 1елас.

— Муьлаш бу и делах бевлла нах? — хаьттира цо 
ц1еххьана.

— Айх'ьа х1ун дуьйцу хаьий хьуна, Андри? — велаве- 
лира Гусман: — Уьш-х уггар далла гергахь нах бу! Мол­
ла Хьуьса, къеда Пан-Хьаьжа, юьртда СаьГад, совде- 
гар Габди, иштта цхьа могГа бу-кх xlapa дерриг дуьне 
кхалларх бузур боцуш. Кхин эхь ца хеташ, рузбана а 
оьху, устазан хене а хуьйшу!

«Дин а цаьргахьа ду. Паччахь а, цуьнан Гедал а де­
лан лаамца лелаш, делера гГуллакхаш ду, цунна муьтГахь 
хила деза, дуьненахь бала хьегнарг эхартахь декъала 
хир ву, хьоьху динадайша къехошна, ткъа шаын кху дуь­
ненахь декъала хила гГерта. Хьоладай а, динадай а вов- 
шийн гГортораш ю. Царех цхьаберш дГабевлча вуьш а 
лаытар бац, И хууш вовшийн rlo до цара» — дагалоь- 
цура Гелас Петран дешнаш. И дешнаш бакъ хилар ч1аг1- 
дира гуламехь юкъаваьллачу молла Хьуьсин къамело.

Генарчу сибирски каторге, накъосташна тГеяхана Гелин 
ойланаш юкъахъехира арара схьахезначу леро. 1ела 
тешна вара йогГург Айза хиларх. Цуьнан хьажар неГар- 
на т1е догГаделира. Цо ладоьгГура ткъе берхГитта шо 
хьалха ша цГахь ма-йиттара къона Айза оцу неГарх чоь- 
хьа яларе. Амма йиллинчу неГарехула чу букархьаьвзи- 
на, йоккхастаг елира.

Шен керара г1аж не1аран соне а х1оттийна, коьртах 
хьарчийна доккха к1инжийн кортали схьа а даьстина, не- 
се луш, хьеше маршалла а хаьттина, пешах букъ а тоьх- 
на, миндара т1е охьахиира иза.

— Алахьа цуьнга, 1усман, хьо гича, сайн к1ентан да 
гича санна, хазахийти супа, тхо ца дицдарна баркалла 
боху хьуна нанас, — элира Айзас ша парг1атьяьлча.

— О, суна сайн хьаша, цуьнан доьзал а бицбелла хан 
цкъа а яцара! Ас дукха сатийсира шу rape. Амма xlapa 
дуьне хьежац вайн лааме. Цул т1аьхьа яьлла ткъе бер- 
х1итта шо хан ас кху меттигашна генахь яьккхина. Хено

, къандина вай. Кхечухьа т1етт1а кхаьччехь, вовшийн дев- 
зар а дацара, — жоп делира 1елас.

— Зама 1ац шениг дитина. Амма суна цкъа а ца диц- 
ло, сой кху к1ентан дай дуьххьара даха хууш, ахь тхуна 
дина г1уллакх. Адамана ма гойла юха и хан. Цо йиша- 
вешех, безачех, дуьненах, ирсах а яьккхина, xlapa бала 
хьега йити со...

Айзин к1оргге хьела эгна, кхоьлинчу б1аьргашна 
чуьра араг1оьртина хиш цуьнан хебарша аьхначу беснеш- 
на т1ехула сетташ охьадоладелира.

Вист а ца хуьлуш, цуьнга хьоьжуш 1ечу 1елин хьаь- 
жа т1е, берцан буьртигаш санна, хьацаран т1адамаш 
х1иттира. Цо, шен коьртара лергаш долу кхакханан куй 
д1а а баьккхина, хьацарна куьг хьаькхира. «Х1ун де те- 
хьа ас? — хоьттура цо шега. — Суо вовзийта техьа ас 
кхарна я сайх догдиллинчу кхарна ца вовзуьйтуш Нико- 
лаз волчу, Гуьржех rlo техьа со? Цара ма аьллера соь- 
га, сан халкъерчу бохамна бехкечех бекхам оьцу де гер- 
га ду. Маршонехьа къуьйсучийн мог1аре х1уттур со. 
Хьанна хаьа цигахь Петр, Миша, важа накъостий ган а 
мегий суна-м...»

— Вай елла яла со дела1!.. Хьанна моьттура хьо дий- 
на хир ву, хьо гур ву! — Айзин мохь хезира 1елина,

Хьалахьаьжначу цунна гира, юьхьа т1ера бос баьхьи- 
на, шена т1е х1оьттина лаыта Айза.

— Я суна гург г1ан ду, я дуьхьал х1уьттуш бГарла- 
г1анаш ю? Алахьа, Гусман, со кхетамехь юй?

Гусманний, цуьнан зудий цецдаьлла лаьттара, Айзас 
дуьйцучух ца кхеташ.

— Ахь х1ун до, хьуна х1ун хилла, нана? Хьо хГунда 
яц кхетамехь? — тГехьаьддачу Гусмана дГалецира дог 
гГелделла охьайоьду Айза.

— Собар, кГант, — хьаьжира иза, — со кхетамехь 
елахь, хГета, суна гург гГан дац, я дуьхьалхГуьттурш 
бГарлагГанаш а яц! И муо -ас ерзийнчу чевнан бу. Ткъа 
царна бухара бГаьргаш... Уьш эзарнашлахь бевзар бара 
суна!.. Иза ву, кхин хуьлийла а дац!

ДегГ малделла, шена т1е язъелла Айза маьнги йисте 
меллаша охьа а хаийна, цуьнан юьхьах шийла хи хьаь- 
кхира Гусмана. Цхьана хГуманах шекваьлла, амма гГул- 
лакхах ма-дарра ца кхета иза цкъа Геле, юха Айзе хьо- 
жура. Шен керара хи чохь зона охьахГотто а йицъелла 
лаьттара цуьнан зуда а.

—• Ахь лелориг хГун ду, ва нана? Ахь хГун до йоьл- 
хуш? — хеттарш дора кГанта.

— Со яла хьан, кГант, хГара-м муьжги ваций, хьан 
да вай! — аьлла, йистхилира иза эххара а. Гусмана дГа- 
хийцира Айза. Гусманна дукхазза хезнера нанас дуьй- 
цуш, шайн ден хьаьж тГехь туьран чевно битина муо хи- 
лар. Амма, хГинций бен цуьнан тидам ца хилира шен хье- 
шаи хьаж тТерчу муонан. Иза, Гадийча санна, вогГавел- 
ла хьоьжура Гелига. ТГаккха юххе вахана, леррана хьаь­
жира иза цуьнга. Гусманан балдаш, чГениг егайора, хор- 
ша еъча санна.

— Дадий? Дада! — мохь аьлла, тГекхетта, Гела ма- 
равоьллира Гусмана. — Дада! Хьо цГавирзи, сан да! Хьо 
хГун деш Тара хГинццалц ца вовзуьйтуш! ХГинца вайша

къастор вац-кх дуьненан цхьана а ницкъо! — бохура цо, 
шен шогачу куьйгашца да мара а къуьйлуш, велхарна 
юккъехула.

Цхана ханна белхар хГоьттира чохь. Ден голашна 
т1е юьхь а та1ийна, бер санна, къорра воьлхура Гусман. 
Шина куьйга корта а лаьцна, ши бГаьрг цГенкъа а боьгГ- 
на, охьа а таьГна, догГа санна йоьлхура Айза. Царшин- 
нан делхаран аьзнаш къардеш мохь хьоькхура несо. Век- 
къа цхьа 1ела вара кийрахь воьлхуш. Амма цуьнан сов- 
цо ницкъ ца кхочуш бГаьргех Гийдалу тГадамаш Генара 
керахь Гуьллучу кГентан коьрта т1е. ХГоьттинчу хьолах 
ца кхета кегий бераш, цецдевлла баккхийчаьрга а 
хьуьйсуш, тапъаьлла тайна Iapa.

Къаьхьачу балано лаьцнера ден а, ненан а, кГентан 
а ойланаш. Оцу кхаанне а хаьара да ц1а верзаро шайн 
хГусаме ирс ца деанийла. Церан дегнаш вовшахдоьзна- 
чу гуш доцчу пхенаша вовшашка лора кийрахь кхехка 
бала. Велхаро дагна Доли йо, амма цо балера ца вок- 
кху. Вукху шингахьчул боккха бала шегахь хиллехь а, 
уггар хьалха меттаеара Айза. БГаьргех ихначу хишна 
кучан юх а хьаькхна, доккха са а даьккхина, йистхили- 
ра иза:

— Гусман, вай доьлхуш Герах гГуллакх нислур дац. 
XIapa цГа веанийла хиъча, адам гуллур ду. ХГинца ша 
ма-варра, xlapa нахана гойтийла дац. Корта а'баьшна, 
дегГ а цГандина, т1е бедар а юьйхина, хГара жимма басе 
ца валийча девр дац вай. Медина, хьо чехка хитГа гГуо. 
Ткъа, Гусман, ахь дечиг даккха.

КГант, нус сихха араделира. Вовшашка диет ца хуь- 
луш цхьа хан ялийтира Гелас, Айзас.

— Хьо чу кхачаре ладоьгГуш Гийра со, Айза. Суна 
моьттура хьо къанъелла а хир яц, вайша къаьсташ сан­
на, къона сайна хьалха хГуттур ю. И де селхана долуш 
санна хетара суна.

— ХГетахьлера хьан Айза йоцуш ю, 1ела. Иза елла 
берх1итта шо хьалха. Везан дела, х1унда ца даийтира 
ахь х1етахь сан са эца Мулкалмовт!..

Айза юха а елха йолаелира.
— Хьо х1унда йоьлху, Айза? Я со ц1а веана хаза ца 

хета хьуна?
— 1ела, со ехьа, со хьуна хьалха бехке ю...
— Х1унда?
— Соьга ма дийцийта... Т1аккха а юьйр яй ахь со... 

Цул х1инцца ей дГаяккха...
— Со кхетац ахь дуьйцучух, Айза...
— Со кхёчу стагаца еха берх1итта шо ду...
— Хаьа суна.
— Ас хьуна юьхь1аьржо йина... Хьуна сан ц1ий хьа- 

нал ду...
— И хьан бехк бац, Айза. Суна дерриг хаьа.
— Х1ан-х1а, сан бехк бу иза. Сан даго соьга бохура, 

хьо дийна ву, эзарза 1ожалла иэшийна сан 1ела атта 
лийр вац, хьо суна гур ву...

— Айза, сан дехар ду хьоьга цунах лаьцна кхин дош 
соьга цаалар. Вуьшта а дукха дийци ахь. Хьо бехке яц 
хиллачунна. Дерригенна бехке зама ю. Со суо а вацара 
сайна шу гур моьттуш. Ахь хьайна бала бахь, ас гечдийр 
дац хьуна. Мел дукха, къиза баланаш лайна вайша 
цхьаьна а, къаьстина а. Кху т1ехь а собар хила деза. 
Нохчочун нана, нохчочун зуда, дуьненан муьлхха а бала 
лан собар, ницкъ болуш, боьршачу стагехьчул сов хьуь- 
нар а, къонахалла а йолуш хила езар ас хьайна хьехна 
дицделла хьуна?

Марахь дечиг долуш чоьхьаваьллачу Гусмана хадий- 
ра царшиннан къамел.

Оцу буса кхин цхьанна а ца хиира 1ела ц!а веанийла,



6 - П А  К О Р Т А

Ой, мила 1ийр вр
Шен к!ажахь тар туьйсуш,
Диймахкахь сийлахьниг кхуллуш?

Ф. Шиллер.

Л1езиг долу xlyMa а сиха даьржа нохчашлахь. Юьр- 
тара юьрта долуш, хьаьнгахула деана а, мичахула ара- 
даьлла а ца хууш кхерстий чекхдолу.

Шолг1а де делкъанга далале гонд1арчу ярташкахула 
даьржира доь доцуш вайна, массар велларг лерина 1ела 
ц1а веана боху хабар.

Иза, массо а цецвоккхуш, керланиг дара. Къаьстта- 
на боккха болх беллера оцу г1уллакхо мотт-эладитанна 
сутарчу адамашна. 1ела ц1а веана, ткъа Айза кхечухьа 
марехь ю. Цуьнан ши майра ву. Адамашна дуьйцу хезна 
х1ума ду иза ткъа? Айзас х1ун дийр ду техьа? Муха хир 
ю техьа 1елин, Ахьмадан юкъаметтиг?

Цхьаберш г1айг1ане лаьцнера оцу г1уллакхо. 1ели- 
ний, Ахьмаданий юккъе х1оьттина хьал кхераме дара. 
Царшинна юккъе мостаг1алла дожа тарлора. Юккъе мо- 
стаг1алла ца дужуьйтуш х1ун дича д1адоьрзур дара те­
хьа и г1уллакх?

1ела ган оьхучу адамийн гуш чаккхе яцара. Кхуза 
лестара генара а, гергара а, г1аш а, говрашкахь а.

Ахьарх дуьЗна кедаш кхоьхьура зударша. Наг-наггахь- 
чун керахь гора деман чамий, дакъийнчу жижган кор­
жам. Х1оранна а лаьара 1усманна шайн ницкъ кхочу 
rlo дан. Наха rlo ца дича цуьнан ницкъ бацара керта 
леста адам юучух кхоьтуьйтуш дерзо.

Кет1ахь х1оьттина дукха адам латтара. Кертаца 
днллинчу масех дукъо т1ехь кера лаьцна суьлхьанаш до- 
луш, 1асанийн юьхьигаш лайла а 1уьттуш, хевшина Iapa 
баккхий нах. Царна юкъахь вара Хьуьса а, Панта-Хьаь- 
жа а. Миска 1ела, Неоьхуш маралелхачу нахехьара охьа- 
хаа йиш йоцуш, ирахь латтара 1уьйрре дуьйна.

Баккхийчу наха х1орамма рог1ехь дуьйцура къоначу 
хенахь шаьш лелийнарш. «ДагадоНий шуна» — олий 
волалора xlope, цул т1аьхьа дийцархочуьнга ладоьг1уче- 
ран б1аьргашна хьалха х1уьттура оцу денойн эрчалла, 
карлабуьйлура т1еман шераша хеназа бехьна вежарий, 
доттаг1ий, нийсарой, дуккха а шерашкахь иллешкахь 
бийца бисина оцу халчу шераша кхоьллина халкъан тур- 
палхой.

— Эх1, ма к1ант вара-кх иза! Кхоам бара цуьнан 
лаьттах г1ойла! — хазара юк-юкъара.

— Кхин вайна гур йоцуш, оцу хенаца д1аяха вайн 
парг1ато. Ире долуш бу х1етахь белларш. Делан цхьана 
та1азарна санна, вай цхьа декъазниш дисина xlapa ба- 
ланаш 1ийша.

— Шек ма довла шу, к1ентий, гена дац вайна naprla- 
то гун йолу де! — аьлла, г1айг1ане эгначу нехан дог- 
ойла айа Ноьртира 1ела.

— И хьан лур ю вайна, шашах йог1ур ю иза?
— Х1ан-х1а, цуьнгахьа къийса деза. Иза герз а буьй- 

нахь яккха еза!
— Иза-м эрна хьаха ду, 1ела. Вайн махка т1ехь цхьа 

а керста воцчу хенахь а ца ларийна вай и дан. Х1инца 
муххе а ларор дац. Уьш вайл дукха бу Нохчичохь. Ткъа

мел ницкъ болуш ву керстаи паччахь? Д1аваьллахь, хье- 
ха ма делахь! Х1аллак-м хир ду вай, амма маршо-м 
гурий хьовха.

— Х1ан-х1а, Янаркъа, хир ю маршо. Вай керстанна 
дуьхьал летар дац, ткъа церан луьйтанах луьйта а тоьх- 
на, вешан юкъарчу мостаг1ех тасалур ду. Оьрсийн г1оьн- 
ца вохор ву вай вешан мостаг1а, деран г1оьнца йоккхур 
ю вай паргТато. Хаалаш, и де гена дац...

Х1етталц дийца х1ума доцуш 1ийна молла-Хьуьса 
меттахъхьайра:

— Маржа 1ела яI, керстанашца даьккхинчу оду ткъе 
берх1итта шаро тиларчу вигна-кх хьо. Айхьа дуьйцург 
х1ун ду хаьий хьуна? Керстанан г1оьнца тов! ОстоДпи- 
раллах1, эхартан зама герга Перта вайна! Бусалбанний, 
керстанний юккъехь машар хир бац цкъа а. И хаалахь, 
1ела. Цаьрца гергарло лоьхург, цаьргара rlo эцнарг, 
шайт1а санна, делах къаьстина стаг ву. Делан къинхе- 
там бовр бу цунах а, цуьнан гергарчех а, юьртахойх а. 
Дала лардойла вай шайт1анан карадоьлхучух.

— Юкъа масла1ате дерг олучу меттана, тхо керста 
паччахьан 1едална дуьхьалдаха г1ерта-кх хьо, Хьуьса?— 
накъосташка б1аьрг та1ош, кхоссар йира Янаркъас.

— Вац, вац! Паччахь а, цуьнан 1едал а, иза керста 
велахь а, делера ду. Ас буьйцурш муьжгий бу, Доща- 
Иаьрций, Хьомсуркъаг1аьрций гергарлонаш лело...

— Х1ан-х1а, Хьуьса, иштта дац хьуна иза, — цуьн- 
гахьа вирзира 1ела. — Бусалба а, керста а адамашна 
юккъехь цхьа а тайпа къастам бац, дин цхьаъ дацар бен. 
Хьо санначу, вайн молланаша а, церан мозНарша а херо 
йоьллина нохчашний, оьрсашний юккъе. Ткъа, берриг 
оьрсий бу моьтту шуна вайгахь латтийнчу, латточу 1а- 
запна бехке? Бац. Царех пхи дакъа дича цхьа дакъа 
хьолахой бу, важа диъ дакъа къехой бу. Хьолахоша ба- 
цош, вай санна, Газап хьоьгуш, маршоне сатуьйсуш,

Цуьнгахьа къуьйсуш бу уьш. Шуна ма-хаъара, со тур- 
койн махкахь хилла, Гуьржех лелла, оьрсийн мохк а тел- 
лина ас. Массанхьа а, бусалба махкахь а, керстанийн 
махкахь а цхьаъ ду. К1еззиг болчу хьоладайша бацабо 
къехой. Паччахьой, хьоладайший д1аяьккхина адамаш- 
кара парг1ато, д1адаьккхина латта а. Уьш бу шуна вай 
1енийнчу ц1ийна а, туркойн махка эзарнаш нохчий кхал- 
хорна а, уьш цигахь х1аллак хиларна а, тхо Сибрех 
хьийсорна а бехке! Уьш бу шуна х1инца шуьгахь долчу 
1азапна бехке а!

— Ткъа, Шемалан заманахь вайн ярташ ягийнарш, 
зударий, бераш х1аллакдинарш муьлаш бара? — хаьт- 
тира цхьаммо.

— Керста мозг1арша, х1инца Хьуьсас вайга дуьй- 
цург а дуьйцуш 1ехош, ткъа, паччахьо нуьцкъала вайна 
т1е лоьхкуш, вай санна, миска нах хилла-кх уьш а. Сал- 
тий а, вай а х1аллак хуьлура, ткъа вай 1енийна ц1ий 
паччахьан, элийн, мехкадайн, динадайн кисана доьдура 
деший хуьлий. Вай лоьтуьйтора, ткъа шаьш хьал Iala- 
дора.

— 1ела, хьо тиларчу вахана стаг ву,— юкъавуьйли- 
ра Панта-Хьаьжа. — И тайпа хабарш дуьйцу стаг, хьо 
схьавеанчу вуха д1ахьажош 1едал ду хьуна кхузахь. И 
хаалахь, хьайна юха ваха ца лаахь!

— Со кхеро ма г1ерталахь, Панта-Хьаьжа. МостаДа- 
ша Нохчичоь сийначу ulapax ягочу шерашкахь хьо а, 
Хьуьса а зударшца орца вуьйлуш, лечкъаш лелачу хе- 
нахь оха ц1ий Генийна даймехкан дуьхьа, цуьнан дуьхьа 
къийсарна вахийтина со Сибрех а, амма цуьнан дуьхьа 
сайн са тахана а д1адала реза-м ву со.

— Дика кхетийна вац иза ткъе берх1итта шаро! — 
Панта-Хьаьжин лере а таь1на, шабар дира Хьуьсас.

— Бакъ ду иза, Хьуьса, — элира цуьнан дешнаш хез- 
начу 1елас. — Дика кхетта вац со х1инца а. Амма кху

тГаьххьарчу шарахь соьца нисбеллачу оьрсийн, гуьр- 
жийн, эрмалойн накъосташа суна тоъал хьекъал делла. 
Цара со кхетийна дерриг къаьмнаш бусалба а, керста а — 
цхьа вежарий хиларх, массо къоман къехойн цхьаъ бен 
мостаг1а ца хиларх, и мостаг1а паччахь, хьоладай хи­
ларх, церан г1оьнчий шу динадий хиларх. Х1инцца, ткъех 
де хьалха Петарбухехь салташка нах байъитинарг а ву 
боху хьо тайпа цхьа мозг1ар. Суна кхин д1а хаац, амма 
оццул хууш хуьлуьйтур вара ас массо а нохчо!

Оьг1азвахана Хьуьса, макхвелла хьалаиккхира. Ам­
ма юххехь 1ечу Панта-Хьаьжас, юха а озийна, шеи мет- 
те охьахаийра иза.

— Сих ма ло, Хьуьса. Оцу нехан беснаш ца го хьу- 
на? Уьш-х цунна т1аьхьах1итта кечбелла 1еш бу.

Дов дала герга дара. Амма оцу минотехь урамо го- 
латухучухула гучуваьллачу дег1ана лекха, зоьрталчу 
стага и къовсам девне балале сацийра. Наха вовшашка 
ден къамел д1атийра, массеран а тидам оцу стагана т1е 
бахара. Стаг герга мел г1оьрти къаьстара х1етта къежъ- 
яла йоьлла 1аьржа маж, хаза хьовзийна ши мехк, ц1ен 
бос бетталу беснеш. Т1едуьйхинчу бустамаш долчу чоъ- 
ийна т1ехула дихкина детица кхелина шаьлтий, доьхкий 
дара, лепара чухула юьйхинчу атлазан г1овталан кач. 
Кхузткъе итт-пхийтта шо хан хир яра цуьнан, амма 
т1ехьаьжча шен хенал къона хетара иза. Лекха хьаж д1а- 
къовлуш дуькъачу ц1оцкъамашна т1ета1ийна тиллинчу 
месалчу куйнна бухара схьахьоьжучу оьг1азечу шина 
б1аьрго а, дукъ т1едаьлла хьаьвзинчу меро а ла- 
манан аьрзонан сурт дагатуьйсура цуьнга хьаьж- 
начунна.

Цунна тГаьххье гучуелира т1ехь ахьарх а, демах а 
буьзна масех т1оьрмиг а болуш, т1аьхьа тесна ерстана 
йоккха гомаш а йолуш стерчийн салаз.

Стаг соцунха а хилла, салаз шена т1аьхьа а кхиий-
12 А. Айдамиров. 177



тина вистхилира стерчийн юьхь лаьцна воДучу г1еметта 
х1оьттинчу жимчу стаге:

— Салаз кертал чоьхьа а яккхий д1ах1оттае. Оцу 
гомашана сихха шаьлта хьакха ала 1усмане, — т1аккха 
аз лахдина т1етуьйхира: — Амма цкъа хьалха 1елина 
мараэккха...

— Иза мила ву? ■— хаьттира 1елас шена юххерчу 
Янаркъе.

— Иза дер ву Ахьмад. Цуьнца волу жима къонаха 
Айзин к1ант ву, Ахьмадана вина...

Д1аса а хилла наха битинчу новкъа т1евог1учу Ахь­
мадана дуьхьал волавелира 1ела, ша хиъна 1ачуьра хьа- 
ла а г1еттина.

И минот яра юьртарчу цхьана адамаша тккхачаре 
сатийсинарг.

— Ассалам 1алайкум! — аьлла, 1елин куьг лецира 
Ахьмада, вукхо иза, шена т1е а озийна, маракъевлира. — 
Эзар балех волийла хьо, дала кхин керстанан буйна воь- 
дучух ларвойла, — элира Ахьмада цуьнан бесни т1е шен 
бесни а та1ийна.

— Дала дукха вахавойла хьо а,— аьлла, Ахьмад шен 
марара д1а а хецна, амма куьг д1а а ца хоьцуш, вигна 
шена юххе охьахаийра 1елас: — Т1аккха, Ахьмад, геза- 
лойн аре, айхьа со, 1ожаллин багара а ваьккхина, хоьш- 
калдхойн хьаннашка вигна де дицделлий хьуна?

Ахьмад воьхна хьаьвзира.
— Муха дицло, дицдан мега оцу шерийн денош...
— Оцу дийнахь дуьйна, со бахьана долуш висира 

хьо аьрру куьйга тур ца тохалуш. Х1инца муха ду хьан 
иза?

— Дика ду. Уын дитахьа, 1ела. Нехан доллу аьтту 
куьг ду вайн, шинна метта а болх бийр болуш. Цул, дий- 
цахьа айхьа лайнарг, хьо ц1а муха веана.

— Х1ун дуьйцур ду хьуна? Сибрех гена, шийла мет-

тиг ю. Хала ю каторга а. Цигахь хьоьгуьйтучу 1азапо 
хеназа къанво, вожаво. Тхуна тоьхна итт шо хан чекх а 
ялале, 1ожалло бехьира сан накъостий. Лаьххьара а 
соьца висина Бенара Лом-1ела а кхелхира шуьйтталНа- 
чу шарахь. Йисина ткъе ялх шо хан вайнехан стаг б1аьр- 
га ца гуш яьккхи ас. Бакъдерг аьлча, ас дог диллинера 
со кху махка воьрзур ву, вайна гур ду бохучух.

— Хьайн хан яьккхина ваьлча, ц1а ца хийцира хьо?
— Х1ан-х1а. Цигахь ваха маьрша витира, амма ц1а 

верза бакъо ца лора. Х1унда сецавора суна сайна а ца 
хаьара. Схьахетарехь, 1аьлбак-Хьаьжа имам валаро 
яхйирий техьа моыту суна цигахь сан хан. Мосазза 
ведира со. Х1ораззе а лоций т1е хан тухура. Къанвелла 
ц1а хоьцур ву а, хецча ц1а ван хуур ду бохучух а, кху 
махках а, шух а догдиллина сецнера со... Кху т1аьхьарчу 
шарахь цхьа тутмакхаш кхийла болийра со волчу. Поли­
тически тутмакхаш олура царех. Со цига муха кхаьчча 
хиъначу цара паччахьна т1е кхаччалц аьрзнаш деш, сан 
г1айг1а а бина, мукъаваккхийтира со. Цаьрца вара Ни- 
колаз ц1е йолуш гуьржийн жимастаг. Цуьнан хан чекхъ- 
ялар а, со мукъаваккхар а цхьаьна нисделира. Шеца ц1а 
валийна, со Соьлжа-г1алахь охьа а воссийна, Гуьржех 
д1авахара иза. Х1инца со шуьца ц1ахь ву. Иза ду-кх доц- 
ца дийцича ас лайнарг.

— Хьайца схьавало везаш хиллера ахь иза,— 
элира Янаркъас. — Вай хьошалла дийр дарий цун- 
на-м.

— 1айла дацара цуьнан. Даккхий г1уллакхаш вов- 
шахдетташ бу уьш цигахь. Амма цо дош-м делла, ша 
мукъа ваьллачухула вайн кхузахьа Порта.

— Ткъа, и ахь буьйцу тутмакхаш х1ун нах бу, 1ела?— 
юха а хаьттира Янаркъас.

— Уьш хьекъале, хьуьнаре, майра, догдика адамаш 
ду, Янаркъа. Уьш паччахьна а, хьоладайшна а дуьхьал

бу. Цара боху, паччахь а, хьоладай а мел бу адамашна 
парг1ато, токхо хир яц. Цара боху Россехь дехаш долчу 
дерриге къаьмнийн къехой, маршо езарш, цхьабарт бо- 
луш, цхьа вежарий хилла цхьаьна а кхетта, герз а буй- 
нахь паччахьан 1едална дуьхьал г1овтта беза. Т1аккхий 
бен баккхалур бац толам. Царна лаьа хьолахошкара 
латтий, 1едал схьа а даьккхина, халкъан карадала, ада­
машна къаьмнашна юккъехь нийсо xIotto, цкъа а ада- 
маша вовшийн ц1ий ца 1енадойла, дерриг къаьмнаш 
цхьа доьзал хилла, ирсе дехийла.

Юха а хьалхалерниг долалуш доллийла хиъна Хьуь- 
сий, Панта-Хьаьжий Даьттина д1авахара. Дисина адам, 
вовшийн д1аса а тоытуш, 1елина т1е горгделира.

— Иза-м тамашийна х1ума ду!
— Ткъа муха далур ду, кеста хир дуй и г1ул- 

лакх?
— Кеста хир ду бохура. Цара иза муха дийр ду-м ца 

хаьа суна. Байн хьекъалийн ницкъ кхочур бац оцу Дул- 
лакхийн к1орге ган. Амма аш цхьаь ца дицдойла лаьа 
суна: и де Декхаьчча вай царна юххе х1итта деза. Оьр- 
сийн паччахьо вайгара д1аяьккхина маршо, оьрсийн хал- 
къо вайна юхаерзориг хиларх со тешийна цара. Цунах, 
со санна, берриге а вайнах тешийла лаьа суна. Амма вай 
дийшина а 1еш хир дац иза. Вай, уьш санна, 1елам нах 
дац, амма т1емалой ду. Цара нийса некъ гойтур бу, 
ткъа вай царна юххе а х1иттина оцу новкъа д1аг1ур ду.

1елас дуьйцучуьнга ладоьДуш 1ечу Ахьмада мосаз- 
за муьшка йира цунна, иза сацо Дерташ. Амма 1елас 
ша дуьйцург ца сацадора. Кхин дан х1ума а ца хилла, 
хьалагГаьттира Ахьмад.

— Х1ан, цкъа д1асадевлла, делкъан ламазаш дер 
вай. Схьаоьхучуьра адам лаДделлачуьра, 1елас а жимма 
садоГур.

— 1ела, ахь дукха майра хабар дуьйцу юьртарчу на- 
хана юккъехь. XIapa тохарлера зама ю моьтту хьуна? 
Цхьажимма а галдерг хьоьгара далахь пурстоьпе мотт 
эцна г1он берш бу хьуна юьртахь, — элира Ахьмада, 
шаьшшиъ 1усманаг1еран керта воьдуш 1елига.

— Хир буйла хаьа суна. Амма со тешнарг адамаш- 
ка д1а ца олуш 1ен бакъо яц сан.

— Юха лацахь, хьо кхин ц1а воьрзур воцийла хаа 
деза хьуна.

— Иза а хаьа. Цига юха rlyp вац со, Ахьмад. Со 
къанвелла, кхин Сибрех воьду хан яц сан. Ткъа, мацах 
цкъа вай цхьаьний маршонехьа болийна къийсам ас са- 
цор бац, сайна чуьра са д1адаллалц. Со герз буйнахь 
лийр ву, амма сан каш кху вайн лаьтта т1ехь хир ду.

— Iorrap ю-кх ахь йийриг, 1ела. Со кхеравелла, сайн 
са кхоийна сецца моьтту хьуна? Дуьххьал д1а эрна дара 
вайн летар. Эрна х1аллак хуьлура вай. Хьо лаьцначул 
т1аьхьа имам велира симсаройн 1аьлбак-Хьажа. Инзаре 
майра к1ант вара иза. Иза ша а, цунна т1аьхьах1иттин- 
чех нисса ах а х1аллак хилира.

— Шайх Мовсарна т1ера дуьйна хьала вайн халкъан 
баьччанаша бен некъ г1алат хилла, Ахьмад. Уьш вайга 
керстанна дуьхьал г1азоте кхойкхура. Вайна, ваьш ца 
кхетарна, кхин долу къаьмнаш дерриге а вешан моста- 
г1ий хетара. Цундела ца баккхабелла вайга толам. Х1ин- 
ца вай кхечу новкъа rlyp ду. Вай х1инца кхечу къаьм- 
нашца цхьаьна девр ду парг1атонна ара.

— 1ела, и дан хьан ницкъ кхочур бац. Х1аллак хила 
воллу-кх хьо.

1ела сецира.
— Ой, суна-м хаьа и дан цхьана сайн ницкъ боций- 

ла. Амма и дан ницкъ а, хьекъал а дерш Россехь бу.

Цундела боху ас нахе, оьрсий вайн мостаг1ий бац, дот- 
таг1ий бу, церан г1оьнца бен вайна парг1ато ер яц, оцу 
денна кийча 1е.

— Ларлуш хила-кх.
— Баркалла хьуна, Ахьмад.
— Къаьсттана, Хьуьса-моллех а, 1абдих а. Дела­

ний, бусалба динаций к1езиг Луллакх долуш ву хьуна 
и Хьуьси. 1едало шена маттана х1оттийна.

— Х1инца-м хала дацара цаьрга ца 1ехавайта! Важа, 
1абди хьенан-мила ву?

— Совдегаран, Хорт1ин к1ант ву-кх. ДагавогГий хьу­
на иза?

— - Borly дера-кх. Шен дега хьаьжна-те к1ант а? Да-м 
дика вохкалуш стаг вара цуьнан.

— Дел т1ехваьлла к1ант. Кху юьргахь цхьа иттехц1а 
ду шайна кера сом дог1ийла хиъча шайн ден дакъа а 
духкур долуш. Уьш шаьш боцурш кхин къайлах лелаш 
айкхаш а бу церан.

— Баркалла хьуна, Ахьмад!



7 - Г1 А К О Р Т А

Нагахь хьуо стаг велахь, адамех ма лара 
Даймехкан кхолламе бен доцуш хьоынсург.

А. Навои.

' ” аьрк1ажан ламаз а дина, парг1атваьлла 1ела, чохь 
ц1е йогучу товханна хьалха яржийнчу черта т1е кетар 
а тесна, оцу т1ехь 1уьллура гоьла т1е ког а баьккхина.

Тховса тийно дара церан х1усамехь. ХЬшццалц цкъа 
а сакъера оьхучех цхьаъ-шиъ стаг ца хадара церан. 
Арахь шийло йолу дела дара а хаац, тховса сакъера 
цхьа а ца вог1ура. Ц1ахь дацара 1усман а, Медина а. 
1усман хьуьнах ваханера, дохка дечиг кечдан. Оцут1аьх- 
хьарчу хена 1едална дуьхьал карзахбевллачу наха, 
юьртдега хьовха, пурстоьпо бохучуьнга а ла ца дуг1уш, 
шайн хьашташна казенни хьун хьоькхура. Цхьаболчара, 
кхаш доцчара, — тайна ирзош дохуш, вукхара—йохка. 
Кха шордан ницкъ-м кхочур бацара 1усманан. Б1аьста, 
некъаш девлча г1ала дохка дахьа дечиг кечдан вахане­
ра иза. Ло долуш атта хуьлура дечиг хадо а, кхада а, 
такхо а. Х1инце дуьйна хадийна, цестина йитина дечиг 
якъалой, яйлой карайора б1аьста. Амма дукха карзах- 
даьллера адам. Цхьа та1зар доцуш дуьсур ма дац казен­
ни хьун хьакхар. Хаац-кх тГаьхье муха йоьрзур...

Х1уьттаренна санна, ц1а ца вогГура ловза вахана 1ус- 
манан ши к1ант. Маьнги т1ехь цхьана сонехь, шаыи йин- 
чу тайнигех ловзуш йоллура жимахйолу ши йо1. Цхьаъ 
шеи тайниг йижо г1ерта, ткъа вукхо—шенчунна х1ума яо 
сурт х1иттадо. 1елин ойла цхьана минотана царшинна 
т1ейирзира. Ванах, бере ма боккха безам бу-кх зуда- 
рийн, ойла йора цо.

Мел иза къехкарх цуьнан ойла хьаьвззе юха а цхьа­
на х1уманна т1е йоьрзура: шен кхолламна. Х1усам яц. 
Бахам бац. Х1усамнана а яц. Х1инцале а иза ийзалора 
несах. Цунна дика хаьара к1анта шена иэша х1ума дуь- 
тур доцийла а, несера цатам берг дер доцийла а. Амма, 
мел дика елахь а, нус нехан зуда ю. Цунна ша сов ва- 
ларна кхоьрура иза.

Ткъа, Айза? Гор Айза яI!
Зударша динчу эхьан томмаг1а ц1ийца ц1андора ла- 

манхоша. Оцу т1едоьг1ча Ахьмаддий, Айзий ден дезара 
1елас. Цуьнга ладоыТура наха, оцу т1етоьттура иза 
юьртарчу, цуьнга безам боцчу масех стага. 1елина хазаза 
ца дуьсура адамийн эладита. Ахьмадан Хьуьсица хил- 
ла дов а оцу дийннахьехь хезира цунна.

...Ши-кхо де хьалха араваьлла Ахьмад туькана нис- 
велира чохь 1абдий, Хьуьсий бен воцуш. Ахьмад гучу 
ма-веллинехь, шиннен а ца вешаш велавалар иккхира.

— Ахьмад, шар1о цхьана стеган йиъ зуда хила мага- 
до, амма цхьана зудчун ши майра хилар дуьйцу ца хез- 
нарг ду. И Айза хьан сте ю, я 1елин зуда ю ца хаьа па­
хана. Цига а йоьду, хьоьца а 1а. Хьайн зуда и мунепикъ 
волчу хьоь муха эхийтало хаац-кх тхуна.

Цо и дуьйцуш там хилла 1абди «кхи-кхи-кхи» деш, 
воьлура. Ша стиглахь кхозу я лаьттахь ву ца хууш, ха­
ла садиттира Ахьмада Хьуьсин къамелана. Иза дийцина 
валлалц 1адда а 1ийна, вист ца хуьлуш, не1 т1е а ч1аьг1- 
на, чухула зайл а хьовзийна, Хьуьснна т1евахара иза.

Шен нуьцкъалчу куьйга цуьнан г1овталан кач лаьц- 
на, ветанаш лоьлхуьйтуш, озийна шен мера к1ел валийра 
цо Хьуьса.

— Хьакхех даьлла хьакха! Муха ваьхьира хьо суна 
хьалха оцу хьайн сий доцчу багах 1елин, Айзин, сан 
ц1ерш ишта яха? К1илло, ямарт чанг1алкх! Ире хили 
хьан, со айса ялхийтта шарахь т1амехь лелийна шаьлта 
юкъах йихкина араваьлла ца хилла. Хьан боьха ц1ий цу- 
нах кхетийта ца лаьа суна! Амма хаалахь 1елин, цуьнан 
к1ентан некъ хадийпчо Акхболатан Ахьмадан некъ ха- 
дабойла! Хьакха!

Кхеравелла бос баьхьна, ши б1аьрг хьет1е а баьлла 
лаьтта Хьуьса хьала а айбина, г1опастанал дехьахь ве- 
гош лаьттачу 1абдина т1е а тоьхна, сихха аравелира иза...

«Соьхь марехь а йолуш, Айзина кхин стаг везнехь, я, 
со дийна вуй а хууш, иза маре яханехь, т1аккха ас биэ- 
кхам эца тарлора. Цхьа а тайпа хабар доцуш, со вай- 
на лаьтташ ткъа шо даьлча яхана иза маре. Иза къона 
яра. Майра веллачул т1аьхьа кхо шо даьлча маре яха 
бакъо ю зудчан. Ткъа, Айза ткъа шарахь хьежна соьга. 
Цуьнан х1ун бехк бу? Со велча яла езаш-м яцара иза. 
Веллачун дуьхьа дуьне ца дитина цхьаммо а. Висинчун 
ваха деза. Ткъа, Ахьмад? Шега еъча зуда йигна-кх цо».

1ела халла хаалуш велакъежира. Уьш дерриге а к1е- 
зиг х1уманаш хетара цунна. Амма адамийн меттанаш... 
Цара мел къехкаярх, 1елин ойла хьаьвззий юха а, Ахь- 
мадаца нисделларг машарца дерзо ша бинчу сацамна 
т1ейоьрзура. Оцу сацамах дохковийлар а дацара иза. И 
сацам — цо дийнначу беттан xlop дийнахь-бусий, массо 
минотеххьий, сацам-тем боцуш йинчу ойланийн, даг чохь 
лаьттачу къийсаман жам1а дара. Оцу баттахь цуьнан 
даг чохь буьрса къийсира шина 1елас — лам чохь винчу, 
лаьмнийн луьрчу г1иллакхашца кхиъначу 1елас-нохчо- 
чой, царех къастийна, ткъе берх1итта шарахь кхечу

къаьмнийн бес-бесарчу векалшна, ткъа т1аьххьарчу ше- 
рашкахь церан прогрессивни интеллигенцица хан яьк- 
кхинчу, х1инца дуьнене кхечу б1аьргашца хьежа Геминчу 
1елас-интернационалистой. Оцу ткъе берх1итта шаро 
литтинера лаьмнийн зуламе г1иллакхаш, ткъа, йоЬбаьрг 
санна, шеца лерана лардина цо лаьмнашка юхадеанера 
дайша хьехна оьзда г1иллакхаш. Амма оцу ткъе бер- 
х1итта шарахь генна махкахь, кхечу къаьмнийн адамаш- 
лахь кхиа таронаш йоцуш лаьттина, ткъа 1ела ша винчу 
лаьмнашка, шен халкъа юккъе вухавирзича цуьнан дат 
чохь орамаш къовла, з1ийдиг таса, цо шеца кхуза деана 
прогрессивни дерг ара а теттина, оцу чохь шен олалла 
xIotto г1ертара лаьмнийн зуламе 1адат. КЛожамах ц1е 
санна, иза к1ез-к1езиг дулура цуьнан датах. Цкъацкъа 
хеталора 1ела интернационалист эшна вели аьлла, ам­
ма дуьнен чохь цхьа а ницкъ бацара шен сацамах иза 
вухаваккха. И сацам цо бинера б1еннаш шерашкахь 
ч1аг1далар бен мал ца луш схьадог1учу лаьмнийн луьра- 
чу г1иллакхашна дуьхьал г1аьттина, ерзалун йоцу чов 
шен дагна а еш. Иза ца г1ертара оцу сацамна т1ера ву- 
хавала. Дуьххьал д1а ша динчунна собар, шен деган 
чевнна дарба лоьхура цо.

«Сайна т1ера эхь д1адоккху аьлла, ас тоьхна шн 
адам дийча х1ун нисло? Айзин цигахь хилла к1ант ву. 
Мохьмад сох хьерча. Х1ан-х1а, иза хуьлийла яц. Мел ду- 
кха вахахь а, иттех шарахь вехар ву со... и йисина хан 
адамашца к1еда-мерза а яьккхина, сайн т1аьххьарчу xly- 
саме д1аверза веза...»

1елас багахь делан ц1е йохура, амма ойланца иза ге­
на вара ша дечу Нуллакхана. Товханарчу гоьргех тох- 
хара алу хиллера. Цхьа висинчу 1елин ойланаш екъа 1ус- 
манан ши к1ант а ца вог1ура ц1а. Эххар схьахезира 
шена девзаш долу Лечин зевне аз а, Коьрин ко- 
гийн тэта а. Мегарг когашна т1ера ло дожо а ца кхиош,

сихвелла «дарг1-дирг1» аьлла, не1арш а тоьхна, хьуьхьа 
а воьлла, веана чуиккхира и шиъ. К1адделла дехьачу 
к1ентан берийн яххьаш т1ехь доза доцуш баккхийбер го­
ра дедена. Шаьшшиммо деанарг, вовшашна юкъа а лел- 
хаш, д1аса а туьттуш, хьалхах1оьттинчу царшиммо цхьа- 
терра схьа1анийра:

— Воккха дада, х1ай! Эвла Зеламха веана!
— Вайга вог1уш ву боху.
— Хьо волчу!
Ах-улх и дешнаш аьлла, юха а т1е-к1ел не1арх ара 

а иккхина, т1апъаьлла вайра ши к1ант. Амма х1инца тий- 
на дацара. Геннахь хезара хоьхкучу говрийн бергийн та- 
танаш. Юьртахь маь1-маь11ехь ж1аьлеш летара, хьердев- 
лича санна. Некх санна, ека йолаелира юрт. Цхьаммо хе- 
заш йоккхуш яцахь а, массанхьара а 1елин самоно схьа- 
лоьцура Зеламханан ц1е. Хеталора оцу говрийн бергаша, 
летачу ж1аьлеша, 1аьржачу буьйсано—дерриг 1аламо оцу 
буьрсачу обарган майра ц1е йохуш.

Берашна цхьаъ тарделла хир ду-кх бохуш, ша вол- 
чуьра меттах ца хьовш 1уьллура 1ела. Амма дукха хан 
ялале цунна хезира герга г1ерта говрийн чабол. Хезара 
ехьачу цара ден хар-хир, г1орийначу лаьттах детта т1а. 
Лохха къамелаш хетаделира.

1елин дог тохаделира.
«Ой, баккъал со волчу вог1уш-м вац хир ву иза? — 

дагахь цецвелира 1ела. — Сох х1ун дийр дара цо».
Сихха хьала а г1аьттина, аравала дагахь, шена т1е 

х1ума юха х1оьттира 1ела. Амма, xlapa лелла валале, 
г1овг1анаш керта евлира. Береша дечу къамелашлахь 
цунна девзира Гусманан, Дошин лер. Шина к1анте гов­
рийн дола де бохуш воллура 1усман.

«Х1инца хуур ду-кх xlapa х1ун стаг ву» — бохура 1е- 
лас хьаша т1еэца а кечлуш.



8 - П А  К О Р Т А

Ц1а дезаш схьавог1ург,
Тхайн баьрчче воккхур ву,
Мацвелла чувеанарг,
Вузийна, вижор ву.
Тхаыи дезаш схьавеанарг,
Везаш т1е оьцур ву.
Ц1ий 1ано вог!уш верг,
Шен ц1ийла керчор ву...

Нохчийн халкъан илли.

Зеламха...
И ц1е яра ткъолг1ачу б1ешеран юьххьехь Нохчичохь 

а, генна цуьнан дозанал арахьа а хезаш. Мискачара, 
г1ийлачара безамца, дозаллица йоккхура иза, ткъа хьо- 
лахоша, 1едалхоша — цабезамца, сийсазе.

Зеламха обарг вара. Обаргалла — иза д1адаханчу 
б1ешеран юккъехь Нохчичоь т1еерзор т1аьххьара а чекх- 
даьлча, кхузахь паччахьан 1едало д1акхоьхьучу колони- 
альни къизчу политике» кхоьллина дара. Обаргалла — 
иза, Нохчичохь паччахьан т1еман-колониальни 1едалшна 
дуьхьал цхьаццаммо а, цхьаьнакхетта а адамаша латто 
къийсам бара.

И къийсам болабелира цара паччахьан колониза- 
торшна кхузткъе пхийтта шарахь йина турпал дуьхьало 
эххар а каъелча, цунна Наьххье хилла духхьарлера г1овт- 
тамаш ц1ийла карчийча, керла юкъара Наттам кеста хи- 
ларх цара догдиллича.

И ша тайпа къийсам д1аболорхойх вара д1адаханчу
188



б1ешеран кхузткъалг1ачу шерийн юьххьехь обарг ваьл- 
ла гихойн Вара.

Ц1арна а ц1е яханчу нохчийн обаргаллин т1аьххьара 
чубузу сирла седа бара харачойн Зеламха.

Зеламха — иза иттаннаш шерашкахь паччахьан 1е- 
дална дуьхьал турпал къийсам латтийна, эххар а цо 
нуьцкъала карадерзийна, амма паччахьан набахтица ма- 
шар боцуш мосуьйттазза г1еттина, мосуьйттазза шен 
ц1ийла карчийна, етташ, лоьллуш, кхалхош, сийсаздеш, 
б1арздина, дардина, г1елдина, амма х1етте а колониаль- 
ни олаллина кера ца 1емаш, цунна къар ца луш, харцон- 
на дуьхьал къуьйсу дийнна нохчийн халкъ дара.

Helapx хьалха чу ваьлла Доша, 1елига салам а дел- 
ла, дуьхехь сецира, шена т1аьхьа вог1учу хьешана некъ а 
буьтуш.

— 1ела, xlapa, Харачуьрчу Б1аьхон Гушмацкъан 
к1ант Зеламха ву. Хьо ган а лиъна, схьавеана xlapa.

1елина т1е веара 1аьржа верта а кхоьллина б1аьргаш, 
мэрий бен ца гуш боьмаша башлакх хьарчийна юккъер- 
чу дег1ара стаг.

— Суьйре дика хуьлда хьан, воккха стаг.
— Марша вог1ийла хьо, Зеламха, — куьг кховдийра 

1елас.
— Маршалла хуьлда хьуна а, 1ела, — шен ондачу, 

доккхачу шина куьйга юккъе къевлира цо Длин куьг. — 
Даийта дика а долуш, дала вон ма хьажадойла кху xly- 
самашка.

— Дала диканца дукха вахавойла хьо. Дала юьхь- 
1аьржонах, ямартлонах, тешнабехках 1алашвойла хьо. 
Делхьа ма дика ду, Доша, шуыпиъ веана. Суо висина 
сагатделла воллура со. Же, д1аяккхалаш Дера сов-ков 
х1ума. 0x1, дала дог дика де шуьшиннан...

Кхоьллина верта а, коьртах хьарчийна башлакх а цо 
дТаяьккхича, Зеламхе б1аьрг тухуш, коьртера когашка

велира 1ела. Юьхьиг охьа а ерзийна, коча тесна дош- 
лойн топ, некха т1ехь морзах йохуш, юкъахйихкина па- 
тармийн кхо rlan, коча тесна дайн тур, юкъах йихкина 
кхелана шаьлта, шиъ тапча.

— Х1оккхуза валий охьахаал, Зеламха. Товханна ул- 
лохьа. Доша, хьайна а цхьанхьа охьахуийла нисъехьа. 
1усман, шайн нана могаш яц аьлла, яхара-кх Медана. 
К1ант вахийтахьа цунна тГаьхьа.

Кочара схьадаьстина тур Дошита дГаделира Зелам- 
хас, амма, ша охьахууш, топ шена улло д1ах1оттийра. 
Бехкала даханчу цуьнан б1аьргаша шера схьабохура: 
«Хьох-м тешара со х1усамда, амма хьо доттаг1а хиларх, 
мостаг1ий дуккха а бу сан. Уьш ма бу даим сема, сакх, 
ас д1а мел боккху кот тергалбеш. Хьанна хаьа, х1окху 
минотехь уьш хьан ц1енна т1е текхаш бу бац? Иштта ду 
обарган дахар—нехачул б1аьрг сирла, лерг сема, хье- 
къал ира, куьг каде долуш, массо х1уманах ларлуш хи­
ла веза иза».

— Иаккха, Зеламха, цГераниш х1ун деш бу, могаш 
буй, хьо а лелалой?

— Дала дика кхобу, 1ела. Шу хоьттуш Iийра со-м 
1усмане.

— Дала делла хьал токхуш дохку тхо а.
Х1орш вовшашкара хьал-де хаьттина, дара-дацара 

аьлла бовлучу юкъана, араиккхинчу 1усмана шен кхоъ 
бен боцчу уьстаг1ах цхьаъ бийна, тилийна, чу беъна, ду- 
къох боллучу м1ерах хьалаоьллира.

Шаьш кхоъ вовшашка цхьацца хеттарш деш къамеле 
ваьлча, 1елас даим шена дагахь лаьттачун ойла йора. Зе­
ламха шен ойланашца мила ву а, иза ша волчу х1унда 
веана а хаа сагатделлера цуьнан. Наха дийцарехь, Зе­
ламха обарг ваьллера зударшна т1ехула даьлла дов ба- 
хьанехь. Амма луралла хьаьрчина стаг лечкъаш лела, 
ч1ирхоша ша витталц я веллац. Доьзалца юьртах а во-

лий, генна кхелхий а воьдий. Лурбоьллачу нахах наггахь 
бен ца волу талораш дийриг, ца ваьллачу денна, т1етовжа 
кхин меттиг ца хилча, дуучу рицкъина, т1едухучу бар- 
закъна, терзана лорий. Иза къехка. шена т1е кхин керла 
ц1ий дожарх. Цунна' цуьрриг лаад 1едална новкъа 
г1ерта. Шера хаьа, шина мостаг1чух — ч1ирхойх а, 1едалх 
а ларвала шен ницкъ кхочур боцийла. Лурвоьлла стаг 
деккъа цхьа шен са дадийна лела. Ткъа, Зеламха? Обарг 
ваьллачул т1аьхьа керла масех ц1ий хьарчийна до шех. 
1едална зулам дарх-м муххале а ца ларлора иза, мелхо а, 
цунна дуьхьалваьлла. Х1ан-х1а луралла дац Зеламха 
1едална дуьхьалваьккхинарг, къизчу хьаькамех а, ц1уб- 
дарша санна, къинхьегамхойх бекхачу хьоладайх а цуьн- 
га биэкхам оьцуьйтург. Кхин ду бахьанаш. Кхин. Амма, 
мила ву Зеламха? Революции дарц даьлча, шена уллохь 
некъ хьеха, Клин сибирски доттаг1ий-революционераш 
саннарш хилча, нохчийн халкъан коьрте x lona а, бусал- 
бий, керстий ца къестош, кхечу халкъашца цуьнан барт 
кхолла а, иза паччахьан Кдална дуьхьал дига а ницкъ 
кхочур барий техьа цуьнан? Дийцарехь, xlapa хьекъале 
велахь а, 1илманан охГла вац. Майра, хьуьнаре, оьзда, 
хьекъале, амма бодане нохчо. Хьекъалан пайда ма бац, 
цунна уллохь 1илма ца хилча. 1илма а эрна ду, цунах пай- 
даиэца хьекъал дацахь.

Оцу ц1арна а ц1е яханчу обарган дат чу, хьекъалан 
к1орге хьажа лаар дара 1елига иза ган сатуьйсуьйтург. 
1ела ларлуш хеттарш дан вуьйлира хьеше. Ткъа хабаре 
воцчу Зеламхас юьхьанца халла бен жоп ца лора хет- 
таршна. Амма хеттарш т1аьхьо шен деган чевнех хьекха- 
дала доьлча, хецавелира иза.

— Х1ан-х1а, луралла дац со а, соьца берш а арабаьх- 
нарг, — эххар а Клин хьалхарчу хаттарна жоп долийра 
цо. — Массарна а йолу къеллий, мацаллий, мискаллий 
хилла а ца 1а со обарг ваьккхинарг. Вайгарчу берриге

191



бохамийн, баланийн, г1айг1анийн нана xlapa не1алт хи- 
ларг — паччахьан 1едал ду, 1ела. Къеллина а сатуху. 
Мацалла а лало. 1ожалла а лела-кх шен новкъа. Хала- 
ниг, са ца тохалург, собар кхачориг х1ун ду аьлча, 1ела, 
цхьаммо хьо сийсазвар, хьо стаг хьовха, адам а ца ла- 
рар ду. Веданахь rlan мел ю, оцу rlona чохь эскар мел 
лаьтта харцо д1аер яц Нохчмахкара. Ткъа, мел ю и 
г1аьпнаш Нохчичохь? Нохчийн дег1ана дина даь1наш ду 
уьш. Царел сов, вай дата юккъехула доькъуш ехкина 
г1алг1азкхийн ярташ. Хьо ца хилла Веданан г1опехь, со 
а хир вацара, цхьа нохчо a rlyp вацара цига шен ницкъ 
кхаьчча, амма эшамо вуьгу. Эшам даима тоьла къе- 
хочун ницкъал. Оцу г1опан баролал чоьхьа туьканаш ю 
оьрсийн а, вайнехан а совдегарийн. Башхо яц хьенна 
хилча а. Ерриге а цхьа хьакхарчий ю уьш. Т1еюха бедар 
еза. Кертахь марс-мангал, бел-шада оьшу. Уьш цаьргара 
ца эцча кхин хуьлийла яц. Кхечухьа-м rlyp вара, амма 
хьо дГакхаьччачохь, бухахь изза хьакхарчий карайо-кх. 
Хьо хилла вац, 1ела, Веданан г1опахь. Дала т1е ма доий- 
тийла хьуна цига вахар. Зуда санна, юкъ а яьстина, 
шаьлта салташка а елла, церан цхьамзанашна к1елху- 
ла а ваьлла ваха веза цу чу. Цара боьлуш, 1оьхуш, хьо 
сийсазвеш ечу яппаршка ла а доьг1уш. Хьанна хаьа цара 
х1ун дуьйцу, уьш стенах буьйлу? Дег1ах хьуьйсу. Зу- 
даршна а... Вайца дерг дерриге а биэламе хета царна, 
дерриге а сийсаздо цара — дела а, дин а, амалш, г1илла- 
кхаш, бедарш. Деда вара тхан б1е цхьаъ шо долуш. 
Къоьжа, букар а хьаьвзина. Тхан да а, со а Соьлжа-г1а- 
ларчу набахтехь волуш, шен са дацарна, тхо ц1а хеца- 
хьара аьлла дехар эцна шена т1евеъча, Веданарчу пол- 
конака Дабролскис цуьнан сиръелла маж лаьцна, иза 
д1аса а лестош, бага лейинера. Муха хета хьуна иза? 
йоккха майраллий, оьздангаллий яц иза оьрсийн пол- 
конакана! Амма, со и дицдина 1еш вац, ас марх доккхур

ду цунна иза. Оцу rlonan баролал чоьхьа бехачарна 
шаьш элий, ткъа арахьа бехарш — леш хета. Оьрсий хил- 
чахьана цуьнан бакъо ю оцу чохь ваха, ткъа нохчочун — 
иза эпсар я цхьа кал-ц1ола елахь. Муьлаш бу цу чохь 
бехарш? Кхьахьпанаш! Иэхь-бехк а, оьздангалла а яйна 
кхахьпанаш. Дийнахь, бусий хаддаза муьйлуш маларш, 
ловзош кехаташ, оьзда мел доцурш!.. Вайнехан эпсарш 
бохий ахь, цаьрга терра лела г1ерташ, царал а т1ехбевл- 
ла, гуттар ц1армат лела. Оцу г1аьпнашна чуьра араоьху- 
чу боьхачу хьожано бехдина xlapa вайн лаьмнаш.

Юьхьанца оццул сапарг1атечу Зелимханам аз, т1аьхь- 
т1аьхьа айалуш, ч1аг1делира, сийначу ц1арах богура 
оьг1азлонах буьзна ши б1аьрг.

— Иза, 1едало вайна т1ехь латто харцо, къизалла, 
вай сийсаздар, иза ду, 1ела, нах цунна т1е берза ца буь- 
тург, со араваьккхинарг. Цо лерац вайн дайн г1илла- 
кхаш. Вай ваьшлахь луьсту долу Нуллакх шайга а 
оьций, дерзоран меттана довхошна юккъе мостаг1алла 
дожадо. Юьртана т1е муьлаш х1иттабо 1едло? Хьекъале, 
оьзда, нийсо ен йолу нах ца х1нттабо. Доккхачу тайпа- 
нах, хьалдерг, харц-бакъ ца хьехош, шаьш д1акховдий- 
нарг дендерш х1иттабо. Иштта бу массо юьртдай а, 
къеданаш а, молланаш а. Церан г1оьнча ву гай юьзна 
мел верг Уьш беррнге а 1едална бохкабелла нах бу. 
Уьш 1едало вайна т1е х1иттийна шегахьа болу дела, вайн 
мостаг1ий болу дела. Церан цхьа барт бу! Тхуний, тхан 
захалашний юккъе деана дов иштта гена дер дацара 
тхан а, махкат1хойн а юьртдай оцу юкъа ца боьллехь. 
Оха тхайн вешина Солтмурдана ялийна йоI шайн к1ан- 
тана езаш хилла махкатГхойн юьртда. Цара къайллах 
лелийнчу х1уьц-пуьцалгаша эккхийтира тхуна юккъе мо- 
стаг1алла. Цара тхох а, оха царах а цхьацца стаг вийра. 
И шиъ дуьхь-дуьхьл а вахана, тхо нисделлера. Наха 
тхуна юккъехь машар бичхьана д1адолуш Нуллакх да-

ра. Амма 1едал дуьйлира юкъа. Тхан юьртда а, пурстоп 
Чорний а. Юьртдас пурстоьпана Де мотг бехьнера, цо 
тхо Ведана д1адийхира. Виъ стаг. Тхан да а, со а, деве- 
шин к1ант 1еламха а, Солтмурдан доттаг1а 1израил а. 
Дахара тхо, керахь герз а доцуш. Х1умманах шек а до- 
цуш. 1едал 1адда 1ийчахьапа, иза д1алистаделла даьлла 
г1уллакх хеташ. Попан баролал чоьхьахь, салташна юк- 
къехь майравелира Чорний. Когаш, куьйгаш дехкийти- 
на, супа т1ара туьйхира... Цигара д1а Соьлже а дигна, 
суьдехь хенаш а тоьхна, Сибрех хьовсийра. Х1унда? Оха 
ялийна йо1 махкат1хойп юьртдена шен к1антана езарна. 
Иза тхан юьртден хьаша волу дела. Уыд берриге а 1еда- 
лан хаькамаш, бартахой, сан а, со санначийн а мостаг1ий 
болу дела. Тхо к1елхьардоху шаьш бохуш, тхо да мел 
долу х1ума а доьхкина, облакатана делла ши б1е туьма 
а, хи чу тесча санна, дайра. Баьржина д1абахара, т1ера 
боьрша пах д1абевлла, тхан миска бахам а. Полконака 
шена дина иэхь а, т1ебеана бала а ца лабелла, велира 
къепа деда. Сибрехахула хьийзина, юха а Соьлжан на- 
бахте далийра тхо. Дов юха хатта. Амма Чорний юха а 
т1етаь1ира тхан Дуллакхана. Цунна хаьара, оцу чуьра 
со араваьлча, шена хиндерг. Хьалхалерра хенаш т1ехь 
йисира тхуна. 1израил набахтехь кхелхира. Со ведира. 
Сибрехах кхеравелла а ца ведира. 1ожаллех озавелла а 
ца ведира. Супа ца дицлора Чорнис сайна тоьхна Д а­
ра. Суна ца йицлора Дабролскис сайн дедена, сира маж 
а лаьцна, йина яппарш. Ца вицлора, тхоьгара д1аяьккхи- 
на йо1 шсн к1антана а йигна, 1еш волу махкаДхойн юьрт­
да. Ца йицлора Ведана-г1ап — и кхахьпанийн, хьакхар- 
чийн бен. Цундела ведира со. Царех нийсонан биэкхам 
эца. Халкъан мостаДех биэкхам эца. Сайн дег1а чуь­
ра са д1адаллалц царех лета, уьш къиза х1аллакбан.

— Амма 1едало шен газеташна, жайнашна Дехь ца 
боху хьо халкъан маршонехьа, 1едална дуьхьал къуьй-

суш ву. Хьо оьрсашна дуьхьал, оьрсийн 1едална дуьхьал 
ву, хьо талорхо, адамашдайархо, тешнабехкахо ву 
бохуш кхайкхаво. Хьо ца вевзарш теша оцу аьшпех, 
къаьсттана кхечу къаьмнех долу адамаш.

1елин дешнаша ойла яйтира Зеламхане. Куьйга кор­
та а лаьцна, шен г1айг1ане ши б1аьрг ulepra а боьг1на, 
цергашца бухара балда а къуьйлуш, мекхех куьг а хьоь- 
кхуш, вехха 1ийра иза ойла еш. Левей санна, ийалора 
цуьнан шуьйра накха.

— Хаьа суна. Амма уьш цхьа а бакъ дац, — элира цо 
доккха са а даь1на. — Со а ца лела хазахета. Цхьа минот 
яц Синтем болуш. Наггахь нехан х1усаме нисвелча бен 
бовха кхача ца боу ас, бовхачу метта ца вуьжу. Йисина 
ерриг хан, акхачу экхано санна, хьаннашкахь, лаьмнаш- 
кахь токху ас. Ерзанчу стигли к1ел. 1ай а, б1аьста а — 
массо хенахь. Да вийна сан, вешех ваьккхина. Хьан сий 
дала дойла, доьзалш бу сан Сибрех. Мичхьа бу а, дийна 
бу бац а хаац. 1едалан кера ца бахийта Лерташ, сайца 
бовдийна дукха лелийра ас уьш. Амма, со адамаш дай- 
архо вац. Ас дойурш ямарт ж1аьлеш ду, вайнах бойуш 
куьйгаш а, муцГарш а ц1ийша юьзна лела 1едалан хьаь- 
камаш, церан Лоьнчий. Ас цхьа а стаг ца вийна тешна- 
бехкаца. Айса стаг велий, ас цуьнга хьалххе д1акхай- 
кхайо сайн кхэл, ахь зулам дитахь, маьрша ву хьо, ца 
дитахь, ас вуьйр ву хьо олий. Ас къинхетамза бойу эска- 
рехь Луллакх деш а, 1едалан г1уллакхехь а шаьш боццу- 
шехь со лаца, со вен, сан коьртах шайна ахча хиларе 
догдохуш, 1едалан юьхь а лаьцна, сайн лар толлуш ле- 
ларш, моттбеттарш, ямартхой. Оьрсашца, керстанашца 
дац сан мостаЛалла. Ас цхьа а машаре керста ца вий­
на, диканиг бен вон х1ума а ца дина царна. Сан Дом 
паччахьан 1едалца, цуьнан хьаькамашца, церан хьадал- 
чашца, вайна Лехь xlapa къизалла латточаьрца бу. Хуьл- 
да уьш бусалбанаш, керстанаш, мунепикъаш. Хуьлда

уьш оьрсий, нохчий, гуьржий, г1алг1ай. Хуьлда иза сан 
да, ваша, к1ант! Цаьрца бу сан т1ом. Талорашший? 
Х1аъа, ас талабо нехан ц1ий 1уьйдуш, хьарам даьхни 
гулдинарш. Ас паччахьан банкаш кхоьхьу. Ас хьоладай 
йийсаре а буьгий, царна т1ера ахча доккху. Амма сайн 
кера догГучух ас цхьа кепек сайна пайде ца хьовзадо. 
Мискачу нахана д1адоькъу. Цхьана нохчашна, бусалба- 
нашна декъна ца 1аш оьрсашна, кхечарна доькъу. Мис- 
качарна, вай санна ца хьегахь а, вайга г1оьрттуш г1ело 
1уьйшучарна.

«Набахтехь а, Сибрех а яьккхина хан эрна ца яхана 
хГокхуьнан, — ойла йора 1елас. — Политически тутма- 
кхийн xlyo кхетаза ца висина. Амма нийса кхетаза xly- 
манаш дукха дисина. Суначул а. Шена ма-хаъара, ма хет- 
тара къуьйсу кхуо адамашна ницкъаш барна дуьхьал...»

— Цхьана arlop-м нийса ду-кхи ахь дийриг, — шен 
1алашонна т1е г1ертара 1ела. — Оцу arlop хьох баккха 
бехк бац. Амма, ахь банкаш йохош, хьолахой талош доь- 
къучу ахчанех адамийн бакъо, къелла меттах1уттур ма 
яц, Зеламха. Цуьнан ойла йиний ахь? Ахь цхьацца хьаь- 
камаш байарх паччахьан 1едал духур ма дац. Ахь байъин- 
чийн метта кхин бохкуьйтур бу, хьалхарчел къизаниш, 
сий доцурш хоьржуш. Лехула т1е, ахь цхьа хьаькам 
вийча, 1едало бехк боцу итт нохчо воь, б1е Сибрех хьа- 
жаво. Хьайна лаа а ца лууш, хаа а ца хууш адам х1ал- 
лакдо ахь, доьзалш байлахь буьту. 1едало эххар вуьйр 
ву хьо. Я т1амехь, я цхьаммо тешнабехк бина. Хьан 
корта беанчунна берх1итта б1е туьма ахча а, кхо 
б1е десятин латта а кхайкхийна 1едало. И ахча 
пачхьалкхан хазнера а, я хьолахойн кисанара а 
дац. Нохчийн къехошкара даьккхина ду. Х1ан, хьол 
т1аьхьа кхин а цхьа Зеламха г1оттуьйтур вай. Цунах а 
хьийзина изза хир ду. Оцу некъо толор дац вай.

Зеламха г1айг1ане велавелира.

— 1ела, ахь ишта аьлча, нехан х1ун бехк бу. Шайх 
Мовсаран заманахь дуьйна схьа паччахьан эскарша 
х1аллакдина адам, ярташ, Сибрех хьийсийна доь доцуш 
байнарш — уын берриге а сан бехкенна хилла хГаллак? 
Со дуьнена ваьлла а дац ткъе кхойтта шо бен. Х1ун дан 
деза ткъа, молланаша ма-хьеххара 1едало дечу дерри- 
генна а садетта деза?

— Х1ан-х1а, садетта ца боху ас, — хаза элира 1елас, 
стаг т1еверзош долчу шен дог ц1енчу озаца. — Юха а бо­
ху ас хьоьга, ахь цхьа хьаькамаш байарх, паччахьан 1е- 
дал духур дац. Я масийтта шарахь т1ом барх доха а ца 
делла нохчашка шайга. Мосазза г1иттина уыц цхьабол- 
чу лулахошца а. Амма даима ц1ийла керча. Оццул док- 
кхачу оьрсийн къоме а ца даккхало шена т1ера xlapa 
1азап. Ткъа, бакъболу къийсам х1инцца болалуш бу, Зе­
ламха. Ша тайпа къийсам. Оьрсийн паччахьан махкахь 
мел деха къаьмнаш цхьаьна а кхетта, цхьабарт бина 
г1евттича, т1аккха баккхалур бу толам. Ахь элира-кх вай- 
гарчу 1азапан, балин, бохамийн, вайна т1ехь латточу хар- 
цонан нана — вайна т1ера 1едал ду. Кхузахь хьаькамаш 
байарх 1едал духур ма дац. И нана мел ю, цуьнан к1ор- 
неш — хьолдай, эпсарш, инарлаш, церан хьадалчаш кхуь- 
ур ю. Яйарх кхачалур йоцу и к1орнеш цкъа а дуьненчу 
ца йовлийтархьама йийна д1аяккха еза оцу к1ор- 
нийн нана — паччахьан 1едал. Xlapa доха а дина, 
кхин вешан къехойн 1едал х1оттийча бен маршо хир яц 
вайна. Иза дийр ду, кестта хинболчу, паччахьан 1едална 
дуьхьал халкъаш цхьаьнакхеттачу ша тайпанчу т1амо.

Непаза яйра Зеламханан б1аьргашна чуьра rlaftrla- 
не мархаш, оьг1азлонан ц1е. Х1инца царна чохь йовхо 
йогура. Халла хаалуш делакъежира балдаш. Сатийсамо 
цхьана юкъана деллачу ирсо къагийнера цуьнан юьхь, 
1елас дуьйцучунна реза хилла, корта те1абора цо,

— И дешнаш суна дуьххьара мичхьа хезна хаьий

хьуна, 1ела? Орамбургехь тхо совдийна долуш цхьана 
оьрсечуьнгара. Изза дийцира суда кху аьхка Шуьйтан- 
г1опарчу цхьана шина салтичо а. Цхьаъ лор вара. Мах- 
сам. Инзаре дика ши стаг Къайлах tie  а оьхуш, сан ши­
на накъостан чевнаш тойира Махсама. Оццул ас кхий- 
дорах мах а да ийцира. Вукхо, Аликсес и ахь боххург 
дийцира суна.

«Х1ета, тхан лаьмнашка а кхаьчнений социал-демо- 
кратийн 1илма. Х1ан-х1а, мелла а цаьрга ладоьг1на стаг, 
иза мел боданехь валлахь а, серло кхетаза да вуьсу» — 
ойла йора 1елас.

— Х1инца вуй Шуьйтахь и ши стаг? — хаьттира до 
Зеламхане.

— Вац. Дукха да хилира и шиъ цигахь. Аликсе лаьц- 
на Сибрех вахийтира. Балшек ву бохура иза. Паччахьан 
1едална дуьхьал. Махсам вайн махкара д1аваьккхира.

— Кхин буй вайн махкахь хьуна бевзаш и шиъ сан- 
на ойла йолуш оьрсий?

— Соьлжа-г1алахь ву цхьаъ. Суна хетарехь, цуьнан 
дуккха а бартахой бу цигахь.

— Х1ета, хьуна-м суначул дика хаьа дарц дала гер- 
га дуйла, — резахилла велакъежира 1ела. — Керлачу 
т1амехь керлачу новкъа rlyp ду вай. Динадайша вайга 
керстанашна дуьхьал г1азоте кхойкху зама яд xlapa. 
Х1инца кхета доьлла керста а, бусалба а къаьмнаш. 
Царна хаа доьлла шайн мостаг1 мила ву а, доттагГ мила 
ву а. Оьрсашна, гуьржашна, кхечу керста къаьмнашна 
дуьхьал ойур дац вай герз. Ткъа цаьрца цхьаьна, церан 
а, вайн а юкъарчу мостаг1чунна, паччахьан 1едална дуь­
хьал ойур ду. Паччахьна, цуьнан бартахошна дуьхьал 
халкъаш Девттинчу. Кху керлачу, т1амехь шен халкъана 
нийса некъ гайта кхечу халкъашца барт кхолла, царна 
юккъехь нийсо д1акхехьа, xlop халкъан коьрте х1отта 
даккхий хьекъалш а, 1илма а, хьуьнарш а долуш, май­

ра, оьзда къонахий беза. Зеламха. И къонахий хила беза 
халкъо лоьруш, сий деш, халкъ тешаш. Хьан сий ду вай- 
нахалахь хьовха, Дег1астанахь а, Х1иричохь а. Хаа- 
лахь, Зеламха, хьо а, хьан накъостий а санна кГентий 
вайн халкъана кестта ч1ог1а оьшург хилар.

«Х1усамдайша догах хьалха биллина кхача а биъна, 
шаьшиъ парг1атваьллачул т1аьхьа хьеше г1уллакх — 
болх хаьттира 1елас.

— Делхьа, 1ела, хьо ган лаар бен кхин г1уллакх до­
луш ма ца веана со-м, — стенна делахь а цхьана xly- 
манна ийзалуш къамел долийра Зеламхана. — Наха 
вуьйцу хезча, хьо rape сатесира ас. Дуьне девзина, хало- 
наш 1ийшина, замано хьекъал делла стаг веш вуьйцура 
наха хьо. Хьоьгара хьехам а оьшура. Хьо ган а лаьара. 
Мел дийцича а, Шемалан бГаьхойх нах к1езиг бисина 
х1инца. Ахь бехк ма билла, Сибрех болчу сайн доьзалх 
х1ума хьуна хааре дог а дохура ас.

— Дависа цуьнан, Зеламха, ма ца хезна-кх суна це- 
ран хабар. Соьций, со волчу аг1оррий-м муххале а ваца- 
ра вайнехан стаг, уьш дуьненчохь буй-техьа аьлча сан­
на, даьккхира ас xlapa Наьххьара ткъе ялх шо. Мичахьа 
хета хьуна уьш?

— Минусинск олучухьа.
— Минусинск. Цунна дуккха а дехьа, малхбалехьа 

вара со. Нерчинск олучохь. Оцу шина меттигана юк- 
къехь, х1инца герггара хьесап дича, кхузара Уьстамала- 
чулла некъ хир бу. Кехат дог1ий церан?

— Ч1ог1а хьеделла. Сан х1усамнана а, ялх бер а, ве- 
шех, Солтамурдах йисина Зезаг а ю к1антаца цигахь. 
Ойла ехьа, 1ела, генахь, боьршачу нахана а халачу Сиб­
рех ворх1 бераца ши зуда. Хууш мотт-йоза а доцуш. 
Тхан тайпанах б1е сов стаг ву лаьцна Сибрех. Божа- 
рий-м х1ун дара, зударий, бераш дохку дагахь.

— Са ма гатде, дала бийр бу къинхетам.

— Т1аьххьара деанчу кехата т1ехь йоккхачу йо1а яз- 
дора шаьш могаш а ду, цигара оьрсий ч1ог1а дика а бу 
шайца бохуш. Сох лаьцна газеташа яздинарг дешна бо- 
ху цигарчу бахархоша. Даима шайга хьошалг1а кхой- 
кху, д1а а дуьгий даар-малар х1оттадой, сох хабарш 
дуьйцуьйтуш 1а боху. Цхьа х1ума а ду со воккхавеш: 
берашна шера оьрсийн мотт 1емина боху.

— Х1аъа, вайна ч1ог1а оьшу оьрсийн мотт. И ца хуу 
стаг хьайбанах тера ву, кху ярташкара д1аваьлча. Вай­
на ч1ог1а оьшу дуьненан 1илма а. Ткъа 1едало цунна т1е 
вай кхачийтац. Бодане стаг Iexo атта ду. Зуламе г1ул- 
лакх серлонгахь ца дало. Амма к1ез-к1езнг вайна юкъа- 
ра а буьйлу оьрсийн махкахь дуьненан 1илма 1амийна 
нах. Бакъду, 1едало ша къастийна 1амийна уьш, 1еда- 
лехьа а бовлий, вайна коьшкала-м ховшу. Даима хир 
дац ишта. МостагГийн керахь елахь а, серлонах пайда 
балаза дуьсур дац вай. Вайна цкъа а хьашт хир бону 
1аьрбан мотт бу хьуьжаршкахь вайн бераша 1амориг. 
1емаш а белира. Бац. Цигахь хьоьху жайнаш, къор1а- 
наш ца оьшу нохчочунна. Цунна дуьненан 1илма дика 
ду. 1едале, хьолахошка, динадайшка ша ца 1ехавайта. 
Шена тоьхначу буржалех маршавала.

Дуьйцурш кхачориг ца хилла, дуьххьара котам 
еккачул т1аьхьа пхьуйра ламазана х1оьттира и 
шиъ.

— Я аллахГ, х1ай везан дела, — доьхура Зеламхана 
хозуьйтуш до1анехь. — Нагахь ас нийсадоцург дагала- 
цахь, сан ойла оцу т1ера йохаелахь, куьг духаозалахь. 
Нагахь ас бакъонца дерг дагалацахь, и кхочушдан ннцкъ 
лолахь. Ас нийсонна куьг айъича б1аьрг серлабаккха- 
лахь, куьг ч1аг1делахь сан. Х1ай веза дела, ямартлонах, 
тешнабехках ларвелахь со, сан 1ожалла иманехь елахь, 
харцонца къуьйсуш лаамца а, лаамаза а ас леточу къи- 
ношна гечделахь суна. Я аллах!, х1ай веза дела, ас д1а-

кхоьхьучу х1окху декъазчу новкъа волучух, хГокху харц 
дуьненахь ас токху xlapa къиза хан токхучух ларвелахь 
бусалба а, керста а. Я аллах1, х1ай веза дела, со бахьа-- 
нехь 1едало махках даьхна декъаза адмаш могаш-маьр- 
ша ц1адерзаделахь, со бахьанехь эшийна стаг толаве- 
лахь, хилла зен меттах1оттаделахь, беллачарна гечде- 
лахь...

Мисканна дика хаьара, цкъа цхьана ямарт матто ше- 
на тешнабехк бийр буйла. Амма ца хаьара и ямартхо 
Шеларчу Боьршиган Шах1аб хир вуйла а, мискачу нахе- 
ра 1едало д1адаьккхина берх1ийтта б1е туьмий, кхо б1е 
десятин латтий а эцна цо, цомгаш к1елвисина 1уьллучу 
шена т1е паччахьан отряд ялор юйла а, х1инца санна, 
до1ийна куьйгаш лаьцна далла дуьхьал вирзина 1еччохь 
оцу Шах1аба т1е хьажийначу стага шена т1ехьахула 
топ тухур юйла а...

Эрна дара мисканан до1а...
Оцу минотехь Зеламханна ца хаьара, генарчу Мину- 

синскехь шен жима Ахьмад, Солтмурдан Лом-1ела а 
велла, шен зуда Беций, вешех йисина Зезаггий, дийна 
дисина пхи бер мара а къуьйлуш, дог1анаха йоьлхуш 
Гайла...



9 - П А  К О Р Т А

«...Х1умма а цецдовлийла яц, ша латта 
оху т1аьххьара стуй, ша берашна шура 
йоккху т1аьххьара еттий, т1елатарш дечу 
хенахь вай д/адуьгуш, нохчо вайх дера ле- 
тарх. . . »

Властов.

«*аа ца аьлла, стеган дагна т1е боьду некъ гайчухула 
д1а бу. Шайна т1ехь политически а, социальни а нийсо- 
яцар латторна-м садеттара нохчаша, халаниг мацал- 
лий, къомера 1азаппий дара. Доллучул хала ю мацалла. 
Ша т1ейирзача г1иллакхах, зуламе ца вожош иаггахь 
беи ца волу. И лаьттан къелло х1оттийна мацалла, 
къаьмнашна юккъе, къоман вежаршна юккъе мостаг1ал- 
ла дожорца уьш шеи кога к1ел латто лерана паччахьан 
колониальни акха политика, т1еман-феодальни урхалла 
дара Нохчичохь цхьаъ вукхунна т1аьххье г1иттамаш 
хуьлуьйтург, уьш Турце кхалхийнарг, нохчашний, г1ал- 
г1азкхийн бахархошний юккъехь диллина дов, моста- 
г1аллий латториг,

Мацалло ц1ийнах а, юьртах а воккхий доьзална риц- 
къа лаха хьажавора доьзалан да. Кхузахь кхо некъ х1ут- 
тура цунна хьалха: я г1аланашкахь болх лахар, я хьал- 
долу нах талор, я аренга охьа а вахана мехах г1умкийн, 
г1ебартойн элийн, г1алг1азкхийн латтанаш лелор. Палахь 
баха ховша бакъо яцара церап. Дукхахберш т1аьхьарчу

новкъа бовлура. Г1алг1азкхийн доларчу махках нисса 
ах а бацара цара пайдаоьцуш. Иза, буьйш, берзош бо- 
цуш, т1е къух даьлла лаьттара. Цундела цига г1ертара 
нах. Нохчмахкара б1еннаш доьзалш бара паччахьан 1е- 
дало шайгара д1а а даьккхина г1умкийн, г1ебартойн 
элашна а, г1алг1азкхийн юкъараллашна а, пачхьалкхаи 
казнина а делла шайн латта мехах оьцуш, оцу т1ехь хене 
бовла г1ерташ. Х1ор шарахь ах миллион сом ахча токху- 
ра нохчмахкахоша оцу керлачу мехкадайшна. Х1етте а 
правительствос шен политически 1алашонца станицийн 
юкъараллашний, г1алг1азкхашний доьхкура ламанхош- 
ка мехах цхьана ханна латта далар.Цара кхечарачул сов 
кхоъ, пхиъ, итт мах белча а. Правительство кхоьрура оцу 
мехаша г1алг1азкхий, ламанхой ваьштаозарна, церан 
доттаг1аллий, гергарлой ч1аг1даларна, классови къийса- 
мехь уьш цхьаьнакхетарна. Цундела, паччахьан 1едало, 
нохчаший, г1алг1аший цигахь ехкина к1отарш йоха а еш, 
уьш лам чу, шайн ярташка д1ахьийсабора.

Иштта юхабаьхначех вара пхи шо хьалха Теркал 
дехьара ц1авеана 1аьрчхехь тоьла а яьккхина охьахиъна 
Жаьнтамаран Мусха.

Цхьана дийнахь сагатделла хьаннашкахула кхерсташ 
лелаш 1аьрчхера г1ашлойн новкъа хьалаваьлла 1ела, 
цхьана жимчу ирзо т1е велира. Цхьа урд хиллал бен до- 
цу иза керла дара. Х1инца а к1уьрзах ц1анъялаза яра, 
керла марг1алш а хецна лаьтта, хедийнчу диттех йисина 
юьхкаш. Цо пачхьалкхан хьун хьаькхна а, я нехан до- 
лара меттиг чулаьцна а олийла дацара ирзо долчуьнга. 
Кхин д1аса шордан таро йоцчохь даьккхинера иза. Басе 
шершина 1ин чу а еана х1оьттинчу терхи т1ехь даьккхин- 
чу цунна, гобаьккхина ала мегар долуш, лоха берд бара.

Мокхачу басахь, уьшалан хьожа етталучу, юкъ-юкъа 
туьха даьллачу лаьтта т1ехь можа бос бетталуш, гоьллец 
йогТучу хьаьжкГашна асар даккха г1ерташ воллура сира,

еха маж а йолуш, векъана воккхастаг. Хьаьжк1ашна юк- 
къехь гора луьста хьалайийлла кхоьш а, г1абакхийн ху> 
талш а.

— Ассалам Галайкум, хьекъийла хьан! — мохь туьй- 
хира 1елас, ша дуьнга нисвелча, сада а сецна.

Асархо, хьала а таь1на, г1овталан пхьуьйшаца хьа- 
царах дакъийнчу хьаьж т1е куьг а хГоттийна, схьахьаь- 
жира.

— Ва 1алайкум салом! Дела реза хуьлда хьуна а. 
Ванах, 1ела, хьо вац xlapa? — Шен цел белша т1е а тес­
на, хьаьжк1ашна юккъера схьавелира Мусха. — Ахь х1ун 
леладо, лаа мукъа вуй хьо?

1елина иза да вевзара.
— Сагатделла, дукъе ваьллера-кх.
— Т1аккха, могаш маьрша лелий? Охьалахлохьа. 

К1ант а, ккнтан доьзал а буй могаш?
— Дала дика кхобу. Шу муха дохку ткъа?
Мусхас доккха садаьккхира.
— Шу бохург дан а дац, со воллу-кх кху холбатахь 

хан токхуш. Охьалахлохьа, кхуза, баца т1е. Жимма дара- 
дацара а олуш, сада1а вайша. Хьуна-м со вевза а хир 
вац, 1ела. Хаьа суна да вевзий. Со вевзаш нах ккзга бу 
кхузахь. Ас вийцича-м вовза мегара хьуна. Тохара, шу 
Хонкара дахале цхьа шо хьалха, тхан дай, сой шина 
Терка юккъе кхелхина ваха араваьллачу дийнахь, ке- 
т1ахь тхуна т1е нисвелира хьо. Цул тГаьхьа шовзткъе 
барх1 шо даьлла, х1етте а, оду дийнахь, тхо юьртах дов- 
луш, ахь тхан дега догах аьлла дешнаш цкъа а да диц- 
ло суна.

— Мила вара шун да?
— Жаьнтамар.
1ела цхьана минотана шен ойланашца шовзткъе барх1 

шо к1егар вахара. Цунна хьалха схьахкьттира Васал- 
ган урд аха шен старца божа сту лаха ша араваьлла де,

стерчийн варданпа т1е шайн сал-пал а йоьттина, царна 
т1ехула т1е к1ентан бераш а ховшийна, новкъахь лаьтта 
къена Жаьнтамар. Б1аьргех хиш а лешаш, 1одика йора 
до ша новкъа ваккха бевллачу лулахойн. 1елина ч1ог1а 
чам байра иза кхелхина Теркал дехьа воьдийла хиъча. 
Вуьшта а к1езга бисинера юьртахь нах. Белларш-м ден- 
лур бацара, ткъа xlapa дийнаниш мукъана а юьртахь 
совцийла лаьара цунна.

— Вон кхелха шу цига,— элира 1елас Жаьнтамаре,— 
лахь а, дисахь а кхузахь цхьаьний 1ийр дара-кх. Вайне- 
хан латта ма ду аш йолах лело схьаоьцург. Жимма яхь 
хила ма еза кийрахь...

— Х1ун дийр ду, 1ела, — корта ластийра, до дог ди­
ка бохург шена х1уьттаренна доцийла хуучу Жаьнтама- 
ра. — Валлах1 делор, х1умма а хазахеташ ма да воьду 
хьуна со цига. Xlapa ц1оз кхузахь хене даккха хала ду. 
К1ентан доьзалш ма болабелла сан. Со, вайна ма-хаъа- 
ра* т1евеана стаг ву кху юьртахь. Пхьоьханахь сий дац 
сан. Т1ехула, т1е, дайн хиллачу махка т1ехь* церан кеш- 
нашна уллохьа ваха а, вала а, лаьттах ваха а лаьа. Шу 
а ма дац кхузахь даладелла 1еш. Со санна, т1ебаьхкин- 
чара йолчу т1е а гатто йииа шуна...

Ша Гати-юьртара а вацара Жаьнтамар. Т1ом болчу 
хенахь Соьлжан йистера я Теркал дехьара веанера хаац, 
оду шиннах цхьанхьара-м, ягийнчу шайн юьртан метта 
г1алг1азкхийн станица йиллича, доьзалца Нохчмахка 
веана, Гати-юьртахь седира иза. Жаьнтамар санна, чоь- 
хьара бевдда хьалабаьхкина доьзалш 1аламат дукха ба­
ра Нохчмахкахь. Вуьшта а гаттехь бохкучу кхузарчу ба- 
хархошна лаьттан къелла йинера дара. Цара сатуьйсу- 
ра, т1ом толамца чекх а баьлла, шайн махка юхадерза- 
ре. Кхузахь гуттаренна а совца ойла йоцчу церан дог да 
летара хийрачу юьртах, адамех. Т1ом болчу хенахь це­
ран дог оьцура бухарчу наха. Т1ом чекх ма-беллинехь

д1а rlyp болуш, цкъачунна т1е баьхкина хьеший лорура 
уьш. Т1ом чекхбелира xlopm оьшуш. Г1алг1азкхийн яр- 
таш кхеран лаьтта т1ехь йисира, ткъа хьешалара бевл- 
лачу Жаьнтамарг1еран спи дайра нохчмахкахойн ярташ- 
кахь. Церан ц1е — т1ебаьхкина нах яра. Юьртахоша боь- 
къуш мехкан дакъа а, кхеташонехь куьйган бакъо а яца- 
ра церан. Дерригенан а ойла йича, 1елас бехк а ца буьл- 
лура царна кхелхина бахарх. Уьш муха бехар бара кху- 
захь? Берриге мохк наха д1алаьцнера. Х1ор шарахь вов- 
шех летара шу къуьйсуш. Хьалха-м доьзалехь к1ант 
кхиъча, я юьрта т1е стаг веъча, цунна мохк бок- 
кхура, хьун а хьокхий. Х1инца хьун хьокхур олий- 
ла а дацара. Ерриг хьун пачхьалкхо шен дола 
яьккхинера...

1ела д1ахьаьжира шен къамелхочуьнга. Хиъна 1ечуь- 
ра кхийдаш, хьаьжк1ашна гонахара асарш куьйга д1а- 
даха г1ерташ воллура иза.

— Цуьнан шина к1антах муьлхарниг ву хьо? — хаьт- 
тира 1елас цуьнга.

— Воккхахверг. Мусха.
— Мусха... Хьо-м х1етахь вара моьтту суна, доьзал 

болуш?
— Кхо к1ант, ши йо1 дара. Уггар доккхачун ворх1 шо 

дара...
— Ткъа, хьан доьзалх х1ун хилла, Мусха?
Мусха вист ца хуьлуш 1ийра вехха.
— Дийца воьлча дахлур ду иза, 1ела, — элира цо эх- 

хар а. — Доьзалх хилларг сайн ма-хуьллу лечкъадо ас. 
Дийцича дерриге а карладуьйлу, ца дийцича ц1еран уьй- 
риг хуьлий кийрахь хьийза. Амма, хьоьга дийцаза 1алур 
вац. Баланаш дукха 1ийшина ахь. Соьга гГуьрттуш, цхьа 
стаг ву. Цхьа бфсам шена т1е беъча стага ойла йо, ванах 
сан декъе воьжна стаг кхин вуй техьа олий. Шега нисвел- 
ларг карийча дагна хьаам хуьлу. Хьан кийрахь сингат-

там бу, 1ела. Амма и хьайгарниг Нан тарлур ду хьуна, 
соьга ладоьНча.

1ела хьалххе цецвелира, Мусхас дуьйцун долчух. 
«Суна ца гинарг, ас ца 1аьвшинарг, х1окхунна т1е х1ун 
деана техьа?» — хоьттура цо шега.

— Хьуна хууш ду, мацах цкъа, тхан да, тхо а эцна 
кхузара кхелхина Шина Терка юккъе вахар. Цигахь 
НалНазкхийн юрт ю. Цунна уллохь жима к1отар а йил- 
лина, даха хевшира тхо. Тхаьш цигахь дитарна а, тхаьш 
лелочу махках а юьртана мах лора оха xlop шарахь. 
Иштта ехкина к1отарш дикка яра аренца. Нехан чу х1ит- 
тинчу ялхойн доллучул а сий дацара тхан. Кху arlop яр- 
ташкахь я г1алахь вайнахера шайна ца товриг даьлча, 
тхо сийсаздора. Цхьанхьа шайна къола дича, тхох, кхел­
хина даьхкинчех окхура. Оха т1е къуй лестабо олура. Дук- 
кха а меттигаш нислора НалНазкхашна дина къола бех- 
ке доцчу тхоьга меттах1оттадойтуш. Дукха хьолахь и 
къолаш кхузарчу наха дора. Амма нохчийн къуй цига 
кхуьйлурш тхо дацара, цигара г1алг1азкхий шаьш бара. 
Уьш шаьш ма бу нисса ах, вай санна, цхьа пекъарш. 
Цуьрриг вайца мостаг1алла а ца дезаш, мелхо а, вайца 
машаре баха лууш. Дерриг дохийнарш, вайна юккъе пи- 
танаш туьйсу и хьалдолу НалНазкхий бу. Уьш бахьана 
долуш сих-сиха девнаш лелха вайнаханий, г1алг1азкхаш- 
ний юккъехь. Т1ехьа аг1орхьа цхьа стаг вахара тахана 
кхузашха д1а. Х1инцца, кху деношкахь, г1алг1азкхийн, 
г1алг1айн ярташна юккъехь доккха дов хилла, НалНайх 
масийтта вийна, масийттанна чевнаш йина, Яндаркъа 
йохййна бохуш, дийцира цо. Иштта хиллачу девнехь, тхо 
цига дахана дукха хан а ялале, вийра сол жимаха волу 
ваша...

Яндаркъахь хилла дов Длина а хезнера. Троицки ста- 
ницана уллохь вийна карийнчу цхьана НалНачунна т1е- 
хула яндаркъахошний, Троицки станицерчу г1алг1аз-

кхашний юккъехь кхийсарш йолаелча, шайчарна г1оьнна 
баьхкинера гонд1арчу ярташкарий, станицашкарий г1ал- 
г1ай а, г1алг1азкхий а. ТТом болабелча, шайна ницкъ хи­
ла боллийла хиъначу г1алг1аша дов къасто а, шайн ма- 
шар бан а эскарш дехнера. Царна хаьара, бацахь а 
бехк шайна т1ехь буьсур буйла. Шеца пулеметни рота а, 
г1ашсалтан батальон а, кхо б1е г1алг1азкхи а волуш, 
схьакхаьчначу отрядо, довхошна юккъехь машар баран 
меттана Яндаркъа йохийнера. Дуьйцура, ткъех стаг вий- 
на, оццул нахана чевнаш хилла, дукха даьхний, ц1енош 
дагийна, доьзалш эрна арахь бисина бохуш.

— Иттех шо хьалха, к1отарш а йохош, цкъа цигара 
д1адехира тхо. Нехан ц1енош вовшах а дохий, мегаш 
болу г1ирс г1алг1азкхашна бухкура, пайденна боцург 
багабора. Гонах салтийн ха а х1оттийна, тхо хьалада- 
лийра. Х1етахь сан аьтто хилира сайн а, к1ентан а ц1е- 
нош дийна дита. Тхан хьешаша, г1алг1азкхаша, 1едале 
элира тхан ц1енош шаьш эцна, уьш хье ца деш дита. 
Цхьа хан яьлча, дига вухаверза ойла яра сан. Кхин мича 
rlyp вара? Хала-м дер дара цигахь. Шалха налогаш 
тоькхура. Тхаьш гуттаренна а д1аяздинчу ярташкахь а, 
цхьана ханна дехаш долчохь а. Х1етте а, хьалавеана кху- 
захь цхьа шо а даьккхина, тхешан доьзалшца юха а 
охьавахара со. Тхешан ц1енош чу. Шина г1алг1азкхичо, 
дала аьтто бойла церан, цхьа хьостам ца оьшуьйтуш, 
1алашдинера уьш. Ши-кхо шо а делира тийна, 1едало со 
ца хьевеш. Цхьа хаза бахам а х1оьттира тхан. Даьхни 
а 1аь1ира. Шина к1ентан а, сан а даьхни дагардича шиъ 
шуьста а, кхаарийчу яхана ши старг1а а, биъ етт а, цхьа 
говр а яра тхан. Деле тхаьш меттах ца хьедар доьхуш, 
ма-хуьллу юьртан 1едалх а къехкаш Iapa тхо. Амма диъ 
шо хьалха юха а йохо йолийра вайнехан к1отарш. Сан 
хьеший мел дика хьийзарх, х1инца к1елхьара ца вала- 
велира со. Гуьйранна меттахъхьадира тхо. ДогГанаш,

208



ткъевиаш йолуш хан яра иза. Ницкъ ма бацара оцу доьХ- 
начу некъашкахула лома хьала кхалха. Кхораш сан- 
на, кегий бераш дара шина а к1ентан доьзалехь. Терка- 
на ша баллад да 1ийча, дехьа довла т1ай дацара. Х1ет- 
талц, лайн иекъ х1отталц дитахьара бохуш оха а, тхан 
хьешаша г1алг1азкхаша а дехарш деш, 1аьна к1ел даха- 
ра тхо. Дуьххьара ло ма-тессинехь, шеца салтий а ба- 
лош веанчу юьртдас, цигахь атаман олу цунах, кхо де 
далале юьртах ца довлахь, шаыд ц1енош дагор ду эли- 
ра тхоьга. Цара къинхетамза и дийр дуйла суна дика 
хаьара. Иза дира цара оцу некъехь шаьш Пизале йохош 
а. Х1ун дийр дара. Тхешан сал-пал стерчийн шина сала- 
зана т1е а йоьттина, т1ехула т1е бераш а ховшийна, болх 
далла т1е а биллина, новкъа девлира тхо...

Мусхана дуьйцучуьнга ла а доыТуш, цуьнан тоьле 
б1аьрг беттара 1елас. Йиллина разъяьлла лаьттачу не* 
1арехула д1ахьаьжча поппаран маьнга а, оцу т1ехь яр- 
жийна кетар а, сонехь х1оттийна бердаьнга а гора. Арахь, 
кхерча уллохь бертал тоьхна 1уьллура чуьйнан торга яй 
а, т1ехь сискал ятта тойина т1улган экъа а.

— Жимах волчу к1ентан к1ант т1ехьа а хаийна, гов- 
рахь даьхни лаьхкина салазашна хьалха вог1у со, суьй- 
ранна Теркана герга Ноьртича, берашка дохне хьовса а 
аьлла, гечо лаха дагахь чехка хьалавахара. Ша т1ехула 
дехьаяьллачу берзан лар карийра суна, хица д1асаво- 
лавелча. Т1ехьа хаийна к1ант а волуш, берзан лоррах 
цкъа дехьа а ваьлла, юха сехьа а ваьлла, шан ч1ог1алла 
зийра ас. Буто бацахь а, ч1ог1а бара иза. Хууш ду, ша 
мела хилча, оцу т1е борз ца йолийла. Цунах цхьа дега- 
йовхо хилира. Со цигахь лаьтташ схьакхиира салазаш. 
Салазаш т1е яхале, юха а ша зе дагахь, вукхаьрга собар 
де а аьлла, даьхни лаьхкина дехьавелира со. Салазаш 
лан декхар хетара шано. Сехьа довла аьлла, цаьрга куьг 
а ластийна, нацкъар д1ахьаьддачу старгЬша тТаьхьа-

ваьллачу супа сайиа т1ехьа цкъа цхьа х1ума эккхаш 
а, т!аккха вон маьхьарий а хезира. «Дада, ша кагбел- 
ла!» — мохь белира суна т1ехьарчу к1ентан. Вуха хьаьж- 
начу суна дайнарг ма гойла-кх вай дезачунна... Кагбел- 
ла ша, т1едаьлла хи. Шайн ненан пхьарс лаьцна цхьаъ, 
шен керадеанчу цхьана берах хьерчаш важа, цкъа буха 
воьдуш, т1аккха т1евуьйлуш, хи чохь ветталу сан ши 
к1ант. Чуханашца т1е ялтийн галеш къевлинчу салаза- 
ша хи буха ийзо стерчий. Шина к1антах цхьаъ мукъа 
к1елхьара ваккхалур вацара техьа аьлла, вагийча сап­
на, д1ахьаьдира со. Мичара. Со т1е кхачале и шийтта 
адам, биъ стуй д1а а хуьйдина, кагбелла шаш а, т1е- 
яьлла сал-пал а айбина, жижигах дуьзна там хиллачу 
экханах тера, буркъаш туьйсуш керчара буьрса Терк...

Мусхас шен къамел сацийра.
— Ткъа, дийна висина к1ентан к1ант вуй хьоьца?— 

хаьттира 1елас, х1оьттина тийналла йохорхьама санна.
Мусхана доккха садаьккхира.
— Кхин д1а дийцар гуттар хала ду, 1ела. Цундела 

сецира со.
Кхехкийча санна макхвелла, хьацар тоьхна, гIa i т гIа - 

но хьарчнйна цуьнан юьхь тера яцара цхьа сахьт хьалха 
1елина гинчух.

— Цкъа ойла хилира сан, Терка чу а иккхина велла 
д1авала, — цхьа хан яьлча, къамел кхин д1адора Мус­
хана. — Нека хууш воцу, т1ехула т1е къена со хи чу 
ваьлчахьана веллий вара. Валаро бен йойур яцара сан 
кийрахь кхерста буьрса ц1е. И инзаре къа а, эхь а т1е- 
эца сацам бира ас. Ша т1е даьллачу хи чухула д1авоь- 
душ, х1ун дара а хаац, ц1еххьана вухахьаьжира со. Воьл- 
хуш йишхаьлла, ша шех кадетташ хи йистехула д1аса- 
уьдура к1ант. Т1аккха, ц1еххьана, сан дагара хиъча сан­
на, ши куьг хьалха а кховдийна, «Вай дада, со ма вита- 
хьа, ас х1ун дийр ду хьо ца хилча...» — шийла мохь аьл-

ла, супа т1аьхьахьаьдира иза. Оцу беро ойла яйтира cob­
ra. Хилларг хилла ма даьлла. Царна т1аьххье со оцу ша 
к1ел иэккхарх нисдала х1ума дацара. XIapa буо, сол 
т1аьхьа доладан стаг воцуш ша дуьсу. Дала диллина де 
кхаччалц 1ен сеза кху дуьненахь аьлла, вухавирзира со. 
Хилларг хууш санна, 1оьхуш, доьхна хьийзара бежнаш 
а. Со вуха шена т1евеъча, къаьрззана соьга а хьоьжуш, 
к1егар г1ертара к1ант. Т1аьхьа хиира суна и цецваьккхи- 
нарг х1ун ду. Цхьа сахьт хьалха 1аьржа сан кортий, маж- 
жий, ло санна, к1айделлера. Чу алу йоьхкича санна, бо- 
гура кийра. Х1ун дан деза ца хууш, тентакбаьллера кор­
та. Д1авахана орца ала, гергахь юрт яцара. Орца деъча, 
цо х1ун меттах1оттор дара. Ша к1ел дахана шийтта адам 
денлур дацара, г1оьнна дерриге дуьне деъча а. Декъий 
схьакарор олийла д1аяьллера. Буьйса т1екхаьчча яьлле- 
ра. Жимма са меттадеъча, даго диканиг ца хьоьхур те- 
хьа аьлла, циггахь буьйса яккха сацам бира ас. Цу т1е, 
са ма тесса арадаьхна, сарралц некъ бина даьхни а ма 
дара мацделла, к1адделла. Сайна бохам хиллера бохуш, 
уьш д1атийсина дуьтийла а яцара. Вахана, баьккхина 
цхьа мор эрз а беана, цунах ц1е а латийна, циггахь туп 
тоьхна, буьйса яккха сецира тхойша. 1уьйрре х1ума кхал- 
ларх, к1ант а вара меца. Бер бер хуьлий ма дуьсу дика- 
нехь а, вонехь а. Амма тхойшингахь рицкъа дацара бага 
долла. Ден экха я олхазар карор дацара техьа аьлла, 
дохна гонах хьийзаш берзалой хилахь, уьш а къахко да- 
гахь сайна Дера кетар хаьрчийна, к1ант охьа а хаийна, 
тоьпаца эрзала велира со. Вехха волавелла леллачул 
Даьхьа, х1ума карорах дог а диллина, вухавирзинчу су­
на эрза юккъехула сайна дуьхьал цхьа х1ума йоДуш 
хийтира. Борз я нал ю хьуна иза аьлла, татанаш хезза- 
чу, эрзаш меттахъхьеччу хьажош топ йожийра ас. Сан 
топ ели, цхьа экханан боцу мохь а, Даьххье узарш а хе- 
зи суна. Юха д1атий уьш. Иаккха оцу узарех цецваьлла,

волавелла эрзаш д1аса а теттина, хьаьжначу суна хьал- 
ха, шалха а вахана, мелчу ц1ийлахь 1уьллура... сан к1ен- 
тан к1ант.

— Остопираллахь, дала хьуьнар ло хьуна, Мусха! — 
шашаха мохь белира 1елин. — Дала собар ло хьуна, ма 
даккхий хГуманаш ду уьш цхьана дийнахь стагана т1е 
даздала!

Ткъа, Мусхин якъаеллачу юьхьа т1ера, дуькъачу ц1оц- 
къамашна бухара боккха, г1айг1ане ши б1аьрг, чохь са 
доцуш санна хьаьъна дехьа баса боьг1на бара. Хьанна 
хаьа, кху акхачу хьуьнхахь, холбатахь санна, ша хан 
тоькхуш волу Мусха цкъацкъа къонахаллех вухий, б1аьр- 
хийн каравоьдуш хила а тарлора. Иштта яьккхинчу хе- 
но дакъийна хила а мегара, чуьра т1уналла ца йолу, и 
х1иттина б1аьргаш. Амма, цуьнан дакъаделла некхау 
сеттош, кийрара хьалаг1ерташ къаьхьа бала бара. 1е- 
лина гора, сиха дечу къурдашца цо иза юханехьа чу- 
те1ош.

— Миска, цигахь ша висча кхеравелла хилла а хаа- 
цара я суна сагатделла а хаацара, мухха делахь а, со 
хьевелча суна т1аьхьаг1оьртина хиллера и миска! И 
буьйса цигахь а яьккхина, шолг1ачу 1уьйранна, к1ентан 
дакъа сайна хьалха а лаьцна, дисина бежнаш а лаьхки- 
на, гергахьа йолчу юьрта вахара со. К1ант цигахь д1а- 
воьллира. Кхуза хьалакхаьчча, со а, сайн ший к1антада 
мел волу х1ума саг1ийна а даьккхина, кхузахь xlapa 
тоьла йоьг1на, охьахиъна со. Оццул дуьненна тТаьхьа- 
хьаьдда лелча, суна бисина бахам хьуна гуш бу-кх. Х1е- 
тахь, даьхни хьалха а лаьхкина Терка т1е воьдуш, ас 
йина мерза ойланаш. Со тешна вара, хьалакхаьчча, на­
хал тоьлаш суо ваха хуург хиларх. Х1инца со гуш ву-кх 
хьуна. Дегара охьа ц1ийца гулдинарг, со д!асахьаьвзана 
валале, Терко д1ахуьйди. Шайн дуьхьа ас оццул къахьег- 
на сан доьзалш бац. Гой хьуна, 1ела, шеначулла сингат-

212



там боцуш стаг дукха вац хьуна. Хьан-м к1ант ву, цуь- 
нан бераш ду. Суо да мел волу х1ума а, зудий, ши к1ант 
а, царшиннан бераш а — уьш шийтта адам х1аллак хил- 
ла, суо висча суна моьттура сайга дан кхин вон дисина 
а дац. Цхьа сахьт далале суна иза дицдира, сан керах 
кГентан к1ант валаро. Х1инца а 1а со, кхин-м дац соьга 
дан х1ума бохуш. Ткъа и хаьий? Мичара! Х1ан, 1ела, д1а- 
rlo. Сайн дагна хьаамана, ас бага-м йитти хьуна. Бехк 
ма билла. Х1окху дуьненан баланашна садетта дала со- 
бар лойла вайна!



1 0 - Г 1 А  К О Р Т А

Дуьнен чохь дуй тсхьа, кхочуш 
Маьршачу, майрачу халкъе?
1едалан мукъ кералоций,
До ша шен г1уллакхаш толлу.
Адамаллехь долчуьнга лахлой,
Сема ладуг1ий схьаоьцу.

Ф. Шиллер.

О  цу шеран наггахь де а ца дог1ура гатиюьртахошна 
жима я доккха, х1уъу цхьа керланиг ца дохьуш.

Хьалхара керланиг — иза Зеламхас шен мостаг1а, 
Нохчичохь уггар къизачу администраторех цхьаъ, ок- 
ружни начальникан заместитель, подполковник Добро­
вольский, подъесаул Нецветальский вер дара.

Шолг1а керланиг — оьрсийн-японски т1амера нохчийн 
дошлойн мятежни б1о Нохчичу ц1а берзар дара. Винчу 
юьрта ц1а вирзинера Солтаханан Солта а, Васалган 
Юсуп а. Солтас шен аьрру пхьарс битинера генарчу 
Маньчжурехь. «Акхачу» дивизерчу нохчийн дошлойн си- 
ха догделира империалистически шина пачхьалкхо шайн 
олаллин классийн хьашт-дезарийн дуьхьа бечу харцо- 
нан Дамах. Уып иолах салт бовлуш цаьрга бохура, Рос­
си х1инца массеран а юкъара даймохк бу, иза арахьарчу 
мостаг1ех ларбар ду шун декхар. Амма д1акхаьчча пар­
на хиира и т1ом, вовшахлетачу шина а пачхьалкхан бех- 
кенна болабеллийла, пара шайн къинхьегаман халкъийн 
хьашташ ца лоьхийла. Уып кхин т1е карзахбохура сал-

тий эрна х1аллакбечу инарлийн сонталло. Д1адаханчу 
шеран октябрехь Маньчжурехь, Лапузо юьртана уллохь 
нохчийн 5-чуй, г1ебартойн 1-чуй б1аьша садам боллуш 
дуьхьало йира хьалхарчу юххье баха. Командованига 
дара д1ахьедира тайна xlapa tIom оьшуш бац, шаьш 
ц1адерзаде аьлла. Т1аккха шайн герзашца т1амера юха а 
баьлла, тыле бахара ши б1о. Амма царна Даьхьадаьк- 
кхинчу г1алг1азкхийн эскаро цхьа масех де далале т1аь- 
хьа а кхиъна, хьовззийна герз д1а а даьккхина юхабалий- 
ра уьш. Дукха хан ялале, ханна йолчу т1еман-аренан 
суьдо Мукденехь суьдаш йира «бунтана» бехкечарна. 
Шина б1аьн командирашна: нохчочунна Тасмахилов Па- 
шиний, г1ебарточунна Керифов Зелам-Гериний вен кхэл 
хилира, шовзткъе ялх нохчочунний, ткъе шиъ гТебарто- 
чунний каторгехь яха берх1итта шаре кхаччалц хенаш 
туьйхира. Уггар хьалха бехке винчу кхойттаннах цхьаьн- 
нан — татиюьртахочун, Аьрсамирзин Эламирзин аьтто 
хилира суд хилале вада.

Мятежни дошлойн шина куьйгалхочух цхьанна — 
Тасмахилов Пашина вен кхиэл, цуьнан даккхий 
хьуьнарш, майраллий хьесапе а эцна, Кавказски дош­
лойн бригадан командиран эла Орбелианан, инарла- 
адъютантан Мищенкон дехарца фронтан командующие 
инарла-адъютанта Куропаткина каторжни белхан итт 
шарца хийцинера.

Шайн к1езиг махкахой Генарчу Малхбалехь импери­
алистически т1амна дуьхьал г1овттар сиха хиира Нохчн- 
чохь. Т1амо жимйинчу Терско-Кубански полкана Нох- - 
чичохь керла дошлой эца г1ертарх Дуллакх ца хилира. 
Х1инца шарахь эскарехь г1уллакх дийриг шовзткъе барх1 
туьма а лора. Амма кхузахь ца карийра цхьа а йолахо. 
Шайн махкахошна йинчу кхэло карзахбаьхначу ламан- 
хошна юккъехь цхьа г1урт эккхарна кхеравеллачу сар-

далан дехарца, т1ом чекхбаьлча д1а ялийна, д1ахецнера 
Терско-Кубански дошлойн полк.

Кхозлаг1а керланиг дара, России чоьхьарчу губер- 
нешкахь стражникийн г1уллакх дан йолах нах лаха 
Нохчичу Петербухера цхьа полковник вар.

ДоьазлагТа керланиг дара, Кавказан сардал Ворон­
цов-Дашков Соьлжа-г1ала вар. Иза кхуза веъча шайна 
далалур ду моьттура нахана. Муха да моьтту, далада- 
лийта до дош делла хилча. Т1ехула т1е, цхьана нохчаша 
хьовха, цаьрца цхьаьна г1алг1аший, х1ираший, Небарто- 
ший цуьнга дехар ма яздинера. Жимма мукъа а лаьттан 
парг1ато а яхьара, шайна т1ера къиза урхалла хийцарца 
шайгара 1азап жимма дайдахьара аьлла. Хьалха, пач- 
чахьан 1едал Дедале шайн ма-хиллара, юьртан урхал­
ла мукъе а шайга харжийтахьара бохуш. Иаккха, шай­
на т1елеттачу кегийчу, амма 1едалан ирча дукхачу ц1уб- 
дарех мукъа а шаьш парг1атдовларе догдохура дара.

Моьттура, сардал Соьлжа-г1ала веъча, ярташкара 
лоруш болу нах шена т1е а бехна, царех дагавуьйлуш до 
нохчашкара хьал толлур ду. Амма иза аьттехьа а да хи- 
лира. Наха къастийна 1ела а, Солта а, Доша а витина, 
шеца Саь1ад а, Хьуьса а, 1абди а, Инарла а эцна Соьл- 
жа-г1ала вахара Гати-Юьрта веана пурстоп. Иаьхьа 
парна т1е вахана юьрто хаьржина xlopui кхо векал сар- 
дална т1е а да витира.

Уьш цигара ц1а кхачале хиънера нахана, шайн дехар- 
на жоп луш, сардала даьккхина керла закон. Амма наха 
ч1аг1о йинера, законна харжамаш бар тахана чекх да 
далийта.

Нах вовшашда барт бан да кхиийта санна, ц1еххьана 
гулбинера таханлера юьртан гулам. Юьртдас а да кхай- 
кхинера иза. Шеца кхо салти а волуш веанчу пурстоьпо 
гайтира таханлера гГуллакх 1едало инзаре мехала ло­
руш хилар.

Лохха къамелаш а деш, хевшина Iapa баккхий нах. 
Х1инццалц даима дукха луьйш хуьлу Аьрсамирза оьг1а- 
зе, тайна вара тахана. Мел иза г1ертарх къайла ца бо- 
лура цуьнан кийрара сингаттам. К1антах хилларг на 
хааро са доура цуьнан. Т1амехь вийнехь-м догдиллина 
1ийр вара иза. Цуьнца лаьцначу шийтта стагах — ворх1 

_ нохчой, пхи г1ебартой — шинна тоьпаш тоха кхиэл хилла, 
иттанна—шийтта шарера берх1итга шаре кхаччалц хенаш 
тоьхна. Накъосташца лаьцна Сибрех велахьара а, царех 
хирг хир ду-кх цунах а бохуш 1ийр вара. Ткъа, хилларг 
ца хаар т1ех сингаттаме дара. И сингаттам болчу т1е а 
алсамбоккхура йиллина к1антана йоьлхучу йоккхасте- 
ган ч1е1амаша. Валлах1, Аьрсамирзас дукха ма бехира, 
ма г1охьа цига, вай мацалла лахь а дац х1ума. Ша боху- 
чунна т1ера ца велира к1ант. Шен да санна, сиха амал 
йолуш стаг вара иза. Ялх баттана шена салтан йолана 
делла шийтта туьма ц1ахь а дитина вахана. Оцу шийтта 
туьманах кхааричу яхана ши старг1а ийцира Аьрсамир­
зас. Х1инца къона шуьста бу цуьнан божа а, аха болла 
а мегаш. Амма мел безчу мехах нисбелла цунна и шиъ 
къанвеллачу хенахь? Ткъа, Солтахан Солта а, Васалган 
Юсуп а ц1а вирзи. Бакъду, Солта цигахь пхьарс битина 
веана, некха т1ехь кхо ж1ар елахь а. Ший пхьарс боцуш, 
ший ноет йоцуш мукъа а кхечи велира кхуьнан Эламир- 
за.

Амма Аьрсамирзас цхьана хГуманах хьаам бора шен 
дагна. Цуьнан к1антледарчехвац. «Цигахь 1едална дуь- 
хьал эскар даьккхинчарна юккъехь а хилла иза, ткъа 
шаьш лецча, суд яле вада карах а даьлла. К1ант-м Аьр- 
мирзин хила ма-везза ву!»

Аьрсамирза шен ойланех юкъахваьккхира, къамел 
дан воьллачу пурстоьпо.

— Тахана шуьца цхьаьна вай, керлачу законна т1е 
а доьг1на, юьртан правлени хоржур ю, — бохура цо шен

йишхаьллачу озаца. — Амма кхаж таса дуьйладалале 
хьалха, шун дехарх лаьцна шуьга д1ахаийтар цуьнан ло- 
кхалло сардала тхайна т1едиллар шуьга д1аала а, хар- 
жамех долу керла закон шуна довзийта а деза сан. Лаьт- 
тах, доцца аьлча, и г1уллакх къасто комисси xlorrop ю 
боху сардала. Герз лело бакъо лац шуна. Шуна хаац 
герз лело. Аш вовшийн а, юха тхан а хедо къамкъаргаш 
тоам беш ю. Г1алг1азкхий ца багарбер вай. Уьш — пач- 
чахьан г1ортор ю. Цаьргахь герз дуьту, шух 1едал лар- 
дан, аш ден талораш, къолаш совцо, шун мятежни бун- 
таш хьешийта. Кхузахь машар, синтем латто. Х1инца 
юьртан урхаллех лаьцна. Шуна бакъо ло шайн юьртда 
а, писар а харжа. Амма округан начальнико ч1аг1вича 
бен и шиъ законехь ца хуьлу. Керлачу законо шуна 
боьхку, xlapa санна болу, юртан юкъара гулам. Цуьнан 
метта хир ю аш хаьржинчу нахах кхуллу правлени. Ткъа 
муьлаш хила беза юьртда а, писар а, правлени хоржу- 
берш а? Шух уггар хьекъале, дог ц1ена, доьналла долу 
нах. Амма, аш къастийна списка а йина, округан началь- 
никана хьалха хГиттийна нах иштачех бац. Масала, аш 
юьртден метта билгалвина Акхболатан Ахьмад. Вуй 
иза тешаме стаг? ДГадаханчу 1ай цо кхерамаш тийсина 
массар лоруш волу молла Хьуьса а, совдегар 1абди а 
вен. Т1ехула т1е, шен мостаг1 хила везачу Абубакаров 
1елица доккха гергарло леладо. Х1унда? Ша дуьнена 
ваьлчахьана дуьйна схьа Абубакаров бунтар волу дела. 
Цига аш билгалвина Солтаханов Солта. Со хууш вац, 
и мятежник шен накъосташца цхьаьна каторгехь х1унда 
вац?

Васалган Юсупца цхьаьна т1ехьарчу мог1аршкахь 
х1оьттина лаьтта Солта, ерриг юьхь кхохкийна, шен 
цхьана куьйга нах д1аса а туьттуш, хьалхахьа г1оьртира. 
Амма цигахь лаьттачу Б1аьштига иза, шена улло нис- 
велча, кхин ког ца боккхуьйтуш сацийра.

— Собар, Солта, дийца вита иза.
Пурстоьпана уллохь цхьана х1уманах воккхавеш я 

дог 1аьбна векхавелла лаьттара 1абди а, Саь1ад а. Оцу 
юьртахь оьрсийн хьаькамийн виллина талмаж волу 1аб- 
ди, шега шен декхар кхочушде олийла хьоьжуш пурстоь- 
пе ладоьгГуш лаьттара. И шиъ мел векхавелла велахь а, 
даг т1ехь гкххьа вас-м йисина, царшиннан хьовха, церап 
накъостийн а. Цара дукха сатийсинера сардал Нохчичу 
вог1у волчу дийне. Сатийсира цо шайна дворянски ба- 
къонаш яларе. Шаьш дворянски а, земски а, ахархойн а 
банкашна т1е кхачийтаре. И цара дукха сатийсинарг, 
царна г1енах а духьалх1иттинарг кхочуш ца хилира. Х1ет- 
те а, шаьш Соьлжа-г1ала бахале хилларш бацара уьш 
х1инца. Оцу т1аьхьарчу хенахь кхоьруш горгдел- 
ла, хьийзина, хебна дог1маш юха а нисделлера, 
дегош хилла аз хецаделлера. Цхьана ханна цара 
къайлабаьккхина нахе болу цабезам юха а юьхьа 
т1е баьллера.

— Аш правлене харжа билгалбина Султхаджиев До- 
ша, Абакар-Хаджиев Аьрсамирза... — Хамов велавелира 
шен маларо Гаржйина цергаш гучу а яьхна. — Х1ара-м 
беламе дай! Цхьаъ бандит ву, схьалаца маь1иг йоцуш, 
оха Сибрех ца вохуьйтуш вуьту бен. Важа? Ша — бун­
тарь, к1ант—мятежник. Нагахь салтийн тоьпо ца вийнехь, 
я лаьцна каторге ца кхоьссинехь,-цхьанхьа даккхийчу 
некъашкахь разбойничать деш хила мега Аьрсамирзин 
к1ант. Доцца аьлча, округан начальник господин Ханжа- 
лов реза вац уьш ч1аг1бан. Тхо дуьхьал дац, аш Ма1азов 
Лорса шайн юьртан молла харжарна. Амма кхузахь 
кхин цхьаъ ду. Кестта Владикавказехь юьллуш динадайн 
цхьа комисси к>. Оцу комиссис толлур ду xlop юьртан 
моллин хаарш а, кхетам а. Цигахь экзамен луш чекх- 
ваьлларг бен юьртан молла хила йиш яц. Лорса а, Хьуь- 
са а цига вахийта. Комиссех чекхваьлларг шун молла

хир ву. Амма юьртан урхалле кхип нах гайта. Хьекъа- 
ле, дог ц1ена, тешаме адамаш. Х1инца Сан къамел гоч- 
дел, 1абди. Хаттарш дуй ала.

Хамовс иттех минотехь дина къамел гочдан г1ерташ 
цхьа сахьт гергга хан яйира 1абдис. Шеггара т1едетташ, 
цхьацца дерш гуттар а стамдеш. Дийцира шаьш Соьл- 
жа-г1ала д1акхачар, сардална хьалха гулдалар, цо 
дина къамел, цуьнан юьхь-сибат а, шена гинарг, 
хезнарг а.

— Доцца, доцца, — лохха човхийра иза Хамовс. — 
Кхечухьа еттар ахь и хьайн бага. Кхин кандидатуращ 
ялае ала цаьрга.

— Х1инца, нах, вай хьалха къастийнчу нехан кера 
юьртан 1едал дала реза бац хьаькамаш, — элира 1абдис, 
курра нахе а хьаьжна. — ТГаккха, муьлаш харжа техьа 
вай?

— И тхаьш билгалбинарш хоржур бу оха, я цхьа а ца 
хоржуш 1ийр ду тхо! — хадам бира Б1аьштига.

— Аш пурба делча, ас эр дара цхьа масех дош,— 
хьалха Доьртира Домбин Мудар. — Вайна стенна оьшу 
Гедалан бертаза юьртан дай харжар? Цул, хьалхалер- 
наш 1адда битича? Хьаькамашца г1уллакх а дог1уш, т1е- 
деанарг х1уъу листа ницкъ болуш, къонаха стаг ву 
Саь1ад...

— Ву хьан дена не1алт хилда!
— Д1аяла оцу юккъера пис!
— Г1овг1анаш!.. Алийта цуьига!
— Собар, нах! — мохь туьйхира Б1аьштига. — Алий­

та цуьнга шен ала дерг.
Нехан г1овг1анаш евлча, кхоьруш хаба а хебна, 

б1аьрг беттара Мудара, ша юкъа теттинчу цхьана arlop 
жимо тоба а йина, Инарла коьртехь а волуш лаьттачу 
ткъех стаге.

— Доцца аьлча, Саь1ад юьртда, Панта-хьажа писар

xIotto веза вай, — сихдира цо шен къамел. — Ткъа оцу 
юьртан правлени бохучу харжа 1абдел, Инарлел, Хьуь- 
сел, Ч1онакъел бег1ийла нах бац кху юьртахь...

— Къаьркъанан кедах дохкаделла г1изби!
— Хьий хьуна тийса иза, талу хилла, мерах!
— Ялхой!
— Ж1аьлеш!
Хамовс мосуьйттазза мохь туьйхира, нехан г1овг1а- 

наш совцо г1ерташ. Амма дуьххьар кхойкхучу н1аьна- 
к1орничух тера цуьнан йишхаьлла аз т1епаза довра не- 
хан оьг1азечу маьхьарийн нуьцкъалчу тулг1ешкахь.

— Совца, нах, — хвала куьг лецира тонна юккъе 
ваьллачу Дошас, — уьшалахь пхьидаша санна, аш маь- 
хьарий хьекхарх нисдала х1ума дац кхузахь.

— Стенна хьоькху аш маьхьарий,— г1овг1анаш д1а 
а тийна, меттиг баьлча нахана т1е къевкъира пурстоп,— 
Д1а мел кхаьчначохь ж1аьлеш летаре ладег1а волахь, 
со-м кхаа баттахь вер вац сайн участкехь харжамаш би- 
на. Варраш санна, 1оьхучу шайга ладег1а веана моьтту 
шуна со? Маймалш!..

Т1аьхь-т1аьхьа чуьра вуьйлуш, яппарш ян ваьлла 
пурстоп сацийра шен цхьаъ бен доцу куьг шаьлтанан 
к1айчу маь1ан макъара т1е а диллина, цунна т1евеанчу 
Солтханан Солтас.

— Ж1аьла хьо ду-кх, кхерста жГаьла, — лохха Ха­
мов човхийра цо. — И х1ун яппарш ю ахь нахана йий- 
раш? Айхьа дуьйцучух х1орш ца кхета дела, майра ваьл­
ла хьо? Вир хьо ю-кх, гирзаш даьлла вир! Хьуо вир да- 
цахьара, хьайн халкъа юккъехь хир вара хьо. Шайн 
ц1ахь ца мегнарг, нехан хьовха, 1едалан а тешам байна 
ямарт, къиза писаш бен тхуна юкъа хьовса а ца йо. 
Хьаьрса зуд!

Солтин дешнаш салташна хезна хиларна, кхеравелла 
Хамов д1асахьаьжира. Цхьа дика кхо салти, гулбеллачу

пахана юьстахо кертах а тевжнна, вовшашца къамелаш 
деш лаьттара,

— Axla, хьо ванн xlapa, Солтханов!— к1оршаме вела 
а къежна, коьртера охьа когашка б1аьрг а тоьхна, Сол- 
тина т1евог1авелира Хамов. — Ткъа хьуна х1ун моьтту? 
Хьуо Георгин ж1аран кавалер хилча, айхьа 1едалан ве- 
кале хьайн бага еъанарш йийца еза моьтту хьуна? Хьан 
доттаг1а Аьрсамирзоев суьдах ведда к1елхьара муха 
ваьлла суна ца хаьа моьтту хьуна? Собарде ахь! Хьайн 
накъосташна т1аьххье Нерчинске хьо дГавахийта тал о ­
ну хьуна ас. Хьоьца къамел ас кхечухьа дийр ду!

Наха юккъехь шен сийсазвар салташна хаарна кхе- 
равелла Хамов, Нуллакх, кхин гена ца доккхуш, дита 
сихвелира. Амма дагахь цо дуй биира и минот йиц ца ян 
а, Солтех къиза биэкхам эца а.

— Хьо х1унда лаьтта тхоьга ладоьг1уш, и виран лер- 
Гаш дуьйлина? — 1абди човхийра цо. — Кхин кандидату- 
раш юй цхьанне а?

— Яц! Мудара ц1ерш яьхнарш харжа реза ду тхо! — 
сихха мохь туьйхира Инарлин шичас Цаьнцас. Ткъа на- 
ха юккъехь д1асабаьржинчу церан бартахоша маь1-маь1- 
Iepa схьа маьхьарий деттара:

— Саь1ад юьртда харжа!
— Панта-Хьаьжа — писар!
— 1абди правлени харжа!
— Хьуьса а, Ч1онакъа а!
— Шайн дена не1алт хилда шун а, церан а!
— Седа дуьхьал хоржийла уьш!
Вой даьлча санна, г1овг1а елира майданахь. Дехьа 

юккъехь вовшашна т1етт1а г1ертара Хьомсаркъий, Цаьн- 
ций. Шаьлтанийн макъарш буйна а къуьйлуш, шайн 
тхьамданийн омре ладоьг1уш, хала садетташ вовшашка 
хьуьйсура дов долийнчу шиннан накъостий. Шеко йоцуш

ц!ий lanopua чекхдаьндолу дов доладалале сацийра 
х1етта майдана кхаьчначу 1елас. Иза тонна юкъаваьлча, 
д1атийра адам.

— Нах! — мохь туьйхира цо шен парг1атчу озаца. — 
Аш маьхьарий хьекхарх, вовшащна хьокхий деттарх, 
шаьлтанаш 1иттарх, галдалахь бен нислур дац xlapa 
г1уллакх. Юьртан урхалле харжа луучу нехан ц1ерш вай 
а яьхна, шайчарна ц1ерш цара а тоьхна. Маьхьарий а ца 
хьоькхуш, кхаж таса. Кхаж сов баьлларш вайн хьаька- 
маш хир бу.

— Х1ун боху цо? — хаьттира Хамовс шена уллохь 
лаьттачу 1абдига.

— Девнаш ца деш, кхаж таса боху.
— Шун кхаж сов бер буй ткъа?
— Мичара!
— Делахь х1ета, шайн худар шаьш даа! Бехирий 

шуьга, шайчаьрца барт а бай, нах балха бахханчу хенахь 
кхайкха xlapa гулам! Т1аккха, кхузахь берш берриге а 
шуьнаш хир бара. Тодакхаш!

— Х1инца дича а... ца мега иза?
— Х1инца муха до?..
— Тахана кхаж ца тосу аьлла, адам д1а а дохийна, 

ваьшлахь цхьа де билгал а дина, ц1еххьана хьо схьава- 
лор ву-кх.

Пурстоп, ца вешаш 1абдига а хьаьжна, к1оршаме ве- 
лакъежира.

— Айхьа къамел хьаьнца до хаьий, хьуна? Со бер-м 
дац аш д1асакхайкха?

— Бехк ма биллалахь, господин пурстоп, хьан къа 
эрна дойур дац, оха...

— Х1ан мегар ду, мегар ду. Амма хаалахь, айса хьоь- 
гу къа эрна доцийла хиъча бен со вуха вог1ур воцийла. 
Кхаж тасар дГатотту ала нахе. Кхузахь цара xlapa г1урт 
лелорна. Доцца. Диснарг шун шуьнехь дуьйцур вай.

— Х1ай нах, хIай! — мохь туьйхира 1абдис. — Аш 
девнаш дарна, кхаж тасарна новкъарло ярна, тахана 
кхаж тасар т1аьхьатотту ша боху пурстоыю. XIapa г1ул- 
лакх галдаьккхинарш муьлхарш бу хаьа, царна 1едалехь 
дан дог1у та1зар дийр ду ша а боху. Кхаж тосу де бил- 
гал дац. Ша юха кхуза ван кхиъначу дийнахь хир ду бо­
ху. Х1инца д1адерза шайна!

— Цхьаьллиг цхьаъ д1аса ма ваьллаш! — цунна 
хьалха иккхира Доша. — Цкъа а тосур белахь, кхаж та­
хана тосур бу вай.

— Дуьло, нах, ц1а! Ц1а rlo аьлча, ма латта! Мудар! 
Хьайн накъостий эций ц1ехьа яхийта!

— Кхаж хьехабо х1окхар. Кхуза-м хьерадаьлла ж1аь- 
ла а хьаьвзар дац, — бохура Хьуьсас, шена уллохь лаьт- 
тачу Панта-Хьаьже. Иаккха, нахехьа а вирзина, мохь 
туьйхира цо: — Тхо цхьадерш дуьхьал ду тахана кхаж 
тасарна!

— Х1унда, шаьш юкъахь ца хилча, овголгаш тхан 
куьйгех латарна-м ца кхоьру шу?

— Яхийта, яхийта, — шен цхьаъ бен доцу куьг т1аь- 
хьа лестадора Солтас. — Оха хаьржинарг хир ду юьр- 
тан 1едал.

— Нийса боху!
— Ладог1а, нах, 1ела цхьаъ ала г1ерта!
К1ез-к1езиг туьйш, д1атийра нехан г1овг1анаш.
— Кхаж тасарна цхьаболчара кечам бешшехь, шуь- 

га цхьа масех дош ала лаьа суна, юьртахой. Тохара ша 
xlapa мохк д1алоцучу хенахь вайн халкъана ямарт, ткъа 
шена тешаме ялхой хиллачу вайнахах бевллачу цхьацца 
эпсаршна, Шамирзин Бот1иний, Чермин Орциний, Къур- 
мин Къосамний, Ч1уьлган Уллубиний, 1алханан Т1урло- 
ний, Сар1елин Бачиний, цхьа к1еззиг кхиболчарний сов- 
г1атана мохк бийкъира оьрсийн паччахьо. Кху нохчмех- 
кан яртех иттаннан долахь долччул латта ду оцу нахах

х1ораннан а Долахь. Ткъа, гонд!арчу къаьмнийн элашна 
х1оранна цо беллачул мохк ерриге а Нохчмехкан долахь 
а хир бац. И вешан дайн латтанаш, безза мах лой цхьа- 
на ханна цаьргара эца а оьций, леладо вайнаха. Х1ет- 
те, 1едало цига а ца буьту нохчий. 1аьрчхехь тоьла а 
йоьг1на охьахиъна Мусха гуш ву шуна. Цара дакъаза- 
баьхначу эзарнех цхьаъ ву иза. И нохчийн эпсарш, инар- 
лаш а, и г1ебартойн, г1умкийн алий а, шайн долара мех- 
каш, вай тайпанчу къехошка юкъахь а леладойтуш, 
шаьш балхах куьг а ца тухуш, мерза дууш, хаза духуш, 
xlapa дуьне ловзош лела. Вайн хьацар, вайн ц1ий ду ца­
ра 1уьйдург. Царех помещикаш олу Россехь. Уьш вай- 
на юкъа баьржина шовзткъа шо хан бен яц, х1етте а уьш 
ца лалуш, цаьрца машар ца хуьлуш, я хир а боцуш, 
цаьрца къуьйсуш схьадог1у вай. Ткъа и помещикаш ц1е 
йолу мехкадай оьрсашлахь болу масех б1е шо ду. Вай 
санначу, мискачу оьрсийн ахархоша къийсам латтабо 
оцу мехкадайшца заманан йохалла. Цара латта а, мар- 
шо а лоьху шайна. Амма паччахь, 1едал, динадай мехка- 
дайшкахьа бу. Кхузахь санна, шайна дуьхьало йинарг 
набахте тосу я Сибрех хьажаво. Амма ахархой къарлац. 
Цара шайна латта а, маршо а лоьху. Уьш герз керахь 
г1евттина. Тахана сийна ц1е кхерста Россехь. Ахархоша 
шайн дола доху мехкадайн латта, хьаннаш. Къинхетам- 
за бойу къизаниш, ц1ерш туьйсу церан бахамех. 1едална 
дуьхьал г1евттина г1аланашкара белхалой. Паччахьан 
ницкъ ца тоьу шайн г1орторашна — оцу мехкадайшна rlo 
дан, халкъан биэкхамах уьш ларбан. Х1ор юьртахь эс- 
карш латтадойла яц. Т1ехула т1е, салташа еттац ахар- 
хошна. И салтий шаьш бу селханлера ахархой, царнз ца 
лаьа шайн дайшна, наношна етта. Амма стен совцор бу 
маршонехьа г1ерта оьрсийн ахархой помещикийн 1аза- 
пан дукъа к1ел? Хьан 1алашбийр бу и оьрсийн помещи­
каш оьрсийн халкъан биэкхамах?

— Цхьаммо а! Маршо — Оьрсийн къехошна!
— Дайина д1адаха деза халкъан ц1ий муьйлу ц1уб- 

Дарш!
— Вайчаьрца цхьаьна!
Нуьцкъалчу маьхьарша дегадора х1аваъ.
— Х1аи-х1а, вежарий, уьш 1алашбан нах карийна,-— 

оьг1азе аз айдира 1елас. — Карийна ламанхошна юк- 
къехь. Вайнахана юккъехь... Вайн юьртахь. Домбин Му- 
дар, Дасин Расуй...

— Не1алт хуьлДа хьолахошна къаьркъанах  йохкаел- 
лачу Мудар бохучу писана!

— Не1алт хуьлда Расу бохучу оцу т1уьйлигана!
— Дала х1аллакбойла уьш!
— Дала ц1а берза пурба ма лойла царна!
— Юьртана а, махкана а эхь ду иза!
— И тайпа писаш яц ткъа вайн халкъ дакъазадаьк- 

кхинарш?
Куьг хьала а лаьцна, г1овг1анаш совцийра 1елас:

— Х1инца Россех а бахана, ж1аьлеш санна, помещи- 
кийн бахамаш 1алашбан бохку уьш. Тахана вайн юьр- 
тара кхо салти санна, цигахь цхьана юьрта а бахана, 
х1инцца д1аяхана Саь1адаг1ар, 1абдиг1ар кхузахь сан- 
са, 1едална оьрсийн ахархой хьийзо, хьеша Додан бохку. 
Вайнахах шаьлтачаш ца бевлла цкъа а. Вайнахах ялхой, 
саДадоьхургаш бевлла бацара. Х1инца уьш гучубийла 
боьлла. Амма вай совцо беЗа уьш. И эхь халкъана т1е 
лоцучул, мацалла вала веза xlopa нохчо! Уггар къиза 
1ожалла т1еэца реза хила веза! Амма, вайн бертаза ци- 
га боьлхучарна х1ун де вай?

— Кху юьрта бог1ун некъ бехка-кх!
— Царна а, церан Даьхьенна а!
— Юьртах баха беза доьзалш а!
— Седа дуьхьал Дойла уьш!
Нах д1аса а туьттуш, веана 1елина хьалха х1оьттира

дерзанчу дег1а т1ехь морсачу машин этт1а чоа а, хеча а, 
когахь якъаелла не1армачаш а йолуш, коьртахь тиша 
кхакханан куй болуш, юккъерчу дег1ара, шовзткъа шо 
хир долуш векъайа стаг.

— 1ела, ахь и г1овг1анаш совцаяхьара, х1окху нахе 
цхьа-ши дош эр дара ас.

Оцу т1елхигашна т1ехула юкъах дихкинчу кхелинчу 
доьхкарх кхозучу безчу механ кхелинчу шаьлтанан ма- 
къарна т1е цхьа куьг а диллина, важа—хаьнт1е а х1от- 
тийна, цхьа ког хьалха а тесна, майданахь лаьттачу не- 
хан яххьашна т1ехула шен ира хьажар хаьхкира цо.

— Шулахь цхьаммо мохь туьйхира, и Расу боху 
т1уьйлиг аьлла, — волавелира иза, йовхарш тоьхна, аз а 
тодина. — Ас хьанна къола дина, со хьаьнга еха вахана, 
ас хьанна хьалха корта та1ийна? Я сан бераша хьенан 
шун дохийна? Я уьш хьенан к1ари чохь карийна? Я юьр- 
те бохам беъча, суначул т1ех хьенан дагна 1аьткъина, 
диканиг хилча суначул хазахеташ мила хьаьвзина? 
Х1аъа, со къен ву. Амма, xlapa сан мазакъ доьлла куьй- 
гаш, кийрара яхь йолу дог хьанал-м ду шуна а, суна а. 
Шаьш ца лоруш дош олуьйтур дац цара. Суна т1уьйлиг 
аьлла кхахьпа гучудала, ша боьрша велахь! 1ела, тахха- 
налц со ца кхеттера айса схьалаьцначу некъах. Шуна 
ма-хаъара, сан исс бер ду, кертахь хьайба дац, ткъа ир- 
зо т1ера евллачу хьаьжк1аша тхо 1аьнера ца доху. Цига 
вахча даа-мала, духа-тилла а, шарахь шовзткъе ялх 
туьма ахча а ло бахарх 1ехавелла, суо д1аязвайтира ас. 
Япо т1аме вахар санна ду моьттура суна иза. Со цигахь 
вехь а, берашна т1адамана бежана а, йожа х1ума а хи- 
ларе сатуьйсура. Х1инца кхетта. Тхайн кертарчу итт ада- 
маца суо тховса мацалла лийр велахь a, rlyp вац со ци­
га, и эхье г1уллакх дан! И ду сан дош.

Иевеанчу Дошас къевллина маравоьллира иза.
— Баркалла хьуна, Расу, дала дукха вахавойла хьо.

Хьан къонахаллех шек стаг вац кху юьртахь. Ткъа, т1уьй- 
лигаш вай ерриге а ю. Амма хьан доьзал пхьуьйраза а 
буьтуш, тхайниш шуьнахь 1ийр бац. Баркалла хьуна.

— Нагахь санна, Домбин Мудар, вайн бертаза, 
стражник хилла, оьрсийн ахархошна т1ехь и эхье шаьл- 
тачалла дан водахь, и Домбин Мудар юьртах воккхуш, 
цунна х1уй кхайкхо реза дуй шу? — хаьттира Ахьмада 
нахе.

— Реза ду!
— Реза воцуш стаг вуй?
— Вац!
— Кхечу ярташкарчу наха, сардалан а, пачхьалкхан 

а Дарах кехаташ яздина шайн маршонехьа къуьйсучу 
оьрсийн а, кхечу къаьмнийн а г1овттамаш хьошуш да- 
къалаца вайнах йолах салт а, стражникашка а бохуш 
Россе д1акхийларна дуьхьало еш, — бохура 1елас кхи- 
д1а. — Цу кехаташна т1ехь яздина, нохчий цкъа а ца 
хилла шаьлтачаш. Маьрша баьхначу, амма и маршо оьр­
сийн паччахьо д1а а яьккхина, цуьнан 1едалан 1азапан 
дукъа к1ел бохкучу, шайн маршонехьа къуьйсучу нох- 
чашна дика хаьа маршонан мах а, 1азапан дозалла а, 
къеллин къахьо а. Массо къаьмнийн къехой тхан вежа- 
рий бу, оха 1енор дац тхешан вежарийн ц1ий. Стражни­
кашка язбелларш къелло б1арзбина, 1едало 1ехийна, 
шаьш кхочушдан дезачу декхарх ца кхеташ бодане, де- 
къаза нах бу. И нах Iexoui Росси а кхоьхьуш, цаьрга 
тхан вежарийн ц1ий ма 1енадайта. Доцца аьлча, изза ду 
наха сардалан а, паччахьан а Дарах яздинчу кехаташна 
т1ехь. Нагахь шу реза делахь, изза аьлла кехат вайн 
юьртан Дарах а яздан лаьа суна.

— Реза ду тхо!
— Бехк боцчу адамийн Дий 1енор дац вай!
— Керстанаш белахь а, вай санна, цхьа пекъарш бу 

уьш!

— Бусалбий, керстий къесто эшац!
— Берриг къехой цхьавежарий бу!
— Х1ета, и кехат яздан векал мила во аш?
— Хьой, Солтий, Лорсий!
— Дуьхьал вуй цхьа а?
— Вац!
1елас юкъадаьхна г1уллакхаш а къастош, цуьнца 

цхьаьна наха чекхдаьккхира кхаж тасаран гГуллакх. 
Массарна а гуччу аркъал охьабиллина бара Хьомсар- 
къин 1аьржа куй а, Б1аьштиган к1айн куй а. Ахьмад 
юьртда а волуш, хоржучу юьртан правленигахьа болча- 
ра шайн овголгаш к1айчу куйна туьйсу, ткъа Саь1ада- 
гГаьргахьа болчара — 1аьржачу куйна. Кхаж нийса та- 
сарна т1ехь терго еш, уллохь хевшина Iapa оцу г1улла- 
кхана адамаша къастийна Б1аьштиг коьртехь пхи стаг. 
Цхьа 1ела воцург, массо кхаж тесна ваьллера. Шен ов- 
голаг к1айчу куйна а тесна, 1ела юьстахваьлча, куйнаш 
бертал а даьхна, овголгаш дагардан вуьйлира Б1аьштиг. 
Майданахь цхьа а ца вуьсуш, Саь1адан бартахой д1а а 
бахана, баьсса бисинера 1аьржа куй. Овголгаш дагар- 
дина а ваьлла, жамГаш кхайкхо вуьйлира Б1аьштиг.

— Юьртахь куьйган бакъо йолчу пхи б1е кхузткъе 
ялхийтта стагах виъ б1е берх1иттаммо кхаж тесна. И 
дерриг кхаьжнаш Акхболатан Ахьмадана а, Ма1азин 
Лорейна а, Солтханан Солтина а, Султхьажин Дошина 
а, Абкар-Хьаьжин Аьрсамирзина а биллинчу к1айчу куй­
на тийсина, ткъа Саь1адаг1арна биллина 1аьржа куй, 
яьлла топ санна, беса бу. Дела а, шу а тешаш долуш, 
вай нийса тесначу кхожаца, Акхболатан Ахьмад юьрт­
да, Солтханан Солта писар ву вайн, ткъа Султхьажин 
Доший, Абкар-Хьаьжин Аьрсамирзий, Ма1азан Лорсий— 
цаьршиннан хьехамчаш бу. Оццу кхожаца Ма1азан Лор- 
са юьртан молла а харжавелла вайн. Цхьаннан а ала 
х1ума дуй?

229



— Дац!
— Делахь, оха керла хаьржина тхан юьртан дай, да­

ла аьтто бойла шун тхуна юккъехь нийсой, барт, машар 
латто, xlapa юрт вонех ларъян, диканна ц1е яккхийта!

— Амин!
— Нагахь санна, шун дегнашна чу ямартло йолахь, 

юьртан г1уллакх т1ехьа а тоьттуш шайн аьтту леха шу 
долахь, аш харц кхиэлана дош алахь, куьг айбахь, ког 
баккхахь, вайн везчу дала шен нийса хьукма дойла шуна 
т1ехь!

— Амин!



1 1 - Г1 А К О Р Т А

И т1улган ламанаш 
Даш хилла лаларах,
Мостаг1ийн арданго 
Тхо гора дегор дац.
И 1аьржа ва латта 
Молханах лелхарах,
Тхешан сий доьхкина,
Тхо лаьтте доьрзур дац...

Нохчийн халкъан илли.

П у л  т1аьхьа цхьа иттех де даьлча, цкъа 1усманца 
мангала а вахана ц1а веана 1ела, бешарчу 1ожа к1ел- 
хьарчу бай т1е истанг а даржийна, г1айби т1е а тевжина, 
1индаг1ехь садо1уш 1уьллура.

Таханлера де чам боцуш деанера юьртана. Делкъа- 
хан хуьлуш ц1еххьана веанчу пурстоьпо, гуламе нах а 
кхайкхина, цаьрга кхаж тасийтинера юьртан 1едал хор- 
жуш. Цига харжа кхожана шина a arlop хьалхатеттира 
д1абаханчу гуламехь ц1ерш яьхна нах. Амма кхожехь 
дакъалаьцнарш берриге а Саь1адаг1еран бартахой, це- 
ран гергара нах хиллера, царна дуьхьал йолчу аг1онах 
ц1ахь нисвелла цхьа масех воккхастаг воцург.

1ела хьалха дуьйна а шек вара оцу тешнабехках. Ок- 
руган начальнике) ч1аг1бийр бац хьалха хаьржина Ахь- 
мадг1ар. Амма, наха къобал а бийр бац тахана хаьржина 
Саь1адаг1ар. Ши 1едал ду-кх юьртахь. Мостаг1аллин 
шина тобане екъаелла юрт. К/ьечийн тоба йоккха ю, ам­
ма церан мостаг1ийн аг1онгахьа лаьтташ нуьцкъала 1е- 
дал ду. Юхадовла мегар дац, Амма наха шайга делла

1едал охьа а диллина, АхьмадгГар юьртан коьртера охьа- 
биссахь бов хала баьккхина толам. Юьртахь ши 1едал 
мел ду машаре догдохийла яц.

Дено-дено марсадийр ду мостаг1алла. Ткъа, xlapa 
Нохчмахка а ма ю молханах эккха кечъелла 1еш. Коьр- 
те х1отта стаг оьшуш сацаелла. Кхузарчу яртийн тхьам- 
данаша мосаззе а дехар дина 1елига, имам хилий, наха- 
на хьалха валахьара аьлла. Амма цо иза аьттехьа ца 
дуьту

«Мисканаш я1, моьтту-кх царна соьгахь доккха хье- 
къал ду, суна дерриге а хаьа, шаьш толаме дига соьгахь 
хьуьнар ду. Ма аьттехьа дац-кх иза. Суна оьрсийн мотт 
а, к1еззиг йоза а хаарх тоьий... Цкъа-делахь, къена ву со, 
шолг1а-делахь, г1овтта деза хан хилла куц дац. Наха 
цхьана ханна дГалоьцур ю Нохчичуьра г1аьпнаш. Схьа- 
лацийтахьа цаьрга Соьлжа-г1ала а. Амма и гена дер дац. 
Даим санна, адам эрна х1аллак а хуьлуш, тхо оьшуш 
доьрзур ду. Кхечу къаьмнашца барт оьшу, уггар хьалха 
оьрсийн халкъаца. Цаьрца барт болуш тхо г1евттича, 
халкъан коьрте ваккха Зеламханал Ноле къонаха ерри- 
ге Нохчичохь ца хила там бу. Горлера сан Петро я1. Му­
ха ца хинвара хьо х1инца суна уллохь! Ахь х1ун хьехар 
лур дара texba? Вистхилийша цхьаъ...»

— 1ела!
Щеххьана шен ц1е а йоккхуш, кхойкху хезча, и шега 

кхайкхинарг х1инцца ша дагахь биэхначу шен каторжни 
накъостех цхьаъ ву моьттуш, хазахийтира цунна. Каде 
хьала а иккхина, д1ахьаьжначу цунна шайн кет1ахь воьх- 
на лаьтташ юьртан туркх гира.

— Пурстоьпо канцерле кхойкху хьоь, — элира цо.
Юьртан канцеляри чохь йолчу цГеношна тГекхаьчча,

1елина гира уьйт1арчу гоьзанах тесна лаьтта йиъ говр а, 
кочахь тоьпашца дехий тарраш а текхош, дан х1ума до- 
цуш кертахула волавелла лела кхо салти а.

Деха, меха дохка тодича санна, лерана ирдеш хьов- 
зийна дуткъий мекхаш долу, лекхачу дег1ара, векъана 
Хамов, маларо ц1ен б1аьргаш дохдина, Саь1ад багахь 
чехош, бахтарех юьйцина шед меллаша эткан бертиках 
етташ, чохь д1асахьийзаш карийра 1елина.

— XIapa ву-кх ахь кхайкхийтина Абубакаров 1ела,— 
элира Саь1ада.

1елас маршалла хаьттира.
— Хьо ву и бунтовщик? Социал-демократ! — мар­

шалла д1а а ца оьцуш, вашацаре вела а къежаш, 1елига 
хьежа х1оьттира пурстоп. — Делор ву церан ваша хила 
ма-веззара! Нохчийн социал-демократ! Революционер! 
XIapa-м беламе дай! — аьлла, 1елина белша т1е куьг а 
тоьхна, гГадвахана велавелира иза. Т1аккха кисанара 
схьадаьккхина к1айн йовлакх шен куьйгах а хьокхуш, 
т1етуьйхира:

— Большевикех ву хьо, я меньшевикех ву?
Дог къуьйлуш ладоьг1ура 1елас цуьнан 1иттаршка.
— Со халкъехьа болчех ву. Революционера!!! сийсаз- 

бан ма г1ерта. И хир дац. Уьш турпала, оьзда нах бу!— 
жоп делира 1елас, сих ца луш, амма сацам боллуш.

Пурстоп, жимма к1егар а иккхина, ши куьг хаьн т1е 
а х1оттийна, сецира. Цкъа а ца хилча санна, дайра юьхьа 
т1ера велар.

— Сацае муц1ар, хьайба! Хаьий хьуна хьуо хьанна 
хьалха лаьтта? Д1абаккха коьртара куй?

— Тхан 1едал дац коьртара куйн боккхуш.
— Д1абаккха куй, я ас шед етта хьан оцу боьхачу 

коьртах! Ас сайна хьалха виълар тоькхуьйтур ву хьо!
— Хьайга бохург дехьа, 1ела... — юкъавуьйлира 

Саь1ад. Амма 1елин вон хьажаро дГатевира иза.
— Ладог1ахьа, эпсар, хьуо мила 1амо, мила кхеро 

г1ерта хаьий хьуна? Карзах ма вийла. Сан кхузткъе 
кхойтта шо ду. Сайн дейтта шо кхаьчча, кера герз а

эцна, шун хардо, аш дохьу 1азап т1е да лада г1ерташ 
ялхийтта шарахь т1ом бина ас. Цхьана шарахь Турцехь 
1ожаллица къийсина, ткъе берх1итта шо Сибрех даьккхи- 
на. Со цхьаъ вацара иштаниг. Паччахьо тхоьгара мохк 
д1абаьккхина, тхан даьГахк кхачаза латта дуй хьовха 
Турцехь а, Сибрех а. Тхо х1аллак хилира буьйцу да хаз- 
зал боккхачу ницкъа к1ел, амма тхо гор эго, тхан коьр- 
тара куйнаш дего, тхан доДмех цхьана бекхамаза шед 
хьакхо ницкъ цкъа а да хилла, я хир а бац!

Оьг1азваханчу Хамовс тапчин хумп1арх катуьйхира.
— Меллаша, эпсар! Хууш хилалахь, кхин меттахъ- 

хьахь хьайн дег1ах са къаьстарг хилар! — элира 1елас, 
шаьлтана т1е на а диллина, пурстоьпана т1е г1улч а 
тесна.

Кхин ша х1ун дийр ду а да хиъна, Саь1адана Девир- 
зира Хамов.

— Ткъа хьо х1ун деш лаьтта кхузахь вегош, к1илло! 
Салте схьа а кхайкхий, д1алаца иза!

Оду минотехь г1овг1анаш евлира. Корах арахьаьж- 
начу 1елина гира, юьйлина топ карахь уьйт1ахь говрахь 
хьийза Доша а, цуьнца масех стаг а.

— Гучудала, Саь1ад боху г1изби! — хезара цуьнан 
мохь..— Нагахь аш 1елин коьрта Дера чо хьабахь, молла 
Хьуьса буха а виллина, оха сийначу ц1арах дагор ду шу!

Тахана шаыд ц1ахь доцуш кхаж теснийла а хиъна, 
кхаш Дера ц1а хьаьлхина говрашкахь а, Даш а герзех 
боьтгина цхьацца-шишша схьалилхинчу наха оду мино­
техь юьзира керт. ТГехула Де, юьртан туркхо Мовлас 
гучу мел волучуьнга пурстоьпо 1ела чувоьллина олура.

— Ахь Даьхьахьехна хир бу уыд? — ара п1елг хьа- 
жийра бос бехьначу пурстоьпо.

— Х1ан-х1а, — курра жоп делира 1елас,—Со цхьангге 
а вист да хилла. Нахе ордах кхайккхал боккха болх да 
хета суна суо.

— Кху делан сохьта ахь уыи цигара д1а ца бахахь, ас 
ирх уллуьйтур ву хьо!

— Ас уыл д1абохур бу, амма сайн дуьхьа доцуш, це- 
ран дуьхьа.

1ела аравелира. Керта хьийзачу нахана т1е тоьпаш а 
ерзийна, шаьш х1ун дан деза ца хууш, боьхна лаьттара 
учара салтий.

— Бераш, охьаяхийта тоьпаш, — элира 1елас салташ- 
ка эсала. — Вай-м дерриг цхьа адамаш дай.

Наха, шаьш детта маьхьарий а совцийна, ладуьйг1и- 
ра 1ела учахь гучуваьлча.

— Вежарий, х1унда гулделла шу кхуза? Шу х1ун дан 
г1ерта?

— Ямартхойх биэкхам эца!
— Тхуна хаьа, уьш хьо лаца баьхкина!
— Вайна тешнабехк бина оцу ж1аьлеша!
— 1абдис къаьркъа мийлийна царна!
— Арадовла оцу чуьра кхахьпанаш!
— 1ела, оха хьо вуьгуьйтур вац хьуна!
1елас шен керара Iaca хьалалецира. Карзахдаьлла 

адам юха а д1атийра.
— Х1ан-х1а, Хьомсаркъа, къанвелла со вац царна 

оьшург. Шаьш къайлах дагалаьцнарг тахана тешнабех- 
каца чекхдаьккхина цара. Амма хилла даьлларг девна- 
ца нислур дац. Собар ду коьртаниг. Бакъдерг тоьлур ду 
шуна. Дуьло шайн-шайн ц1а. Сих ца луш, вовшех дата а 
девлла, цхьа нийса некъ къастор бу вай.

Массарал карзахваьлла хьийзачу Янаркъас, ундечи- 
га т1е а г1ортийна, шен говр Нехьарчу когаш т1е х1от- 
тийра.

— 1ела, тхо тедан г1ерта хьо? Уьш хьо а, оха юьртан 
1едале хаьржина пхи стаг а лаца баьхкина! Х1ай, Саь- 
Iад, д1ахоуьйту хьоьга, xlapa 1ела ах сахьт далале пур­
стоьпо ц1а ца хецахь, иза а, кху юьртара иттех ц1а а до-

гург хилар!
— Янаркъа! — б1ог1амах Iaca туьйхира 1елас. — Ле- 

цахь лоьцур ду-кх, тхо лецарх шу дуьсу. Ерриг юрт, ер- 
риг Нохчичоь, Россера дерриг халкъаш набахте дохка- 
лур дац! Сан дехар ду шуьга, ас бохург де. Д1асадовла 
кхузара! Аш лелочун хан яц xlapa!

Иза а аьлла, 1ела, кхин вист ца хуьлуш, чувахара.
— Уьш д1а х1унда ца боьлху, — оьг1азе хаьттира, 

кхеравеллачуьра х1инца а меттавазачу пурстоьпо.
— Х1инца rlyp бу.
— Цара лелочо гойту, хьо церан баьчча хилар. Ам- 

ма хаалахь, кху юьртарчу 1едална новкъа х1ума хилахь, 
хьан дег1 таг1алкхех кхозург хилар я хьуо схьавеъанчу 
вуха г1уриг хилар.

— Со кхеро а, цецваккха а х1ума ца дисна дуьненахь. 
Со кхеро а ца г1ерташ, хьайн г1уллакх схьадийца.

— Адамашна юкъа питанаш х1унда туьйсу ахь?
— Иштаниг соьгара даьлла дац.
— Аьшпаш ма битта, воккхастаг. Цхьа к1ира хьалха 

майданарчу адамашлахь нохчий стражникашка бовлар- 
на дуьхьал вийлларг хьо вацара? Цига ваханчу Домбиев- 
на наь1алт кхайкхадайтанарг хьо вацара? Ахьа-х цигахь 
цуьнан Императорски Воккхаллина дуьхьал къамел ди­
на. Кху юьртахь хьовха, ерриг Ведана округехь нах 1е- 
дална дуьхьал боху ахь.

— Х1аъ, нохчий стражникаш бахарна со дуьхьал 
лийна. Цунна къера ву со. Амма нах 1едална дуьхьал 
бовларна бехке вац. Цунна бехке шуй, шун порядкаш, 
къизаллий, нийсо яцар ду.

— И мотт дукха шера бу хьан, ларлуш хила. Сибир­
ски каторгашкара ахьий, эскарера Солтхановссий деана 
ун ду кхуза даьржарг. Оьрсийн мотт-м дика хаьара хьу- 
на, ткъа йоза?

— Цхьа таро яло.

— И хьан 1амийна хьуна^
— Каторгехь, бакъболчу оьрсаша.
— Муьлхарш бу и «бакъболу» оьрсий? — ца вешаш 

хаьттира пурстоьпо.
1елас, шен дег1 къона долуш санна, нис а дина, корта 

лаккха хвала а айъина, курра жоп делира:
— Аш сибирски каторгашка хьийсочу, амма дуьне- 

нан цхьана а ницкъо халкъах д1ахербен боцу Российски 
белхалойн социал-демократически партии членаша, оьр- 
сийн халкъан тешамечу к1енташа!

— Сацае хьайн муц1ар! — хьалаиккхира Хамов.
Ткъа шен дагахь ойла йора цо: «Тамашийна адамаш
ду-кх и эсдекаш. XIapa акха нохчо а шайгахьа ваьккхи- 
на, уьш баккъал дан а ду кхераме адамаш».

— Саь1ад, схьадал кехат, къолам. Таханчул т1аьхьа 
герзаца а, дашца а, цхьана а тайпана цкъа а айхьа 1е- 
дална дуьхьало йийр яц але, подписка лол суна... Я, 
хьашт дац. Цул къор1а да. Дуй боуьйтур вай.

Пуллакх дан кечвелла Саь1ад, вахана цхьа минот 
ялале, къор1а а керахь чувелира.

— Дуй баал, ас ма-аллара.
— Х1ан-х1а, ишта дуй буур бац ас.
— Ас баор-м бу хьуна!
1елас корта хьовзийра.
— Иза хуьлийла дац, господин пурстоп. Сайнхалкъа- 

на хиллачу бохамашна бехкечех биэкхам эца, сайн де- 
rlax са д1акъастталц маршонехьа къийса дуй биъна ас 
цкъа. Иза кхочушбийр бу.

Пурстоп ойла ян х1оьттира: «Х1ун дан деза х1инца? 
хаьттира цо ша шега. — Биснарш лоьцур бохург хьехо- 
чохь а, я xlapa д1авуьгийла а дац. Оцу шиннех цхьаъ ас 
дахь, тхо кху юьртара дийна арадевр дац. Собар де ахь, 
къена ж1аьла, юха со, ван а хууш, вог1ур ву кхуза!..»

— Х1ун дийр ду ткъа, тхо къинхетаме ду. Х1инца цкъа

йуьту оха хьо. Амма ас хьоьга хьалххе д1ахоуьйту, на- 
гахь суна таханчул т1аьхьа цхьанхьа хьан ц1е воина йок- 
кхуш хазахь, ас xlapa юрт лаьттаца д1ашарйийриг хи- 
дар! Сихха велла д1авалар г1оли ю хьуна иштаниг до- 
дуьйтучул. Х1инца яхийта хьайн алаша!

1еда, церан 1одика а ца еш, аравелира. И аьх ьав аьл -  
ла Саь1ад хьеставала х1оьТтира:

— Хьуна ма мотталахь, 1ела, xlapa г1уллакх ас цхьаъ 
аьлла меттахъхьадина. Мичара! Цхьана мотт сацаро мич- 
чахула Делахь а д1ахазийна, ткъа наха суна т1е тоьтту. 
Декъаза адам дай со-м...

1ела, д1а а ца хьожуш, иза луьйчохь а витина, д1ава- 
хара.



1 2 - П А  К О Р Т А

Цхьацца адаМаш оьэдангаллеХ доха тар- 
ло, амма халкъ —  цкъа а ца духу.

Ю. Фучик.

* уьмсе станцера меттахъяьлла ц1ерпошт, ц1ог1ане 
мохь а тоьхна, Соьлжа-г1ала юьйлира. Иза Устарг1ар- 
дойн-эвлах т1ех тилчахьана товарни вагонийн не1аршка 
а гулбелла, вовшашна т1етт1а а те1аш, арахьуьйсура нах. 
И масех вагон йоьттина ши бIе нохчо, цхьа бутт хьалха 
цхьаммо шу Россех хьовха, Соьлжа-г1ала rlyp ду аьлча 
а цецбевр бара. Юьртахь цхьана эшшара д1аоьхура це- 
ран дахар. Дийнахь болх, суьйранна пхьоьха, т1аккха бе- 
лахь синкъерам. Я лула-кулахь сакъерар, цул т1аьхьа 
охьабийшар. Х1ор дийнахь а цхьаъ. Наггахь луларчу 
ярташкара дика-воне а боьлхура. Юьртара цхьаъ Соьл- 
жа-г1ала, Пизларе вахана веъча, цунах тамаша беш, 
цуьнга хеттарш деш, цо дуьйцучуьнга ладоьг1уш Iapa. 
Царех цхьанне а ца моьттура шена ц1ерпошт гур ю, оцу 
т1е ша хуур ву, хиъча а иштта гена, ца бевзачу махка 
rlyp ву. Амма и декъаза ши б1е стаг доьзалех а, яртех а, 
махках а ваьккхинера къинхетам боцчу эшамо.

Топ буйнахь не1арехь лаьттачу салтичунна улло а 
х1оьттина, вогГура Мудар. Цхьа сахьт хьалха Гуьмсехь

меллачу портвейно бохбина корта шелбаЛаре терра, д1а- 
оьхура цо даьккхина самукъа, ткъа цунах яссалу меттиг 
д1алоцура дхьа, цкъа а цунна ца хаабеллачу башхачу 
сингаттамо. Ц1ахь буьсучу доьзална сагатдалар а даца- 
ра иза. Вагонийн чкъургаша «даркх-даркх, даркх-дарк- 
кхехь» дечу цхьана эшарчу татанаша дог огура цуьнан. 
Генна т1аьхьа еха аса юьтуш, яйно туьйсучу 1аьржачу 
к1уьро a, arlop еттачу 1аьнаро а шен садукъдеш хетало- 
ра. Ткъа, сингаттам т1етт1а алсамбуьйлура чкъургаша 
мел боккхучу гонаца. Мел иза ца хьажа г1ортарх, цуь­
нан ши б1аьрг хьаьвззий т1ебоьрзура къилба-малхбале- 
хьа т1аьхьаюьсчу лаьмнийн 1аьржачу раьг1нашна.

«Ц1ахь Гийнехь тоьллерий техьа? — дагаиккхира Му- 
дарна, — сайца новкъа бевллачу нехан санна, боккха 
доьзал а ма бац сан. Сох х1ун хир ду техьа? Суна-х оьр- 
сийн мотт а, йоза а ца хаьа. Шайн дена не1алт хиларш, 
Саь1адг1ар бай xlapa г1уллакх суна хаздинарш-м».

Х1аъа, цара хаздина Мударна стражникашка язва- 
лар. Цхьа шо даьлча шортта ахча а, пурстоьпан, Хамовн 
доллу чин а дохьуш, шерра оьрсийн мотт а 1емина ц1а 
вог1ур ву хьо, бехира цуьнга. Иаккха? Паккха, Веданан 
г1оперчу нохчийн эпсаршца я пурстоп болх бийр бу бо- 
хура. Царна х1ун хуьлура Мудар Россех хьажорах. Ок- 
руган начальникана Ханжаловс царна т1е ма диллинера 
стражникашка ваккха шиннал лахара воцуш стаг карор.

«Амма, х1уй а кхайкхийна, юьртахоша эвлах-м хадий 
со... Далахьеха, кисанахь шортта ахча а долуш.дика вуха 
а велла, аьрхачу динахь со вухавеъча, т1аккха ша ваь- 
хьарг ваьра-кх уьшсуна дуьхьал. Т1аккха-м ас Саь1ад- 
г1арна а хоуьйтур дец! Тоьар ду, ялхо санна, цара сан 
вацор...»

Щеххьана сецначу ц1ерпошто иза юкъахваьккхира 
оцу ойланех. Дерриг некъаш а, вокзалан хьалхе а юьзна 
адам дара. Неяздина даккхий йозанаш а долуш, ехачу

г1ожамашна т1е лецна к1адийнаш, дуткъий аннаш. Му- 
дарна ца хаьара цигахь яздинарг деша.Амма цунна т1е- 
хьа лаьтта цхьаъ уьш меллаша деша х1оьттира:

— Вежарий, ла-ман-хой... шу 1ехийна. Ду-ха-дер-за 
шайн яр-ташка...

И дерриг адам массо аг1орхьара схьа вагонашна т1е 
г1оьртира. Уьш сецо г1ерта полицейскеш ницкъ эшна 
к1ел бисина к1егарбуьйлура.

— Т1еч1аг1а вагонийн не1арш! — вагонийн не1арш- 
карчу салташка мохь беттара царех цхьаммо, схьахета* 
рехь, церан коьртачо, Мударг1еран ц1ерпоштан йохалла 
д1аса а уьдуш.

Ц1ерпошт ц1еххьана к1егарйолаелира. Шаьш Гуьмсе 
к1егар дига-х ца бохкий техьа х1орш аьлла, цецврлира 
Мудар. Амма ц1ерпошт, гуттар юьстахарчу цхьана не* 
къа т1е а яьлла, сецира. Т1аккха хьалхара яй, лаьлли- 
на цхьана arlop д1а а бигна, xlopiu шаьш болччохь би- 
тира. Helapui т1е а къевлина, готтачу корехула бен чу 
мох кхетийла йоцчу вагонашна чохь бисина нах, оцу бур- 
коне а хевшина, хуьлуш долчух ца кхеташ, тийна Iapa. 
Царна хезара арахь оьрсийн а, нохчийн а маттахь детта 
оьг1азе маьхьарий. Амма оцу хьолехь дукха ца лаьт- 
тира. Арахь т1ег1ертачу наха, уьш ларбеш лаьтта сал- 
тий-хехой д1а а баьхна, д1айиллира вагонийн не1арш. 
Т1аккха Мударна хьалха охьах1оьттира масех б1е стагах 
лаьтта къорза тоба. Юкъ-юкъара гора нохчийн куйнаш, 
чоьэш. Эххар а и г1овг1анаш д1атийра, вагонашна хьалх- 
ха, т1е-к1ел йоьттинчу яьшканашна т1е а ваьлла, цхьана 
оьрсичо куьг хьалалаьцча. Тахана керл-керла хуьлучуа, 
гучу а инзаречу Дуллакхаша цецвоху Мудар, уьш дер- 
риге а дицделла, акъваьлла висира, оцу оьрсечунна 
Даьххье хьала а ваьлла, цунна улло д1ах1оьттина шен 
юьртахо 1ела гича. Шен б1аьргех ца тешна, уьш хьакха 
а дина, юха а д1ахьаьжира Мудар. Шек хуьлийла яцара.

Лекха, векъана, хьаьжа т1ехь бехо муо. Кура, майра 
хьажар. 1ела ву-кх.

«Ванах, xlapa мичхьахула кхаьчча кхуза, xIokxo 
х1ун леладо? — хоьттура Мудара шега. — Тхуна т1аь- 
хьарвала ойла ян а юй техьа кхуьнан?..»

— Вежарий-ламанхой! — къамел долийра цунна 
хьалха хьалаваьллачу оьрсичо, — масех б1е шо ду оьр- 
сийн паччахьан а, хьоладайн а 1азап к1ел халкъо узарш 
ден. Тхох 1уьйдучу ц1ийх 1аба а ца Таьбна, ц1арца, туьр- 
ца до шен кога к1ел доьхкина кхин долу кегий къаьм- 
наш а. Шун дайша б1е шарахь гергга турпал дуьхьало 
йира паччахьан колонизаторшна, цуьнан 1азапан дукъа 
к1ел шайн маьрша корта ца бахийта г1ерташ. Нуьцкъа- 
ла а, 1ехош а, церан бертаза а шун ярташка лоьхкура 
оьрсийн салтий. Цаьрга х1аллакдойтура шун халкъ, сий- 
начу ц1арах ягайора ярташ. Шун жимчу халкъан ницкъ 
ца кхечира шайн махка г1ерта дуьненахь йоккха, къиз- 
чарлахь къиза Российски импери юхатоха, сацо. Шуь- 
гара уггар дика мохк д1а а баьккхина, шу дерзанчу 
лаьмнашка доьхкина оьрсийн паччахьо. Амма, ма мот- 
талаш, и латта оьрсийн къинхьегамхошна делла. Х1ан- 
xla, иза тхан а, шун а инарлашна, эпсаршна, элашна, шу 
а, тхо а дацо шена rlo дечу йовссаршна совЛатана декъ- 
на цо. Хьовсал, Лали чу б1аьрг тохий. Шуна гучу хаз- 
чу, дикачу цГеношна чохь хьолахой беха, ткъа царна и 
ц1енош дина, царна и хьал 1а1ош долу тхо т1екхетта 
йохкучу т1уьнчу лаппаг1аш чохь я набахтел тоьлаш йоц- 
чу баракаш чохь деха. Д1ахьовсал, Суьйра-коьрте. Шу 
д1а а даьхна, .нефтан вышканаш йоьг1на цига. Англий­
ский, французский, бельгийский хьолахошна доьхкина 
пачачахьо шун мехкан хьал. Ткъа шу, х1окху дашочу 
мехкан дай, саг1адоьхургийн хьолехь далладо. Господи- 
наш Ахвердовг1ар, КиреевЛар бу цунах берсташ. Тхан, 
оьрсийн халкъан долахь xlapa къерсигдевлла белхан бер­



че куьйгаш доцург х1умма а дац. Амма, тхо белхалойл а 
холчохь бу ахархой. Тхо тхаьш а ду селханлера ахархой. 
Ярташкахь олалла дечу помещикийн къизаллой, цара 
х1оттийнчу мацаллой арадаьхна, болх, баьпкан юьхк ла- 
ха г1ала даьхкина тхо. Вежарий ламанхой! Паччахьан а, 
капиталистийн а, помещикийн а 1азапа к1ел детта са а, 
собар а кхачийна г1евттина оьрсийн белхалой а, ахархой 
а. Революции ц1е кхерста Россехь. Сийначу ц1арах богу 
помещикийн бахамаш. Халкъо биэкхам оьцу шегахь 1а- 
запдаллорхойх. Оьрсийн халкъ маршадала г1ерта б1е- 
шерийн 1азапах. Амма мостаг1а вайн юкъара ву. Тхуна 
а, шуна а, Россерчу дерриг халкъашна а т1ехь xlapa 1а- 
зап латториг оьрсийн паччахь, хьоладай бу. Шайна дуь- 
хьал вай, массо къаьмнийн къинхьегамхой барт хилла 
цхьаьна'ца кхетийта, вай чIа г I ца далийта, вайна юккъе 
питанаш тийса, мостаг1алла латто г1ерта паччахьан 1е- 
дал. Х1инццалц шуна т1е лоьхкура оьрсийн, гуьржийн, 
кхечу къаьмнийн салтий. Х1инца 1едална дуьхьал г1евт- 
тинчу церан ц1ий 1ено дуьгу шу...

Вагонан корехула арахьоьжучу Мударна гира, ира 
цхьамзанаш а буьххьехь хьалалецначу тоьпашца ада- 
мийн тобанна т1е йог1у салтийн отряд. Хьалхавог1учу 
эпсаро, саца а ссцна, нахана т1е а вирзина, мосазза а 
цхьа омра деш мохь туьйхира. Наха ша тергал ца вича, 
салташакахьа вирзина, цаьрга омра дира цо. Тобанах 
къаьстина, салташна т1е а вахана, цхьана белхалочо ма- 
сех дош элира. Салташка куьйгаш а лестош, цхьаъ-м 
бохуш маьхьарий деттара бисинчара. Эпсаро, т1е а ва­
хана, чехабора салтий, амма вуьш, шайн тоьпийн бах- 
хаш лаьтта а х1иттийна, меттах ца хьовш, т1улгех бича 
санна, лаьттара.

— Гой шуна и д1о лаьтта салтий? — цаьргахьа п1елг 
хьажийра къамелхочо. — Тхо кхузара д!асалахка, тху-

на тоьпаш тохийта балийна уьш. Амма салташа массан- 
хьа а дуьхьало йо шайн вежарийн ц1ий 1ано. Цундела 
дуьгу шу Россехь, церан декхар шуьга дала. Аш къин- 
хьегаман халкъана тоьпаш тухург, эхье г1уллакх кхочуш- 
дийриг делла шуна 1едало шортта ахча. Вежарий, ла- 
манхой! Аш кхочушден долчу эхьечу г1уллакхо боьха 
томмагГа дийр ду шун майрачу халкъан ц1енчу 
г1иллакхашна! Шун халкъах цкъа а ца бевлла шаьлта- 
чаш! Ахчанах 1ехалой, шайн халкъ ма бехде! Цул ма- 
цалла далар г1оли ю шуна! Палин пролетарис, боха- 
мехь шун вежарша, оха доьху шуьга шайн ярташка ду- 
хадерзар! Декъала хуьлда революци!

Адамийн тобано тоьхначу т1араший, маьхьарший лер- 
гийн само къарйира Мударан.

— Декъала хуьлда революци!
— Декъала хуьлда халкъийн доттагГалла!
— Д1абаха хьоладай!
— Декъала хуьлда маршо!
Адамийн г1овг1анаш дГатийра оьрсичо куьг хьала- 

лаьцча. Т1аккха вистхилира 1ела.
— Вежарий! Х1окху, суна уллохь лаьттачу оьрсийн 

белхалочо шуьга дина къамел шеггара дац. XIokxo и 
къамел дина кхуза гулбеллачу а, кхуза бахказа бисинчу 
а г1аларчу белхалоша т1едилларца. Х1окхуьнан къамел 
ас шуна гочдийр ду цхьа дош т1е ца тухуш, к1ел ца дуь- 
туш...

Кхуза гулделлачу х1оккхул дукхачу адамаша шайна 
юкъара къастийна оцу лакха т1е ваьккхинчу шина ста- 
гах— оьрсичух, нохчичух — цхьаъ шен юьртахо, 1ела хи- 
ларо даг чу куралла йоссийра Мударан. Хьуьсаг1ара, 
1абдиг1ара шаьшлахь иза мел сийсазвеш хиллехь а, уьш 
гена бу 1елега кхача. Хьекъалца а, майраллица а, оьздан- 
галлица а, къонахаллица а стигланий, латтаний юк- 
къехь йоллучул юккъа-м дер ю.
244



«Х1ун ю Саь1адг1ар, 1абдиг1ар 1елина хьалха? — бо- 
хура цо шега. — Марцарш! Куо1анаш! Х1окху адамаш- 
на юкъа яхка а яьхьар яцара и к1иллош! Х1етте а, цара 
бохург а деш, 1елаг1арний, Ахьмадаг1арний, СолтагГар- 
ний, ДошагГарний к1ел ор доккхуш лелла со. Докъна 
маларг, и малар ду со галвохург...»

Ваставелча-м дохковуьйлура иза ша лелийначунна. 
Амма т1аьхьа хуьлура-кх. Даим санна. Т1аккха оьг1азъ- 
оьхуш керл-керла г1алаташ дуьйлуьйтуш, ямартлонна 
к1орге вуьйжира Мудар. Х1инца цунна шех чекх сагора...

— Тхан эвлара ву иза! — куро кхоссар йира Мудара, 
шена уллохь лаьттачу лохачу шоточунна муьшка а 1ут- 
туш.

— Ахь баккъал бохий? Ой, даьдиса кхуьнан, и rla- 
закхийн мотт ма шера буьйцу цс!

— Сибрех ткъе берх1итта шо а даьккхина, х1инцца 
дукха хан йоцуш ц1а веана иза...

Тобанна т1ехьа лаьттачу адамийн иЛеххьана лоха 
г1овг1анаш евлира. Д1ахаьжинчу Мударна тира г1аш а, 
говрашкахь а кхаа arlop т1едог1у эскарш.

Стражникаш Росси д1абахийтар сацо кхуза гул бел л а 
г1алин белхалой цигара д1асалахка ялийнчу салтийн 
взводо царна т1е тоьпаш тоха дуьхьало йича, г1алара 
керла далош эскарш дара уьш.

— Вежарий! Кху оьрсийн накъоста шуьга аьлларг, 
цхьа дош т1етоха ца оьшуш, кхачо йолуш ду. — Шен 
къамел чекхдоккхуш вара 1ела т1едог1учу эскаршка д1а 
а ца хьожуш: — Оьрсийн паччахьо шайгара д1аяьккхи- 
на маршо ламанхошка юхаерзалур яц оьрсийн халкъан 
гТоьнца бен. Цундела, паччахьан 1едало а дисинчу къаьм- 
нашначул т1ех бохамаш бинчу, царел т1ех доккхачу 1а- 
запехь даллочу нохчийн халкъан декхар ду, нагахь шена 
маршо езахь, оьрсийн халкъаца, дисинчу дерриг России 
халкъашца доцчуьнца доттагГалла а, гергарло а тасар,

долчуьнца иза ч1аг1дар, харцонна дуьхьал, маршонехьа 
бечу тГамехь церан луьйтанах луьйта а тоьхна, хьалха 
д1адаха.Амма аш Россехь кхочушден долчу эхьечугГул- 
лакхо нохчашний, оьрсашний юкъара гергарло ч1аг1дийр 
дац, иза херадоккхур ду. Вайн халкъана эхь дан доьл- 
ху шу. Ярташкара цхьаьнакхеттачу векалша тахана сар- 
далан а, Пачхьалкхан думехь Теркан областерчу хал- 
къийн депутатан Эльдарханан Таьштамаран а ц1арах 
Пачхьалкхан думе телеграммаш яхьийтина. Царна т1ехь 
боху: «Шодмашций, тоьпашций ахархойн кхетам къар- 
бина байа г1ертачу, маршонехьа кхузаманан боламан 
шаьлтачийн ц1ершна уллохь дуьххьара яха йолийна Тер­
кан областан ламанхойн ц1ерш а: церан къеллех, б1аьр- 
заллех пайда а эцна, 1едало йолах баьхна Росси а биг- 
на, помещикийн бахамаш ларбан х1иттийнчу, эшамца 
а, бакъо яцарца а шайн вежарий болчу цигарчу къечу 
ахархошна т1ехь суд а, ницкъаш а бечу нохчийн, х1и- 
рийн. Мотта тарло, ц1ий цара хазахета 1енадо, оцу хал- 
къийн адамийн ц1ийга сутаралла ю. И хабарш а, эла- 
дитанаш а харцдарца Пачхьалкхан думе оха д1ахьедо 
Кавказан ламанхоша машаречу, паргГатчу дахаре дил- 
лина сатуьйсуш хилар, къайлах а, я къулах а церан 
цхьана а къомаца мостаг1аллий, гамой ца хилар а, шайн 
кхетам бацарна шаьлтачийн декхар кхочушдечуоцу шен 
цхьа к1еззигчу декъазчу к1енташца, маршо езачу ламан­
хойн х1умма а дог1уш цахилар а. Нохчийн халкъо доьху, 
нохчийн халкъо т1едожадо шуна, оцу эхьечу гГуллакха 
юкъа нохчий ийзор сацор а, цига д1абигна декъаза нах 
шаьш бинчу ярташка бухаберзор а...»

Т1едог1учу эскарех цхьана декъо д1алецира станци чу 
дог1у некъаш къаьста меттиг. Иаккха цхьана arlop т1е- 
таь1начу пулеметни ротин командой, вукху arlop т1етаь1- 
начу г1алг1азкхийн ах б1е дошлочой тоьпийн баххаш а, 
шодмаш а етташ, вокзалехьа к1егардаккха долийра адам.
246



Юкъ-юкъа хазара тоьпийн декъа йийларш, тГеда та- 
танаш дора деттачу тоьпийн баххаша, шакаршца х1аваъ 
цоьстуш, нехан баккъашна, кортошна, яххьашна еттало- 
ра г1алг1азкхийн шодмаш. Амма шайн хирг наха а дора 
дуьхьал. Б1аьргаш а ц1ийдина, хьербевлча санна, т1е- 
г1ертачу салташний, г1алг1азкхашний пара а деттара 
т1улгаш а, аьчгаш а, дечгаш — шайн кера йог1-йог1ург.

— Нохчий! Мудар! Хезий шуна! Цхьана махкахь, 
xlopui санначу цхьана мисканашна иштта етта, бакъдол- 
чуьнгахьа болу церан къийсам хьаша дуьгу шуна шу! 
Эхь хуьлда шуна цига г1онделахь!— Иаьххьара а мохь 
туьйхира 1елас, яьшканашна т1ера ша чувоссале.

— Накъостий! XIapa воккхастаг—нохчо церан кера 
ма вахийталаш! — 1ела шена т1ехьа а лоьцуш, мохь 
беттара къамел динчу оьрсийн белхалочо.

Цхьа сахьт хьалха бёлхалоша вагонашна хьалхара 
д1а а баьккхина, депо бигна яй, т1ехь а, гонахъяьлла а 
цхьа рота салтийн ха а долуш, балийна юха а вагонаш­
на хьалха туьйхира. Вагонаш 1аьнарла хьерчош, ц1ог1а- 
не мохь а тоьхна, меттахбаьлла, меллаша малхбузехьа 
болабелира иза. Бевдда хьала а буьйлуш, тохарлера 
шайн меттигаш д1алийцира хехой-салташа.

Къен велахь а, оцу къелло оьздангаллех вохийнехь а, 
амма Мудар ламанхо вара. Цуьнан датах м1араш туьй- 
суш г1уьттура ламанхойн уггар оьздачех цхьа г1иллакх: 
цо доьхкура царна герз доцчу стагана, иза мостаг1а ве­
лахь а, герз айар.

«Х1ета, т1аме ца дуьгу-кх тхо, — хьоьжура Мудар ше­
на хьалха х1оьттинчу оцу ирчачу сурте. — Оцу салташа, 
оцу г1алг1азкхаша санна, керахь герз доцчу, ян дуьхьало 
а йоцчу иштачу наханий, зударшний етта дуьгу-кх. Веза 
дела ма доккха эхь ду оха т1елаьцнарг! Амма х1ун дан 
деза? Цхьана шарна куьг а та1ийна, схьаэцна ахча ас 
дайъина. И суна юха дерзалур ма дац... Ас куьг та1ийна

247



кехат ма ду полконакехь.. Х1инца вадахь, лаьцна Сибрех 
вохуьйтур ма ву...»

Т1аьххьара а цо бГаьргашца лехира 1ела. Мударна 
гира иза, къамел динчу оьрсичунна улло а х1оьттина, 
цхьа куьг шаьлтанан макъарна т1е а диллина, вукхуьнца 
и оьрси шена т1ехьа татта а г1ерташ, шен майра ши 
б1аьрг салташна т1ера ца боккхуш к1егарвуьйлуш.

Ша шена оьг1азваханчу Мудара, ата санна, цергаш 
хьакхийра, цо къевлинчу буйнашна кераюккъехь чуйис- 
сийра пГелгийн м1араш. Наха юккъехь ца хиллехь зуда 
санна воьлхур вара иза.

«Моссазза к1егарваьлла иза, х1етте а къар ца луш 
хьалхате1а и болатан стаг, — г1айг1ане ойла йора Муда­
ра. — Ткъа сан кийрахь дог ца хилла...»

Х1аъа, 1ела х1инца а соцур вац вухаваьлла. Баккъал- 
ла а болу къийсам тахана ма болабелла. Тахана кхочуш- 
хили цо дукха сатийсинарг,— цуьнан б1аьхаллин накъо- 
стий — Аьрзу, Маккхал, Берса, Чора шега мерза са- 
туьйсуш кхелхинарг: цкъа а церан шеца машар хир боц- 
чу мостаг1чунна, оьрсийн паччахьана дуьхьал цара лат- 
точу къийсамехь, тахана дуьххьара шена уллохь цунна 
хаало оьрсийн накъостан тешаме, онда arlo.



1 3 - Г 1 А  К О Р Т А

С у на хийра бу синтем,
...Со декхар ву
Д!ауьдучу 1алашонна т/аьхьавала.

! Ф. Шиллер.

*1 аьхке д1аяхара Гати-юьрта xlapa ду аьлла керла 
х1ума ца дохьуш. Цхьа к1ира хьалха perla баханчу на- 
хана 1аьрчхехь, дуо санна, веста а вистина шен тоьли 
чохь велла 1уьллуш карийра Мусха. Тапъаьлла иза д1а 
а воьллина цхьана дийнахь тезет-белхар а лаьттина шол- 
г1ачу дийнахь массарна а дицделла д1адирзира и г1ул- 
лакх а.

Пирмера схьа кехат деанера Мударан а. Шаьш мо- 
гаш ду, бийриг хала къахьоьгуш болх бац, 1елас бийцин- 
чу помещикийн бахамаш ларбичхьана даа-мала а, т1е- 
духа а ду. Амма сагатло. Делахь а, дан х1ума дац. Т1е- 
лаьцна хан чекх ца яьлча, ц1а дог1ийла яц. Шаьш бертахь 
я бертаза ц1а дало нохчийн ярташна т1ера шайна т1аь- 
хьа ваийтнна Гермачкара Визи Хьомстха лаьцна цигахь 
набахте воьллина, бохуш яздора цо.

1усманца ирзе а вахана, суьйранна чу веанчу 1елина 
ц1ахь шега деана кехат карийра.

Б1аьрг ма кхийтти хиира цунна, иза шен накъосташ- 
кара дуйла.

Кехат Николазера дара.
Цо х1ун яздо хьажа сатесначу 1елас, т1ера сов бедар 

д1а а яккхале, туьлуш лаьтта ламаз а дитина охьахиъна, 
конверт схьайиллира.

«Суна хаьа, со тайна 1арна хьо оьг1азвахана хир вуй- 
ла, хьуна ма хаьа тхан хьал, тхо тхешан лаамехь нах 
цахилар. Бехк ма биллалахь суна.

Оха хьоьга йийцина хан т1ех1оьттина. Ерриг Россехь 
яккхийчу шахьаршкахь белхалой герзаца г1аттамна кеч- 
луш бу. Кху аьхка дуьйна хьолахошца къийсам латтош 
бу тхан ахархой а. Хьуна уьш дерриге а хууш хила тар- 
ло. Революции байракха к1ел, парг1атонехьа латточу 
къийсамехь цхьаьнакхетта вайн мехкан дерриге а къин- 
хьегаман адамаш. Тхоьца бу оьрсий, гуьржий, эрмалой, 
азербайджанаш, украинцаш, ламанхой, кхиберш. Церан 
массеран 1алашо цхьаъ ю: паччахь, хьоладай д1а а баьх- 
на, 1едал халкъан кара далар, дерриг халкъашна ирсе, 
токхе, нийса дахар кхоллар. Амма хьоладайшкахь х1ин- 
ца а боккха ницкъ бу. Цара питанаш туьйсу къаьмнашна 
юкъа. Ямарт а хилла, тхох д1акъаьстина тхан партехь 
болчу нехан цхьа тоба. Царех меньшевикаш олу. Боль- 
шевикех бен ма тешалахь, уьш бу хьуна къинхьегамхош- 
на, къаьмнашна парг1ато а, нийсо а лоьхуш. Ткъа Лени- 
нах, оцу башхачу стагах ас дуьйцур ду хьуна вай вов- 
шахкхетча.

Хьоьга кхаъ боккху ас: Вайн Петр дукха хан йоцуш 
лечкъина ц1а веана каторгера. Тхойша цхьаьна ву. Дог- 
гах мара а вуллуш, хьан майра куьг: лоцун долчу ми- 
нотах хьаьгна ву тхойша.

Ткъа, х1ун деш бу нохчий? Тхуна хезна шун цигахь 
а г1еххьа девнаш лелха, бохуш. Варийлаш, ларлуш хи- 
лалаш, шаьш Iexa ма дайталаш. Миша а, Кирилл а маьр- 
ша ву, Россехь шайн гГуллакх деш бохку уьш. Датико 
х1инца а каторгехь ву.

Тхоьгара довха революционни маршалла луо вайн 
вежаршка — нохчашка.

Хьан к1ентий: Петр, Николаз».
1елас юх-юха а доьшура и дагна гергара кехат... Цун- 

на дицделира тилла даьлла ламаз а, шен мацвалар а. 
Ца хааделира к1ез-к1езиг долуш малхбузехьа рег1ал 
т1ехьа де къайладолуш а. Цуьнан ойланаш генарчу Гуьр- 
жех, лаьмнашца кхерстара. Хеталора и кехат доьшуш 
шена и шиъ гуш, царшиннан къамел шена хезаш санна.

«Х1унда ца веа шуьшиъ тхо долчу, тхуна хьехар дала, 
дан дезарг ала. Цигахь шу доцурш кхин а хир бара...»— 
дагахь къамел дора 1елас цу шинца.

Коьрте хьийзачу ойланаша лаьцначу цунна, сахуьлу- 
чу хенахь, садам т1еэцначул т1аьхьа бен наб ца кхий- 
тира.

Шолг1ачу 1уьйранна хьалххе г1еттина Ахьмад волчу 
вахара иза.

Де декхна, хаза дара. Х1етта Яьссил дехьарчу perla 
т1ехула схьакъада г1ертачу маьлхан з1аьнарш х1инца а 
яржа ца кхиънера гонах. Амма цо х1инцале хьоьстура 
хиллачу стоьмаша даздина бошмашкара дитташ, ша де- 
къалбеш самадаьлла 1алам.

Ахьмад беша хьийзаш карийра 1елина. Цо х1етта 
яьхна тамехь 1аьржа кемсаш чохь йолу тускар бай т1е 
охьа а х1оттийна, наг-наггахь уьш кхоллуш, къамел деш 
Iapa и шиъ.

Пурстоп веъча хилларг а, Ннколазан кехатах лаьцна 
а дийцина ваьлча, ша х1инца дахьаш веанарг дийца ве- 
лира 1ела.

— Ахьмад, сийсара ехха ойланаш йинчул Даьхьа, ас 
сацам бина Гуьржех ваха, — элира 1елас ц1еххьана.

Ахьмад цецвелира.
— И х1ун ду?
— Бахьанаш дуккха а ду. Хьуна ма-хаъара, дуьнен

:чу маршонан ц1е кхерста йолаелла. Паччахьан 1едална 
дуьхьал г1евттина оьрсийн белхалой а, ахархой а. Тийна 
дац Гуьржех а. Доцца аьлча, парг1атонехьа т1ом бола- 
белла. Цхьана дийнахь а цунна юьстах хила ца лаьа 
супа, амма кхузахь х1ума дан ницкъ бац. XIapa т1ом ша 
тайпа бу. Кьаьмнийн вовшашца з1е, цхьа барт хила бе- 
за, шайн мостаг1 мила ву а, доттаг1а мила ву а хууш. 
Ткъа кхузахь х1ун ду? Ярташна юккъехь хьовха, ура-ат- 
талла цхьана юьртарчу нахалахь а бац барт. Цхьана 
юьрто дуьхьало йича, гонд1а ерш ладоыТуш 1а. Гедало 
иза хьошу. Изза де х1утту йисинчу ярташка а рогг1ана. 
Ткъа 1едало цхьацца кагъеш кегйо ярташ а, церан ада- 
маш а. Оцу дерригенах кхеташ, дерриг а хууш нах коьр- 
техь ца хилча толам баккхалур бац вайга. Кху юьртахь 
а, гонд1а а болчу нахана моьтту шайна сох баьчча хир 
ву. 1едална а моьтту и нах ас карзабаьхна. Сан хьекъал 
кхачац нахана хьалхавала. Суна ца лаьа уьш эрна х1ал- 
лак хуьлнйла. Со тешна ву оьрсаша вайи нийсоне некъ 
гайтина ца 1аш, и дукха сатийсина парг1ато яккха вайна 
rlo дийриг хиларх. Церан тхьамданашна т1аьхьа а х1ит- 
тина ца г1ахь, х1инццалц санна, эрна ц1ий 1анор ду вай.

1елас шен къамел сацийча, кхин хаттар ца луш, вех- 
ха ойла еш 1ийра Ахьмад.

— Цига х1унда воьду хьо? Ц1ера ваьлла лела хан ю 
xlapa? Цулла а, нахей, 1едалей хьо ца хьехош вита а 
алий, хьайн чохь 1ехьа.

1елас, г1айг1ане вела а къежна, корта ластийра.
— Бакъо яц, Ахьмад, чу а воьлла 1ен. Бакъо яц, вайх 

цхьаннан а. Иштта дехачул, делла д1адовлар Доли ю. 
Вай-м декъаза диира xlapa дуьне, амма вешан берийн 
берашна мукъе а ирс кхолла деза! Ас, даима санна, х1ин- 
ца а боху шуьга, оьрсийн паччахьо вайгара д1аяьккхина 
парДато оьрсийн халкъо ерзор ю вайна юха. Амма вай 
дийшина а 1охкуш хир дац иза. Хийланнан дезар ду дуь-
?52



не дита. Йза хууш хила деза вай. Соьца Сибрех 1ийна’ 
ши накъост ву Гуьржех. Царех дагавала безам бу сан. 
Цул т1аьхьа вай дан дезачун сурт ца х1уттур техьа. И 
шиъ вайна г1оьнна сайда схьаваре дог а доху ас.

— Хьо ц1ахь а 1ийна, кехат яздича х1ун дара техьа?
— Х1ан-х1а, кехатца дийцалур дац х1орш. Цул сов, 

царна юххе а х1оьттина, мостаДех лата а лаьа суна. 
Амма ас цигахь т1амехь дакъалоцур ду аьлла, хьахо ме- 
гар дац 1усмане. Сагатдийр ду до. Дийна висахь, ши 
бутт балале ц1а кхочур ву со. Т1аккха хуур ду вайна 
ваьш дан дезарг.

Ахьмада, ша бага тесна кемсан буьртиг, 1овша а 1аьв- 
шина д1акхоьссира.

— И садам бина ваьлла хьо? — хаьттира до.
— Вухавер воцуш.
— Новкъа маца волу хьо?
— Сайн дерриг г1уллакхаш нислахь, кхана 1уьйран- 

на. Цунах лаьцна дийца веаиа со. Суна некъана ахча де- 
зар ду, Ахьмад, амма 1усманехь х1умма а яд. Оду т1ехь 
rlo да дича вер вац хьо.

— Хьо хьуо вохуьйтур вац вай, 1ела, зама кхераме 
ю. Цхьаьний rlyp ву вайша.

— Цунах Дуллакх хир дац, Ахьмад.
— Со воцуш rlyp вац хьо цигахула д1а. Беран хенахь 

цхьаьний герз кера эцна вайша. Я къийсамехь цхьаьний 
1ожалла Деоьцур ю, я парг1ато а яьккхина, герз гута- 
ренна а д1адуьллур ду вайша. Сарле хир ду, вайшинна 
оьшург дерриге а. Хьо ц1а а г1ой парЦатвала.

Ахьмад хьалаг1атта тохавелира, амма 1елас, мелла- 
ша юха а озийна, сацийра иза.

— Ас шега, ма-дарра, дийцича 1усман т1аьхьа Дер- 
тар вуйла хууш, цуьнга х1умма а ца олуш, хьо волчу 
веана со. Ахь xlapa долор дуйла а хаьара суна. Амма 
хьо кхето атта ду. Ерриг сан дегайовхо цигахь ю, Ахьмад.

253



Цигахь бу сан доттаг1ий. Уьш я соьца схьабог1ур бу, я 
цхьа нийса некъ а х1оттийна со ц1а хьажор ву цара. Кхе- 
чу къаьмнаша дийриг а гур суна. Кестта вухаверза да- 
гахь воьду со дига. Амма хууш дац хиндерг. 1ожалла 
когашна к1ел ю. Хьо кхузахь оьшур ву, Ахьмад. Т1ом 
хир бу, буьрса т1ом. Оду т1амехь дакъалоцуш хир ю вайн 
къона т1аьхье. Буьрса дарц, мох баьлча къоначу диттийн 
хьун таь1а, царна юккъехь Галаман ницкъо дахчийна, 
къена, зоьртала пепнаш да хилча. Хьо хьалха а волуш, 
хьо саннарш хила беза къоначу б1аьхошна юккъехь. 
Царна къонахаллина, майраллина, собарна т1ехь масал 
гойтуш хила деза вай.

— Дика ду. Иза бухабуьсучарна хьоьхур ду вайша, 
ткъа со хьоьца д1авог1у.

— Ахьмад, эрна хан ма яйа вайша. Кху муьрехь xlo- 
ра а шен-шен меттехь хила веза. Ц1ахь а сецна кхузахь 
сан лаам кхочушбар доьху ас хьоьга. Суна са ма даа. 
Маса лийр ву, масане дог 1овжор ду т1ебог1учу муьро. 
Ткъа цунах кхоьрура вай? Цуьнгахьа къуьйсуш х1аллак 
ма хилла нисса ах нохчий. Тхан доьзалехь ворх1 вара 
тхо, со уггар жиманиг а волуш. Уьш ялх вехьна оду т1а- 
мо. Вехьна шиъ бен воцчу к1антах цхьаъ а. Иштта вон 
ганза мила висна вайн хенара? Ахьмад ойла ел ахь, вайн 
дайша, вай шегахьа б1ешарахь сов турпал къийсам лат- 
тийна маршо герга ю! Маршо я 1ожалла! Шиннах цхьаъ!

Гинарг дед а вер волуш, каде хьалаиккхира 1ела.
— Гайтахьа, Ахьмад, тур ласто дицделлий техьа хьан 

куьйгашна? — элира до, куьгаш хаьн т1е дохкуш, Ахь- 
мадана т1е а х1оьттина.

Ахьмада, хьала а Даьттина, гонах б1аьрг туьйхира. 
Иаккха сихха волавелла дехьо лаьттачу хьочан шалго 
дитта т1е а вахана, шен юкъахара шаьлта баттара яьк- 
кхира до.

— Бисмиллах1и-рохьмани-рохьийм!

Малхехь ткъесах къегира болат. Хьочан дхьа ах, ат- 
талла егаяла а ца кхиош, хаьдда юьйжира.

Ахьмада шаьлта каде аьрру куьйге тесира. Кхин 
цкъа а къегира иза х1аваэхь. Охьаюьйжира хьочан йиси- 
на ах а.

— Даьдиса хьо кГентан делаП — т1евахана, Ахьмад 
маракъевлира 1елас. — Валлах1, ва биллахь ву к1ант-м, 
х1инцца пхийттара ваьлча санна каде! Амма кху муьрехь 
т1ом ша тайпа хир бу хьуна. Доттаг1ий а, мостаг1ий а 
къасто хаа деза, тур айале. Хаалахь, вайн мостаг1ий а, 
вайн доттаг1ий а массо къома юккъехь хилар. Хьажал 
хьо, Панта-Хьаьжий, Хьуьсий, Саь1аддий, 1абдий. Ишт- 
та и нах, т1ехьаьжча, вай санна, нохчий бу, ткъа кийра 
хьаьвсича, уын вайн мостаг1ий бу.

— Ма кхералахь, мостаг1ий 1ийр бац шайн цергаш 
ег1аза.

— Да вуьсийла кху дуьненан, Ахьмад. Майралла а, 
оьздангалла а хьашт мадду ю вайнахехь. Амма кхетам- 
на т1аьхьадисина, бодашкахь дахкорна, — элира 1елас, 
цГеххьана г1айг1ане хуьлуш. — Ох1вай, ма ч1ог1а оьшу 
вайна серло, 1илма. Уггар хьекъале хеташ наха хьалха- 
туьттучу суна а ца хаьа дан дезарг. Йоза-дешар мукъе 
хаахьара вайнахана. 1илманца бен баккхалур бац некъ. 
Ткъа вайн берашна доынийла яц...

Дагадаьхкира Петрос шега динчу къамелан дешнаш...
«ЛакКхара 1илма 1амочу школашка хьолахойн бераш 

бен ца оьцу. Къинхьегаман халкъ бодане кхиар хьола- 
хошкахьа ду. Кхетам берг Iexo хала ду, цундела лаац 
царна белхалойн, ахархойн бераша доьшийла...»

— Х1ан, Ахьмад, со д1авоьду. Тховса юха гур ву вай- 
шинна. Цигахь со хьелахь, цхьа а суна т1аьхьа ма rlep- 
тийта. Пурба дац шуна. К1анте а суна са ма хьийза- 
дайта.

Ши стаг бешара аравелира. Царшиннан къамело

къахкийна цхьана юкъана дГатийна олхазарш а шабарш 
деш, генаш т1ехь кхийсалуш, кемсийн хорханех з1акарш 
етта дуьйлира. Ахьмадан шаьлтано хадийна божийна 
хьач а 1уьллура кхин ирах1уттур боцуш. Амма хийла стаг 
вара, оцу диттах санна, хеназа дуьне дуьсур долуш.

...Оцу буса массеран 1одика а йина, 1уьйранна са ма- 
тессинехь новкъа велира 1ела.

Ша новкъа ваккха цхьа а да ваийтира. Шеца цхьаьна 
perla ваьлла Ахьмад, Янаркъий, 1усманний ц1а а хьов- 
сийна, масех минотехь цигахь сецира иза.

Уггар хьалха цуьнан б1аьрг т1ехь сецира 1аьрчхехь 
массарех къесташ лекха, зоьртала лаьттачу попана. 
Цуьнан бакъабала боьллачу буьхьан дерзинчу гон т1ехь 
Iapa 1аьржа маккхал. Оцу попа к1ел ваьлла иза дуьнен 
чу. И йоккха, юькъа пепнийн хьун хилла цунна дуьххьар- 
лера ц1а. Гобаьккхина гуш йолчу хьаннаша, нанас сан­
на, дола деш кхиийна иза ткъеиттех шарахь. Цунна евза 
оцу рег1ахь массо меттиг. Дагна хьоме ю xlop кол, гу, 
ор, 1ин... Кхечарел башха, гергара ю кхузара стигал. 
Даим боьлуш, ша хьоьстуш эсала хьоьжуш хета малх. 
Ткъа, латта? Маржа даймехкан латта яI! Жимчохь не- 
нан некхах къаьстинчу берах тера хуьлу-кх хьох хаьд- 
дарг. Ма дукха деза-кх хьо мискачу 1елина, ма дукха 
хьегна xlapa хьох. Хьан дуьхьа шайн ц1ий 1анийна, хе­
наза хьан кийра бирзина цуьнан дай, вежарий, к1ант... 
Хьоьга сатуьйсуш, хьох цхьа буйн латта шен бесни к!ел 
диллина лаьттах вахана Аьрзу. Маса, маса эзар воьжна 
хьан дуьхьа, маса эзар вужур ву шайн бераш маьрша, 
машаре хьуна т1ехь дахийтаран дуьхьа!

1ела, ша волччу бертал а воьжна, лаьтте шабаршца 
къамел дан вуьйлира:

— Со вина сан нана, со кхиийна сан да, тхан ц1ийца 
хьандина даймехкан латта! Х1инца кхозлаДа букъ ту- 
ху-кх ас хьуна, х1инца кхозлагГа воьду-кхсо хьуна чохь

са а дитина. Амма со вухавоьрзур ву, хьац маршонехьа 
къийса. Вухавоьрзур ву дийна ца верзахь, велла а. Хьан 
кийрахь бен карор бац супа синТем, хьан кийрахь бен 
хетар вац суна со ирсе. Нагахь ванна юха ган ца доьг1- 
нехь, марша 1ойла шу, хьоме латта, хьаннаш, Ганнаш, ас 
декъаза бералла текхна меттигаш!

1елас лаьттана барт белира. Иаккха схьаэцна цхьа 
буйн латта шен чоьин бустамийн патарми чу а доьхкина, 
хьалаг1еттина иза кхин цкъа гонах б1аьрг а тоьхна, чоьин 
ши т1ам доьхкарх а боьллина, волавелира.

Иза воьдура д1аса а ца хьоьжуш, чехка. Саца а ца 
соцуш, цо наггахь нисбора шен гира гатанан п1аьлдиг. 
Иза бара ша Сибрехара ц1а вог1уш 1аьнан оцу шийлачу 
буса цо юьрта беанарг.

Некъ хьуьнах буллучохь саца а сецна, кхин цкъа а 
perle б1аьрг а тоьхна, волавелла иза къайлавелира.

Попан бухь т1ехь 1ен маккхал, д1аса а хьаьжна, шоз- 
за-кхузза сингаттаме мохь а тоьхна, г1аьттина хьала а 
яьлла, хьаннашна т1ехула хьийза елира.

Ц1еххьана баьллачу чехкачу мохо тахкийра къена 
хьун. Цо идо диттийн можа г1аш х1аваэхь керчаш лаьт- 
та а оьгий, оьрнашна чуй, коьллашна к1еллий лелхаш 
соьцура.

Стиглахь ц1еххьана 1аьржа морхаш гулъелира. Ген- 
нахь мосаззе а ткъес къегира. Дуьне къардан санна, 
къевкъира стигал. Лаьтта эга доьллачу дог1анан дак- 
кхийчу Цадамашна новкъахь чан г1аттийра.

Оцу сохьта хийцаделла д1ах1оьттира 1алам.
Ткъа воккхастаг д1авоьдура. Цунна т1ехула мохо сет- 

тош, вовшех хьекхош ц1ийзаш, тийжаш техкара къена 
хьун. Юьхьа дуьхьал деттара дог1анан дарц. Т1аьхь-т1аь- 
хьа хотто д1алоьцура когаш. Амма цо болар ца лаг1до- 
ра. Мохо ловзадора башлакхан т1емаш. Мотталора иза 
Галаман ницкъо айъина вуьгу.

17 А. Айдамиров. 257



Иза д1авоьдура. Цунна хеталора шена Петр Егорова, 
Николаз Беридзен, Михаил Осиповичан, Кирилл Алек- 
сеевн кхайкхаман аз х'езаш санна...

Моьттура церан дахар кхерамехь ду, царна шегара 
rlo оьшу, цара шега сихха Некхача боху.

Дуьхьал хЕуьттура Неман ялхийтта шеран буьрса де- 
нош. Лерехь декара Аьрзун весетан дешнаш.

Х1аи-х1а, 1ожалло беи сацор вац дуьиенан халона- 
ший, кхерамаший вахчийна, декъаза, къена, амма х1нн- 
ца а лааман ницкъах вуьзна 1ела.

Иза т1екхочур ву шеи накъосташна,
Цо х1инца а къуьйсур ду маршонехьа



14-Г/Л КОРТА

Ша-ша вай к/езиг а, г!орасиз ду,
Ткъа бертахь катохахь, лам ластор бу.

К. Хетагуров.

Д ерриге а доладелира докъан пхьор хиларшна Инар- 
лин говрашна т1ехула. Буьйсанна д1ахоьцу уьш Хьом- 
саркъин жимчу ирзо т1ерачу хьаьжк1ашна юкъа йоьлху- 
ра. Цара оцу юккъехь х1оттийнарг дийр дацара хьакхар- 
чаша а. Цкъа а, шозза а, кхузза а элира Хьомсаркъас 
Инарле и говраш ма лехка цига, шен еа йоцу хьаьжк1аш 
х1аллакйо цара. Амма Инарла дуьхьал жоп дала а ца 
вешира. Ткъа цхьана 1уьйранна лехча Инарлин йиъ говр 
ца карийра. Т1епаза яйра уьш яхана а, евлла а лар 
йоцуш. Къолина бехке а вина, Хьомсаркъа 1едале д1а- 
кховдийра Инарлас. Оцу т1ехула даьллачу девнехь Инар­
ла а вийна, Хьовсаркъа Зеламханах дГакхийтира.

Амма оцу т1ехь чекх ца делира Инарлин говрийн бер- 
кат дацар. Шеца салтийн отряд а ялош, юьрта веанчу 
пурстоьпо лецна бигна Сибрех хьовсийра Хьомсаркъин 
гергарчу нахах- масех боьрша стаг. Герз лаха ц1ийнах 
хьовсу аьлла бахьана а дина, талораш ян боьллачу сал- 
ташца даьллачу девно обарг ваьккхира Доша а. Шен 
йоТаца забар ян гГоьртинчу салтичунна, герз схьа а даьк-

кхина, г1иба валлалц йиттинера до. Оду т1ехула ша лада 
хьовзийча доьзалца ц1ера аравелира иза а.

Х1етахь Гати-юьрта веана Хамов х1умма а юьхьк1ам 
хилла да вирзира д1а. Кхуза вог1уш до ч1аг1о йинера 
Абубакаран 1ела а, Солтаханан Солта а лада, Амма и 
шиълар йоцуш тГепаза вайнера. Ц1ийнах хьаьжча карий- 
дарг х1уд ю? Итт патармица цхьа берданг, азиатски кхо 
топ а, тиша барх1 шаьлта а, ши тур а. Берданган да 
лаьцна Ведана д1авигира до. Амма дудах кхачо да хи- 
лира округан керлачу начальникана полковникана Га- 
лаевна. Д1адаханчу Гай шозза Устарг1ардойн эвла гу- 
ламе гулвеллачу масех эзар стага садам боллуш д1ахье- 
дарца областан начальникан инарлин Колюбакинан дий- 
зира къизалла ц1е яхана Ханжалов мукъаваккха. Бакъ- 
ду, дукха болх бан кхиале Зеламханад керах 1ожалла 
хила хьаьхна кхуза нисвелла Галаев а вацара цуьрриг 
дог к1еда.

Къаьмнашна юккъехь хаддаза мостаг1алла латтор 
России чоьхьарчу шеи политикан коьртачу 1алашонех 
цхьаъ йинчу паччахьан правительствос къаьсттана лера- 
на д1акхоьхьура иза Нохчичохь. Кхузахь шен къиза т1е- 
ман-колониальни урхалла латтадора до гуьржийн а, эр- 
малойн а, кавказски кхечу къаьмнех болчу нехан куьй- 
гашца. Ткъа оду къизчу администраторшка нохчийн бо­
лу цабезам а, мостаг1алла а уып схьабевллачу къаьм­
нашна т1е даьржара. Дукха хан йоццуш кхузара д1а- 
ваьккхинчу дагестанцан Ханжаловн метта ваийтина xla- 
ра Галаев а вара х1ири.

Хамов тешна вара цуьнгара ша выговор оьцург хи- 
ларх. Иза кийчча долуш дара. Хамовн дог дохийнера кхе­
чу г1уллакхо. Ша бохург да хуьлуш шен отрядаца цхьаь- 
на Гати-юьртара дГавоьдучу Галаевна т1е т1улгаш кхий- 
сира Самби-к1отарарчу бахархоша. Царех цхьаъ пхана- 
рех кхетта, букъ лозуш вара пурстоп ша.

Мятежни Гати-юьртана та1зар дарехь доггах г1уллакх 
ца дарна а, кхузара коьрта ши бунтар к1елхьарвалий- 
тарна а Хамовна выговор а делла, и г1уллакх шен кара 
лецира Галаеве.

Стомара юха юьрта веанчу Хамовс, нах майдана а 
гулбина, царна дийшира керлачу хьаькаман приказ: 

«...Цуьнан Воккхаллин ерриг России... императорна, 
цуьнан ц1енна дуьхьал, цуьнан 1едална, цо х1иттийнчу 
порядкашна дуьхьал яьллачу мятежни Гати-юьртана т1е 
дож а до:

§ 1
Нисса итт де далале 100 топ а, царна ши эзар патар- 

ма а, 500 шаьлта а, 50 тур а Веданан rlone охьадиллар.

§ 2

Яланза йисинчу xlop тоьпа т1ера 50 сом, тур-шаьлтан- 
на т1ера 10 сом, патарми т1ера 50 кепек ахча далар.

§ 3

Герз д1аделлачул т1аьхьа ц1ийнах хьаьвсича нагахь 
кертахь я керахь герз карадахь, и д1адаккхарал сов 
бехкечуьнгара г1уда даккха:

3-линейни тоьпана 300 сом
Японски тоьпана 200 сом
Бердангина 100 сом
Нохчийн тоьпана 50 сом
Тапчина 50 сом
Туьрна, шаьлтанна 20 сом
Патармина 50 кепекана т!ера 3 соьме кхаччалц.

Юьртана т1ехь долу 5104 сом пачхьалкхан а, 1еда- 
лан а декхар итт де далале охьадиллар.

§ 5
Нисса итт де далале, Абубакаров 1ела а, Солтаханов 

Солта а, Султхьаьжиев Доша а, Сулиманов Хьомсаркъа 
а лаьциа 1сдале схьавалар.

§ 6
Тоьхначу хенахь xlapa приказ кхочуш ца дахь, Гати- 

юрт йохийна лаьттаца шаръян.
Веданан округан начальник.

Полковник (Галаев)
Юьртахь хиллачу оцу хьовр-з1овро Соьлжа-г1ала ба­

зара валийна Япаркъа, ша деанчу пхеа вертанах диъ 
барх1-барх1 соьмах д1а а доьхкина, диснарг белша т1е а 
кхоьллина, оьцуш стаг валаре хьоьжуш вертанаш дух- 
кучийн мог1арехь лаьттара.

Селхана делкъал Наьхьа Гати-юьртара схьа г1аш 
пхийтта чаккхарма некъ бина Гезлойн станце а веана, 
цигахь хьешашкахь буьйса а яьккхина, сатоссуш йог1учу 
ц1ерпоштахь, малх лакха баьллачу хена схьаькхаьчче- 
ра Янаркъа. Ша ц1ера ара ваьлчахьана вогуш веара иза 
г!ала. Некъах цуьнан догдаьккхинарг, иза кех ма велли 
дуьхьлкхетта Маидатан еса к1удал яра. Хих юьзна гехь 
шийтта к1удал хилча а иза ша тоьар яра стеган некъ 
эг1о. Кхин т1е а догдохийра цуьнан сийсара гинчу вочу 
г1ено. Дукха адам, цара буьйцу и цакхета мотт, дов, 
ц1ий. Пенах ц1ий гар-м дика ду бохура, делахь а, Янар­
къа реза вацара оцу гГанна.

§  4

Схьакхаьчча кхузахь цунна хезна хабар а дацара 
х1умма а дагна там беш. Базара баьхкинчу наха дуьйцу- 
ра салт баьхначу г1алг1азкхаша ши-кхо де хьалха шаып 
т1схь долу ц1ерпошт Несарехь сецча, цунна гонд1ара 
г1алг1айн ярташ талийна, цигахь баьллачу т1амехь дик- 
ка г1алг1ай а, г1алг1азкхий а байъина бохуш. Амма, дий- 
царехь, кхерам т1етт1а герга г1ертара. Сийсара шаьш* 
Соьлжа-г1ала ма-кхоччура, т1е мел нисбеллачу ламан- 
хошиа етта буьйлабеллачу цара цхьана ч1ебарлочунна 
ч1ог1а чов а йина, г1алахь муьйлуш, талораш еш лелаш 
а бу бохура уын.

Янаркъин ойла дукха на лаьттира оцу эладитанна 
т1ехь. Цуьнан кийрахь кхин, беза бала бара.

Янаркъина т1ехь а дара Гедалан, пачхьалкхан тоъал 
декхар. Налогаш, гЯуданаш дерриг цхьана тоьхча, ялх 
туьман диъ сом ах сом ахча. 1алелай, мел дукха ахча 
ду-кх иза Янаркина! Мел дика а цхьа етт. Ткъа Янар­
къин кертахь-х дац цхьа аьттан ц1оьллик йоцург беа ко- 
ган хьайба. Янаркъа а, йоккхастаг а хене доккхург цаьр- 
шиннен къена куьйгаш ду. Тохара, цхьа итт-пхийтта шо 
хьалха-м шарахь ткъе пхиъ верха дора царшиммо, xlo- 
раниан мах туьма а болуш. Амма х1инца дег1ехь иицкъ 
бац. Иттанал т1ех верта далац. Исхула т1е, хьалха цара 
уьш шайн Tleprlax дора, х1инца уьстагГий а дац шайн. 
XIapa карахь долу верта дохкалахь диъ туьма хуьлу цун­
на. Цхьа туьма мукъана а шений, йоккхастаганий 1аьн- 
на духарна ца дайъича ца долу. Мнска, к1инж Полу коьр- 
тали далахь бохуш йисина йоккхастаг. Шена х1ума ца 
эцна а, цунна кортали дахьа деза. Цхьа кхо туьма му- 
къа а ц1а кхачалур дац техьа. Ах декхар Церадоккхур 
дара цо. Амма и ялх туьман диъ сом ах сом д1аделча а 
хилац г1уллакх. Герз а, ахча а доьху. Янаркъин яц аттал- 
ла нохчийн топ а, я тапча а, еккъа цхьа тиша шаьлта 
йоцург. Иза дГаяларх вуьтур ма вац. Юьртана б1е топ а,



пхи 6Ie шаьлта а, шовзткъе итт тур а, ши эзар патарма 
а тоьхна. Янаркъина шера хаьа шайн юьртахь итт стеган 
бен оьрсийн, японский.топ йоцийла. Царех шиъ Доши- 
ций, Хьомсаркъиций хьуьнах яхана. Х1ан, йолчу дайша 
важа барх1 д1аелча а ма юьсу юьртана т1ехь езткъе 
шийтта. Уьш эцна яла еза, я церан метта х1оранна т1е- 
*ра пхиппа туьма ахча дала деза. Мел хуьлу иза? Хьанна 
хаьа иза лара! Цул сов шаьлтанаш, тарраш, патармаш 
ду. Лаххарчу хьесапехь а исс-итт туьма дужу Янаркъина 
т1е. Дерриг лерича—ялхийтта туьма. Иза такха долахь, 
дууш-молуш а, духа-оьцуш а доцуш, шина шарахь къа- 
хьега деза царшиммо...

Амма гатиюьртахоша лур дац 1едална я и декхарш а, 
я герз а. йохаяхь йохонда шена церан юрт. Амма цара 
дуьхьало ца еш-м доккхур дац салташа ур-атталла кер- 
тах ч1еш а. Иштта бу церан юьртан гуламан сацам.

— Иэткаш хьанна еза! Дика иэткаш! Ч1ог1а иэткаш! 
Иэткаш езарг схьавола! — сих-сиха мохь тухура Янар­
къина уллохь лаьттачу векъана, бесачу оьрсичо, шина 
иэткан бертигашна чу куьйгаш а доьхкина, церан айраш 
вовшах а детташ.

Стигала кхолайоьлча сагатделира Янаркъин. Нагахь 
и дисина верта хьалхехьо дохкалахь, оьцург а эцна, ц1а 
ваха ойла яра цуьнан. Амма оцу дисинчух цхьаммо а ялх 
соьмал т1ех ца лора. Муха лур дара иза цу мехах, йок- 
кхастага буьззинчу баттахь хьегна къа. Вукхарел леда- 
ра-м дер ду xlapa. Bopxl ах делча-м лур дара цо иза.

— Вон ду вайшиннан г1уллакхаш, ваша, — элира 
иэткаш юхкучу оьрсичо. — Вайшиннан товар дорах деза 
массарна а. Ткъа, сан ц1ерачу, xlopui йохкаре хьоьжучу 
барх1 къамкъарган бала бац цхьанна а. Иэткаш езарг 
вала! Йорах д1ало шуна!

Х1етталц парг1ат мах беш хилла базар, йохийнчу 
зингатийн туьйлигах тарлуш меттахъхьайра. Янаркъина

гора нах шайн х1уманаш д1а а лоь1уш, уьш пхьаьрса 
к1ел юьхкуш, ги а етташ базарара д1ауьдуш. Дехьо, ял- 
таш духкучу мог1арехь г1овг1анаш евлира. Цигахь ял- 
таш духкурш дукхахберш нохчий хуьлу дела х1ун хилла 
техьа аьлла, сагатделира цуьнан.

— Хьажал хьо, ваша, и схьаг1ерта бехна г1алг1аз- 
кхий,—муьшка йира Янаркъина иэткаш юхкучо. — Тхан 
станичникаш бу уьш. Слепцовскера. Хьалдолчех. Ц1ахь 
а, арахь а синтем бац-кх цаьргахьара. Хьажахьа, хьажа- 
хьа! Со велла волийла царна хьалха ваьлла вог1ург жу­
лик яцахь! Суна сайн шина бГаьрга ма гина, цкъа къолан- 
на т1ехула иза лаьцна вуьгуш! Диканна ца г1ерта уьш 
схьа. Д1авалий вайша кхузара?

Оьрсийн мотт ца хаахь а, Янаркъа кхийтира, шен лу- 
лахочо дуьйцург, нах д1аса а туьттуш, воьлуш, терсаш, 
базара юкъахула шайна схьа т1ег1ертачу пхеа стагана 
реза воцуш дуьйцуш хиларх. Ламанхойн духарца вуха- 
велла, коча тийсинчу таррашца волу виъ г1алг1азкхи вуй- 
ла хиира Янаркъина б1аьрг ма-кхийтта. Ткъа царна хьал-1 
ха иккхина вог1у лекха, зоьртала стаг г1алархойх вухавел- 
ла вара. Янаркъина а ца везавелира, бехна хьерабевл- 
лачу нехачех тера бГаьргаш ц1ийделла, дог1маш ца ле- 
лалуш, техкаш, кхийсалуш вог1у цунна Даьхьара виъ 
г1алг1азкхи. Царех б1аьрг ма-кхийтта Янаркъина дага- 
деара ши-кхо де хьалха Несарехь а, сийсара вокзалехь а 
хилла дов.

— Х1ан, дед, верта духкуш ду хьан? — Янаркъин бел- 
шах кхозучу вертанна п1елг 1оьттира хьалхавог1учо.— 
Х1ун доьху ахь?

— Один чарвон. Цхьа туьма.
— 1овдал, х1окху истангах туьма хьан ло? Иштане- 

хьа схьало. Х1а, д1аэца, к1ентий, шуьгахь товш хир ду 
xlapa.

Янаркъин белша Лера верта озийна схьа а даьккхи-

на, г1алг1азкхнчун кара тесира лекхачо. Уыи шегара 
верта эца г1ерта моьттуш, дара дуьйцучух да кхеташ 
1ийна Янаркъа, уьш верта а эцна д1абуьйлабелча, 
кхийтира дерригенах а. Т1аьхьа а хьаьдда, хьаьрса стом- 
ма, лохачу г1алг1азкхичун пхьарса к1елхьара шен верта 
катоьхна схьа а даьккхина, маракъевлира до. Амма схьа- 
вирзинчу г1алг1азкхичо, эрабуг1ано санна, ворта а сат- 
тийна, чухьаьдда чоьже буй тоьхна, кхоьссина аркъал 
вахийтира иза.

— Аш х1ун до, станичникаш! Мича бехкенна етта аш 
оду мисканна! Делах мукъа а кхера... — мохь оьхура 
иэткаш юхкучу г1алг1азкхичун, амма лекхачо тоьхна ар­
къал вахийтира иза а.

— Вежарий! Етта нохчашна!
— Етта ордина!
— Уьш бахьанехь дуьгу вай эскаре!
— Етта акхарошна!
Шолг1а тоьхначо синкхетамах ваьккхина 1уьллучу 

Янаркъина да хезира, г1алг1азкхаша хьоькху акха маь- 
хьарий, да хаалора уьш шайна т1ехь халхабуьйлуш а...

* * *

Синкхетаме веъча, ша цхьана да евзачу х1усамехь 
карийра Янаркъина. ОхьатаПош шен хьаьжа т1е дилли- 
на хица шелдина гата д1а а теттина, чухула д1аса б1аьрг 
туьйхира до. Кху чохь дерг цунна цкъа а да гинчу кепа- 
ра башха дара: стол, г1ант, иза т1ехь 1уьллу лекха г1ов- 
леш йолу сетта маьнга а, сонехь т1ехула тэта а тесна 
кхозу икона а. Уллорчу Нанта т1ехь лаьтта хи чохь док- 
кха, йоьзан зока. Не1арехь кхозучу бедаршна юккъехь 
шен чоа а, куйн а, цГенкъахь не1армачаш а тира цунна. 
«Ванах, со мичхьа ву? Пенах ду xlapa я сомах ду те- 
хьа?» — ойла йора до шех хдллачух да кхеташ. Корах чу
266



кхеттачу маьлхан асано цхьа тамехь бохбинера цуьнан 
аьтту arlo. Ц1а чохь х1оьттинчу оьрсийн чомечу мекхан 
бепиган хьожа чуузуш мерах са а даь1на, богу кийра те- 
бан хи мала дагахь ха харца г1оьртира иза. Иаккхий 
бен ца хиира цунна шен дег1ера хьал. Д1аметтах мел хьа- 
йинчу межено инзаре ч1ог1а лазар кхерстадора дерриге 
дег1е. Деккъа цхьа аьтту куьг дара х1ума кхетаза пар- 
г1ат лелаш.

К1ез-к1езиг х1уттуш цуьнан кхетамехь меттах1оьтти- 
ра селханлерчу дийнан сурт. Амма, муха кхаьчна техьа 
иза х1окху х1усаме. Хьаьнгахь ву техьа иза. Цуьнан вер­
та а дац гуш. Цунах х1ун хилла техьа. Ванах, даьхьи те­
хьа иза г1алг1азкхаша? Иза-м дайча а х1ун дара, ахча 
мукъа хилахьара кхуо диллинчохь. Хьала а гГеттина хьо- 
жур вара. Амма, хьожийла дац. Цкъа делахь дег1 лозу, 
шолг1а делахь хьаьнгахь, мичхьа ву а ца хууш бакъхьа 
ма дац чухула дГасалела.

Дукха хан ялале nelapx чоьхьа елира ткъе пхийтта 
шо хенара, безамехь зуда. Самаваьлла Янаркъа гича, 
шен да гича санна, хазахетта т1ехьаьдда цунна улло 
г1анта охьахиира иза.

— Хьо-м синкхетаме веъна! Муха ду хьан дег1? Ду­
кха лозий?

— Харшо. Якши. Дика ду, — цо хоьттучух кхетта, 
шена ма-хуъу жоп луш, цергаш йоцу бага йоккха г1атта 
а йина, дог ц1ена велакъежира Янаркъа.

— Далла бу хастам, хьуна г1оли хилла, — елха озий- 
ра зуда. Сой, сан майрий т1екхаьчча халла хаалуш садоь- 
1уш, велча санна, 1уьллура хьо. Суна-м хьо велла моьт- 
тура. Верриге ц1ийший, чевнаший а вуьзна, 1аржвелла... 
Кхераелла маьхьарца к1егар иккхира со. Федяс шена rlo 
дар дийхира. Т1аккха, цуьнан доттаг1чой — оха кхааммо 
айбина юьстах ваьккхина, ц1ан а вина, извозчик а лаьц- 
на, ц1а валийра хьо. Сийсара хан яллалц харц луьйш ва­

ра хьо, тГаккха буьйсанна t юккъехь набарна д1а- 
тийра. Оцу сий доцчу акхароша шуна т1ехь х1от- 
тийнарг ирча г1уллакх ду. Хьо-м дийна висина. Байъ- 
инарш бу.

Зудчо къамел дора цкъа елха озош, т1аккха екхалуш, 
шен ховха куьг сих-сиха Янаркъин хьаьжа т1е дуьллуш, 
т1ера юрг1а нисдеш. Ткъа Янаркъас, цо дуьйцучух ша ца 
кхетташехь, леррана ладоьг1ура цуьнга, иза елаелча ве- 
лакъежаш, елха озийча кхоьлаш.

— Сан ц1е София ю. София Ивановна, — бохура зуд­
чо шен некха т1е куьг а детташ.

— Сопи, Сепият. Нохчий ц1е ю хьан, — воьлура Янар- 
къа, юх-юха цуьнан ц1е а йохуш.

— Ткъа, хьо мичхьара ву, дедушка?
Дуккха а къахьегначул тТаьхьа Софиян хаттарх кхий- 

тира Янаркъа.
— Гати-юьртара ву со.
— Юьйцу ца хезна суна. Схьахетарехь, кху гонах яц 

и юрт. Гена хир ю иза. Лаьмнашкахь.
— Гена ю. Далико.
— Х1умма а дац, дедушка. Карор ю вайна хьан юрт а. 

Федяс шеца балхахь волу цхьа нохчо валор ву, ша ц1а 
вог1уш. Хьамзат ю цуьнан ц1е. Тхан доттаг1а ву иза. 
Дика к1ант ву, оьзда. Шера оьрсийн мотт а хаьа. Х1инца 
митингехь ву и шиъ. Базаран майданахь. Цига гулбелла 
г1алара белхалой а, ярташкара баьхкина нохчий а. Суна 
а лиира Федица цига яха. Хьоьга хьожуш ц1ахь йити. 
Тхойша г1ала деана а ма яц дукха хан. Червленерчу 
г1алг1азкхех ду тхойша. Латта а дацара, йожа х1ума а 
яцара. Ткъа, доьзал хене баккха дезара. Пхиъ бер ду 
тхойшиннан. Х1етахь-м кхоъ бен дацара. Диъ шо ду тхой­
ша схьакхелхина. Федяс промыслехь нефть доккхучохь 
болх бо, ткъа ас бедарш юьтту. Алапа к1езиг ду. Иза а 
чомахь кара ца кхочуьйту. Мацалла ца дала, carla а ца

деха г1ерташ цхьацца лол бетта. Таронашна-м х1ун ден- 
дара, берашка дешийталахьара. Воккхах волну к1ентан 
итт шо ду, доьшуш вац. Школехь доьшуьйтург мах бок- 
кху. Ткъа, алапа тхуна юхучунна хьовха, мегарг юучунна 
а ца тоьу. Массо х1ума деза ду, Чудуьйла, Митя, дедуш­
ка, еамаваьлла. Хьуна rloerla ца яйта, лула ловза бахий- 
тинера ас xlopm. XIapa воккхачул жиманиг ву тхан. Ма 
кхера, схьа чувола. Урамехь дуьйцуш хезна нохчий къи- 
за адамаш ду, цара нах бойу бохуш. Бераш цецдаьхна 
вочу адамийн меттанаша.

Пеюьйхина тиша, амма лерана летийна боьзан ц1е- 
на, ехо коч, йоца хеча а т1ехь, коьртта 1уьйра, хьаьрса 
жима к1ант, не1арх чоьхьа а ваьлла, корта а та1ийна, 
к1елд1ахула Янаркъе а хьоьжуш, не1арехь сецира. Цун- 
на т1аьххье не1арехула гучубелира жимчу йоь1ан хьаьр­
са корта.

— Чуйола хьо а, Марина. Дедушкас-м х1умма а дийр 
даций. XIapa дика стаг ма ву. Нохчий вон нах бу бохуча- 
ра дуьйцурш бакъ доцийла х1инца хуур ду шуна. Шун 
папа а, дядя Хьамзат а санна, дика адамаш дай х1орш-м. 
Дуьло, маршалла хатта дедушкига.

Tie а деана д1ах1оьттинчу шина берана ша х1ун там 
бийр бу ца хууш, царшиннан коьртах куьг а хьаькхна, 
х1усамнене шен г1овтал схьайийхира Янаркъас. йок- 
кхастага базарна аьлла, машин йоккха йома а латош 
динчу г1овталан чухуларчу кисана куьг 1оьттира цо. Ах- 
ча меттах ца хьадинера. Лерана шед беш бехчалга юкъа 
хьарчийна ц1ера деана цхьа сом кегийра ахча схьа а даь- 
стина, берашка д1акховдийра цо.

— Х1ун до ахь! — мохь белира иза дан г1ертачух 
кхеттачу ненан.

— Кампет кушайт.
— Ца оьшу! Мегар дац! — Янаркъин куьг юхатетти- 

ра Софияс, амма дехарица а, сацам болуш а шега хьаьж-

начу воккхастеган дог ц1енчу, сийначу б1аьргаша иза са- 
цийра.

— Веза дела! Оццул ахча берашна! Муха мегар ду 
иза. Иттех кёпек елча а цхьа х1ума дара. Дийнна сом! 
Хьанна хаьа, иштта г1иллакх хила а там бу церан. Т1ак- 
кха, иза дохадойла яц. Ой, со а ю хаза! Лазархочунна 
чай дала а дицдслла, х1оккхуза бага етташ 1а!

Дукха хан ялале ц1а веара х1усамда Федор Тимофее­
вич. Дезочу дег1ара, торга юьхь, дуькъа 1аьржа ме- 
кхаш, жухара б1аьргаш, метта буьххьехь лер долуш 
волчу цуьнга б1аьрг ма-кхийтти безам бахара Янар- 
къин. Цуьнца вара кегийчу нахах нохчо а, кхин цхьа 
оьрсий а.

— О, сан хьаша-м хьаха то ма велла! — т1ехьаьдира 
иза Янаркъина. — Ткъа, ас лор валийна хьуна дарбанаш 
леладайта. Охьаховшал, Василий Степанович, Хьамзат, 
хьо тхуна уллохьо хаахьа, талмажалла дан. Т1аккха, 
воккхастаг, муха ю хьан могашалла? Василий Степано­
вич, хьажахьа цуьнга, къамел дечу хьолехь вуй техьа 
иза.

Хаза еак1ов тойина хьаьрса маж йолу воккхастаг-лор 
шен б1аьргех куьзганаш а доьхкина, Янаркъина улло 
охьа а лахвелла, цуьнан бекъана пхьарс кара а лаьцна, 
пульс ягаръян х1оьттира. Иаккха цуьнан сада1аре ла а 
доьг1на, хьалаг1еттира иза.

— Кхераме х1ума дац. Цхьана к1иранах 1иллича, то- 
велла ц1а rlyp ву.

Хьамзата Янаркъина дийцира селхана мел хилларг. 
Бехна хьербевлла лела г1алг1азкхий совцо далийнчу сал- 
тийн эскарша уьш совца-м муххале а ца бира, мелхо 
шаьш тоьпаш етта буьйлира нохчийн туьканашний, пе- 
таршний. Вуьрх1итта стаг вийна, ткъа Янаркъа санна, 
йиттина кГелбитинарш дуккха а бу. Царех цхьаберш ба-

ларна кхерам болуш бу. Дерриге кораш, ие1арш отуш 
талийна нохчийн туькапаш, петарш.

— Далла бу хастам. Дуьххьал д1а са ч1ог1а а хилла 
лечуьраваьлла. Селхана тхо т1екхаьчначу хена гинехь, 
кхуьнан къина воьлхур вара хьо. Хьанна моьттура xlapa 
вуьсур ву. Хьамзат, дийцахьа воккхастагана митингехь 
вайн хилла къамелаш. Ала, цига гулбеллачу оьрсийн а, 
нохчийн а, г1алг1айи а къинхьегамхоша нажжаз до 1еда- 
лан и 1аьржа г1уллакхаш. Оьрсийн къинхьегамхойн, со 
санначу, къечу г1алг1азкхийн цхьа а тайна мбстаг1алла 
дац ламапхошца. Мелхо а, тхуна лаьа, царна улло а 
х1иттина, паччахьан 1едална дуьхьал къийсам латто, иза 
дохийна д1адаккха, шуна а, тхайна а- маршо яккха, дика 
лулахой, цхьа вежарий хилла даха. Амма 1едална хаьа 
къийсамехь цхьаьнакхетча, иза шайна дуьхьал мел бок- 
кха ницкъ хир бу. Цундела, шайн ма-хуьллу къаьмнаш- 
на юккъехь мостаг1алла латто г1ерта 1едал. И шуна йит- 
тина г1алг1азкхий а иштта 1ехийна. Царна юккъехь къай- 
лах эладитанаш лелийна, махкахь адам карзахдаьккхи- 
иарш ламанхой, эрмалой, жуьгтий бу, уьш оьрсашна, 
къаьсттана г1алг1азкхашна дуьхьал бевлла, уьш бахьа- 
нехь шу, шайн бахамашна т1ера а даьхна, эскаре кхай- 
кхина бохуш. Иза бакъ дац, иза хьолахоша, черносотен- 
цаша дуьххьал д1а шайна аьттонна вайна юкъа туьйсу 
питана ду. Вай мостаг1ий дац, ткъа доттаДий, цхьа бар- 
тахой ду. Мила ву вайн моста Да? Хьолахо ву-кх. Массо 
къоман хьолахой вайн массеран а мостаДий бу, массо 
къоман къинхьегамхо вайн массеран а доттаДа ву. Оьр­
сийн паччахьо а, цуьнан 1едало а тхан бертаза лелочу 
иэхьечу Дуллакхашна тхо къинхьегамхой юьхь1аьржа 
ду. Амма тешалахь, дог1ур ду сирла де, и вешан моста- 
г1ий вай аьтта д1а а баьхна, цхьана ден-ненан доьзал, 
цхьа вежарий хилла бертахь, ирсе вай дехаш!

Хьамзата нохчийн маттахь гочдинчу оцу къамеле



лерана ла а доьг1на, Федор Тимофеевичам, лоьран куьй- 
гаш схьалецира Янаркъас.

— Хьамзат, ала цуьнга, тхо нохчий дерригенах а кхе- 
та. Оха цхьана а х1уманна бехке ца до оьрсийн халкъ. 
Масийтта шарахь тхо х1аллакдарна, тхоьгара маршо 
д1аяккхарна, х1инца тхуна т1ехь xlapa къиза 1азап лаг- 
торна, селханлерчу иэхьечу г1уллакхана бехке 1едал, 
хьолахой бу. Паччахь, хьолахой, уьш ма дац оьрсийн 
халкъ. Оьрсийн халкъ — иза шуьшиъ, селхана суна ул- 
лохь иэткаш юхкуш хилла оьрсий, шу саннарш ду. Ишт- 
та дийцира суна сан доттаг1чо 1елас. Амма со дика ца 
кхетара. Х1инца кхийти. Со кхетий селханлерчу дийно. 
Баркалла шуна. Со 1ожаллех к1елхьараваккхарна ца боху 
ас и баркалла, ткъа аш лелийнчу г1иллакхана, шаьш су­
на довзийтарна, сан дат т1ера шеко, хьаг1 д1айоккхуш, 
аш сан дог ц1андарна. Суна дика хета селхана сайна 
еттар. И де ца хиллехь, сан аьтто хир бацара иштта шу 
довза. Баркалла шуна...

Берахь дуьйна велхаран чикъ ца баьлла Янаркъин 
ши б1аьрг т1унбелира. К1ез-к1езиг 1ийдалуш гулбелла 
царна чуьра арабаьлла боккха ши т1адам хебаршка их- 
начу бесни т1ехула хьийзаш, керчина бахана г1айби т1е 
буьйжира, важа меран аг1онца шершина мекхашна юк- 
къехь байра.



15-Г1А КОРТА

Мацалло хьовзадахь.
Орамаш дуур ду,
Хьогалло тхаыи б1арздахь,
Бецан тхи мийра ду,
Ну лаьмнийн хьехашкахь 
Шах ц1ераш летор ю,
Тхайн таррийн юьхьигаища 
Уыи марса йохур ю...

Нохчийн халкъан илли.

!»■ ху шарахь къаьсттана хьалхе а, шийла а дуьйлира 
1а. Аз кхолха дохуш, кеглуш охьадетталора хьаннаш- 
кахь дукхах долу дитташ, дерзана довла а кхиале т1едил- 
линчу лайн дозалло юьхьар сеттийна генаш а, баххьаш 
а. Дикка ханна дукъделлера некъаш. Амма, шеца г1аш- 
салтан отряд а, г1алг1азкхийн масех б1о а, ламанан ар­
тиллерий а йолуш нохчийн мятежни ярташна экзекуци 
ян походан маршехь аравелира кхин д1а 1ен йиш йоду 
полковник Галаев. Цо шен приказана елла хан чекхйо- 
луш ма яра. Цо, xlop юьрта а хГуттуш, уьлтиматумна д1а- 
хьедора х1инца: 1едало шена т1едиллинарг юьрто ткъе 
деа сахьтехь кхочуш да дахь ша иза лаьттаца д1анисйо 
олий. Ша дуьйцург моттарг1ина доцийла хаийта, цхьац- 
ца долчу ц1еношна улло х1оьънаш а дийшош, ярташна 
т!ехула масехазза йоккха топ а тухура.

Ведапан округера, ерриг бохург санна, ярташ ц1ий 
1анор доцуш муьт1ахь хилла к1елсевцира дунна. Шайна 
т1ера 1едалан а, пачхьалкхан а декхаршший, мятеж ярна 
та1зар деш т1ейиллина контрибуций текхна да 1еш, дара

Галаевна rlo дора цуьпап т1еман ницкъаш луларчу 
юьрта кхалхо. И rlo-м цара дукхахдерг уьш шайн кочара 
дГабахархьама дора. Галаевн приказан ерриге а пунк­
тами кхочушйора массо юьрто, цхьаъ йодург — до боьху 
нах д1а да лора.

Шен отрядашца Галаев чекхваьллачу яртийн xlyca- 
машкахь сингаттаме тийналла хГуттура, чуьра х1етта да- 
къа арадаьккхича санна. Х1етте а, вер-ваккхар да ик- 
кхичхьана, важдерг лалора пахе. Амма г1оли цхьаъ ва- 
лар яра, берриг доьзале xlapa 1аьржа де х1уттучул.

Полковника нуй хьаьккхина д1абаьхна церан миска 
бахамаш. Даьсса лаьтта раг1ош, божалш, г1отанаш, 
к1ареш. Сатосуш кхайкх'а н1аьна а да йисина эвлаш- 
кахь. Г1алг1азкхаша, къамкъаргаш хьийзош кортош а 
дохуш, йиъна котамаш. Ткъа маса доьзал бисина да во- 
цуш. Лецна бигна деран дай, наггахьниг бен юха да во- 
г1учу гена, шийлачу Сибрех.

Х1аъа, да д1а а воьллина, сарахь чубирзинчу доьза- 
лах тера ю тховса Нохчмахкара xlopa х1усам. Юха а 
къурд бин цара шаыд сийсаздарна. Амма, xlapa де цара 
цкъа а дицдийр дац. Царна цкъа а дицлац шайна дина 
я дика а, я вон а. Цкъа а декхарийлахь да буьсу оду ши­
на а Луллакхана. Аьтто нисбаллалц а Iай, дика диканца, 
вон вонца доькху.

Ерриг ярташ къаръелла к1елсевцича а 1едална дуь- 
хьало йо цхьана Гати-юьрто а, цунах ун даьллачу лулар­
чу Саьмби-к1отаро а, Шал-дукъо а. Т1аьхьарчу шиммо-м 
шайна т1ехула шозза-кхузза йоккха топ тоьхча, Галаев­
на т1е векалш бахкийтира шаьш до бохург до аьлла. 
Амма Гати-Юрт... Логехь дисинчу ч1еран к1охцало сан­
на, сагатдо до Галаевн. Сийсара дуьйна ву иза Яьссел 
сехьара цунна яккхий тоьпаш етташ. Х1инцале ткъа х1оъ 
тоьхна до цунна т1ехула. Амма гатиюьртахоша 1едал цы ­
ганах а да хьокху. Баккъал юьртда хилла, 1едал шен ка-

pa а лаьцна Тийриг Акхболатан Ахьмад ву цигахь. Юьр- 
то иза векал вина 1едалца дийцарш дан. Ткъа цо тахана 
1уьйранна юьртан ц1арах садам боллуш дош делла, 1е- 
дало шайна т1ете1о харцо къобал да еш шаыд дерриге а 
летта лийр ду аьлла.

Саьмби-к1отарарчу юьртден х1усаман хьешан ц1а чохь, 
корера беша б1аьрг а бетташ, хГоьттинчу хьолан ойла 
йора Галаеве. Массарна а марш хилла лаьттачу кху 
Нохчичохь декъаза кхаж баьлла ша цхьаъ лорура до. 
Массо зуламан хьоста кхузахь ду. Кхузахь бу обаргийн 
бен а. Зеламханах кхоьруш а доллу цхьана arlop са 
дала. Зеламхана хаам бина цуьнга, нагахь цо и къизал- 
ла да сацаяхь, кхин адаман ц1ий 1амадахь, ша и вуьйр 
ву аьлла. Ткъа Зеламхана цкъа а эрна бага да еттта. 
Цуьн'ан дош дош ду. Ши бутт хьалха Къеда-юьртан стан- 
цехь цо динарг...

...Соьлжа-г1аларчу базарахь нохчийн ц1ий 1анор ше- 
на ма-хетта дийкхира Зеламхана. Цул тТаьхьа нисса итт 
де даьлча, вуьрх1итталг1ачу октябрехь, Къеда-юьртан 
станцехь пассажирски ц1ерпошт а сацийна, оду т1ера уг- 
гар дика вухавелла, хьолахойн бос болу, амма ша бекхам 
оьцучу г1уллакхана мискъалазарратал бехке воду, вуьр- 
х1итта оьрси охьа а воссийна, Зеламхас парна тоьпаш 
туьйхира. Иза ма дара оьрсийн, къаьсттана г1алг1аз- 
кхийн а, нохчийн а, г1алг1айн а бахархошна юккъехь ма- 
шар да хилийтарна монархисташний, черносотенцашний 
дезарг. Иза лаьара нохчийн къоначу буржуазина а, цуь- 
нан г1оьнчашна,—динадайшна а. Шайн политически 1ала- 
шонаш кхочушъярехь дара ницкъ ма-кхоччу пайдаоьцура 
шайн къомерчу бохамех, 1едалца йолчу цуьнан галмор- 
захаллех. Цкъацкъа церан аьтто хуьлура Зеламха Iexo 
а, цуьнга цхьацца террористически акташ леладайта а. 
Цара лерехь цхьа зурма лекхаза да динера Зеламхас ша 
Къеда-юьртахь динарг а. РСДРП-н Соьлжа-г1алара

18* 275



группа дукха г1иртира нохчашка ч1ир йоькхуш ц1ий ца 
1енадайта, шина а аг1орхьара халкъаш бакъдолчух кхе- 
то, а мм а ницкъ ца кхечира.

«Х1аъа, кхузахь лергсема хила веза,— ойла йора Га­
лаеве.— Нагахь юкъара г1аттам хилахь, сахьт далале 
х1аллакйийр ю сан еррнге гарнизон. Ас корта а битти- 
на ялийна г1алг1азкхийн пхи сотни xlapa г1уллакх чекх 
ма-делли д1аюьгур ю. Т1аккха беккъа сайн гарнизонан 
ницкъаца вуьсу со. Ире дера ду отделан начальникаш- 
кахь. Правительствос лучу Неман ницкъал сов виллина 
церан лаамехь ву масийтта эзар г1алг1азкхи. Х1а-х1аний, 
ма-эллинехь, нохчийн ярташна т1е хахкавала кийчча. 
Х1инцца, дукха хан йоцуш, Кавказски эскарийн Коьртачу 
штабан бакъонца Георгиевски Неман складера итт эзар 
берданга а, масех миллион патарма а белла г1алг1аз- 
кхашна, инарла-губернаторан Колюбакинан дехарица. 
Герз делла а 1ай ткъа! Уьш герзаца кечбеш хецца дой- 
уш пачхьалкхан ахча ду. Ткъа сан округехь чоьхьарчу 
г1оьне-м догдохийла а яцара, атталла суна хьакъ долу 
Но а ца ло...»

— Господин полковник, Гати-юьртара делегаци ю 
еана, хьоьга ша Неэцар доьхуш лаьтташ, — элира чу- 
веанчу дежурни эпсаро.

— Х1ун боху цара?
— Хаац. Хьан Нарах яздина xlapa дехар а дохьуш 

баьхкина.
— Х1ун ду оцу Нехь?
— Хаац, 1аьрба йозанца шайн маттахь язди­

на.
— Гуттар сиха поручике Сейталиевга гоч а дайти 

схьадахьа иза.
— Ткъа, нохчашка х1ун олу ас?
— Маса ву уьш?
— Кхоъ.

— Схьа чу бахкийта. Цхьана сохьтехь арахь а лат- 
табай.

«Суна хаьара, мацца баьхкина а уьш цкъа сайга де- 
харе бог1ур буйла, — к1оршаме велакъежира Галаев 
дежурни эпсар араваьлча. — Виран амалш. Иза хуьлу-кх 
шена йиттача бен берта ца йог1уш, цхьа вон амалш йо- 
луш. И виран амалш-м юьтуьйтур яра ас шуьга».

Цхьа сахьт даьлча Хьуьса хьалха а волуш не1арх 
чоьхьавелира Саь1ад, 1абдий. Церан болар, хьажар мет- 
тахъхьер Галаевна ч1ог1а тарделира шен х1усамдена 
хьесталучу канц1ар жГаьличух. Кхузахь оьшуш а дацара 
къамел. Кхааннен а яххьашна т1ехь шера дешалора ца- 
ра деана дехар. Амма Галаеве ладоьг1урш xlapa векалш 
бацара. Х1орш ма бац Гати-юьртан мукъ буйнахь лат- 
тораш, шен отрядашца Галаев юьрта ца вуьтурш. Га­
лаевна оьшурш кхин дехархой бу, Акхболатан Ахьмад 
коьртехь волу.

— Стенна даьхкина шу? — хаьттира цо, бен донуш 
церан куьйгаш а лаьцна.

Арахь лаьттина шелвелла вегочу оцу кхааннах 1абди 
хьалхавелира.

— Дехар дохьуш даьхкина тхо, хьан сийлалла.
— Х1ун дехар? Къинхетам боьху шун хьербевллачу 

юьртахоша?
— Хьан сийлалло бакъ боху! — хьаставелла, качвел- 

ла ша лаьттачохь д1асатехкира 1абди. — Бан а бу тхан 
юьртахой хьерабевлла нах. Бацахьара 1едална дуьхьало 
йийр яцара, йича а, кхинберш санна, шаьш лелийначун- 
на дохко а бевлла, ахь аьллачунна т1е бирзина хир ба­
ра,.

— Доцца дийцал ахь, реза' буй уьш сан приказ кхо- 
чушдан? Ас шуна тоьхна хан тховса суьйранна чекх 
йолу.

— Бац хьан сийлалла, иза кхочушдан ницкъ бац

шайн боху цара. Баккъал аьлча, таронаш яд нехан. Та- 
кхалур дац цаьрга оццул ахча...

1абдин къамел юкъахдаьккхира чувеанчу, арахь 
цаьргара кехат д1аэцначу эпсаро. Галаев до шега Дел­
ла кехат деша вуьйлира 1абдис дуьйцург тергал а да 
деш.

«Веданан округан начальнике полковнике Галаевга.
Гати-юьртахь бехачу наха гуламехь дийшира хьан ом- 

ра. Оду д1ехь яздинчо карзахдехира тхо. Амма сихалха 
т1еэцначу сацамо дукха хьолахь т1аьхьа дохковоккху 
дела, оха барт бира, кхаа дийнахь-бусий хГораммо одла 
а йина, т1аккха юха майдана а гулделла, шена-шена 
хетарг ала. Гати-юьртарчу наха дика ойла а йина, хьоь- 
га а, хьол лакхарчу 1едале a xlapa ала садам бина.

Тхо миска нах ду. Тхайн доларчу ардашна т1ера 
даьллачу ялтица 1аьнера да довлало тхо. Юьртан хьаь- 
рам яд тхан. Мехкан дани т1ера яьккхина йол болчун 
шуьста 1аьнера баккха а да тоьа. Бераш ду тхан 1ай 
чуьра арадовла йиш йоцуш дерзана, тхаьш ду тхо т1ел- 
хигаш а охкийна лелаш. Хьалха, шун 1едал т1едале xlop 
шарахь юьртан мохк боькъура оха к1уьран ц1арах. 
Оьшу мохк, хьун а хьокхий, т1е боккхура. Х1инца иза 
дан а йиш яд тхан. Юьртан мохк бекъна xlop ц1енна 
т1еч1аг1барца, аш д1адаьккхина иза кхожаца юхабе- 
къар. Хьун аш пачхьалкхан дола яьккхина, тхан бакъо 
яд ирзош даха хьовха, ду юкъара ураттала коьчална 
г1ирс баккха а. Тхан юьртан нисса ах мохк, Гедалан 
гГоьнца шайн дола баьккхина кхузарчу масех стага. 
Цхьацца аьтто боьхна нах х1инццалц Теркайисте а боьл- 
хий, цигахь цхьана ханна лело мехах латта а оьций, спе­
кал яккха Нуртура. Иза а аш тхуна дихкина. Палахь 
даха ховшаре-м тхан догдохийла а яцара, кертахь оыду- 
чунна цхьацда йохка-эцар ян базара даха ниш мукъа 
елара тхан аш сийсаз да деш.
278



Тхан юьртана го бина лаьтташ эскар, тТехула етташ 
яккхий тоьпаш ю. Оха нийса ца лору харц лар тхешан 
махка т1е а еъна, къоланна бехке дина тхайна тоьхна 
г1уда. Тхан дад шуна дала герз. Герз дацарна т1ера rly- 
да оха лур дац.

Тхан герз дан а дац, тхуна иза цкъа хьашт а хир да- 
цара шун кху харцонаша карзах ца дахахьара. Дитийша 
тхо 1уьйранна тхешан кхаш т1е а доьлхуш, суьйранна ц1а 
а дог1уш даха. Т1аккха оха шаьлтанаш а лелор яц шуна.

Ткъа аш боьху нах тхоьга лецалур бац. Абубакаран 
1ела ваьлла arlo йоцуш вайна, Солтаханан Солта тур- 
койн махка вахана боху, висина шиъ Зеламханца ву. Аш 
тхуна т1е дожийна ялхийтта б1е туьма ахча мичара каро 
деза, вуьшта a carla доьхучу хьол т1е а девлла 1ечу оха? 
Гати-юрт кхузза йоьхкича а вовшахкхетар дац оццул * 
ахча.

Зударшна а, берашна а лазам ца баккхархьама, оха 
х1уъу дина а д1атокхур ю хьалха тхаьшна т1ехь хилла 
пачхьалкхан налог, кхин цхьацца декхарш. Иза дан реза 
ду тхо. Амма къоланна бехке деш тоьхна харц г1удий, 
доцчу терзана доьху ахчий, 1едална дуьхьало йина аьлла 
тоьхнарггий — уын такха тхан ницкъ бац. Оха, къобал а 
дина, тГелоцур дац аш хаьржина тхан юьртан 1едал. Оха 
хаьржина нах бита юьртан коьртехь. Нагахь оцу т1ехь 
тхоьца барт ца тайча шаыд йохор йолуш елахь, Г'ати- 
юрт йохае, доьзалшца цхьаьна тхо дагаде, амма тхо дий- 
на а долуш юьрта ког ловзур бац аш...»

Кехат дешна ваьлча, шен нилха хьаьрсачу мекхех 
куьг а хьаькхна, хьаьжа юкъ юьззина белхи а гулбина, 
ц1ийбелла къорза ши б1аьрг; нур эца санна, ропТана 
цхьанна т1ера вукхунна т1е а х1иттош, царна т!е вог1а- 
велла д1ах1оьттира Галаев.

— XIapa дохьуш даьхкина шу? Массо юьрто сан при­
каз кхочушдина, массо юьрто 1едална хьалха шайн

декхарш кхочушдина, ткъа аш... XIapa хьенан бехк 
бу? Шуи бехк бу-кх, юкъарлонна девлла лелачу! Шу 
кГилло долу дела юьртахь сий дац шун! Шу 1овдалех 
нах дан г1иртира тхо, амма шух хиланц! Ас кху делан 
сохьта лаьцна Сибрех д1ахьажор ву шу кхоъ! Х1ан-х1а, 
цул шу кхоъ юкъахь а волуш, Гати-юьртах чим бийр бу. 
Тахана! Сарале!

Т1аьхь-т1аьхьа чуьравуьйлучу полковникана хьалха 
кортош а охкийна, бист ца хуьлуш лаьттара гатиюьрта- 
хой. Оьрсийн мотт хаар ца оьшура цо дуьйцучух кхета. 
Иштта ма ца дуьйцу диканиг, к1арул-1аржвелла, багах 
чопаш а туьйсуш. Амма мел ца лаахь а, тахана юьрте- 
хьа г1одаккха деза оцу кхаавнен. Нехан дуьхьа доцуш, 
шайн дуьхьа. Нагахь юьрта яккхий тоьпаш етта йолаяхь, 
нехачаьрца цхьаьна церан ц1енош а догур ду. Нагахь 
шаьш юрт тало болахь, г1алг1азкхаша церан бахамаш 
х1урпаца бохур бу. И ду х1окху ц1емзачу дийнахь уын 
кхоъ схьавалийнарг.

Хьалххе дуьйна цара къамелана кечвинчу Хьуьсас, 
шен юткъа еха, к1айн маж буйнах а яьккхина, йовхарш 
тоьхна йиш а тойина, меллаша цхьа-ши г1улч хьалхате- 
сира.

— Ницкъ бац тхан, полковник, и еза ясакх такха,— 
г1ийла балхам болийра цо.— Оха къор1анна т1ехь дуй 
буур бу-кх хьуна, тхайн юьртахь цхьа а топ яц аьлла. 
Мичара лур ду наха шайн доцу герз? Къинхетам бехьа 
юьртах, дала цхьана йоле дуьллур ду хьан иза...

— Х1ун юьйцу ахь, къена г1аз? — човхийра иза Га­
лаеве.

1абдис масех дашца гочдира декъазчу Хьуьсин юкъах- 
даьлла къамел.

— Кхечу ярташа ма ца язднна соьга ишта кехат? — 
цара деана юьртан дехар Хьуьсин мера к1ел Туьттура

Галаеве. — Царна мичара даьлла ахча а, герз а?
— Гуьржех а, Хонкара а оьхуш, цигара эцна деана 

делла кхечу ярташа шаьш делла герз. Ца делла хьуна 
цара иза шайн долахь а хилла-м...

— Эца аша а. Шуна ца карабо цига боьду некъ?
— Х1инца хала ду герз эца. Кара а ца до. Даздина.
— Ахча ло! Ахча! Хезий шуна? Иштанехьа х1умма а 

дац!
— Шайн дена не1алт хиларийн, 1елин, Солтин бехк бу 

шаберг. Царех даьлла ун ду, — дуьххьара вистхилира 
Саь1ад.

— Хир дацара ахь шен хеннахь лаьцна и шиъ 1едале 
схьавеллехь? Шу 1еш ду, тевна хевшина котамаш санна, 
шай эвлара нах т1емашна к1ел бохбеш, 1алашбеш. Шу-м 
ас дохдийр ду шуна! Хаалаш, нисса барх1 сахьт далале ял- 
хийтта эзар цхьа б1е диъ сом ахча аш кхуза схьа ца да- 
хьахь, ас шайн юьртах чим бийриг хилар!

— Хьан сийлалла, тхан бахамех, ц1енойх, доьзалех 
х1ун хир ду т1аккха... — мохь белира Саь1адан.

— Кхечарех хирриг хир ду шух а.
— Господин полковник, иштта нийса ма хир дац! Тхо 

цхьадерш тешаме а, дог ц1ена а хилла шуна...
— Цхьаннех цхьа а тайпа къинхетам хир бац! Тешаме 

хилла! Х1ун дина аш тешаме хилла? Тхуна т1е къайлах 
мотт бохьуш-м дог1ура шу. Амма вуй ткъа аш шаьш лаьц­
на тхоьга схьавелла стаг? Вац. Х1унда ца велира аш уьш 
виъ стаг тхоьга схьа? Шаьш к1иллош долу дела. Д1аэца 
шайна х1инца! Кхечу ярташка оха шаьш санна х1иттийн- 
чу нахах масал эца ца хии шуна, амма кхечарна масал- 
на та1зар ас шу веанна дийр ду!

— Господин полковник, оха кхааммо дехар до хьоьга 
кхаа дийнахь юрт ца йохош йитар. Оцу кхаа дийнахь 
х1уъу дина а нах бертабало хьовсур ду тхо. Оха, юьр- 
тарчу цхьа иттех ц1ийно xlapa совг1ат д1аэцар а доьху

хьоьга, хьан сийлалла,— четара схьаяьккхина к1айчу ки- 
син ц1енчу йовлакха юкъа хьарчийна ахчанан йоккха 
бог стоьла т1е охьайиллира 1абдис.

Совг1атах б1аьрг кхетча Галаевн юьхьо, ц1еххьана 
к1адъелла, бос хийцира, тохаделира дог. Амма и шен 
хазахетар къайладаккха г1оьртира иза.

— Х1ун ду аш лелориг? — ирхъиккхира Галаев.— 
Со эца г1ерта шу? Довла ара! Ас кху делан сохьта лоь- 
цуьйту шу. Д1абаккха суна гучуьра и шад!

Галаеве х1оттийнчу кепо кхерийна Саь1ад, Хьуьсий 
не1арехьа к1егарвелира, амма мекара 1абди Гехой, кхе- 
рой хала дара. Цунна шера хаьара, полковника лелориг 
моттарг1а юйла а, иза гена ер йоцийла а. Ахчанан шадах 
б1аьрг кхетча, 1абдина а гуш, бос хуьйцуш, к1адъелира 
цуьнан юьхь.

— Хьан' сийлалла, тхо-м хьо эца а, хьоьга закон 
талхадайта а ца г1ертий. Закон хьо ду-кх. Ахь динарг 
хилла ма ду кху Веданан округехь. Оха хьоьга йоьхург 
кхо де хан ю. И омра кхочушдар кхо де т1аьхьадахарх 
хьан галдала х1ума дац. Мелхо а нислур ду. Кхо де даьл- 
ча, хьайна луъург дер ахь. Амма оха цхьаъ доьху. Як- 
кхийчу тоьпашца болу хьан салтий дика иччархой бу... 
Хьуна xlapa совг1ат вовшахтоьхначу итт стеган ц1енош 
кхечу ц1енойх к1аьсташ ду юьртахь. Даккхий, тхевнаш 
т1е гериг йиллина я эчиг гоьхна, гонаха яккхий бошмаш 
йолуш. Шаьш кхуссу йоккха топ царех ларъеш тоха алий 
хьайн салташка омра дехьа. Т1ехула т1е, хьан сийлалла, 
юрт тало болахь, вайн керташка ма кхийдийтахьа уьш. 
Баркалла хьуна, господин полковник!

— 1одика йойла хьан!
— Дала аьтто бойла хьан! Дала дукха вахавойла 

хьо!
Полковник ветталучуьра сецча, шайн дехар кхочуш- 

хиллийла а хиъна, векалш сихха арабевлира. Уьш учех

чубисса а кхиале хьаьдда ваханчу Галаеве, неГарна г1уй 
а боьллина, катоьхна схьаэцна баьстира цара битина 
ч1ог1а нафталинан хьожа йог1у стомма шад.

Оцу юккъехь цунна карийра гуттар лерана хьажош 
д1анисдина ши б1е туьма ахча...

«Чам бац-кх ас къаръян езарг xlapa т1аьххьара а 
юрт хиларна — ахча кисанашка те1адора полковника,— 
Xlapa Нохчичоь-м етт бай, хьуна вакха хиъчхьана, бил- 
лана д1а шура луш. Амма xlapa т1ара массар а ийзийна 
ж1ормак хиллачу хенахь кхаьчна сан бага. Х1умма а 
дац, иштта дика озийча суна тоъал х1ума ер ю кхуьнах. 
Коьртаниг — кхеран барт хила ца битар, юкъа питанаш 
тийсар ду. Сайна яккхалург схьа а яьккхана, кху ж1у- 
ганийн бенчуьра д1авала веза со. Х1инца сан таро ю 
Х1иричохь уггар тоьллачуьра цхьа-ши б1е десятин латта, 
я Владикавказехь уггар хаза особняк эца...»

Амма и шен мерза ойланаш кхочушъян ца дуьйг1ира 
Галаевн: цул т1аьхьа ши шо даьлча, 1908 шеран аьхка, 
Зеламханан биэкхамечу куьйго цхьа-ши квадратни метр 
латтех тоам хир болчу, цхьа а особняк ца оьшучу д1а- 
хьажийра иза...



1 6 - Г 1 А  К О Р Т А

Б а к ъ в о л у  д о т т а г ! а  б о х а м г х ь  в свза .
Эзоп.

Доттаг1ий уьш бу-кх...
Вайн г/оьмаш шайн коча эцнарш.

Х и ср о у .

• екхъелира гуьйре. 1а а деара т1е. Кхо бутт баьлле- 
ра 1ела ц1ера ваьлла. Амма цуьнгара хезаш цхьа а тай- 
па хабар дацара. Саь1адг1еран баккхийберан доза даца- 
ра изий, Солтий Гати-юьртара д1аваьлча. Амма йисинчу 
ерриг юьрто сагатдора. Сагатдора луларчу ярташа а. 
Цара сатуьйсура иза ц1а кхачаре. Уьш тешара цуьнан 
хьекъалах, кхетамах, кхечу къоман нахаца долчу цуьнан 
гергарлонийн ницкъах. Иза царна оьшура тахана, xlapa 
хала киртиг т1ех1оьттинчу дийнахь хьалхавала, цуьнан 
хьехаме ладогГа.

Амма 1ела ц1а ца вог1у. Аттала хабар а дац. Вахана 
arlo а хаац, Гуьржех вахана бахар бен.

Синтем байна хьийзара 1усман. Халла карийна да юха 
а керара волуш воллу цуьнан. Цхьа шо хьалха ду, тхох 
хьо къасто ницкъ кху дуьненахь бац бохуш, ден кера 
корта а биллина к1ант вилхина. Ма атта дара тохара, 
иза вевзана а, тина а воцуш, дуьненахь воцург лерина 
1еш. Иза-м да хилла а ца Гарий цуьнан... Оцу юьртарчу, 
Яьссин тогГица болчу берриг пахана санна, цунна-м иза

шеи баьчча хетарий. Ша цигахь хьелур ву, амма вухаво- 
rlyp ву, шена т1аьхьа ма г1ерта аьлла вахана. Х1етте а, 
сингаттамо эккхийна вигна 1усман, цунах хилларг хаа- 
ре догдохуш, Соьлжа-г1алахула, Бурит1ахула кхирсти- 
на веана. Вац. Вац цуьнан къена дада, лар а яц. Шена 
т1аьхьавар цо мел дихкинехь a,, xlapa хьовр-з1овр д1а- 
яьлча-м Гуьржех воьду 1усман. Пур а ву, дада карор а 
ву, иза воцуш ц1а а вог1ур вац, кхин цкъа а цунах ца- 
къастархьама.

Сийсара чомахь наб ца йина цуьнан доьзало. Я юьр- 
тарчу цхьаммо а. Сахьт мосазза дели Яьссил дехьахь 
йоккха топ йолура. Ткъа наноша бераш мара а къуьй- 
луш, ладоыЯура, шакарца yrlym бог1у х1оъ мичхьа кхе- 
та хаа. XIopa a Iapa иза шайн х1усамна т1е бог1у моьт- 
туш егош, деле, эвлаяашка орцах кхойкхуш. Амма х1ин- 
ца цкъа уьш юьртана юьстах оьгура. Цара калда яьккхи- 
нера 1усманан деден б1арийн къена беш...

Тховса зударий а, бераш а дийшина 1ахкахь а, амма 
юьртара къонахий сема бара. Цара сема ха латтадора 
юьртана гонах. Цара дуйнца ч1аг1о йинера, шаьш дийна 
а долуш шен эскаршца полковник Галаев юьрта ца ва- 
ийта.

Тховса охьавижа pari яра 1усманехь. Амма цунна наб 
ца кхетара мел кхетийта г1ертарх. Бодашкахь бГаьргаш 
а бетташ 1уьллура иза, сих-сиха ха а хорцуш. Сема ве- 
лахь а цунна ца хезара арахь шок етташ дорцан шийла 
ц1ийзар а, ха дечу пахана летачу ж1аьлийн г1овг1а а. 
Бен ца хетара яккхий тоьпаш тоьхна xlapa ц1а а, юрт а 
т1е-к1ел даккхарх. Цуьнан ойланаш генахула лелара. Ца 
бевзачу махкахула. Гуьржийн лаьмнашкахула.

— Гусман!
Цхьа г1енах санна, цхьаммо шен ц1е йоккхуш хезна, 

ладуьйгГира 1усмана. Цхьаммо меллаша кор деттара.
Хьала а г1аьттина, бодашкахь катоьхча карадогг1е

вуьжуш охьадаллина шеи барзакъ схьаэцпа сиха т1е а 
дуьйхина, шаьлта юкъах а йихкина, тапча доьхкарх а 
йоьллина, патармех юьзина ши rlan некха т1ехь морзах 
йохуш коча а тесна, юьйлина японски топ кера а лаьцна, 
араиккхира иза.

КетГахь лаьтташ кхо стаг гича, уьш х1ун адамаш ду 
ца хиъча т1е ца воьдуш, сецира Гусман.
■ — Муьлаш ду шу? — мохь туьйхира цо.

— XIapa-м со вара, Гусман.
— Доша, хьо ву иза. Схьа чудуьйла.
Шеца волу ши накъост кетГахь а витина, Гусманна т1е 

веара Доша.
— Соьца берш хийра хьеший бу, Гусман. Вайнах бац 

уьш.
Tie диллинчу лоно кГайвинчу шина хьеше маршалла 

а хаьттина, уьш чубийхира Гусмана.
— Цкъа хьалха чугГой, чиркх латабай, хГорш чубига 

ц1а кечдехьа, Гусман, — элира Дошас. — Оха арахь со- 
бар дийр ду.

— Мох ца кхетий, уча мукъа довлийша, Доша. Ас 
хГокху делан сахьта чудуьгу шу.

Сихха гГаьттинчу Мединас, баьхкинарш бегабала, ме- 
гарг паргГатбовла кхиале хьешан ц1а чуьра товха цГарах 
юьйлира. Гаьнан оцу шийлачу денца ца догГучу дуткъа- 
чу духарца волу ши хьаша цГарна гонах хьаьвзира. Ц1е- 
ран серлонгахь бГаьрг ма-кхийтти хиира Гусманна уьш 
цхьаъ оьрси, важа гуьржи хилар.

Хьешашка хаттар ца дора Гусмана. Цхьана хГуманах 
дог кхиъна, чу алу йоьхкича санна, кийра богура цуьнан.

— XIapa шиъ хьой, Ахьмад хьаштхилла веана Нохчи- 
чу, — сагатделлачу Гусмане шена хуург дийца вуьйлира 
Доша. — Ма боггГара Соьлжа-гГала баьхкина хГорш. 
Мухха нисбеллехь а, Зеламхин цигара хьаша волчу цхьа­
на оьрсичунна тГенисвелла хГара шиъ. Оцу оьрсичо ше-

ний, Зеламхиний юккъе лелаш волчу стагах а тоьхна, Зе- 
ламханна т1е валавайтина. Цо, сох а тоьхна, схьахьажий- 
на. Шаьш деанчу г1уллакхах лаьцна дечу хаттарна жоп 
а ца ло. Шаьшшиннан г1уллакх хьоьгий, Ахьмадей бен 
дийца йиш яц боху.

— Ванах, тхан дадин хьешех ши стаг ву техьа xlapa 
шиъ, — шен дагахь дерг схьаэлира 1усмана. — Цо бий- 
цинчу нахах тера ду кху шиннан аматаш.

— 1елин хабар дац-кх х1инца а? — хаьттира Дошас.
— Дер дац. Нагахь кху шиммо ца деанехь, цуьнан 

хабар ма дац.
— Цхьацца гЗуллакхашна хьевелла хир ву. Я на- 

къосташа ц1а ца хоьцуш 1а. Иехула т1е, лаьмнашкахь ло 
диллина некъаш дукъделла висина хила а тарло. Масане 
хуьлу бахьанаш. Сагатдан ца оьшу. Даламукъалахь ц1а 
вог1ур ву.

Даима санна, ша сихалха лун кхача-сискал, йовха 
шурий чохь хьешашна шун хГоттийра Меданас. Шуьн- 
на тховса т1екхеттарг г1алмакхан чай дара, шура а тоьх­
на, т1е даьтта а диллина тодина. Бохбелла, буьзна хье- 
ший парг1атбевлча, юьрте х1оьттинчу хьолах лаьцна 
жимма къамелаш деш а 1ийна, шегара кхин rlo ца 
оьшийла хиъча, Доша д1авахара. Хьешашка шен са дуу 
хаттар дира 1усмана, шаьш кхоъ цхьаьна висча.

— Т1аккха, мехкан воцу ши хьаша, шуьшиъ мичхьа- 
ра веана, стен валийна сан мискачу х1усаме. Шаьшшин- 
не оьшург аш схьадийцахь, иза делан г1оьца кхочуш- 
дийр ду-кх вай.

— Тхойша Гуьржехара вог1уш ву, — элира гуьржи- 
чо. — Хьан да 1ела Сибарех вевзина тхойшинна. Кху 
гурахь иза Гуьржех д1авеъча, цигахь юха а цхьаьнакхий- 
тира тхо кхоъ. Тхойша Нохчичухула а ваьлла, цхьана 
Цуллакхана Россех воьдийла хиъча, кхуза а верзий, хьоь­
гий, Ахьмад ц1е йолчу кху эвларчу цхьана статей, шуъ-

шиъ цхьаьний волуш д1аала тхойшинна т!е цхьа кост 
диллина цо. И декхар т1ера даккха вирзина тхойша хьо 
волчу.

1усманан кийра ц1е кхерстира.
— Ц1ерш х1ун ю шуьшиннан?
— XIapa Петр Егоров ву, сан ц1е Николаз ю. Нико- 

лаз Беридзе.
— Дадин уггар гергара ши доттаДа ву-кх шуьшиъ.
— Х1аъа, тхан доттаДа хилла ца 1а хьан да. Оха, 

тхайн да санна, лоьру иза.
Хьеший д1атийра. Уьш кхийтира шаьш дуьйцучух 

1усман шек хиларх. Баккъалла а, жимма 1ийча 1усмана 
ц1еххьана хаттар дира цаьршинге:

— Со цхьана х1уманах ца кхета, Николаз. Дада ци- 
га вахана кхо бутт кхочуш боллу. Шуьшинца ц1а х1унда 
ца веана иза, цо х1ун до цигахь шуьшиъ воцуш, я?..

— Нийса хоьтту ахь, 1усман. Иза цига кхаьчча дукха 
цхьаьна 1айла ца хилира тхан. Тхойшиннан Росси ваха 
дийзира, цхьана баттана. Т1аккха 1елас ша Турце воь- 
ду элира. Тхойша Росси вахана воДучу юкъана ша, Тур­
це а вахана, цигарчу вешин коша т1е а х1оьттина, Гуьр- 
жех вухавоьрзур ву аьлла, вахара иза. Х1инца д1акхаьч- 
ча иза бухахь каро декхар ду тхойшинна.

— Россе воьдуш ву шиьшиъ, я вог1уш ву?
— Borlyui ву.
— Цо даийтина хабар соьга сайгга дийца ца мега аш?

— Х1ан-х1а, мегар дац, 1усман, — корта ластийра Бе-
ридзес. — Хьой, и Ахьмад ц1е йолу стаггий цхьаьна хи­
ла веза.

«Везан дела, х1ун ду техьа ашшиммо деанарг дан му- 
къана, — чу бала хьаьвзина, т1аьхь-т1аьхьа чехкадуьй- 
луш, хьердаьлча санна, детталора 1усманан дог. — Дика- 
ниг дохьуш веанехьара, тоххара схьадийцина хир дара...»

— Тховса кхойкху вай Ахьмаде, я кханенга даккха а

мега вайи иза? — хаьттира цо, хьешашна луург 
дан

— Хьайна мел хало хилахь а тховса схьакхайкхахьа 
цуьнга. Шун кхузахь а машаре дац, тхан цигахь а... хан 
тешаме яц. Хьанна хаьа кхана хиндерг.

Кхин хан ца йойуш, Ахьмад каро араиккхира 1усман. 
Цунна хаьара х1окху цхьана-шина дийнахь Ахьмад наг- 
гахь бен шен х1усаме ца воьрзийла. Цунна ца луъушехь, 
наха юьртан баьччалла деллера цуьнга. Уггар карзахе- 
чу, уггар хьеречу хенахь. И Нуллакх ша т1е ца лаьцча 
1елин кочахь дуьсийла хиъча бен реза ца хилира Ахьмад 
иза шена тГелаца. Харжамаш хуьлчу хенахь юьртден 
метте 1ела хьалхатуьттура адамаша. Неман заманахь 
а, машаречу хенахь а юьртан дола дан цул хьакъ волуш 
стаг вацара эвлахь. Юьртан хьовха, мехкан коьрте х1от- 
то а мегар вара иза. Ша майра а, оьзда а, хьекъале хил- 
ла ца 1еш, дуьне девзина, шерра оьрсийн мотт а хууш, 
махкал арахьа дуккха а гергарлонаш лелаш стаг ву бо- 
хура иза наха. Цундела ца везара иза ХьуьсаНарна, Саь- 
1адг1арна. 1ела 1алашван везара, кхечу доккхачу Нул- 
лакхана. Кег-мерса г1уллакхашна юкъа 1иттарца 1едал- 
на гучу а ца вохуш. Цундела ийцира Ахьмада и юьрт- 
долал коча. Моьттура, таханлера де юьртанат1е х1оьтти- 
ча дагавала уллохь 1ела хир ву. Вац иза. Шен накъостех 
дагавала вахана иза вуха ца вог1уш вуьсуш воллу. Ткъа 
мостаг1а юьрта г1ерта. Наха дуьхьало ян ч1аг1о йина. 
Ярх тоьий ткъа, ницкъ ца хилча. Ахьмадана-м лаьара 
ц1ий ца 1енадойла. Амма наха боху-кх, xlapa дуьне ишт- 
та къиза дуучул летта, делла д1адовлар Ноли ю. Герзах 
доьттина долчу паччахьан эскаршна дуьхьал х1орш х1ун 
яккха бохку? Юьртахь яц иттех топ бен. Герз оьшура, 
герз. Х1окху Наьххьарчу масех дийнахь цуьнан НайНа 
беш Нохчичухулий, ДеНастанахулий чекхваьлла Ахь­
мад, кхин масех стаг.

Ахьмад охьавижаза карийра 1усманна. Юьртапа 
го а баьккхина, xlerra ц1а вирзина иза, т1ера сов бедар 
д1а а яьккхина, не1армачаш кханенна кечъеш воллура. 
Хан йоцчу хена ша волчу веанчу 1усманан макхъелла 
юьхь гича, иза х1умма а диканиг дохьуш ца веанийла 
хиира х1усамдена.

— 1усман хьо лаа лелий? — хаьттира цо, шен ма- 
хуьллу парг1ат.

— Дадин ши накъост веана Гуьржехара.
Ахьмадан дег1ах шийла хьацар туьйхира.
— 1ела вуй кхаьрца?
— Вац...
— Х1унда?
— Хаац. Шаьш деана г1уллакх царшиммо дийцац 

вайша цхьаьна воцуш.
Х1етта ша царна чуьра схьаяьккхина Деда къаж чу 

а та1ийна, мачаш кога а юьйхина, г1орийнчуьра ясталуш, 
ладарш 1ийдалуш кхаьзна кетар т1е а кхоьллина, меса- 
ла куйн а тиллина, вист да хуьлуш хьалхавелира Ахь­
мад.

Ахьмад не1арх чоьхьаваьлча, каде хьалаиккхира ши 
хьаша. — Царшиннах цхьаъ 1аьржа корта а, хаза хьов- 
зийна 1аьржа мекхаш а долуш, дукъ Дедаьлла мара а 
болуш, 1усманан хеннара стаг вара. Ткъа важа дул вок- 
кхо ала мегар долудд х1етта сиръяла йоьлла хьаьрса маж 
а, хье Дера тила боьлла корта а, къинхетаме сийна ши 
б1аьрг а болуш, лекхочу деДара стаг вара. Салам луш 
т1еваханчу Ахьмада, куьйгадг а лоцуш, рогг1ана мара- 
къевлира и шиъ.

— XIapa Петр Егоров ву, — элира 1аьржачо. — 
Ткъа со Николаз Беридзе ву.

— 1аламат дика хета супа шу сайда девзина. 1елас 
дукха дийцина тхуда шух лаьцда. Д1а дош мосазза олу 
шун ц1ерш йохура. Охьаховшал.

Хьешашка хьал-де а хаьттина, т1аккха 1усманна т1е 
вирзира Ахьмад.

— Х1ума йиъний кхара?
— Жимма кхетта.
— Дика ду. Дийцал, хьеший, муха хилира гГуллакх? 

Ткъа ахь 1усман, со ца кхуьучух кхетор.
Ши хьаша воьхна вовшашка хьаьжира. Цецвелира 

1усман а.
— Х1умма а дац, ши к1ант, вохий ма хьовза. Суна 

хаьа шуыпиъ лаа ца веанийла. Схьа ала шаьш деанарг, 
баланаш 1ийша 1емииа ду тхо.

«Ахь дийцахьа», — б1аьргашца дехар деш Петрова 
хьаьжира Николаз. Ткъа Петрон меттиг бацара кхечун- 
иа т1е татта.

— Хаьа тхуна, Ахьмад, адамашка ца лабаллал бак- 
кхий баланаш аш 1ийшинийла, муьлххачу а бохамана 
сатоха шуьгахь собар а, къонахалла а дуйла. Цундела, 
майрра олу ас: 1ела воцуш ву...

Оцу кхоана, мухха делахь а, даго кечвеш 1еш хил- 
лашехь, Ахьмадан юьхьо бос хийцира, цГоцкъамаш ду- 
саделира. Цунна гира 1усманан б1аьргаш т1унлуш. Б1аьр- 
ганег1ар тухучу юкъана ша д1атесна къонахалла юха а 
ерзийна, г1овталан кочера ветанаш д1а а даьхна, 1усма- 
не вистхилира иза:

— Къонаха хила, 1усман, къонаха. Иштта киртигаш 
ю дуьненан. Хийланна т1ех1иттина уьш. Амма собар хи­
ла деза. Хьан ден, цуьнан нийсаройн — тхаи дай, вежа- 
рий т1амехь эгча, б1аьргех хин т1адам ца баьлла. Ма 
1ийжара дегнаш, ма хала дара дейтта-пхийтта шераш 
бен хенаш йоцчу тхуна и вонаш лан. Дан х1ума дацара. 
Царех дисина герз кера а оьций, церан метта д1ах!уьт- 
тура. Иштта хила деза шу а, 1усман. Дийцал, Петро... .

— О, 1усман, тхо кхета хьуна хьан датах, — бохура 
Петрос. — Дог 1овжош х1ума ду да-нана далар, и къа-

хьо ас а мелла. Амма сан да шозза вели, Гусман. Миска 
1ела, иза хьан да хилла ца Iара, хьуначул т1ех везарий 
техьа аьлла, дукха везара тхуна иза. Цундела боху ас, 
сан да шозза велла: со шен цГийх схьаваьлларг санна ас 
сайн да лийрина, везаш хилла 1ела а. Каторгехь цо шен 
дахаран некъ буьйцуш бГаьргех хиш туьйсуш ладоьгГура 
накъосташа. Цуьнан хьуьнаро, оьздангалло, собаро 
ницкъ лора тхуна халонаш эшо, къийсамехь майрра 
хьалха дГадаха. Иза вуьззина турпал вара. Гуьржех, тхо 
долчу кхечира иза цигара ахархой гГевттинчу, xlapa та- 
хана шуьга хГоьттинарг санначу хьола т1е. Цигахь т1ом 
хилира. Oxl-вай, ма дукха гГиртира-кх тхо оцу тГамехь 
цуьнга дакъа ца лацийта, т1ом болабалале иза цигара 
ц1а хьажо. Амма цо ла ца дуьйгГира цуьнга. Шуна ма 
хаьа, цуьнан дашна стаге дуьхьало ца ялойла. «Шовзткъа 
шо ду ас кху дийне сатуьйсу, — бохура цо тхоьга,— 
Витийша со шайна улло а хГоьттина, вайн мостагГчух 
биэкхам эца!» Массо хенахь, массанхьа а тхоьца вара 
иза. Адам цецдоккхура цуьнан майралло, собаро, тГеман 
говзалло. Амма майра, собаре, каде хиларх лоцу къиз- 
чу дГаьндарго. Лецира цо 1ела а. Ши кГира хьалха, тхо 
лаьмнашка юхадовлуш тхуна тГаьхьабаьхначу гГалгГаз- 
кхийн тоьпийн дГаьндарго белшах чГогГа чов йира цун- 
на...

Шен къамел а сацийна, Гусмане хи дийхира Петрос. 
Шега кховдийнчу йоьзан доккхачу зоки чуьра хи са ца 
доГуш лаххьийна дГа а мелла, балдех йовлакх а хьаькх- 
на, кхин дГа дуьйцура цо:

— Чов хиллачул тГаьхьа кхаа дийнахь вехира иза. 
Даима, шен дегГа чуьра са дГадаллалц кхетамчохь вара. 
Цо тхойшинга дийхира, ша оцу чевнах лахь, шен дакъа 
винчу юьрта ца хьош, цигарчу лаьмнех уггар лекхачунна 
тГехь каш а даккхий, дГаволла ша аьлла. Цуьнан дехар 
охашиммо кхочушдина диъ де хьалха. Шуи а, гуьржийн

а, дозанашка д1авоьллира оха иза. Нехан керта дакъа 
охьа а диллина, шуна Паьхьаваьлла лела хан а яцара, 
вон хуьлуш доллура иза. Нахана дегаза хир дара иза 
шайн х1усамехь. Дуьтийла а яцара. Хан яьллера иза 
кхелхина. Иехула т1е, шу д1аса кхайкха шун кхузахь 
г1уллакхаш синтеме доцийла а хаьара тхуна. Амма шу­
на ма мотталаш охашиммо иза мухха а д1авоьллина. Ци- 
гарчу цхьана юьртан моллех дата а ваьлла, нахе шун ди- 
нехь дан дезарг дойтуш, хаза д1аволлийтина. Т1улг а, 
х1оллам а боьг1на шун 1едалехь. Бакъду, т1улган еса йи- 
сина цхьа arlo, тхаьшшинна ма-хетта язйина охашиммо. 
Тхуна лиънера иза иштта. Т1аккха, xlapa кехат а дити- 
на цо, вай виъ цхьаьна волуш, шен коша т1ехь дастий де- 
ша аьлла.

Костюман чухаларчу кисанара схьадаьккхина сийна 
конверт Ахьмаде кховдийра Петрос.

— Баркалла шуна, ши к1ант. Дела реза хуьлда. Ин- 
заре доккха г1уллакх ду ашшиммо динарг...

Конверт керахь д1аса а хьийзош, шен ши б1аьрг цун- 
на т1е а боьДна ц1еххьана д1атийра Ахьмад. Николаза- 
на гира, ч1ог1а цергаш т1етт1а а та1ийна, цо сихдинна 
до къурдаш. Амма б1аьргаш декъа лаьттара. Аттала 
б1аьрнег1арш а ца тухура. Николазана ца хаьра иза 
ойла еш 1а а, я шаьш беанчу кхоо 1овжийна дог духа- 
дерзийта г1ерта а.

— Маржа 1ела я1, ма къиза дуьне диъна ваха-кх 
хьо далла дуьхьал, — элира цо эххар а, доккха са а 
даьккхина. — Ца биси кху дуьненахь хьуна ца гуш а, ахь 
ца 1овшуш а бала. Дала гечдойла-кх хьуна а, хьуна т1аь- 
хьа дахказа ца довлучу тхуна а. 1усман, делан кхиэл хил- 
ла яьлла. Да-нана цкъа бен леш дац. Амма оцу шина 
дийнан къахьо 1овшаза цхьа а ца волу. Шен ирс дерг 
царел хьалха дГаволу дуьненчуьра. 1ела вухавоДур вац. 
Вай доха ца деза, вайгахь собар оьшу, къаьсттана кху

чолхечу деношкахь. Ас аьлларг дахь, кху шина-кхаа 
дийнахь тезет xlorrop дац вай. Х1окху юккъехула х1от- 
тийна тезет юьхьк1ам болуш хир дац я вайна а, я велла- 
чунна а. 1ела вац аьлла хезча, дуккха а яргашкара адам 
схьаг1уртур ду, ткъа т1е яккхий тоьпаш а ерзийна ванн 
юьртана гуо бина лаьтташ паччахьан зскарш ду. Цара 
юьрта чу а, ара а стаг ца вуьту. Х1уъу дийцинехь а, та- 
хана Саьмби-к1отара баханчу Хьуьсаг1ар цхьаъ дийци- 
на, кхаа дийиахь юрт ца йохош йита полконакера дош 
даьлла. Цара соьга дийцарехь, х1окху кхаа дийнахь юрт 
йохорна кхерам бац. Вайн велларг д1аволла везаш 1уьл- 
луш а вац, вай сихдала. Суна хетарехь, xlapa цхьангге 
ца хоуьйтуш, кхана 1уьйрре лилхина дахана, цкъа 1елин 
коша т1е х1иттина дахкар бакъхьа ду вайна. Х1окху весе- 
тан кехата т1ехь дерг а хуур вайна. Шен коша т1ехь бен 
xlapa даста пурба ма ца деллий цо. Ткъа х1инца х1окху 
шина хьешан декхар а чекхдаьлла. Xlapa шнъ 1уьйранна 
сатоссучу хена кху юьртара д1а а ваьккхина, кхарна 
луъучу, амма цхьа кхерам боцчу д1авига веза. Хьуна 
х1ун хета, 1усман?

— Иштта бакъхьа ду.
— Делахь х1ета, вайшиннан бартах кхетаве и 

шиъ.
Шаьшшиннан бартах хьеший кхето Перташ дикка 

къахьийгира 1усмана. И шиъ сатоссуш юьртара д1авала 
везийла-м атта хаийтира цо, амма бахьанаш дийца воьл- 
ча хьевелира.

— Тхойша кхетта дерригенах а, — сацийра иза Пет­
рос. — Амма шуьца цхьаьна 1елин коша т1е хГоьттина 
бен дГаваха пурба дац тхойшинна. Иштта бу кхелхинчу 
тхан доттаИчун лаам.

— Мегар ду. Цигара д1аваха атта хир ду. Х1ета, са­
тоссучу хенахь цхьаьний ц1ера девр вай.

— Х1ан-х1а, 1усман, шуьшинца цигара юхавоПур ву

тхойша. Тезет д1адаллалц кхузахь хила, — элира Нико- 
лаза.

— Шуи юьртана гонах а хьаьрчина, т1ехула д1овш 
туьйсучу оцу исс корта болчу саьрмакца дерг чекхдал- 
лалц д I а г I у р вац тхойша. Баккхахь толам цхьаьна хир 
бу вайн, лахь цхьаьний лер. Лахь а, висахь а кху денош- 
кахь шух ца къаста барт бина охашимма, — Нетуьйхи- 
ра Петрос.

Петрон дешнаша кхерийна Ахьмад, 1усман хьалаик- 
кхира, вагийча санна.

— И мегар дац! Дийца а ца оьшу! — чуьравелира 
Ахьмад. —. Шу тхан хьеший ду! Оха дош ло шух!

Ши хьаша дуьхьал вист ца хилира.
Царшиннан ойла яцара хГусамдайшца къийса. Кху­

захь дешнаш эрна дара. Шаьшшиннан хьешийн яххьаш- 
на т1ера бохалу боцу сацам гина Ахьмад, 1усман, цар- 
шиннех б1аьрг буьзна, вист ца хуьлуш охьахиира...



1 7 - Г 1 А  К О Р Т А

Х1оьънаша зарзйина 
Тхайн чорда башлакхаш,
Къоначу во1арийн 
Белшаш т1е туьйсур ю.
Мостаг/ех летачохь 
1ожалло тхаыи лецахь,
Тхайн метта д1ах1иттар 
Царна т!е дуьллур ду...

Нохчийн халкъан илли.

I* хозлаг1чудийнахыюхчийн, гуьржийн мехкийн доза 
къастош долчу Кавказски дукъан лекхачу лома т1е хьа- 
лавелира пхи стаг.

Кхузара д1а б1аьрг тоьхча гора цхьацца arlop, аьр- 
зонийн баннаш санна, лаьмнийн басех кхозаелла йохку 
нохчийн, г1алг1айн, гуьржийн, суьйлийн, х1ирийн ярташ. 
Гора аренашкахула ч1уг етташ доьду буьрса Терк а, цун- 
на дехьа къилбаседехьа, х1орд санна, шуьйра яьржина 
шера аренаш а.

Кхузахь цхьа лаьттара дукха хан йоццуш д1авоьллин- 
чу стеган каш. Коьрте чуртана боьг1на т1улг г1айракхан 
а, я говзачу куьйгашца охкуш басаршца кечбина а ба- 
цара. Шогачу цуьнан ший a arlo язйина ю. Цхьана аг1он- 
на т1ехь 1аьрбан йозанца яздина масех дош бен дац: 

ШЛА ИБН АБУБАКАР 
АЛ ГАТИ-ЮРТ 

1326

Ткъа важа arlo ерриг оьрсийн маттахь даккхийчу эл- 
пашца язйина:

НОХЧИЙН ХАЛКЪАН ТЕШАМЕ KIAHT 
ШЛА АБУБАКАРОВ.

СИЙ А, ХАСТАМ А ХУЬЛДА 
ПАРГ1АТОНАН НЕМАЛОЧУННА 

1831-1906.

Оцу пхеа стагах шиммо кошан борза т1е х1оьттича 
коьртара куйнаш д1адехира, важа кхоъ коша улло го- 
лашна т1е охьа а лахвелла, чохь 1уьллург самаваларна 
кхоьруш санна, тайна, меллаша борза т!е куьйгаш хье- 
кха вуьйлира.

Цхьа иттех минот яьлча, хьалаг1аьттина, цаьрца волу 
воккхастаг, шен четара сийна конверт лардеш схьа а 
даьстина, цу чуьра схьадаьккхинчу шина кехатах цхьаъ, 
шена ца девзачу оьрсийн маттахь яздинарг, уллохь 
коьрта-1уьйра г1айг1ане вахна лаьттачу лекхачу, хьаьр- 
сачу оьрсичуьнга а делла, важа, шегахь дисина 1аьр- 
бан йозанехь дерг деша кечвелира.

Ахьмад кехат деша кечвелча, голаш т1е лахвеллачуь- 
ра хьалаг1аьттира 1усман, Айзас Ахьмадана вина вуьр- 
хийтта шо долу Мохьмад.

Петрога делла кехат, вовшашна т1етт!а а тевжина, 
дагахь деша вуьйлира Петрой, Николаззий.

Ахьмада хозуьйтуш, юкъ-юкъа тийсалуш деша долий- 
ра 1елин кехат:

«1ожалла т1аьхьа а х1оьттина лелаш хиларна, сайх 
хиндерг ца хаарна, хьалххе xlapa весетан кехат яздо ас.

Суна хаьа, нагахь кхузахь сан 1ожалла хилахь, сан 
лаам кхочуш а бина, накъосташа ас ц1е тоьххачу со 
д1аволлахь, сан коша т1е х1итта Ахьмад, Петр, Нико- 
лаз, 1усман вог1ур вуйла, хета, жима Мохьмад шен ве- 
шех къаьстина ц1ахь соцур вац аьлла а.

Шуьга ду xlapa весет, сан вежарий, к1ентий.
Со Сибрехара ц!авеъча ас шуьга дийцинарг х1етталц

хезнарг дара, а мм а иза дерриге а х1инда сан б1аьргаш- 
на кхузахь гуш ду. Паччахьан 1едало вай санна, хьоьшу- 
чу, 1азапехь дахкочу адамаша латта, маршо, нийсо лоь- 
ху. Цара дехарш ца до х1инца, царна хаьа дехарш дарх 
хьолахошкара къинхетам бер боцийла. Уьш герз а буй- 
нахь г1евттина шацн лаам кхочушбан. Цара паргГато- 
нан байракх айина. Оцу байракха т1ехь дац вайн кий- 
рахь цабезам г1иттийна аьрзунан сурт а ,я цхьана аэкха- 
нан, терзан сурт а. Иза адамийн ц1ийн басехь ц1ен 
байракх ю. Оцу байракха к1ел паччахьан 1едална дуь- 
хьал бевлла цуьнан эскарех лета оьрсийн, гуьржийн, эр- 
малойн, Нажарийн, дуккха а кхечу къаьмнийн, вай сан­
на миска, декъаза нах. Царна юккъе питанаш тийсарца 
церан барт бохо г1ерта паччахьан хьадалчаш. Иштта 
хьал х1оттийна эрмалошний, г1ажаршний юккъехь. Амма 
бакъ хир дац хьолахошна моьттург. Бакъдолчо толам 
боккхур бу, ткъа бакъдерг, ницкъ халкъехь бу.

Сан вежарий! Бес-бесар духаршца, бес-бесар матта- 
нашкахь къамелаш деш, цкъа а молханан к1уьран хьожа 
а яккхаза болу нах цхьаьна а кхетта, вайн юкъарчу мо- 
стаИчух, паччахьан эскарех леташ эта боьлча, церан 
маг1аршка ца х1оьттича ца 1евелира со. 1ийча эхь дара 
суна.

Со леташ ву. Лета вайн а, вайн накъостийн а юкъар­
чу мостаИех, вайн массеран а маршонан дуьхьа, Хаац 
суна со тховса лер а, кхана лер а. Х1умма а дац дий- 
пахь-бусий со б1озза велча а! Иштачу адамашна юк­
къехь, иштачу къийсамехь 1ожалла т1еэцар ловзар ду!

Ахьмад, сан бераш! Со эвлаяъ вац хиндерг хаа, ам­
ма суна цхьаъ хаьа: ирсе зама ftorlypr хилар. Хаьа, оцу 
заманахь къаьмнаш цхьаьна доьзалехь санна, вовшашца 
мерза, цхьа барт болуш дехарг хилар. Ткъа, барт болчу 
доьзалера имап-беркат, токхо, ирс цкъа а ца хеда. Ин- 
ша-аллах1, цу даламукъалахь, оцу заманахь дехар ду

вайи бераш, церан бераш... Иза боху соьга большевика- 
ша, ткъа уьш догдика, къинхетаме, майра адамаш ду, не- 
хан ирсан дуьхьа муьлхха халонаш лан, шайн синош 
д1адала ч1аг1о йина. Уьш ишта хиларх со теша, х1унда 
аьлча, цаьрца бу сан хьоме к1ентий Петр, Николаз, Ми­
хаил, Датико, Кирилл, кхин дуккха а.

Паччахьан Гедална дуьхьал вайи халкъо б1е ткъа шо 
хьалха болийна къийсам х1инца а сацаза бу. Маса эзар 
къонаха вихьна цо, маса эзар доьзал х1аллакбина, ма­
са эзар байлахь битипа! Вайи жима халкъ ца ларадора 
шеиа т1е те1ачу инзаречу ницкъаца, вайи барт бацара 
кхсчу халкъашца-м хьовха, атталла ваьшлахь чоьхьа а. 
1ехошший, нуьцкъалий ваьшна дуьхьалдаьхна кхин долу 
къаьмнаш вешан мостаг1ий хетара вайна. Амма иза бакъ 
ца хиллера. Дерриге а цхьа пекъарш ду вай, хьолахоша 
дацош. Даккхий а, кегий а — дерриге халкъаш цхьаьна- 
кхетча бен вайга бохалур бац мостаг1ий, вайга яккхалур 
яц ваьшна маршо.

1усман сан к1ант ву. Цунах къасталац соьга Мохь- 
мад а. Шуна хаьа, со муьлхачу новкъа веана, со муьл- 
хачу новкъа воьду, иза стенна т1е боьду. Хуур ду шуна 
со мичхьа сецца а. 1ожалло со саццийнчуьра д1а оцу 
новкъа шуьшиъ Дойла лаьа супа. Лаьа супа, вайн дайн 
лаьтта т1ехь маршо, нийсо х1отталц аш цаьргахьа къий­
сам латтабойла, оцу къийсамехь шу дерриг дуьненан 
къинхьегаман халкъийн вежарий хуьлийла.

Хаалаш, оьрсийн паччахьо вайн халкъера дГаяьккхи- 
па маршой, нийсоп оьрсийн халкъо вайна юхаерзорнг 
хилар. Цунах теша со, делах санна, иштта шу тешийла а 
лаьа.

Петр, Николаз! Сайн даймахках а, халкъах а хаьдда, 
цаьрга туьйсу са а кхачийна, царех дог а диллина со 
генарчу Сибарех к1елвисча, дог дикачу аш верзийра со 
сайн даймахка, сайн халкъ долчу. Ашшиммо, шуьшин-

нйн накъосташа д1аайъира иттаннаш шерашкахь суна 
хьалха лаьттина 1аьржа бода, аш гайтира суна нийса 
некъ. Шуна т1е кхаччалц со ма-хиллара, бодане, тилар- 
чохь ду сан жима халкъ. Цуьнан бехк ма бац иза бода­
не, къен, дера, кхечу къаьмнех ца тешаш хилар. Б1е шо 
сов зама ю иза оьрсийн паччахьо х1аллакде, хьийзо. 
Б1е шо сов зама ю иза хьоладайша, динадайша Iexo. Ца- 
ра латточу харцоно, къизалло, къелло дардина иза, те­
шам байъина дерригенах. Иза боданехь ду, цунна бих- 
кина серлоне боьду некъ.

Ас доьху шуьшинга, цо дукха сатийсина, цуьнан дуь- 
хьа цо дукха ц1ий 1анийна маршо сан халкъо яккхалц 
цунна нийса некъ гойтуш, вошаллин rlo деш цуьнца хи­
лар. Изза дехар ду сан сайна ца-гинчу, ца бевзинчу, шуь- 
ца цхьа ойла йолчу берриг шум накъосташка а.

Ахьмад, хьуна хаьара-кх сайн каш вайн юьртахь, 
дайн кешнашкахь хиларе ас мел дукха сатуьйсура. Цун- 
дела хьо цецваккха там бу, велча,.вайн юьрта а ца вуь- 
гуш, кхуза, гена лекхачу лома т1ехь со д1аволла аьлла ас 
динчу весето. Паччахьан 1едало, хьоладайша, динадай­
ша юкъа питанаш туьйсуш барт хила ца дуьтуш, моста- 
г1ий хилла даьхна кхузара д1а гун xlapa ламанан къаьм- 
наш, оьрсийн халкъ, оцу ас юьйцучу заманахь вовшийн 
хиллачу диканах даккхийдеш, бохамийн дакъа кхочуш, 
вовшийн дола деш, вовшийн сий-т1алам беш цхьа вежа- 
рий, цхьана де-ненан доьзал санна, бертахь дехачу хе- 
нахь, ламанан кху лакхенгара цаьрга хьежа, церан ирс 
даима сайна гойла лаьа суна. Лаьа суна, хьомечу дай- 
мехкан лаьтте сатуьйсуш хийрачу Турцехь, генарчу Си- 
барех беллачу вайн турпалчу доттаг1ийн, дайн, вежа- 
рийн кешнашна т1ехула хьийзана мох кху лакхенгахь 
сайн коша т1е хьийзийла.

Шовзткъе ворх1 шо хьалха со лечуьра ваьккхина ахь. 
БерхГитта шо хьалха сан кТантана да хилла д1ах1оьт-

тина хьо. Сан верас хилла вуьсу хьо х1инца сол т1аьхьа 
а. Хьан лаамана дуьхьало а йина, эхарта суна дуьхьал 
ван пурба дац 1усманна.

Вайн везчу дала rlo дойла шуна аш бакъонца бечу 
т1амехь мостаг1чунна т1ехь толам баккха!

Вайн везчу дала барт цхьаъ бойла шун аш маршо- 
нехьа латточу сийлахьчу къийсамехь!

Маршо, я 1ожалла! Кхин некъ бац.
XIapa весет яздина Гати-юьртара схьаваьллачу Абу- 

бакаран к1анта 1елас, 1326 шарахь, шаввал беттан 20 
дийнахь».

Ахьмад кехат дешна ваьлча цхьана ханна тийналла 
х1оьттира гонах. 1елин кошана г1арол деш санна, хадда- 
за т1ехула х1аваэхь хьийзара ламанан ши аьрзу. Хезара 
генна бердашна к!ел лакхара охьаоьгучу чехкачу хин 
къора г1овг!а. Кошан г1евланга боьг1начу х1олламан 
г1уркхаца шок етташ ц1ийзара шийла мох.

И сингаттаме тийналла йохийра чурта т1е куьг а дил- 
лина х1оьттина лаьттачу Петрос.

— Мостаг1чун къинхетамзачу д1аьндарго тхох къа- 
стий хьо, тхан хьоме доттаДа, революции майра б1аьхо. 
Амма хьо даима тхан дегнашчохь вехар ву. Хьо санна, 
дуьнен чуьра д1аваьлларг леш вац цкъа а. Дерриг хьайн 
дахаран бехачу новкъахь харцонца къийсина, хьайн дай- 
мехкан, хьайн халкъан дуьхьа турпала летта, къинхьега- 
ман халкъан дуьхьа хьайн са д!аделла хьо, хьан халкъо 
дагахь латтор ву б!еннаш шерашкахь. Ахь 1амийна со 
халонаш эшо, къийсамехь майрра хьалха д1аваха. Иза 
суна цкъа а дицлур дац. Ахь, хьайн к1ентий санна, лий- 
ринчу, везначу ас а, Николаза а дуй боу кху хьан коша 
т1ехь, и хьан весет кхочушдан, хьуна дукха дезна xlapa 
хьан декъаза лаьмнаш маршадахарехьа латточу къий­
самехь тхьашшиннан берриг ницкъ, эшначохь синош а 
д!адала. Хьо тешна хилалахь, оцу къийсамехь хьан хал-

къаца России берриг тешаме к1ентий хирг хп- 
ларх!

Малхбузехьара меллаша схьагГертара дордан 1аьр- 
жа, жима морха. Амма стигал екхна яра. Tie ло а, ша а 
хьаьхпа лаьтта лаьмнаш, дети сапна, къегош т1е хьоьжу- 
ра 1аьиан шийла малх. ХГетте а генна охьа чуьра, къил- 
баседехьара схьа, лаьмнаш к1ез-к1езиг лаг1луш арен т1е 
х1уьттучуьра схьа, xlopm цецбохуш, стигал къекъарх те- 
ра цхьа дур деара. Юккъе цхьа терра юкъ юлуьйтуш кар- 
ладуьйлура иза. 1аьнан баттахь, т1схула т1е екхна а 
йолуш, стигла къекъарх цецбевлла х1орш къилбаседе- 
хьа д1ахьаьвсира. Яьсси аренга ‘доллучохь, дохк санна, 
сийна тог1и чуьра буькъа к1ур г1уьттуш гира царна.

— Гати-юьртана етташ яккхий тоьпаш ю-кх уьш, — 
элира Ахьмада шортта. — Я Хьуьсаг1ар со 1ехийна, я 
полконако уьш 1ехийна. Цара соьга аьлла хан кхана-са- 
ра бен чекх ма да йолура...

— Хезий хьуна, 1ела, хьо винчу юьртана дийриг? — 
элира Петрос, Яьссица охьа куьг а хьажийна. — Тхой- 
шиннан аьтту нисбели хьан дехар а, тхаьшшиннан дош 
а кхочущдан! Нехан махкахь, хьайна гина а, девзина а 
доцчу адамийн ирсан дуьхьа тхуна улло а х1оьттина ле- 
таш хьайн са д1аделла ахь. Хьох масала оьдуш, хьо ви­
на юрт ларъеш, т1аьххьара минот т1е х1отталц, летар ву 
тхойша а!

Петрон довхачу къамеле ла а доьг1уш, шен кхехка 
кийра сецош 1ен 1усман, цуьнан къамел чекхдаьлча, ко- 
шан г1евлапга голашпа т1е охьалахвелира.

— Дада, сан миска дада, стенна оьшура весет. Ве- 
сет дацара ткъа суна, хьан ден, ненан, йижарийн, вежа- 
рийн, сайн дхьаъ беи водчу вешин кхалхар... хьайн да- 
харехь ахь бина буьрса некъ, маршонехьа латточу къий- 
самехь ахь тГеэцна къиза 1ожалла... Ца хаьара хьуна 
уьш дицдина со Iийр воцийла. Маршонехьа къийсаман

повкъа, хьо виссинчуьра д1а хьалха rlyp ву со... массо 
халкъийн къинхьегамхошца. Церан ваша ву-кх со тахана 
дуьйна д1а...

— К1ант, гора х1отта турпална хьалха! — шен к1ан- 
те буьрса вистхилира Ахьмад, — 1елин весетана х1ун 
жоп ло ахь?

Мохьмад вист ца хуьлуш, кошан г1евланга, шийлачу 
лай т1е гора вуьйжира.

— Хьайн дейтта шо кхаьчначу хенахь айхьа дуьх- 
хьара караэцна герз ахь охьа муха диллина хууш ву со, 
дада. Маршо я 1ожалла! Кхин некъ бац суна хьалха.

— Ткъа х1инца, сан бераш, шу д1адуьйлало. Цхьана 
иттех минотехь а сецна, со т1аьхьакхуьу шума.

Воккхастагана луучух кхетта важа виъ коше т1аьх- 
хара б1аьрг а тоьхна, меллаша ломах охьаволавелира. 
Уыи бердашлахь къайлабевлича 1елин кошан барз мара 
а къевлина, ша х1етталц хала сецийначу дагна маршо 
елира Ахьмада. Цуьнан кийрара баьллачу къаьхьачу 
маьхьаран аз дГаийра охьа чохь терсачу буьрсачу хин 
къорчу г1овг1анах.

Ткъа, хГаваэхь маьрша т1ам хьоькхуш хьийзара ла- 
манан ши аьрзу. ХГолламаца дера шок еттара шийлачу 
мохо. Генна Яьссица охьа, сийна к1ур туьйсуш къекъара 
иза винчу юьртана етта яккхий тоьпаш. К1ез-к1езиг гул- 
луш, стиглахь гулъеллачу 1аьржачу мархаша стигал 
кхолийра. Амма царна юккъехула дог хьаста г1ерташ 
хьоьжура 1аьнан шийла малх.

Дарц дала герга дара.
«Х1ан-х1а, Ахьмад, хьо вог1ур вац соьца, — дагалоь- 

цура цо Длин дешнаш. — Хьо кхузахь оьшур ву. Т1ом 
хир бу, буьрса т1ом. Оцу т1амехь дакъалоцуш хир ю 
вайн къона т1аьхье. Буьрса дарц, мох баьлча къоначу 
диттийн хьун таь1а, царна йккъехь 1аламан ницкъо дах- 
чийна къена, зоьртала пепнаш ца хилча. Хьо хьалха а

волуш, хьо саннарш хила беза къоначу б1ахьошна юк- 
къехь. Царна къонахаллица, хьуьнарца, майраллица, 
оьздангаллица, собарца масал гойтуш хила деза 
вай...»

Каде хаьлаг1аьттина къена Ахьмад, шаьлтанан макъа- 
ра т1е ка а диллина, оьг1азаллех буьзна буьрса ши 
б1аьрг лаьмнашца а кхарстийна, шуьйра г1улч йоккхуш, 
дорцана дуьхьал, накъосташна тГаьхьа волавелира...



Max 46 кеп.

ИМЕНЕМ СВОБОДЫ 
(на чеченском язы ке)


